
Azərbaycan Respublikası Prezidentliyinə namizədin qeydə alınmasının 

 əsasları, qaydaları və qeydə alınmış namizədin statusu 

 
Etibar Quliyev, 

Azərbaycan Respublikası Mərkəzi Seçki Komissiyasının üzvü 

 

Suverenliyimizin və ərazi bütövlüyümüzün tam bərpa olunmasından sonra ilk dəfə 2024-cü il 

fevralın 7-də keçiriləcək növbədənkənar Azərbaycan Respublikası Prezidentinin seçkiləri istər ölkə 

daxilində, istərsə də xaricdə böyük maraq və diqqətlə qarşılanır. Artıq namizədliyi özü və siyasi 

partiyalar tərəfindən irəli sürülən, Seçki Məcəlləsində nəzərdə tutulmuş müddətdə və qaydada 

Mərkəzi Seçki Komissiyasının müvafiq qərarları ilə namizədliklərinin irəli sürülməsi təsdiq 

edilənlərin sayı 15-ə çatıb. 

Seçki prosesi bir-birinin ardınca gələn ayrı-ayrı mərhələlərdən ibarətdir. Hər bir mərhələnin də 

özünəməxsus xüsusiyyətləri var. Belə mərhələlərdən biri namizədin qeydə alınmasıdır. Seçki prosesinin bu 

mərhələsi prezidentliyə namizədliyin irəli sürülməsinin təsdiq olunmasından sonrakı seçki hərəkətlərini 

özündə əks etdirir. Bu, ilk növbədə, prezidentliyə irəli sürülmüş namizədin müdafiəsi üçün seçici 

imzalarının toplanması, onun rəsmiləşdirilməsi, namizədin qeydə alınması üçün zəruri olan digər seçki 

sənədlərinin hazırlanması və Mərkəzi Seçki Komissiyasına təqdim olunmasını əhatə edir. Sözügedən 

addımların atılması, o cümlədən bu prosesin məntiqi nəticəsi kimi namizədin qeydə alınması Seçki 

Məcəlləsinin 56 - 60, 181 və 182-ci maddələri, eyni zamanda Mərkəzi Seçki Komissiyasının 2008-ci il 4 

iyul  tarixli 6/23-6 qərarı ilə təsdiq olunmuş, 2013-cü il 18 iyun tarixli 6/53 saylı qərarı ilə dəyişiklik edilmiş 

“Azərbaycan Respublikası Prezidentinin seçkiləri zamanı prezidentliyə namizədin müdafiəsi üçün seçici 

imzalarının toplanması, Mərkəzi Seçki Komissiyasına təqdim edilməsi və namizədin qeydə alınması 

qaydaları haqqında” Təlimatla tənzimlənir. 

Prezidentliyə namizədin qeydə alınması üçün zəruri olan ilk seçki hərəkəti namizədin müdafiəsi üçün 

seçici imzalarının toplanmasıdır ki, seçki qanunvericiliyi bununla bağlı bir sıra qaydalar müəyyənləşdirib. 

Yeri gəlmişkən qeyd edək ki, bu qaydaların pozulması namizədin qeydə alınmasından imtinaya səbəb ola 

bilər. 

Seçki Məcəlləsinin tələbinə görə, hər bir namizədin müdafiəsi üçün 60-dan az olmayan seçki 

dairəsinin hər birinin ərazisində azı 50 və ümumilikdə 40 mindən az olmayan imza toplanmalıdır. Bu zaman 

nəzərə almaq lazımdır ki, bir seçici yalnız bir namizədin müdafiəsi üçün imza ata bilər. Bununla belə, 

namizədin müdafiəsi üçün imza etmək könüllüdür və seçicinin hər hansı bir vasitə ilə bu hüququnu 

reallaşdırmasına mane olmaq qadağandır. Seçici imzalarını namizədin özü, səlahiyyətli nümayəndələri, 

həmçinin Azərbaycan Respublikasının 18 yaşına çatmış fəal seçki hüququ olan hər bir vətəndaşı toplaya 

bilər. Lakin dövlət orqanlarının, bələdiyyə qurumlarının, mülkiyyət formasından asılı olmayaraq hüquqi 

şəxslərin imza toplamasında iştirakına yol verilmir. 

Namizədin müdafiəsi üçün seçici imzaları tədris müəssisələrində, yaşayış yerlərində, eləcə də 

qanunla seçkiqabağı təşviqat aparılmasının qadağan edilmədiyi digər yerlərdə toplana bilər. 

Məlumat üçün bildirək ki, Mərkəzi Seçki Komissiyası imza vərəqələrini və digər seçki sənədlərini 

müəyyən olunmuş müddətdə hər gün saat 9:00-dan 18:00-a qədər qəbul edir. Sənədlər qəbul olunarkən 

imza vərəqələri olan hər bir qovluq möhürlə təsdiqlənir, təqdim olunmuş imza vərəqələrinin sayının seçici 

imzalarının toplanmasının yekunu haqqında protokolla uyğunluğu yoxlanılır, sənədlərin qəbulu barədə 

yazılı arayış tərtib edilir. Arayış Mərkəzi Seçki Komissiyasının katibi və imza vərəqələrini, digər seçki 

sənədlərini Mərkəzi Seçki Komissiyasına təqdim edən şəxs tərəfindən imzalanır, təsdiqlənir və bir nüsxəsi 

seçki sənədlərini təqdim edən şəxsə verilir. 

İmza vərəqələri seçki qanunvericiliyinə uyğun olaraq doldurulduqdan sonra namizədin qeydə 

alınması üçün digər seçki sənədləri ilə birlikdə 2023-cü il dekabrın 19-dan 2024-cü il yanvarın 8-i saat 

18:00-dək Mərkəzi Seçki Komissiyasına təqdim edilməlidir. Digər seçki sənədləri dedikdə, 

qanunvericiliklə tələb olunan seçici imzalarının toplanması haqqında Mərkəzi Seçki Komissiyasının 

müəyyənləşdirdiyi formada tərtib edilmiş yekun protokolunun 2 nüsxəsi, irəli sürülmüş namizədin öhdəlik 

ərizəsindəki məlumatlarda dəyişikliklər barədə bildiriş, namizədin seçkilərin təyin edildiyi gündən əvvəlki 

birillik dövrü əhatə edən gəlirlərinin miqdarı və mənbələri haqqında məlumat, gəlirlər barədə məlumatların 

alındığı təşkilatlardan həmin gəlirlərin illik cəmi barədə arayış, mülkiyyət hüququ əsasında namizədə 

məxsus əmlak barədə məlumat, seçici imzalarının toplanması üçün sərf edilmiş vəsait haqqında məlumatlar 

da göstərilməklə namizədin ilkin maliyyə hesabatı nəzərdə tutulur. 

Mərkəzi Seçki Komissiyasında prezidentliyə namizədin qeydə alınması üçün təqdim edilmiş imza 

vərəqələrində olan imzaların və digər məlumatların düzgünlüyünü yoxlamaq məqsədilə Komissiyanın 8 

dekabr 2023-cü il tarixli 7/18 saylı Qərarı ilə Azərbaycan Respublikası Ədliyyə Nazirliyinin Məhkəmə 

Ekspertizası Mərkəzinin ekspertləri, Azərbaycan Respublikası Maliyyə Nazirliyi, Azərbaycan Respublikası 

Daxili İşlər Nazirliyi, Azərbaycan Respublikası İqtisadiyyat Nazirliyi yanında Dövlət Vergi Xidməti və 

Əmlak Məsələləri Dövlət Xidməti, habelə Hesablama Palatasının mütəxəssisləri sırasından ekspertlərdən 

ibarət işçi qrupu yaradılıb. Hər bir prezidentliyə namizədin imza vərəqələrində və digər seçki sənədlərində 

olan məlumatların yoxlanılması nəticələri haqqında müvafiq ekspert rəyləri hazırlanır və həmin rəylər 

əsasında işçi qrupunun rəhbəri tərəfindən protokol tərtib edilir, imzalanır, qərar qəbul olunması üçün 

Mərkəzi Seçki Komissiyasına təqdim edilir. 

Mərkəzi Seçki Komissiyası imza vərəqələrini və namizədin qeydə alınması üçün lazım olan digər 

sənədləri qəbul etdikdən sonra 7 gün müddətində namizədin qeydə alınıb-alınmaması barədə 

əsaslandırılmış qərar qəbul edir. 

Düzgün imzaların sayı 40 mindən az deyildirsə, digər təqdim olunan seçki sənədləri həqiqəti əks 

etdirirsə, seçki qanunvericiliyinə uyğun tərtib edilibsə, düzgün rəsmiləşdirilibsə, bu, namizədin qeydə 

alınmasına əsas verir. 

Təqdim edilmiş sənədlərdə səhvlər və pozuntular varsa və bunlar namizəd və ya səlahiyyətli 

nümayəndələr tərəfindən düzəlişlərin edilməsi yolu ilə aradan götürülə bilərsə, Mərkəzi Seçki Komissiyası 

namizədi və ya siyasi partiyanın, siyasi partiyalar blokunun səlahiyyətli nümayəndəsini 24 saat müddətində 

bu haqda xəbərdar edir və onun tərəfindən müvafiq düzəlişlər edildikdən sonra namizədi qeydə alır. Qeydə 

alınmış namizədlərə Mərkəzi Seçki Komissiyası tərəfindən qeydiyyat vəsiqəsi verilir, qeydiyyatdan sonra 

24 saat müddətində onlar haqqında məlumatlar mediaya təqdim edilir. 

Namizədin qeydə alınmasından imtinaya əsaslar Seçki Məcəlləsinin 60-cı maddəsində göstərilib. 

Bunlar əsasən, seçici imzalarını toplayarkən Seçki Məcəlləsinin tələblərinin pozulması, namizədin qeydə 

alınması üçün təqdim etdiyi sənədlərin düzgün rəsmiləşdirilməməsi və ya olmaması, seçici imzalarının 

lazımi saydan az olması ola bilər. Namizədin, siyasi partiyanın, siyasi partiyalar blokunun seçki fondunun 

yaradılması qaydasının və müvafiq seçki fondunun vəsaitinin xərclənməsi qaydasının pozulması, Seçki 

Məcəlləsinin 55-ci maddəsinin tələblərinin siyasi partiyanın, siyasi partiyalar blokunun səlahiyyətli 

nümayəndələri, habelə siyasi partiya, siyasi partiyaların bloku və ya namizəd tərəfindən xəbərdarlıq 

ediləndən və ya cərimə tətbiq olunandan sonra yenidən pozulması da qeydiyyatdan imtinaya səbəb ola bilər.  

Qeydə alınmış namizədlərin statusu - bərabərliyi, fəaliyyətinin təminatları və seçkilərdə iştirakının 

şərtləri Seçki Məcəlləsinin 69 - 71-ci maddələrində öz əksini tapıb. Qeydə alınmış bütün namizədlər onların 

statusları nəzərə alınmaqla bərabər hüquqa malikdirlər və bərabər vəzifələr daşıyırlar. 

Dövlət orqanlarında, bələdiyyə qulluğunda və ya mediada çalışan qeydə alınmış namizədlər seçki 

kampaniyasında iştirak etdikləri müddətdə xidməti vəzifələrini yerinə yetirməkdən azad edilirlər. Amma 

bu qayda Azərbaycan Respublikası Prezidentinə, Milli Məclisin deputatlarına və bələdiyyə üzvlərinə şamil 

edilmir. Qeydə alınmış namizədin işlədiyi, oxuduğu, hərbi xidmətdə olduğu idarənin, təşkilatın 

müdiriyyəti, hərbi hissənin komandiri namizədin qeydə alındığı gündən seçkilərin nəticələrinin rəsmi dərc 

edildiyi günədək ərizəsində göstərilən müddət üçün onu işdən, tədrisdən, xidmətdən ödənilməyən 

məzuniyyət verilməsi əsasında istənilən gün və vaxt azad etməlidir. Bu halda Mərkəzi Seçki Komissiyası 

seçkilərin hazırlanması və keçirilməsi üçün büdcədən ayrılmış vəsait hesabına namizədə orta aylıq 

əməkhaqqı məbləğində, lakin minimum əməkhaqqının 20 mislindən çox olmayan haqq ödəməlidir. 

Qeydə alınmış namizədə Seçki Məcəlləsi ilə müəyyən edilmiş nəqliyyat xərcləri ödənilir. Taksi və 

sifarişli nəqliyyat reyslərindən istifadə xərcləri isə ödənilmir. 

Qeydə alınmış namizəd Seçki Məcəlləsinin 70.1-ci maddəsində göstərilən müddətdə işdən, 

xidmətdən, təhsil müəssisəsindən çıxarıla bilməz, öz razılığı olmasa, başqa işə keçirilə bilməz, habelə 

ezamiyyətə göndərilə, hərbi xidmətə və ya toplanışa çağırıla bilməz. Eyni zamanda Azərbaycan 

Respublikası baş prokurorunun razılığı olmadan törətdiyi əmələ görə cinayət  məsuliyyətinə cəlb edilə 

bilməz, tutula bilməz və ya məhkəmə qaydasında müəyyənləşdirilən inzibati tənbeh tədbirlərinə məruz qala 

bilməz. 

Namizədlər qeydə alınmış digər namizədlərin siyasi partiyaların, seçicilərin və ictimai təşkilatların 

hüquqlarına hörmət bəsləməli, seçki kampaniyası zamanı digər namizədlərin öz siyasi ideyalarını və 

baxışlarını azad və sərbəst yaymaq hüquqlarına hörmətlə yanaşmaqla bərabər, onların seçicilərlə azad 

ünsiyyət yaratmalarına mane olmamalıdırlar. 

 

Azərbaycan. - 2023.- 28 dekabr. - № 285. - S. 10. 

10 oldular - prezidentliyə namizədlərin sayı artır 

 

Sabiq nazirlə keçmiş partiya sədri də marafona qoşuldular; AYB və diaspor təşkilatları 

İlham Əliyevə dəstək bəyanatı yaydılar 

 

Həsənli Nigar 

 

Azərbaycanın sabiq maliyyə naziri Fikrət Yusifov növbədənkənar Prezident seçkisində 

namizəd olacağını açıqlayıb. O bu barədə açıqlamasında məlumat verib. 

F.Yusifov öz təşəbbüsü ilə Prezidentliyə namizədliyini irəli sürəcəyini bildirib: “Qoy bu seçkini 

boykot edənlər, onda iştirakdan imtina edənlər bilsinlər ki, biz bu cəmiyyətdə qarşıdurma deyil, vətəndaş 

həmrəyliyi yaratmaq üçün varıq. Seçkini boykot etməyə cəhd göstərənlər və onda iştirakdan imtina edənlər 

unutmasınlar ki, onlar bu addımları ilə Qarabağ Zəfəri əldə etmiş bir xalqın sevgisini deyil, nifrətini qazana 

bilər. 

Biz bu seçkiyə vətən sevgimizi reallaşdırmaq üçün gedirik. Biz bu seçkiyə daha güclü Azərbaycanın 

yaradılmasına töhfə verə bilmək üçün gedirik. Biz bu seçkiyə yüksək vətəndaş həmrəyliyi yaratmaq üçün 

gedirik. İnanıram ki, xalqımız kirli, məkrli ”siyasilərin" Prezident seçkisinə qara yaxmaq istəyənə fevralın 

7-də keçiriləcək Zəfər seçkisinə bir nəfər kimi qatılmaqla cavab verəcək". Keçmiş nazir namizədliyinin 

irəli sürülməsi ilə bağlı sənədlərini Mərkəzi Seçki Komissiyasına (MSK) təqdim edəcəyini də bildirib.  

Politoloq Yusif Bağırzadə də 7 fevral Prezident seçkisində iştirak etmək üçün namizədliyini 

irəli sürdüyünü açıqlayıb. Bu barədə Yusif Bağırzadənin Musavat.com-a verdiyi açıqlamada 

deyilir: “7 fevral 2024-cü il tarixdə keçiriləcək növbədənkənar prezident seçkisinin ilk dəfə olaraq 

Respublikamızın bütün ərazisində keçiriləcəyini və bu seçkinin ölkəmiz və regionumuz üçün olduqca 

əhəmiyyətli dövrə təsadüf etdiyini nəzərə alaraq Prezident seçkisində iştirak haqqında qərar qəbul etmişəm.  

44 günlük Vətən savaşı və suverenliyimizin bərpasından sonra yaranmış yeni reallıqlar hər kəsdən 

bu seçkidə fəal olmağı tələb edir. Əminəm ki, 7 fevral seçkiləri mühüm siyasi hadisə olmaqla yanaşı həm 

də Azərbaycan tarixində yeni bir səhifənin başlanğıcı olacaq.  

Namizədliyimi öz təşəbüsümlə irəli sürürəm və hər kəsi bu seçkidə fəal iştiraka çağırıram". 

Qeyd edək ki, Yusif Bağırzadə AMİP-in sədri olub. Həmçinin MSK üzvü olub. 

Prezidentliyə namizədliyini irəli sürənlərdən biri də Arzuman Abdulkərimovdur. Musavat.com-a 

açıqlamasında o bildirib: “2020-ci il Vətən müharibəsində və 2023-cü ildəki antiterror tədbirlərində 

Azərbaycan xalqı möhtəşəm zəfərlərə imza atdı. Yeni tariximizin ağrılı mövzusu olan Qarabağ məsələsini 

və 100 illik Xankəndi problemini həll etmiş Azərbaycan dövlətinin qarşısında yeni üfüqlər açılmış oldu. Bu 

da öz növbəsində ölkəmizdə yeni dönəmin başlaması demək oldu”. 

Açıqlamada daha sonra bunlar qeyd olunub: 

“Yeni dönəmə uyğun çağırışlar ortaya çıxıb. Bu çağırışlar da özü ilə yeni siyasi-ictimai 

konfiqurasiyalara, çalışmalara ehtiyac yaratmışdı. Azərbaycan Respublikasının Prezidenti İlham Əliyev 

tərəfindən 7 fevral 2024-cü il tarixə elan edilmiş növbədənkənar seçkilər ölkəmizin qarşısında yaranmış 

yeni çağırışlara cavab idi. 

Azərbaycan Respublikasında aparılan islahatlar, ictimai-siyasi proseslərin gedişatı, 

demokratik ab-havanın mövcudluğu, seçkiöncəsi əlverişli mühitin olmasını nəzərə alıb, öz 

təşəbbüsümlə prezidentliyə namizədliyimi irəli sürməyə, bu seçkilərdə iştiraka qərar verdim. Artıq 

sənədlərimi MSK-ya təqdim etdim. MSK-da səlahiyyətli nümayəndəm kimi İlqar İlkini 

(Bayraməliyev), maliyyə məsələləri üzrə səlahiyyətli nümayəndəm kimi isə Elnur Məmmədlini təyin 

etdim. 

Seçkilərin xalqımızın həyatında, ölkəmizin gələcək inkişafında mühüm rol oynayacağına inanıram 

və bu ümumxalq tədbirinin ölkəmiz üçün xeyirli olmasını arzulayıram". 

Azərbaycan Milli İstiqlal Partiyasının (AMİP) fəxri lideri, 1998 və 2003-cü ildə keçirilmiş prezident 

seçkisində namizəd kimi iştirak edən Etibar Məmmədov da bununla bağlı Modern.az-a açıqlama verib. 

Etibar Məmmədov seçkinin niyə önə çəkildiyini bilmədiyini deyib.  “Niyə növbədənkənar seçkilərin təyin 

olduğunu deyə bilmərəm. Seçkiləri təyin edənlər bunun səbəbi ilə bağlı izahat verməyib”, - o bildirib. 

Siyasətçi növbədənkənar seçkidə Prezident İlham Əliyevin alternativinin, rəqibinin görünmədiyini 

vurğulayıb: “Hazırkı prezidentin indiki vaxtda alternativi, rəqibi görünmür”. 

Müxbirimizin “bəs siz kimə səs verəcəksiniz?” sualına Etibar Məmmədov belə cavab verib: 

“Dedim axı, hazırkı prezidentin alternativi yoxdur”. 

Qeyd edək ki, AMİP seçkidə öz namizədi ilə iştirak etməmək barədə qərar qəbul edib. Partiyanın 

Siyasi Şurası növbəti ildə parlament və bələdiyyə seçkilərinin reallaşacağı, eləcə də referendum keçiriləcəyi 

ehtimalını nəzərə alaraq, partiya resurslarının növbəti ildə məhz bu istiqamətlərə istifadə edilməsini 

məqsədəuyğun hesab edib.  AMİP üzvlərinin bəziləri seçkidə müşahidəçi kimi iştirak edəcək.  

Azərbaycanın xarici ölkələrdəki səfirlikləri  Prezident seçkisi ilə əlaqədar Azərbaycanlı 

vətəndaşlarına müraciət ünvanlayıblar. Müraciətdə aktiv seçki hüququna malik Azərbaycan vətəndaşlarının 

səsvermə hüququndan istifadə üçün lazımi məlumatları səfirliyə təqdim etmələri bildirilir. Azərbaycanın 

Meksikadakı səfirliyi Meksika, Kolumbiya, Peru, Qvatemala, Kosta Rika, Panama və Hondurasda yaşayan 

vətəndaşlara dekabrın 29-dək Azərbaycan Respublikasının Meksika Birləşmiş Ştatlarındakı Səfirliyinə 

müraciət etmələri barədə müraciət edib. Azərbaycanın Polşadakı səfirliyi lazımi məlumatları göndərmək 

üçün dekabrın 26-dək vaxt qoyub. Azərbaycanın Fransadakı səfirliyi  də Azərbaycan Respublikası 

vətəndaşlarının seçici siyahısına əlavə olunması məqsədilə 29 dekabr 2023-cü il tarixinədək səfirliyinə 

müraciət etmələrini xahiş edib.  

Azərbaycan Yazıçılar Birliyi (AYB) İlham Əliyevin prezidentliyə namizədliyini dəstəkləyir. 

“Report” xəbər verir ki, bu barədə qurumun sədri, Xalq yazıçısı Anar Rzayev Yaradıcı 

ittifaqların və mədəniyyət xadimlərinin l qurultayında bildirib. 

Onun sözlərinə görə, yeni il Azərbaycanın mədəniyyət sahəsində mühüm hadisələrlə yadda qalacaq: 

“Gələn il AYB-nin 90 illiyi qeyd olunacaq. Yazıçılar Birliyinin tarixində qara səhifələr, ağır günlər də olub. 

Amma bununla bərabər sovet dövründə Azərbaycan ədəbiyyatını yaşadan AYB olub. 44 günlük Vətən 

müharibəsində tarixi qələbə qazanmışıq. Bu qələbədə başda Ali Baş Komandan İlham Əliyev olmaqla həm 

də ədəbiyyatın, incəsənətin də rolu var. Gələn il fevralın 7-də növbədənkənar Prezident seçkisi keçiriləcək. 

Biz hər zaman olduğu kimi Ali Baş Komandan İlham Əliyevi dəstəkləyir və onun yanında olduğumuzu 

bildiririk”. 

Mədəniyyət xadimləri də İlham Əliyevin prezidentliyə namizədliyini dəstəkləyirlər. Bu barədə bu 

gün Yaradıcı İttifaqların və Mədəniyyət Xadimlərinin I Qurultayı zamanı məlumat verilib.  

Memarlar İttifaqının sədri Elbay Qasımzadə Azərbaycanı sevib-sevməmələrindən asılı olmayaraq, 

hər bir dövlətin, xalqın Azərbaycana hörmət etdiyini deyib: “Prezident İlham Əliyev Azərbaycanı ölkədən 

dövlətə çevirib. Bu mənada bizim, biz mədəni ziyalıların seçimi məlumdur. Bizim seçimimiz Prezident 

İlham Əliyevdir”. 

Bəstəkarlar İttifaqının sədri Firəngiz Əlizadə Prezident İlham Əliyevin rəhbərliyi ilə Azərbaycanın 

qurucu dövlət olmasına diqqət çəkib: “Biz bunu bütün dünyaya göstəririk. Göstəririk ki, biz qurucu xalqıq, 

qurucu dövlətik”. 

Bakı Musiqi Akademiyasının rektoru Xalq artisti Fərhad Bədəlbəyli Prezident İlham Əliyevin 

liderlik xüsusiyyətlərindən bəhs edib: “Belə prezident dünyada yoxdur. Prezidentimiz əsl kişidir. Əsl 

liderdir. Seçki bunun üçün lazımdır ki, hamı bizə dost deyil. Seçki onların görməsi üçün lazımdır. Bizim 

seçimimiz məlumdur. Bu namizədə səs vermək üçün hamını seçkilərdə fəal olmağa çağırıram”. 

Daha sonra Xalq rəssamı Fərhad Xəlilov, Xalq artisti Həmidə Ömərova, Xalq artisti Hacı İsmayılov, 

Xalq artisti Şəfiqə Məmmədova və digər mədəni-yaradıcı xadimlər Prezident İlham Əliyevin namizədliyini 

dəstəklədiklərini ifadə ediblər. Çıxışlardan sonra qurultay bəyanat qəbul edib. 

Bundan başqa, 20 diaspor təşkilatı da Prezident İlham Əliyevi dəstəkləyəcək. Bu haqda 20 

diaspor təşkilatının Prezidentə müraciətində deyilir. Müraciətdə bildirilir ki, məhz İlham Əliyevin 

uğurlu siyasəti nəticəsində bu gün seçki müstəqilliyini, ərazi bütövlüyünü və suverenliyini tam bərpa 

etmiş Azərbaycan Respublikasında keçiriləcək.  Mərkəzi Seçki Komissiyasının (MSK) iclasında 

MSK sədrinin müavini Rövzət Qasımov məlumat verib ki, gələn həftədən etibarən İctimai 

Televiziyanın efirində növbədənkənar prezident seçkisi ilə əlaqədar maarifləndirmə xarakterli efir 

vaxtına start veriləcək.  O, həmçinin əlavə edib ki, MSK nümayəndələri regionlarda dairə seçki 

komissiyalarının üzvlərini təlimlərə cəlb edəcəklər. 

Xalq artisti Flora Kərimova 7 fevral 2024-cü ildə keçiriləcək növbədənkənar Prezident seçkisində 

İlham Əliyevə səs verəcəyini söyləyib. 

Xalq artisti Modern.az saytına açıqlamasında bunları deyib: “Mən o adamı seçirəm ki, vətənimi azad 

edib, millətimə hörmət edir. Mən o adama səs verirəm ki, ürəyi Azərbaycanla döyünür. İlham Əliyev məhz 

belə bir adamdır. Ona alternativ yoxdur. Min şükür Allaha ki, yüz illərlə əziyyət çəkən millətimə qələbə 

nəsib etdi. Seçkidə mən İlham Əliyevə səs verəcəm. Axı, onun alternativi yoxdur. O, el oğludur, millət 

oğludur. Müxalifət özünü öldürməsin, özünə əziyyət verməsin. İlham Əliyevin yanında dura biləcək 

alternativ yoxdur. ”Kimə səs verəcəksiniz" sualına təmiz azərbaycanlıların hamısının cavabı “İlham 

Əliyev” olacaq". 

F.Kərimova bəstəkar Cavanşir Quliyevi saytımıza verdiyi açıqlamaya görə qınayanlarla 

razılaşmayıb. O, Cavanşir Quliyevi müdafiə edib: 

“İlham Əliyevə dəstəyini ifadə etdiyinə görə onu tənqid edən şəxslər oldu. Onlara ayıb olsun! Onlar 

nə vətəni, nə milləti sevəndi, nə də torpaq qədri biləndir. Azərbaycan həmin şəxslər üçün heç nədir. Belə 

şəxslər vətənsiz, yurdsuz insanlardır. Onlar üçün fərqi yoxdur, harada yaşayır, kimin çörəyini yeyir”. 

Xalq artisti Rasim Balayev də növbədənkənar prezident seçkisində İlham Əliyevə səs verəcək. O 

deyib: "Mən Prezidentimizə alternativ görmürəm. İlham Əliyev bütün fəaliyyəti ilə sübut etdi ki, bizim fəxr 

etməli olduğumuz, qürur duyduğumuz prezidentdir. İnanıram ki, hamı ona səs verəcək. Təbii ki, mən də 

səsvermədə iştirak edəcəm və İlham Əliyevə səs verəcəm", - deyə o bildirib.  

Diaspor fəalları da İlham Əliyevi dəstəkləyəcəklər. Diasporla İş üzrə Dövlət Komitəsinin 31 

dekabr - Dünya Azərbaycanlılarının Həmrəyliyi Günü və Yeni il münasibətilə “Bir olaq, həmrəy 

olaq!” adlı videokonfrans zamanı diaspor fəalları Azərbaycanın suverenliyinin və ərazi 

bütövlüyünün tam bərpa olunmasına görə ölkə rəhbərliyinə minnətdarlıqlarını bildirib, xalqımızı 

bayramlar münasibətilə təbrik ediblər. Azərbaycan Bayrağının ölkəmizin bütün şəhər və kəndlərində 

ucaldılmasına nail olan Prezident İlham Əliyevin xalqımızın şərəfini və qürurunu özünə qaytardığı 

xüsusilə vurğulanıb. Dövlət başçısını doğum günü münasibətilə təbrik edən soydaşlarımız qeyd 

ediblər ki, 7 fevral 2024-cü il prezident seçkisində İlham Əliyevi dəstəkləyəcək, bundan sonra da 

vətənimizin dünyada təbliği, milli maraqlarımızın müdafiəsi, diaspor fəaliyyətinin gücləndirilməsi 

yolunda daha güclü şəkildə çalışacaqlar. 

Bununla da Azərbaycanda prezidentliyə namizədliyi irəli sürülən şəxslərin sayı 10-a çatıb. 

MSK 6 şəxsin prezidentliyə namizədliyinin irəli sürülməsini təsdiqləyib. Məlumatda qeyd edilib ki, 

müzakirələrdən sonra namizədliyi özü tərəfindən irəli sürülən Zahid Oruc və Fuad Əliyev, Böyük Quruluş 

Partiyasının prezidentliyə namizədi Fazil Mustafa, Böyük Azərbaycan Partiyasının prezidentliyə namizədi 

Elşad Musayev, Bütöv Azərbaycan Xalq Cəbhəsi Partiyasının prezidentliyə namizədi Qüdrət Həsənquliyev, 

Milli Cəbhə Partiyasının prezidentliyə namizədi Razi Nurullayevin namizədliyinin irəli sürülməsinin təsdiq 

olunması barədə məsələ səsverməyə çıxarılaraq qəbul edilib. 

Eyni zamanda MSK prezidentliyə namizədliyinin irəli sürülməsi təsdiqlənən 6 şəxsin səlahiyyətli 

nümayəndələrini qeydə alıb. Bildirilir ki, müzakirələrdən sonra namizədliyi özü tərəfindən irəli sürülən 

Zahid Oruc və Fuad Əliyev, Böyük Quruluş Partiyasının prezidentliyə namizədi Fazil Mustafa, Böyük 

Azərbaycan Partiyasının prezidentliyə namizədi Elşad Musayev, Bütöv Azərbaycan Xalq Cəbhəsi 

Partiyasının prezidentliyə namizədi Qüdrət Həsənquliyev, Milli Cəbhə Partiyasının prezidentliyə namizədi 

Razi Nurullayevin səlahiyyətli nümayəndələri qeydə alınıb. 

Yolumuzun ümid çırağı 
 

82 yaşlı müəllim Azərbaycan Prezidentinə yazır... 

 

Məmmədli Cahangir, 

Professor, BDU-nun Jurnalistika fakültəsinin  Milli Mətbuat tarixi kafedrasının müdiri 

 

Mən Sizə 44 günlük Vətən müharibəsilə əzmini, inamını, milli qürurunu özünə qaytardığınız 

Böyük Azərbaycanın adi bir vətəndaşı kimi müraciət edirəm. Mən Sizə Ulu öndərimiz Heydər 

Əliyevin məzunu olması ilə fəxr etdiyi 25 min nəfərlik Bakı Dövlət Universitetinin adi bir müəllimi 

kimi müraciət edirəm... 

Çox hörmətli və əziz Prezident! Mən Sizə 30 illik erməni işğalından azad etdiyiniz bir kəndin - 

Ağdamın Novruzlu kəndinin bir sakini kimi müraciət edirəm. Mən Sizə 30 il yollarına həsrət qaldığımız və 

bu gün Sizin sayənizdə yenidən qurulmaqda olan Ağdamın uca minarəsindən müraciət edirəm. Mən Sizə 

uşaqlıq illərimi çılğın pioner düşərgələrində, tələbəlik illərimin yay günlərini Sizin tonqal yandırdığınız 

Cıdır düzündə keçirdiyim o xoşbəxt çağlarımın gəncliyindən müraciət edirəm. Mən Sizə Müzəffər 

Ordumuzla birlikdə düşməndən azad etdiyiniz müqəddəs Qarabağdan müraciət edirəm. Mən Sizə 44 günlük 

Vətən müharibəsilə əzmini, inamını, milli qürurunu özünə qaytardığınız Böyük Azərbaycanın adi bir 

vətəndaşı kimi müraciət edirəm. Mən Sizə Ulu öndərimiz Heydər Əliyevin məzunu olması ilə fəxr etdiyi 

25 min nəfərlik Bakı Dövlət Universitetinin adi bir müəllimi kimi müraciət edirəm. Mən Sizə Ulu 

öndərimizin xalqımızın tarixinə əbədi bir sevgi rəmzi kimi yazılmış “Mən həmişə fəxr etmişəm, bu gün də 

fəxr edirəm ki, mən azərbaycanlıyam!” nidasından fərəh hissi keçirən bir azərbaycanlı kimi müraciət 

edirəm. Mən Sizə 5 övladı, 12 nəvəsi, 2 nəticəsi olan bir ailənin başçısı kimi müraciət edirəm. Və nəhayət, 

mən Sizə Bakı Dövlət Universitetinin Jurnalistika fakültəsini bitirmiş, Zəfərimizin reallaşmasında xüsusi 

xidmətləri olan, Azərbaycanın haqq səsini dünyaya çatdıran, bu gün bir informasiya ordusu olaraq sizin 

yanınızda dayanmış jurnalistlər ordusunun sıradan bir müəllimi kimi müraciət edirəm. 

Cənab Prezident! Mən adi bir insan, sadə bir vətəndaş kimi hər gün camaat içərisindəyəm: metro 

qatarında, avtobusda, Bakının küçələrində, öz avtomobilimlə tez-tez səfərlərə - doğmalarımı, tələbə 

məzunlarımızı görməyə üz tutduğum Qarabağ, Quba, Tovuz, Lənkəran... yollarında rast gəldiyim hər kəs 

sizin haqqınızda qürur hissi ilə danışır. Sizin 44 günlük Vətən müharibəsi günlərində Qarabağın işğaldan 

azad edilməkdə olan hər nöqtəsi ilə bağlı telekanallarla xalqa fərəh və qürur dolu xəbərləriniz, xarici 

jurnalistlərə verdiyiniz saysız-hesabsız müsahibələriniz ziyalı zümrəmiz bir yana, sadə camaatın gündən bu 

günə dəyişilməz mövzusu - söhbət dünyasıdır. Bu sadə insanlar Sizin Vətən müharibəsindən əvvəl Qarabağ 

söhbətlərinizi qürurla xatırlayırlar. Bir zaman Ağcabədidə qaçqın və köçkünlər üçün inşa edilmiş evlərin 

açarlarını onlara təqdim edəndə dediyiniz kövrək fikirləri heç kim unuda bilmir. Həmin gün Sizin doğum 

gününüz idi. Siz o qaçqın və köçkünlərin qarşısında, əlinizdə onlara verdiyiniz mənzillərin açarları yuxarı 

qaldıraraq dediniz: “Bu gün mənim ad günümdür. Amma mən ad günümü öz evimdə deyil, sizinlə bir yerdə 

keçirməyi üstün tutdum”. Mən özüm də, cənab Prezident, o kövrək səhnəni televiziya efirində izləyirdim. 

Sizin o sözlərinizin yurduna, yuvasına həsrət qalan o qaçqın və köçkünlərə necə təsir etdiyinin hər kəs 

şahidi oldu. 

Cənab Prezident! Qələbəmizdən sonra Sizin hər həftə, bəzən hər gün azad olunmuş torpaqlarımıza 

səfərlərinizin hər biri haçansa dastanlara çevriləcək. O yerlərdə qaldırdığınız bayraqlarımız, şəhid ata-

anaları qarşısında keçirdiyiniz kövrək hisslər və bu hisslərdən sonra düşmənə mesajlarınız xalqımızın Sizə 

inamını birə beş artırdı. Sizin Bakı Dövlət Universitetinin 100 illiyi münasibətilə bu müqəddəs elm və təhsil 

ocağına gəlməyiniz, universitetin kürsüsündəki çıxışınız da xalqımızın yaddaşına yazıldı. Siz o tribunadan 

bizə - müəllimlərə çağırış etdiniz; Gənc nəslə təkcə elm, bilik vermək bəs deyil, onları bir vətəndaş kimi, 

Vətənə bağlı nəsil kimi yetişdirmək lazımdır! Sizin bu çağırışınızdan cəmi iki il keçdi və 44 günlük Vətən 

müharibəsində güvəndiyiniz Azərbaycan gəncliyinin qəhrəmanlığı hər nitqinizin əzbəri oldu. Sizin 

dövrünüzdə - 30 ildə yetişmiş bu gənclik Şuşanın qarlı qayalarını aşıb o müqəddəs torpaqdan düşməni “iti 

qovan kimi” qovdu. 

Cənab Prezident! Müharibə bitdi, həm 44 gündəki qələbəmizlə, həm də 23 saatlıq antiterror tədbiri 

ilə. Bu qələbənin başında Ali Baş Komandan, məğlubedilməz ordumuz və dövlət-xalq birliyi dayandı. 

Amma tanıdığım, münasibətdə olduğum səmimi camaatın belə bir fikri var: Hər şey İlham Əliyevin 

diplomatik bacarığına bağlı oldu. İndi sadə xalqdan tutmuş səviyyəli politoloqlara qədər hər kəsin dilə 

gətirdiyi bu fikri - Sizin həm Vətən müharibəsindən, həm də o vaxtdan bu günə gələn fəaliyyətinizdə öz 

təsdiqini tapmış və tapmaqdadır. Qardaşınız Rəcəb Tayyib Ərdoğana münasibətiniz, Türk Dövlətləri 

Təşkilatının rəhbərləri ilə səmimi dostluğunuz, Avropa dövlət başçıları ilə görüşləriniz Sizin nə qədər 

yüksək səviyyəli bir dövlət Lideri olduğunuzu sübut etməkdədir. 44 günlük Vətən müharibəsindən dərhal 

sonra Rusiyanın  “Nasionalnaya oborona” jurnalının baş redaktoru, dünyaca məşhur jurnalist İqor 

Korotçenkonun Sizdən müsahibə alarkən sonda dediyi bu cümlə hər kəsin yaxşı yadındadır. İ.Korotçenko 

sonda Sizə müraciətlə dedi: “Cənab Prezident, Siz dünya Liderləri içərisində ulduz kimi parladınız!” Sizin 

haqqınızda buna bənzər fikirləri biz dünya şöhrətli qazax şairi və yazıçısı Oljas Süleymenovun, İTAR-

TASS kimi beynəlxalq səviyyəli bir təşkilatın Baş direktorunun 1-ci müavini Y.Qusmanın, Türkiyə 

Prezidenti Rəcəb Tayylb Ərdoğanın, Özbəkistan Prezidenti Şavkat Mirzoyevin və bir çox başqalarının 

dilindən eşitmişik. 2008-ci ildə Türkiyənin Antalya şəhərində keçirilən Türkdilli Xalqların Qurultayında 

R.T.Ərdoğanın tribunadan ehtiraslı açılış nitqi anında Siz qurultay salonuna daxil oldunuz və bu anda 

Ərdoğan nitqinə ara verib “Sayın Başkanım!” nidası ilə Sizi qarşıladı. Onda mən də o salondaydım və 

Ərdoğanın Sizin gəlişinizə necə sevindiyinin canlı şahidi oldum. Serbiya Respublikasının Lideri Vuçiçin 

Avropadakı böyük bir tədbirdə çıxışı zamanı üzünü Sizə tutub Avropanın Sizə ayrıca sevgisini dilə 

gətirməsi də ürəyimizi qürur hissi ilə doldurdu və s. 

Cənab Prezident! Sizin diplomatik görüşlərdəki nitqinizə heyran qalmamaq mümkün deyil. Sizin 

doğma dilə sevginiz, heç bir kağıza baxmadan göstərdiyiniz şifahi nitq üslubunuz şəxsən mənə bir dərs 

təsiri bağışlayır. Əlbəttə, deyə bilərik ki, bir azərbaycanlı adamın öz dilinə belə münasibətində nə təəccüb 

var? Amma axı, biz hamımız onu da bilirik ki, Siz bütün təhsilinizi - orta məktəbdən tutmuş Moskva Dövlət 

Beynəlxalq Münasibətlər Akademiyasına qədər hamısını rus dilində bitirmisiniz. Bəli, bütün təhsilini başqa 

dildə alıb öz dilində yaxşı danışıb yazanlar çoxdur. Amma bütün səmimiyyətimlə deyirəm ki, belə məzunlar 

içərisində mənim Prezidentim qədər səviyyəli bir kəsə rast gəlməmişəm. Siz, cənab Prezident, eyni aydın 

üsluba və nitqə, xarici dillərdəki çıxışlarınızda da sahibsiniz. Sizin xarici jurnalistlərlə apardığınız 

brifinqlərdə hər kəsin sualına onun öz dilində səlis cavabınız həmin jurnalistlərin reportajlarında, bir qayda 

olaraq, ayrıca yer alır. 

Cənab Prezident! Bizim Bakı Dövlət Universitetində struktur otaqlarının hər birində Ulu Öndərin və 

Sizin özünüz qədər yaraşıqlı və qürurlu portretiniz asılıb. Mən hər dəfə iş otağımdakı divarda Sizin 

portretinizə baxanda Qələbədən sonrakı çıxışlarınızın birində dediyiniz bir fikrinizi xatırlayıram. Siz o 

zaman dediniz ki, “işğaldan ötən uzun illərin sonlarında artıq köçkünlərimizin doğma yurdlarına qayıtmaq 

ümidləri sönməyə başlamışdı. Biz bu ümidi yenidən onlara qaytardıq və 44 gün ərzində torpaqlarımızı 

düşməndən azad etdik”. Cənab Prezident! Siz təkcə qaçqın və köçkünlərimizi deyil, bütöv bir xalqın, 

milyonların ümid çırağı oldunuz. Bu ümid çırağının gur şöləsi  Zəfər yolunu işıqlandırdı və bu işıq əbədi 

bir məşəl kimi bu gün daha əzəmətlə yolumuza işıq saçmaqdadır.  Və bir də, cənab Prezident, yəqin hamı 

bilir ki, hər bir müəllim şagirdindən, tələbəsindən yaşca mütləq böyük olur. Mən Sizin çoxistiqamətli 

fəaliyyətinizdən, diplomatik görüşlərinizdən, Vətənə, xalqa sonsuz sevginizdən, Zəfər 

yolundakı  qəhrəmanlığınızdan, şəhid sözü qarşısında keçirdiyiniz kövrək duyğularınızdan, gənc nəslə 

qayğılarınızdan, yaşlı nəslə intəhasız hörmətinizdən, çoxsaylı dil öyrənmək bacarığınızdan, səlis və aydın 

nitq qabiliyyətinizdən, ən çətin suallar qarşısındakı hazırcavablığınızdan dərs almaqdayam. Bu hesabla Siz 

mənim ən çox öyrəndiyim MÜƏLLİMİMSİNİZ!  Tələbəsindən nə az, nə çox - düz 20 yaş cavan bir 

MÜƏLLİMİM! Mən 2024-cü il fevralın 7-də Respubilkamızın Prezidentliyinə namizəd  MÜƏLLİMİMƏ 

82 yaşlı bir tələbəsi kimi ürəyimin bütün hərarəti ilə səs verəcəyəm! 

"Azərbaycanı düşünərək İlham Əliyevin namizədliyini dəstəkləyirik" 

 
Müxalifət partiyası olan "Ümid" bu seçimini ölkəmiz, xalqımız adına ən doğru qərar hesab 

edir 

 

R. Baxşəliyev 

 

Ümid Partiyası növbədənkənar prezident seçkiləri ilə bağlı qərarını açıqlayıb. Prezident seçkilərində 

İlham Əliyevin namizədliyini dəstəklədiyini bəyan edən partiya bunu ölkəmiz, xalqımız adına ən doğru 

qərar hesab edir. 

 

Siyasi təşkilatın qərarında qeyd olunur ki, Ümid Partiyası 2002-ci ildən siyasi proseslərdə ölkənin 

əsas partiyalarından biri olmuş və keçirilən bütün seçkilərdə aktiv iştirak edib, seçici ilə səmimi ünsiyyətdə 

olub, proqramını, gələcək planlarını açıq bəyan edib, qalib gəlmək üçün bütün partiya resurslarını səfərbər 

edib. Hər keçirilən seçkidə partiyanın təşkilatlanması və seçici rəyinə təsir edən siyasi instituta çevrilmək 

üçün yeniliklər tətbiq edib, qanun çərçivəsində bütün imkanlardan yararlanmağa çalışıb. Partiyanın əsas 

məqsədi dövlətçiliyimizin möhkəmləndirilməsi, işğal olunmuş torpaqlarımızın azad olunması, suveren 

hüquqlarımızın bütün ölkə ərazisində bərqərar olması, vətəndaşlarımızın sosial rifah halının 

yaxşılaşdırılması, demokratik təsisatların inkişaf etdirilməsi, əsas insan hüquq və azadlıqlarının qorunması 

olub. Keçirilən hər bir seçkini fürsət bilən partiya bu istiqamətdə geniş fəaliyyət göstərməklə, ölkənin əsas 

təşkilatlanmış partiyalarından birinə çevrilib.  

Qərarda qeyd edilir ki, 2020-ci il sentyabrın 27-də başlayan II Qarabağ savaşı zamanı Ümid Partiyası 

bütün resursları ilə dövlətin və onun maraqlarının yanında yer alaraq torpaqlarımızın işğaldan azad 

olunması istiqamətində əlindən gələni etməyə çalışıb. Ölkə daxilində milli birliyin qorunması və 30 ilə 

yaxın işğal altında qalan torpaqlarımızın azad olunması üçün tərəddüd etmədən ölkə Prezidentini, Ali Baş 

Komandanı və onun atdığı addımları dəstəkləyib. Keçən üç ildən bir qədər artıq zamanda partiya milli 

dövlətçilik və suveren hüquqlarımızın bərpası istiqamətində baş verən hadisələrin məsuliyyətini dərk 

edərək Azərbaycanın maraqlarınının qorunmasında heç zaman tərəddüd etmədi, xarici təhdidlərin və ayrı-

ayrı dövlətlərin ərazi bütövlüyümüzün bərpası istiqamətində atılan addımlara görə ölkəmiz üzərinə 

diplomatik hücumlara öz mövqeyi ilə cavab verib. 

"Torpaqların işğaldan azad edilməsi və suveren hüquqların bərpası istiqamətində bu cür tarixi şanslar 

çox nadir hallarda yaranır. Bunu düzgün qiymətləndirməyənlər çox təəssüf ki, təkcə özlərinə deyil, ölkə 

maraqlarına da ziyan vururlar. Yaşadığımız 30 illik işğal tarixi və onun acı nəticələri bir daha sübut edir ki, 

ölkənin maraqları naminə hər kəs partiya və fərdi istəklərindən geri durmağı bacarmalı, tarixin verdiyi 

imkan və şansların düzgün dəyərləndirilməsi üçün rasional qərarlar qəbul etməlidir", - deyə qərarda qeyd 

edilir. 

Partiyanın açıqlamasında o da bildirilir ki, ölkənin işğal olunmuş ərazilərinin azad olunması və 

suveren hüquqlarımızın bərpası keçən 3 il ərzində məhz İlham Əliyevin siyasəti və adı ilə bağlıdır: 

"Baxmayaraq ki, bu gün torpaqlarımız işğaldan azad edilib, dövlət sərhədlərimizə nəzarət öz əlimizdədir, 

amma proses hələ bitməyib. Müxtəlif xarici təsirlər, bəzən təhdidlər, sülh müqaviləsinin bağlanmaması hələ 

də narahatlıq və böyük nigaranlıq yaradır. Belə vəziyyətdə başlanılan və uğurla aparılan bir siyasətin 

yekununa varması üçün mütləq stabillik və davamlılıq, o cümlədən bu prosesi aparan Ali Baş Komandan 

İlham Əliyevin öz vəzifəsini icra etməsi ən məqsədəuyğun hal olardı".  

Azərbaycan dövlətinin maraqlarını, ərazi bütövlüyünün bərpası işinin sülh müqaviləsi ilə 

yekunlaşmasını, aparılan siyasətin davamlılığını, suverenliyimizin möhkəmlənməsini, bu tarixi uğurun və 

şansın mütləq qələbə ilə sonlandırılmasını dəstəkləyən Ümid Partiyası 2024-cü il fevralın 7-də keçiriləcək 

növbədənkənar prezident seçkilərində hazırkı Prezident, Ali Baş Komandan İlham Əliyevin namizədliyini 

dəstəkləyir və bunu ölkəmiz, xalqımız adına ən doğru qərar hesab edir: "İlham Əliyevin torpaqlarımızı 

işğaldan azad edərək 200 illik bir təhdidə son qoyması ölkə seçiciləri içərisində onun kifayət qədər yüksək 

reytinqini formalaşdırıb. Biz vətəndaşlarımız, seçicilərimiz ilə birlikdəyik. Ölkə daxilindəki problemlərin 

həlli istiqamətində mübarizə və fəaliyyətimizi, prinsip və düşüncələrimizi yenə də ardıcıl və sistemli davam 

etdirəcəyik. Lakin bu mərhələ ölkə suverenliyi və dövlətçiliyimizin möhkəmləndirilməsi istiqamətində 

həlledici mərhələdir. Başladığı işi uğurla sona çatdırması üçün bu seçkidə iddia və istəklərimizdən, şəxsi 

və partiya mənafelərimizdən daha çox Azərbaycanımızı düşünərək Ali Baş Komandan İlham Əliyevin 

namizədliyini dəstəkləyirik". 

Xatırladaq ki, Ümid Partiyası öncəki prezident seçkilərində öz namizədi, partiyanın sədri İqbal 

Ağazadə ilə iştirak etmişdir.  

 

Azərbaycan. - 2023.- 19 dekabr. - № 277. - S. 7. 

Zəfərin ilk addımı: YAP öz namizədini irəli sürdü 
 

Füzuli Qurbanov, 

XQ-nin analitiki, fəlsəfə elmləri doktoru 

 

Seçim etməli olan insan -bilməlidir ki, o, iki variantdan birini seçə bilər – ya keçmişin xeyrinə 

seçim edər, ya da gələcəyin! 

Salvador Maddi 

 

Salvador Maddinin bu sözlərinin ekzistensial-psixoloji mənası geniş və dərindir. Onun siyasi 

interpretasiyası isə daha maraqlıdır. Hər bir seçici siyasi seçimi gələcəyin xeyrinə etdiyini necə duya bilər? 

Bu suala cavablar da müxtəlifdir. Lakin, məncə, əsas olanı seçicinin güvəndiyi, etibar etdiyi və arxasınca 

getməyə hazır olduğu liderin xeyrinə seçim etməsi elə gələcəyin xeyrinə olan seçimdir! Burada alimlərin 

vurğuladıqları həyəcan, risk, qeyri-müəyyənlik arxa plana keçir. Çünki həmin faktorlar həmişə və hər yerdə 

vardır. Həm də bunu bilərək seçimi arxasınca gedə bildiyin, güvəndiyin və “etibarlılıq krediti” 

(E.Hollander) yüksək olan liderə səs versən, gələcəyin xeyrinə seçim etmiş olursan! Xatırladaq ki, 

siyasətçinin “etibarlılıq krediti”,  qeyri-standart (o cümlədən, böhranlı, riskli) situasiyalarda uğurlu 

fəaliyyəti ilə ölçülür. 

 

Zəfərlərdən – zəfərlərə 

 

Seçki mövzusu müstəqil dövlət üçün həmişə aktualdır. Azərbaycanda keçirilən seçkilərin təcrübəsi 

göstərir ki, bu sahədə böyük tərəqqiyə nail olunmuşdur. Müasir Azərbaycan Respublikası tarixi baxımdan 

qısa bir müddətdə çox sınaqlardan keçmiş, bəzən çətinliklərlə mübarizə aparmışdır. 

Lakin ulu öndər Heydər Əliyev xalqın təkidi ilə yenidən hakimiyyətə gəldikdən sonra, bütün 

sahələrdə olduğu kimi, seçkinin təşkili və uğurla keçirilməsində də köklü dəyişikliklərə nail oldu. Heydər 

Əliyev, faktiki olaraq, müasir şəraitdə gənc, müstəqil və totalitar rejimdə 70 il mövcud olmağa məhkum 

olunmuş, çox çətin regional şəraitdə suverenliyini təmin etməyə çalışan dövlətə yeni seçki mədəniyyəti 

gətirmişdir. 

Bu proses 1993-cü ilin payızından başlamışdır. 1998-ci ildə artıq yeni Konstitusiya əsasında daha 

şəffaf və demokratik seçki təşkil edilmişdir. 2003-cü ildən isə həm seçki prosesində, həm də ölkəyə 

rəhbərlikdə yeni mərhələ başlamışdır. 2018-ci il son Prezident seçkisində İlham Əliyev 86, 02 faiz səslə 

dövlət başçısı seçilmişdir. 

Əlbəttə, bu seçkilərin hər birinin əhəmiyyəti şübhəsizdir və müstəqil Azərbaycan Respublikası üçün 

ciddi uğurdur. Ancaq 2024-cü ilin fevralında keçirilməsi nəzərdə tutulan növbədənkənar Prezident 

seçkisinin əhəmiyyəti və strateji hədəfləri xüsusi məna daşıyır. Bu, yalnız seçki deyildir, həm də 

Azərbaycanın uğurlarının, qazandığı zəfərlərin tarixi təsbiti və təsdiqidir. Azərbaycan Avrasiya məkanında 

indi müşahidə etdiyimiz yüksəkliyə qalxa bilən yeganə müstəqil dövlətdir! Və bunun memarı XXI əsrin 

yeni liderlərindən olan İlham Əliyevdir! 

Yeni Azərbacyan Partiyasının (YAP) 2024-cü ilin fevralın 7-də olacaq Prezident seçkilərinə öz 

namizədini irəli sürməsini yazımızda belə başlamağa tam haqqımız vardır. Çünki məhz YAP-ı Azərbaycana 

müasir mərhələdə yüksək seçki mədəniyyətini qazandırmış ulu öndər Heydər Əliyev yaratmış, ilk lideri 

olmuş və eyni zamanda, hazırda böyük uğurla partiya ilə yanaşı, Azərbaycan Respublikasına liderlik edən 

İlham Əliyev onun siyasi varisidir! 

Məhz YAP-ın qurucusu və əbədi lideri Azərbaycanda yeganə olaraq Ümummilli liderliyə 

yüksəlmişdir! 

Məhz YAP-ın indiki sədri bütün Azərbaycanın lideri olduğunu, Böyük Millət Quruculuğu prosesini 

başladığını, hərb meydanında müzəffərliyini, müstəqil dövlət quruculuğunda böyük nailiyyətlər əldə 

etdiyini və bütün Türk dünyası üçün liderliyini qəbul etdirən şəxsiyyət olduğunu təsdiqləmişdir! 

Bütün bunlara və indi konkret müraciət etmək imkanında olmadığımız digər faktlara görə, YAP-ın 

namizəd irəli sürməsini bütün Azərbaycan toplumu üçün tarixi məna daşıdığını dərk etmək və 

qiymətləndirmək lazımdır! Bəli, YAP yalnız Azərbaycan Respublikası cəmiyyətinin deyil, bütün dünyada 

yaşayan hər bir azərbaycanlının qəlbində olan namizədi irəli sürmüşdür – İlham Əliyevi! 

Seçki fenomeni: Azərbaycan nümunəsi 

 

Məsələnin siyasi-nəzəri aspekti daha maraqlıdır. İndi Azərbaycanda dünya ökələrində çox nadir rast 

gəlinən bir mərhələ başlamışdır: sosial həmrəylik seçki həmrəyliyinə keçid etmişdir! Nəzəri-siyasi 

baxımdan bu, maraqlı fenomendir. Məsələ ondan ibarətdir ki, sürətlə dəyişən müasir tarixi mərhələdə 

konkret bir ölkədə sosial həmrəyliyə nail olmaq mürəkkəb prosesdir. Hətta, dünyanın ən inkişaf etmiş 

ölkələrində belə buna nail ola bilmirlər. Nümunə kimi, Avropa İttifaqı dövlətlərini göstərmək olar. Yurgen 

Habermas kimi görkəmli filosof Aİ-də həmrəyliyin fəlsəfi modelini axtarmaqdadır. XXI əsrin ilk 

onilliklərində alman filosof yazırdı ki, avropalılar Aİ daxilində səmərəli sosial-siyasi həmrəylik modelini 

tapmayana qədər bu təşkilatın siyasi aqibəti qeyri-müəyyəndir. Brexsit bunu təsdiq etdi. 

Hazırda Aİ-nin ayrı-ayrı ölkələrində ideoloji və siyasi qarşıdurmalar, neofaşit, islamofobiya, ultra 

millətçilik, radikal solçuluq və sağçılıq və sair kimi dağıdıcı, ayırıcı tendensiyalar getdikcə güclənir. Siyasi 

populizm cəmiyyətləri parçalayır. 

Belə bir şəraitdə hansısa seçki həmrəyliyindən danışmaq mümkün deyildir. Əksinə, seçki öncəsi və 

gedişində radikal proseslər baş alıb gedir. ABŞ-da keçirilmiş son prezident seçkiləri buna əyani nümunə 

ola bilər. Orada qarşıdurmalar o qədər kəskinləşdi ki, bir sıra politoloqlar istehza ilə sual etdilər: “Bura 

Amerikadır?” 

Fransa ayrıca bir siyasi populizm hekayəsidir. Orada da son prezident seçkilərində aləm bir-birinə 

qarışmışdı. 

Belə çıxır ki, demokratiya və liberalizmdən danışsalar da, avropalılar seçkidə həmrəylikdən, dinc 

gedişatı təşkil etməkdən uzaqdırlar! 

Vurğuladığımız faktların fonunda Azərbaycanda 2018-ci ildə keçirilən və gələn il keçiriləcək seçkiyə 

münasibətdə ciddi fərq görürük. Xüsusilə, 2024-cü ildə olacaq növbdənkənar Prezident seçkiləri ərəfəsi 

ölkədə mövcud olan əhval-ruhiyyə çox böyük nikbinlik yaradır. 

Azərbaycan yüksək səviyyədə sosial-siyasi həmrəyliyə nail olmuş ölkədir. Burada cəmiyyət tam 

olaraq Prezidentini dəstəkləyir. II Qarabağ savaşının gedişi və ondan sonra başlanan postmüharibə 

mərhələsi xalqın İlham Əliyevə inamını, etibarını, güvəncini yeni yüksəkliyə qaldırdı! 

İlham Əliyev ölkənin ərazi bütövlüyünü və suverenliyini tam təmin etdi. Davamlı uğurlu və orijinal 

siyasi-diplomatik addımları ilə Azərbaycanın geosiyasi nüfuzunu daha da yüksəltdi, təsirinin əhatə dairəsini 

genişləndirdi, ölkəmizi regionun söz sahibi etdi. 

İlham Əliyev xalqı, milləti, hər bir azərbaycanlını yüksək dərəcədə qiymətləndirdiyini bir addımı ilə 

növbəti dəfə sübut etdi. Prezident 2 Azərbaycan əsgərini əsirlikdən qurtarmaq üçün ağır hərbi cinayətlər 

törətmiş 32 erməni silahlısını qaytardı! Bu, bir Prezidentin öz vətəndaşlarına verdiyi qiymət və yüksək 

dəyərdir! İlham Əliyev iyirmi il bundan əvvəl dövlət başçısı kimi and içəndə “mən hər bir azərbaycanlının 

Prezidenti olacağam!” vədinə tam əməl edir! YAP-ın namizədi bu cür yüksək liderlik qüdrətinə, mənəvi-

əxlaqi keyfiyyətlərə, ədalət və mərhəmət hissinə malik böyük şəxsiyyətdir! 

Deməli, bizim “seçki həmrəyliyi” adlandırdığımız siyasi, sosial və ideoloji xarakterli fenomen 

birbaşa lham Əliyevin əldə etdiyi uğurdur. Bu tezisin fonunda sosial həmrəylikdən seçki həmrəliyi 

transformasiyasının siyasi-nəzəri və fəlsəfi mənasını dərk etmək olar. Belə görünür ki, seçki həmrəyliyinin 

Aərbaycan münunəsi birbaşa Prezdentin idarəçilik və liderlik fəaliyyəti ilə bağlıdır. Konkret əldə etdiyi 

uğurlar sayəsində Azərbaycan Prezidenti bütün toplumu ətrafında birləşdirə bilmiş və siyasi-ideoloji 

konsolidasiyaya nail olmuşdur. Azərbaycanda sosial-ideoloji həmrəyliyin seçki həmrəyliyinə keçidində bu 

faktlar başlıca rol oynamışdır. 

 

Seçki həmrəyliyi nədir? 

 

Bu anlayış cəmiyyətin bütün sosial kəsimləri ilə yanaşı, siyasi palitrasının da açıq və ya gizli, sözlü 

və ya sözsüz bir siyasətçinin liderliyini qəbul etməsini ifadə edir. Və o dərəcədə qəbul edir ki, seçkidə məhz 

onun qalib olacağına seçkidən öncə inanır, əmin olur. Burada maraqlı bir siyasi vəziyyət formalaşır.  

Bir tərəfdən, istənilən siyasi qüvvənin seçkidə iştirakına heç bir maneə yoxdur. Hər bir partiya qanun 

çərçivəsində öz namizədini irəli sürə bilər. Digər tərəfdən isə namizədin özü qalib gələ bilməyəcəyini bəri 

başdan duyur. 

Doğrudan da bu, siyasi, ideoloji və psixoloji baxımdan maraqlı hadisədir. Əlbəttə, alternativlik 

prinsipi tam ödəniləcək. Əlbəttə, öz şanslarını sınayacaq siyasilər olacaqlar. Və əlbəttə, seçki tam şəffaf və 

demokratik keçəcək! Bunda ən çox maraqlı olan da YAP-ın namizədidir! 

Deməli, burada siyasi təcrübə toplamaq baxımından seçkidə uduzanlar da çox faydalanacaqlar. Onlar 

nadir halda rast gəlinən bütün cəmiyyəti əhatə edən seçki həmrəyliyi şəraitində təbliğat prosesini necə 

aparmağı sınaqdan keçirəcəklər. Bu təcrübə nə zamansa, kimlərəsə başqa situasiyada faydalı ola bilər. 

Eyni zamanda, seçki həmrəyliyi politoloji araşdırmalar üçün yeni nümunələr verəcək. Bu fenomenin 

elmi dərki olduqca faydalıdır! 

Ən böyük dərsi isə bütövlükdə, Azərbaycan siyasi səhnəsində qalmaq istəyənlər çıxarmalıdırlar: 

Azərbaycanda seçkidə uğur qazanmağın bircə yolu var konkret müsbət nəticəli və milli dövlətçiliyə xidmət 

edən fəaliyyət göstərmək! Artıq nə Azərbaycandakı seçki mədəniyyəti, nə xalq, nə Konstitusiya, nə də 

müasir reallıq başqa variantı qəbul etmir. Hər bir Azərbaycan siyasətçisi bu aksiomu qəbul etməlidir! 

 

Xalq qəzeti. - 2023.- 16 dekabr. - № 275. - S. 1,3. 

Xalqın seçimi bəllidir 
 

Nəzrin Qafarzadə 

 

Ötən gün Yeni Azərbaycan Partiyası (YAP) İdarə Heyətinin genişləndirilmiş iclasında İlham 

Əliyevin prezidentliyə namizədliyinin irəli sürülməsi barədə qərar qəbul edilib. İclasda həmçinin YAP 

sədrinin müavini - Mərkəzi Aparatın rəhbəri Tahir Budaqov və YAP sədrinin müavini Əli Əhmədov 

prezidentliyə namizədin səlahiyyətli nümayəndələri təyin ediliblər. Cənab İlham Əliyevin prezidentliyə 

namizədliyi həm də xalqın qərarıdır. Bu, torpaqlarımızı düşməndən xilas edərək ərazi bütövlüyümüzü və 

suverenliyimizi tam bərpa edən, ölkəmizi qlobal aləmdə şöhrətləndirən, bir sözlə, Azərbaycanın bu gününü 

və sabahını işıqlandıran Prezident İlham Əliyevin haqqıdır. 

Mövzu ilə bağlı qəzetimizə danışan Milli Məclisin deputatı Ceyhun Məmmədov deyib ki, fevralın 7-

nə təyin olunmuş prezident seçkiləri Azərbaycanın növbəti mühüm qələbəsi kimi qiymətləndirilməlidir. 

Nəzərə almaq lazımdır ki, prezident seçkiləri müstəqillik tariximizdə ilk dəfədir ki, ölkəmizin bütün 

ərazilərində keçirilir. Ona görə də bu seçkiləri Zəfər seçkisi adlandırmaqda haqlıyıq. Bu baxımdan 

növbədənkənar prezident seçkilərinin böyük əhəmiyyəti var. Bu gün Azərbaycan tarixdə heç zaman 

olmadığı qədər güclü və qüdrətlidir.  

Deputatın sözlərinə görə, Azərbaycan xalqı Prezident İlham Əliyevin ətrafında sıx birləşib. Xalqımız 

xoşbəxt və firavan yaşayışı naminə öz həmrəyliyini qoruyur.  Bu seçkilərdə də xalq birliyinin şahidi 

olacağıq. Bu seçki ölkə vətəndaşlarının siyasi iradəsinin ifadəsi olmaqla yanaşı, həm də xalqımızın dövlət 

başçısına olan etimadının və inamının növbəti təzahürü kimi tarixə düşəcək. Öz liderinə səs verənlər həm 

də sanki Azərbaycanın gələcək inkişafına töhfə vermiş olacaqlar. 

"Vətəndaşlarımızın Zəfər seçkisinə qatılmalarını təmin edən şanlı qələbəmiz məhz Prezident İlham 

Əliyevin uğurlu hərbi-siyasi gedişlərinin nəticəsidir. Ümumiyyətlə, Azərbaycanın qlobal aləmdə böyük 

nüfuz sahibi olması dövlət başçısının xalqın və dövlətin maraqlarını hər şeydən üstün tutması, bu 

istiqamətdə sərgilədiyi mövqeyi ilə sıx bağlıdır", - deyə Ceyhun Məmmədov qeyd edib. 

Deputat həmçinin əlavə edib ki, bu seçkilər də demokratik təşkil olunacaq, prezidentliyə namizədlərə 

bərabər imkanlar yaradılacaq. Vətəndaşlar siyasi iradələrini sərbəst formada ifadə edəcək və istədikləri 

namizədə səs vermək imkanına malik olacaqlar. Seçkilərin növbədənkənar keçirilməsi heç bir işi 

məhdudlaşdırmır. Sadəcə olaraq, vətəndaşlar siyasi iradələrini vaxtından bir müddət əvvəl ifadə edəcəklər.  

Ceyhun Məmmədov onu da deyib ki, Prezident, Müzəffər Ali Baş Komandan İlham Əliyevin belə 

bir qərar verməsi xalqın siyasi dəstəyinə əminliyinin bariz göstəricisidir.  

YAP-ın namizədi xalqın namizədidir 
 

Cəbi Quliyev, 

Milli Məclisin deputatı 

 

Yeni Azərbaycan Partiyasının İdarə Heyətinin dünən keçirilmiş genişləndirilmiş iclasında ölkə 

Prezidenti, partiyamızın Sədri İlham Əliyevin növbədənkənar prezident seçkilərində namizədliyinin irəli 

sürülməsi ictimaiyyət tərəfindən dərin razılıq və sevinclə qarşılanmışdır. Çünki cənab İlham Əliyev yalnız 

sıralarında 720 min nəfərdən çox üzvü birləşdirən YAP-ın deyil, bütün xalqımızın namizədidir. Buna görə 

YAP İdarə Heyətinin qərarı yüksək siyasi-ictimai dəyərə və ehtirama layiqdir. 

Qarşıdan növbədənkənar prezident seçkiləri gəlir. Prezident İlham Əliyevin sərəncamı ilə 

növbədənkənar prezident seçkiləri 2024-cü il fevralın 7-nə təyin edilib. Mərkəzi Seçki Komissiyası 

tərəfindən də seçkilərin keçirilməsi üçün qanunvericilikdə nəzərdə tutulmuş əsas hərəkət və tədbirlərin 

müəyyən edilmiş qaydada və müddətdə reallaşdırılması üçün Təqvim Planı təsdiq olunub. Bu, xalqımızın 

Ulu Öndəri Heydər Əliyevin ilk dəfə Prezident seçildiyi 1993-cü ildən bəri Azərbaycanda demokratik 

şəraitdə keçiriləcək sayca 7-ci prezident seçkisi olacaq. 

Seçkilərin növbədənkənar keçirilməsinə gəldikdə isə, bu, bütün dünyada qəbul olunmuş siyasi 

təcrübədir. Belə ki, seçkilər bəzi hallarda müəyyən səbəblərdən təxirə salınır, bəzi hallarda isə vaxtından 

əvvəl keçirilir. Seçkilər növbədənkənar keçiriləndə sadəcə seçicilər öz siyasi iradələrini vaxtından əvvəl 

ifadə edirlər. Azərbaycanın Seçki Məcəlləsi növbəti prezident seçkilərinin keçirilməsi ilə növbədənkənar 

prezident seçkilərinin keçirilməsi arasında hər hansı prosedur, yaxud müddət fərqi müəyyən etmir.  

Böyük qürur hissi ilə qeyd etmək istərdim ki, sıralarında təmsil olunduğum YAP-ın İdarə Heyətinin 

respublikamızın siyasi həyatında böyük hadisə kimi dəyərləndirilən genişləndirilmiş iclasında Prezident 

İlham Əliyevin namizədliyinin irəli sürülməsi xalqımızın iradəsini ifadə edən tarixi qərardır. Xalqımızın bu 

siyasi qərar ətrafında səfərbər olmasının təməlində ötən 20 ildə Prezident İlham Əliyevin rəhbərliyi ilə 

Azərbaycanın keçdiyi inkişaf yolu, qazandığımız möhtəşəm nailiyyətlər və Heydər Əliyev siyasi kursuna 

olan böyük inam dayanır. 

20 il əvvəl, 2003-cü ilin prezident seçkilərində xalqımız ilk dəfə cənab İlham Əliyevə etimad 

göstərməklə inkişafa, quruculuğa, qüdrətli dövlətçiliyə səs vermişdi. Həmin vaxtdan ötən hər bir ilin 

yekunu Prezident İlham Əliyevin fəaliyyətinin uğurlu hesabatı kimi tariximizə həkk olunub. Hələ ilk dəfə 

Prezident seçilərkən andiçmə mərasimində cənab İlham Əliyevin Azərbaycanın gələcəyi və perspektiv 

planlarla bağlı söylədiyi fikirlər həyatda öz təcəssümünü tapıb. Dövlət başçısının verdiyi bütün sözlər 

həyata vəsiqə alıb.  

20 ildə Azərbaycan böyük yüksəliş yolu keçib, modern dövlətə çevrilib, dünyanın həsəd apardığı 

inkişaf nümunələrinə imza atıb. Mühüm enerji və nəqliyyat layihələrini həyata keçirən, regionun tranzit-

logistik qovşağına çevrilən, kosmik kluba daxil olan Azərbaycan əldə etdiyi bu kimi hazırda regionun 

aparıcı dövləti, dünyada isə söz sahibidir və beynəlxalq mövqelərimiz əhəmiyyətli dərəcədə güclənib. 20 

ildə Azərbaycan iqtisadiyyatının bütün sahələri, o cümlədən regionlarının iqtisadi potensialı hərəkətə 

gətirilib, aparılan quruculuq işləri nəticəsində şəhər və rayonlarımızın siması dəyişib, ölkə vətəndaşlarının 

sosial rifahı  əhəmiyyətli dərəcədə yüksəlib, neftdən gələn gəlir insan kapitalının inkişafına yol açıb. 20 ildə 

Azərbaycanda ümumi daxili məhsul 6,2 milyard manatdan 78,7 milyard dollara çatıb. ÜDM-in real həcmi 

isə 4 dəfə artıb.  

Bütün bunlar Prezident İlham Əliyevin inkişaf konsepsiyasının nə qədər düzgün və səmərəli 

olduğunu göstərir. Bu, inkişafın Azərbaycan modelinin  mükəmməl təqdimatıdır.  

Prezident İlham Əliyevin ölkəmizə rəhbərliyinin ən möhtəşəm və tarixi hadisələri Vətən 

müharibəsində torpaqlarımızın işğaldan azad olunması, 2023-cü ilin sentyabrında isə Qarabağda milli 

suverenliyimizin təmin edilməsidir. Ümumiyyətlə, 2003-cü ildə Prezident səlahiyyətlərinin icrasına 

başladığı ilk gündən cənab İlham Əliyev Qarabağ məsələsində qətiyyətli və Azərbaycanın milli maraqlarını 

rəhbər tutan siyasət yürüdüb. Dövlətimizin başçısı ölkəmizin mənafelərinə zidd olan heç bir təşəbbüsü və 

təklifi qəbul etməyib, heç yaxına buraxmayıb.  

Prezident İlham Əliyev sülh danışıqlarına sadiq olmaqla yanaşı, torpaqlarımızın müharibə yolu ilə 

işğaldan azad edilməsi imkanlarını da diqqət mərkəzində saxlayıb. Bu məqsədlə cənab Prezidentin xüsusi 

diqqəti və təşəbbüsləri ilə Azərbaycan Silahlı Qüvvələrinin döyüş imkanları ən müasir tələblər səviyyəsinə 

çatdırılıb. Və bu ordu 44 günlük Vətən müharibəsində İlham Əliyevin Ali Baş Komandanlığı ilə öz tarixi 

vəzifəsini layiqincə yerinə yetirərək torpaqlarımızı işğaldan azad etdi. 

2023-cü ilin sentyabr ayında Prezident İlham Əliyev dövlətçiliyimizi şərəfləndirən növbəti tarixi 

uğura müəlliflik etdi. Dövlətimizin başçısının qətiyyəti, ordumuzun qəhrəmanlığı ilə Qarabağdakı erməni 

separatçılığı darmadağın edildi. Bununla da Prezident İlham Əliyev Azərbaycan torpaqlarında ikinci erməni 

dövləti yaratmaq kimi mənfur ideyanı tarixdən birdəfəlik sildi.  

Bu xüsusda onu qeyd etmək yerinə düşər ki, qarşıdan gələn prezident seçkiləri Azərbaycanın 

müstəqillik tarixində ilk dəfə olaraq bütün torpaqlarımızın işğaldan azad edildiyi tarixi şəraitdə keçiriləcək. 

Bu faktın özü Prezident İlham Əliyevin Azərbaycana uğurlu rəhbərliyinin olduqca mühüm 

göstəricilərindən biridir. 

Prezident İlham Əliyevin ötən 20 ildəki fəaliyyətinin daha bir şərəfli səhifəsi isə Vətən 

müharibəsindən ötən müddət ərzində işğaldan azad olunmuş ərazilərin bərpasıdır. Ötən 3 ildə bu 

istiqamətdə görülən işlərin sürəti və miqyası Prezident İlham Əliyevin vətən sevgisindən, milli 

təəssübkeşliyindən, qətiyyətindən və siyasi iradəsindən xəbər verir. 

Dövlətimizin qarşısında yeni hədəflər dayanır. Qarabağ və Şərqi Zəngəzurun bərpasının sürətlə 

davam etdirilməsi, keçmiş məcburi köçkünlərin öz doğma yurdlarına dönüşü, iqtisadi inkişafın davamlılığı, 

dinamik və inklüziv cəmiyyətə nail olmaq, insan kapitalının inkişafı kimi məsələlər qarşıda dayanan milli 

vəzifələrdir.  

Azərbaycan xalqı növbəti prezident seçkilərinə ötən 20 ilin möhtəşəm uğurları və qarşıda duran milli 

priorietlərlə gedir. Seçkilərin nəticəsini də bu uğurlar və bütövlükdə ötən 20 ilin reallıqları müəyyən edəcək. 

Ona görə əminliklə deyə bilərik ki, ötən prezident seçkilərində olduğu kimi, bu dəfə də vətəndaşlarımız öz 

müdrik seçimlərini edərək Azərbaycanın inkişafını, yüksəlişini təmin edən, bizi dünyada qalib xalq və 

dövlət kimi tanıdan siyasətə səs verəcəklər. Cənab İlham Əliyevin rəhbərliyi ilə Azərbaycan qarşıdakı 

illərdə də hərtərəfli inkişaf edəcək və inamla öz hədəflərinə çatacaq.  

Seçim dəyişmir 
 

Xalq şanlı zəfərin memarına alternativ görmür 

 

Rəşad Baxşəliyev 

 

Müstəqil Azərbaycanın tarixində ilk dəfə olaraq fevralın 7-də bütün ölkə ərazisində prezident 

seçkiləri keçiriləcək. Seçki Məcəlləsinə əsasən, Azərbaycan Respublikası Prezidentinin növbədənkənar 

prezident seçkilərini elan etdiyi gündən başlayaraq bir həftədən gec olmayan müddətdə seçkilər Mərkəzi 

Seçki Komissiyası tərəfindən çərşənbə gününə təyin edilir və 60 gün müddətində keçirilir. Həmin müddətdə 

Seçki Məcəlləsinə əsasən, bütün namizədlər bərabər hüquqa malikdirlər və bərabər öhdəliklər daşıyırlar, 

namizədlərin hamısına seçkiqabağı fəaliyyət üçün bərabər şərait təmin edilir, o cümlədən təşviqat 

aparılması üçün mediadan bərabər istifadə şərtləri müəyyənləşdirilir. 

Artıq Mərkəzi Seçki Komissiyası seçkilərin keçirilməsi üçün qanunvericilikdə nəzərdə tutulmuş əsas 

hərəkət və tədbirlərin müəyyən edilmiş qaydada və müddətdə reallaşdırılması üçün Təqvim Planını təsdiq 

edib. Bu, 1993-cü ildən ötən 30 ildə Azərbaycanda demokratik şəkildə baş tutacaq 7-ci prezident seçkisi 

olacaq. 

Ümumiyyətlə, növbədənkənar seçkilərin keçirilməsi dünyada qəbul olunmuş siyasi təcrübədir. 

Növbəti seçkilər bəzi hallarda müəyyən səbəblərdən təxirə salınır, bəzi hallarda isə vaxtından əvvəl 

keçirilir. Seçkilər növbədənkənar keçiriləndə, sadəcə, seçicilər öz siyasi iradələrini vaxtından əvvəl ifadə 

edirlər. Bunun üçün bütün siyasi partiyalara və namizədlərə bərabər imkanlar yaradılır. Üzvlərinin sayı ilə 

bağlı dövlət reyestrinə yeni alınmış 26 siyasi partiya və müstəqil namizədlər üçün ölkə Konstitusiyasında 

və Seçki Məcəlləsində bütün bərabər imkanlar var. Bu yanaşma ölkədə ədalətli rəqabət mühitinin təmin 

edildiyinin bariz nümunəsidir. Potensialı və elektoratı olan bütün siyasi qüvvələr üçün seçkilərin 

keçirilməsi faktı universal fürsətdir. Bu mənada seçkilərin keçirilməsi ilə bağlı olan istənilən narazılıq 

yalnız qərəzli mövqeyin və məhdud potensialın təcəssümü kimi dəyərləndirilməlidir. Hər bir özünə 

güvənən namizəd bu hüquqdan sərbəst şəkildə istifadə edə bilər. 

Fevralın 7-nə təyin edilmiş prezident seçkiləri müasir Azərbaycanın tarixində əvvəlki seçkilərdən 

mahiyyətinə və məzmununa görə çox fərqli olacaq. Bu hadisə müstəqil və suveren dövlətçilik prinsiplərinin 

məntiqinə və fəlsəfəsinə tam uyğundur. Təbii ki, əvvəlki hər bir seçkinin müstəqillik tariximizdə öz önəmi 

var. Hər seçki ilə, xüsusilə son 25-30 ildə dövlətimizin inkişafında yeni mərhələnin və səhifənin açıldığı 

mübahisəsizdir. Bu seçkilər isə Azərbaycanın tam yeni bir sima ilə qatılacağı və özünü dünyaya yeni imiclə 

nümayiş etdirəcəyi hadisə olacaq.  

Bütövlükdə seçki dövlət hakimiyyəti orqanlarının Azərbaycan vətəndaşları tərəfindən 

formalaşdırılması üçün yeganə legitim vasitə olmaqla yanaşı, həm də yeni başlanğıclara körpü salan 

stimulverici amildir. Prezident seçkiləri həm də milli iradənin təntənəsi, Azərbaycan xalqının vahid 

mövqeyinin və gələcəyə baxış bucağının ifadəsi üçün vasitədir. Növbəti prezident seçkisinin çağdaş 

Azərbaycanın tarixində mühüm rol oynayacağına, qarşıda dayanan milli hədəflərimizə çatmaq üçün yeni 

bir başlanğıca çevriləcəyinə şübhə yoxdur. 

2018-ci ilin də prezident seçkiləri növbədənkənar keçirilmişdi. Həmin seçkilərdən sonra Azərbaycan 

yüksək uğurlara imza atdı. Ən böyük uğur isə əlbəttə ki, torpaqlarımızın işğaldan azad edilməsi, bütün 

ərazilərimiz üzərində milli suverenliyimizin təmin olunmasıdır. Hələ 2003-cü ildə andiçmə mərasimində 

Prezident İlham Əliyev bununla bağlı demişdi: "Bu problem yalnız bir neçə prinsiplər, beynəlxalq hüquq 

normaları əsasında həll oluna bilər: Azərbaycanın torpaqları işğaldan azad olunmalıdır, bir milyon qaçqın 

və köçkün öz doğma yurdlarına qayıtmalıdır, ölkəmizin ərazi bütövlüyü bərpa edilməlidir. Azərbaycan heç 

vaxt bu vəziyyətlə, torpaqlarının işğal altında qalması ilə barışmayacaqdır. Hamı bilməlidir ki, sülh tərəfdarı 

olmağımıza baxmayaraq, müharibənin yenidən başlanmamasını və bu məsələnin sülh yolu ilə həllini 

istəməyimizə baxmayaraq, bizim səbrimiz də tükənməz deyildir. Azərbaycan öz doğma torpaqlarını nəyin 

bahasına olursa-olsun, azad edəcəkdir".  

2020-ci ilin Vətən müharibəsində torpaqlarımızın işğaldan azad edilməsi, 2023-cü ilin sentyabrında 

isə Qarabağda erməni separatizminə son qoyulması cənab İlham Əliyevin prezidentlik fəaliyyətinin ən 

mühüm hadisələridir. Bu qələbələr son bir neçə əsrlik tariximizin ən böyük uğurları, dövlətçiliyimizin şərəf 

salnamələridir. Ona görə bu seçki də ərazi bütövlüyümüzün və suverenliyimizin təsbiti kimi tarixə düşəcək. 

Dekabrın 15-də Qafqazın ən böyük siyasi təşkilatı olan, sıralarında 720,830 nəfəri birləşdirən Yeni 

Azərbaycan Partiyası (YAP) İdarə Heyətinin genişləndirilmiş iclası keçirilib və İlham Əliyevin 

prezidentliyə namizədliyinin irəli sürülməsi barədə qərar qəbul edilib. İclasda həmçinin YAP sədrinin 

müavini - Mərkəzi Aparatın rəhbəri Tahir Budaqov və YAP sədrinin müavini Əli Əhmədov prezidentliyə 

namizədin səlahiyyətli nümayəndələri təyin ediliblər. Eləcə də Yeni Azərbaycan Partiyasının Mərkəzi 

Seçki Qərargahı yaradılıb. 

Əli Əhmədov bildirib bu, təkcə YAP-ın deyil, Azərbaycan xalqının qərarı olacaq. Həqiqətən də 

İlham Əliyevin prezidentliyə namizədliyi həm də xalqın qərarıdır. Bu, torpaqlarımızı düşməndən xilas 

edərək ərazi bütövlüyümüzü və suverenliyimizi tam bərpa edən, ölkəmizi qlobal aləmdə şöhrətləndirən, bir 

sözlə, Azərbaycanın bu gününü və sabahını işıqlandıran İlham Əliyevin haqqıdır. Ən əsası da odur ki, İlham 

Əliyevin 20 illik fəaliyyət dövrü çoxəsrlik dövlətçilik tariximizə bənzəri olmayan dövr kimi yazıldı. Bu 

illər Azərbaycan xalqının həyatında silsilə qələbələr, misli görünməmiş yüksəliş və tərəqqi dövrü kimi 

xarakterizə olunur. Məhz İlham Əliyev 200 illik erməni xülyasını birdəfəlik məhv edərək adını tarixə 

Müzəffər Sərkərdə kimi yazdırdı. Şanlı zəfər Cənubi Qafqazda yeni reallıqlar yaratdı və bu, xalqımızın və 

dövlətimizin qarşısında yeni üfüqlər açdı. Əlbəttə ki, bütün bunlar zəfərimizi, uğurlarımızı həzm edə 

bilməyən qüvvələri 3 ildir ciddi narahat edir. Onlar hər fürsətdə Azərbaycana zərbə vurmağa can atırlar. 

Məhz bölgədə müstəqil siyasət yürüdən ölkəmizin uğurlarını qəbul edə bilməyən qərəzli dövlətlərin 

təxribatlarının qarşısını almaq üçün siyasi sistemin gücləndirilməsi olduqca vacib və strateji əhəmiyyət 

kəsb edir. Prezident seçkilərində xalqın seçimi də bütün bədxah qüvvələrə mesaj olacaq - Azərbaycanda 

xalq-prezident birliyini heç bir qüvvə sarsıda bilməz! 

 

Azərbaycan. - 2023.- 16 dekabr. - № 275. - S. 6. 

İlham Əliyev alternativsizliyi 
 

Əvəz Cahangiroğlu 

 

Yeni Azərbaycan Partiyası özünün İdarə Heyətinin iclasında qurumun sədri cənab İlham 

Əliyevin 2024-cü il fevralın 7-də keçiriləcək Prezident seçkilərində namizədliyini irəli sürdü. YAP 

cəmiyyətimizin hakim siyasi qüvvəsidir və birmənalı şəkildə demək mümkündür ki, bu partiyanın 

öz liderini namizəd olaraq müəyyənləşdirməsi elə xalqın seçimidir. Ona görə də qurumun qərarı 

gözlənilən idi. Nəyə görə gözlənilirdi və nə üçün xalqın seçimi məhz İlham Əliyevdir? Qeydlərimiz 

bu barədədir. 

 

Birincisi, Prezident İlham Əliyevin ötən müddətdə dövlət başçısı kimi həyata keçirdiyi fəaliyyət 

Azərbaycanın rifah və tərəqqisinə hesablanmış alternativsiz xətdir. Bu xətt davamlı sosial islahat paketləri 

ilə daim zənginləşməkdə və inkişaf etməkdədir. Kadr islahatları isə götürülmüş kursun yüksək səmərə 

verməsində müstəsna tamamlayıcı faktordur. 

İkincisi, Prezident İlham Əliyev yenilikçidir. O, siyasətini müasir dövrün tələblərinə məharətlə 

uzlaşdırmağı bacarır. Nəticə etibarilə, İlham Əliyevli Azərbaycan həm də çağdaş dünyamızın istər mədəni, 

istər iqtisadi və mənəvi baxımından ayrılmaz tərkib hissəsidir. İdarəçiliyin İlham Əliyev modeli 

müasirləşmə yolunda da alternativ tanımır. 

Üçüncüsü, Prezident İlham Əliyev prinsipial və qətiyyətlidir. Onun xarak-terinin bu hərəkətverici 

amalı ölkəmizin müstəqilliyinin daimiliyi, dönməzliyi və onun kənar amllərin təsirindən qorun-masıdır. 

Qətiyyət və prinsipiallıq, eyni zamanda, Azərbaycan üçün həlli vacib məsələlərin operativ və ardıcıl surətdə 

reallaşdırılması prioritetini rəhbər tut-maqdadır. 

Dördüncüsü, İlham Əliyev siyasət dühasıdır. Ulu öndər Heydər Əliyev kimi, o da miqyası 

Azərbaycanın hüdudlarını aşan danılmaz liderdir. Onun liderliyi dünyada qəbul edilmiş gerçəklikdir. 

Beynəlxalq aləm İlham Əliyev adı gələndə postsovet məkanının rəhbər şəxsləri barədəki klişelərdən 

uzaq baxış ortaya qoyur. Bu mənada Ulu öndər mövcud anlamdakı stereotipləri sındırmış dövlət adamı 

idisə, İlham Əliyevin liderliyi artıq sınmış olan stereotipləri tamamilə silməyi bacardı. 

Beşincisi, Prezident İlham Əliyev sö-zünün ağasıdır. O, heç bir kəlməni boş yerə demir. Dilə 

gətirdiyi hər fikrin reallıqla fiksasiyası labüd və qaçılmazdır. Çünki dövlətimizin başçısının irəli sürdüyü 

xətt əvvəlcədən ciddi şəkildə düşünülüb. Mövcud düşüncə üçün riskləri nəzərə alma bir deyil, bir neçə 

istiqamətli amplitudaya malikdir. Onun belə yanaşması qarşıya qoyulmuş məqsədin həyata keçi-rilməsinin 

qarşısının alınmasına yönələn cəhdlərdən etibarlı sığortadır. Sözügedən sığorta isə həm də deyilmiş sözün 

etibarlılıq təminatıdır. 

Altıncısı, İlham Əliyev vətənpərvərdir. Onun vətənpərvərliyi bu sözü ifadə etmənin əməli 

nümunələri ilə zəngindir. İlham Əliyevin xarakteri üçün əsas olan xalq və dövlət naminə görülmüş konkret 

işlərdir. Bu mənada YAP lideri vətənpərvərliyin ənənəvi baxış stereotiplərini də sıradan çıxarmış rəhbərdir. 

Artıq Azərbaycan insanı üçün Vətəni sevməyin ehkamlaşmış İlham Əliyev nümunəsi var. Yeri gəlmişkən, 

mövcud nümunə Heydər Əliyev siyasi kursuna varisliyin də növbəti göstəricisi kimi çıxış etməkdədir. 

Yeddincisi, İlham Əliyev varisliyin özünün də mükəmməl örnəyidir. Məlum olduğu kimi, dünyanın 

ayrı-ayrı ölkələrində siyasi varislik xətti əsas götürülməkdədir. Başlıca məsələ bu xəttin dünyada qəbuludur. 

Bir çox hallarda qəbuletmə gerçək anlam daşımır. Bu zaman varis, bir növ, kölgədə qalır. Ancaq İlham 

Əliyev əməli fəaliyyəti ilə özünü, necə deyərlər, avtonom şəkildə sübut etməyi bacarmış liderdir. 

Hakimiyyətinin ötən iyirmi illik dövrü onu təsdiqlədi ki, YAP-ın sədri heç bir halda Heydər Əliyev 

nəhəngliyinin kölgəsində deyil. 

Səkkizincisi, İlham Əliyev nəinki Heydər Əliyev böyüklüyünün kölgəsində qalmadı, eyni zamanda, 

onun siyasəti varislik prinsipinə yeni çalarlar qazandırdı. Azərbaycanın lideri sübut etdi ki, institusional 

struktura malik Heydər Əliyev dəstxəttinin ən böyük sərmayəsi elə varislik imiş. Mövcud sərmayə 

ölkəmizin hazırkı reallıq sistemi üçün, sanki, bol məhsuldur. 

Doqquzuncusu, İlham Əliyev Qarabağ davasının məharətli sərkərdəsidir. Ölkəmizin lideri bildirib 

ki, Qarabağı onun hakimiyyəti dövründə yetişmiş gənclər işğaldan azad etdilər. Əlbəttə, öyünməyə tam 

haqqı var. İlham Əliyev, həmçinin çox haqlı olaraq, onu da deyib ki, müəyyən vaxtlarda insanlarımızın 

torpaqlarımızın geri qayıdacağına ümidi azalmışdı. Ümi-di qığılcımlarını sönməyə qoymayan isə onun 

özüdür. Prezident bütün çıxışlarında Qarabağ məsələsindən bəhs etmiş, ortaya prinsipiallıq və qətiyyət 

qoymuş və bununla bağlı işlətdiyi hər fikir dərin ideoloji məzmun qazanmışdı. Nəticədə işğala son 

qoyulacağına həm inam yaranmış, həm həmin inam möhkəmlənmiş, həm də məfkurəvi obraz qazanmışdı. 

Onuncusu. İlham Əliyev müdrik Prezidentliklə yanaşı, Ali Baş Komandan olduğunu da sübut etdi. 

Dövlətimizin başçısı 44 günlük müharibəni hər cəbhədə aparması ilə yaddaşlarda əbədi qaldı. Savaşın, belə 

demək mümkünsə, silah cəbhəsində də, o, əsl sərkərdəyə çevrildi. İnformasiya cəbhəsində isə mahir 

diplomata. Bu iki amplua bir-birini o qə-dər gözəl şəkildə tamamladı ki, yaranmış mənzərə heyrət 

doğurmaya bilməzdi 

On birinci məqam. Əlbəttə, İkinci Qarabağ savaşı müstəvisindəki haqqın-da söz açdığımız heyrət 

mənzərəsinə Prezidentin sadə xalqın adamı olması mahiyyəti də güc verdi. 44 günlük müharibə dönəmində 

hər kəs onu özündən biri sandı. Kimisi dövlət başçısını qardaş, kimisi dost və sirdaş, kimisi isə əmi və dayı, 

ümumən ən yaxın qohum, əziz insan bildi. Bu, Xalq İlham Əliyev, İlham Əliyev Xalq vəhdətinin ən parlaq 

və mükəmməl təntənəsi idi. 

On ikinci məqam. İlham Əliyev obrazı qloballaşan və dəyişən dünyamızda Azərbaycanın, sadə dildə 

desək, sağqalma formuludur. Bu formul gücünü təminat faktorundan alır. Nəzərə alaq ki, dünyamız sürətlə 

dəyişdikcə, bir deyimin aktuallığını görürük geridə qalan atları güllələyirlər. Təəssüf ki, özünü humanist 

sayan bəşər aləmi diqqətə çatdırdığımız zərbməsəlin həqiqət epizodlarına şahidlikdən usanmaq bilmir. Elə 

təəssürat yaranır ki, kimlərsə “geridə qalmış atları güllələmək” üçün qəddar və amansız missiya yerinə 

yetirməkdədir. 

İlham Əliyevin prezidentliyi dövlətə və dövlətçiliyimizə, habelə uca xalqımıza iti sürətlə 

addımlamaq üçün müqavimət qazandırdı. Daha doğrusu, əsası ümummilli lider Heydər Əliyev tərəfindən 

qoyulmuş müasir Azərbaycan dövlətçiliyi qazandığı immuniteti İlham Əliyevin rəhbərliyi ilə gerçək 

müqavimətə çevirməyi bacardı. Müqavimət yeni ruhdur, yeni ümidlərdir. Bu mənada İlham Əliyev 

şəxsiyyəti Azərbaycanın gələcəyə olan son dərəcə fundamental xassəyə malik ümididir. Heç bir şübhə 

yoxdur ki, bu ümid 2024-cü il fevralın 7-də yeni pərvərişini yaşayacaqdır. 

 

Xalq qəzeti. - 2023.- 19 dekabr. - № 277. - S. 1,3. 

7 fevral - Xalqımızın Zəfər seçkisi 

 

2024-cü ilin fevralın 7-də keçiriləcək növbədənkənar prezident seçkiləri xalqımızın birlik və 

həmrəyliyinin təntənəsi kimi tarixə yazılacaq 

 

Xuraman İsmayılqızı 

 

Prezident İlham Əliyevin Sərəncamı ilə Azərbaycanda növbədənkənar prezident seçkilərinin 

elan edilməsi tarixi əhəmiyyətli hadisədir. 2024-cü il fevralın 7-nə təyin olunan növbədənkənar 

prezident seçkiləri Azərbaycan xalqı üçün Zəfər seçkisidir. Üç il bundan əvvəl başlanan İkinci 

Qarabağ müharibəsində Ermənistanı kapitulyasiya aktını imzalamağa məcbur edən Prezident, Ali 

Baş Komandan İlham Əliyevin başçılığı ilə Silahlı Qüvvələrimiz 44 gün ərzində torpaqlarımızı 

erməni işğalından azad etdi.  

 

Bu il sentyabr ayının 19-20-də isə uğurlu antiterror tədbirləri ilə Azərbaycan beynəlxalq qanunlarla 

təsbit olunmuş ərazilərində suverenliyini, ərazi bütövlüyünü tam bərpa etdi. Beynəlxalq vasitəçilərin, 

təşkilatların 30 ildə görə bilmədikləri və yaxud görmək istəmədikləri ədaləti öz gücü ilə reallaşdırdı. Artıq 

Azərbaycan ərazi bütövlüyünü tam təmin edən suveren respublika kimi dünyada söz sahibidir və taleyini 

özü həll etmək imkanlarına malikdir. Keşməkeşli və gərgin hadisələrlə yaddaşlarda iz salan o illər 

Azərbaycanın dövlətçilik tarixinə mübarizələr ili kimi yazıldı. 

…20 il bundan əvvəl Azərbaycan xalqı müdrik seçim edərək dahi şəxsiyyət, Ulu Öndər Heydər 

Əliyevin siyasi kursu və layiqli davamçısı İlham Əliyevə etimad göstərərk taleyini etibarlı əllərə tapşırdı. 

Ulu Öndər Heydər Əliyev 2003-cü il oktyabrın 1-də Azərbaycan xalqına müraciət edərək sonrakı 

illərdə belə Azərbaycanın müstəqilliyini qoruya biləcək şəxsiyyəti xalqa, xalqı da Ona əmanət etdi. 

Müraciətdə deyilirdi: «Üzümü Sizə - həmvətənlərimə tutaraq qarşıdan gələn prezident seçkilərində 

prezidentliyə namizəd, mənim siyasi varisim, Yeni Azərbaycan Partiyası Sədrinin I müavini İlham Əliyevi 

dəstəkləməyə çağırıram. O, yüksək intellektli, praqmatik düşüncəli, müasir dünya siyasətini və 

iqtisadiyyatını gözəl bilən, enerjili və təşəbbüskar bir şəxsiyyətdir. Sizi əmin edirəm ki, həm İlham Əliyev, 

həm də Yeni Azərbaycan Partiyası bundan sonra da xalqımızın ən layiqli övladlarını öz ətrafında sıx 

birləşdirərək Azərbaycan dövlətinin inkişafı və xalqımızın firavanlığı yolunda çox işlər görəcəklər.» 

Bir qədər keçmişə nəzər salaq. Milli Məclisin deputatı, AŞPA-da Azərbaycan nümayəndə heyətinin 

başçısı, Azərbaycan Respublikası Dövlət Neft Şirkətinin birinci vitse-prezidenti, Yeni Azərbaycan 

Partiyası Sədrinin birinci müavini kimi ona göstərilən etimadı layiqincə, vətəndaş məsuliyyəti ilə doğruldan 

cənab İlham Əliyev Azərbaycana rəhbərliyinin 20 illik dönəmində ölkəmizi lider dövlətlər sırasına 

çıxırmağı bacardı. 2003-cü ilin oktyabrın 15-də keçirilən prezident seçkilərində Azərbaycan xalqı Yeni 

Azərbaycan Partiyasının namizədi cənab İlham Əliyevi birmənalı şəkildə dəstəkləməklə Heydər Əliyev 

siyasi kursunun, Ulu Öndərin müəllifi olduğu inkişaf strategiyasının davamına səs verdi. Həmin seçkilərdə 

xalqın mütləq əksəriyyətinin etimadını qazanaraq Azərbaycan Prezidenti seçilən cənab İlham Əliyev 

oktyabrın 31-də Vətənə və xalqa sədaqət andı içdi. Bununla da müstəqil Azərbaycanın dövlətçilik tarixində 

yeni dövr başladı. 

2003-cü il oktyabrın 31-də Prezident kimi, KİV-lərə ilk müsahibəsində «Sizcə, Sizi asan işlər 

gözləyir, yoxsa çətin» sualını «Həm asan, həm də çətin. Asan o mənada ki, artıq Azərbaycanda ölkəmizi 

hərtərəfli inkişaf etdirmək üçün gözəl zəmin yaranıbdır. On il ərzində Heydər Əliyevin siyasəti 

Azərbaycanda çox güclü bir təməl qoyubdur. Bu təməlin üzərində gözəl binanın inşa edilməsi asan görünə 

bilər. Amma eyni zamanda həyat yerində durmur. Yeni tələblər çıxır, qarşımıza yeni vəzifələr çıxır. Əlbəttə, 

yəqin çətinliklər də olacaqdır. Amma mən bu çətinliklərə hazıram. Əgər mən özümdə belə bir hazırlıq 

görməsəydim, heç vaxt bu yola getməzdim. Mən məsuliyyətə də, çətinliklərə də hazıram. Əminəm ki, 

Azərbaycan xalqının dəstəyi ilə qarşıda duran bütün vəzifələri ləyaqətlə yerinə yetirəcəyəm. Demişəm, 

Azərbaycan xalqı görəcək ki, mən Azərbaycan üçün, xalqımız üçün yaxşı Prezident olacağam» sözləri ilə 

cavablandıran cənab İlham Əliyev milyonların ona inamını, güvənini doğrultdu. 

2024-cü il fevralın 7-ə təyin edilən növbədənkənar prezident seçkilərində iştirak edəcək seçicilər o 

illəri, respublikamızda aparılan quruculuq işlərini, həyata keçirilən islahatları xatırlamaqla seçimlərini 

edəcəklər. Azərbaycan xalqının, xarici ölkələrdə məskunlaşan dünya azərbaycanlılarının Prezidenti İlham 

Əliyevin xidmətlərini dəyərləndirəcəklər. 

Bu inamı yaradan amillər son 20 ildə qazanılan siyasi- iqtisadi, sosial nailiyyətlər, Azərbaycanın 

dünya birliyində möhkəmlənən mövqeyi, artan nüfuzu, dəstəklənən diplomatik uğurları, güclənən müdafiə 

qüdrəti, xalq-iqtidar birliyinin sarsılmazlığıdır. 

Fevral seçkilərinin ən önəmli cəhəti isə budur ki, keçmiş köçkünlər artıq doğma yurdlarında- 

Zəngilanda, Laçında, Şuşada, Füzulidə, Ağdamda, Kəlbəcərdə və azad olunmuş digər yerlərdə səs 

verəcəklər. 2018-ci ildə növbəti dəfə Prezident seçildikdən cəmi iki il sonra - 2020-ci ilin sentyabrında 

Ermənistanın sərhəd bölgəmizdə törətdiyi təxribat nəticəsində başlanan İkinci Qarabağ müharibəsini 

Qələbə ilə başa çatdıran cənab İlham Əliyev Ali Baş Komandan kimi döyüş meydanında, zəngin praqmatik 

düşüncəyə malik dövlət başçısı kimi informasiya cəbhəsində düşmənə qalib gəldi. Erməni faşizminə, 

separatçı rejimin mövcudluğuna son qoyuldu. Torpaqlarımızı işğaldan azad etməklə seçkilərin Azərbaycan 

Bayrağının dalğalandığı bütün ölkə ərazisində keçirilməsi üçün şərait yarandı. 

Azərbaycanın son 20 ildə qazandığı nailiyyətlərin qısa xronologiyasından da aydın olur ki, cənab 

İlham Əliyev həqiqətən hər azərbaycanlının Prezidenti olduğunu siyasi fəaliyyəti, həyata keçirdiyi önəmli 

islahatları ilə təsdiqlədi. Qarşıya qoyulan hədəflərə qətiyyəti, siyasi –diplomatik səriştəsi ilə çatan, Bakı-

Tbilisi-Qars dəmir yolu, Cənub Qaz Dəhlizi kimi qlobal enerji və nəqliyyat layihələrini gerçəkləşdirən, 

Şərqi Avropa ölkələrinin Azərbaycan qazı ilə təminatında böyük rolu olan Prezident İlham Əliyev Bakıda 

Beynəlxalq Dəniz Limanının salınması, Ələt Azad İqtisadi Zonasının yaradılması ilə respublikamızı 

Cənubi Qafqazın ən böyük tranzit ölkəsinə çevirdi. Azərbaycan hazırda az sayda olan kosmik ölkələr 

sırasında yer alır. Dövlət başçımızın «Bizim siyasətimizin mərkəzində Azərbaycan vətəndaşı, onun 

qayğıları, rifahı, sağlamlığı və təhlükəsizliyi dayanır» sözlərini hər bir ölkə vətəndaşı öz həyatında hiss edir. 

Xüsusilə son 5 ildə 4 sosial islahat paketinin icrası ilə ölkə vətəndaşlarının rifahı xeyli yüksəlib. 

Prezident kimi andiçmə mərasimində torpaqlarımızın işğaldan azad olunmasını siyasi fəaliyyətinin 

əsas prioriteti kimi diqqətdə saxalayacağını bildirən Prezident İlham Əliyev «Bu problem yalnız bir neçə 

prinsiplər, beynəlxalq hüquq normaları əsasında həll oluna bilər: Azərbaycanın torpaqları işğaldan azad 

olunmalıdır, bir milyon qaçqın və köçkün öz doğma yurdlarına qayıtmalıdır, ölkəmizin ərazi bütövlüyü 

bərpa edilməlidir. Azərbaycan heç vaxt bu vəziyyətlə, torpaqlarının işğal altında qalması ilə 

barışmayacaqdır. Hamı bilməlidir ki, sülh tərəfdarı olmağımıza baxmayaraq, müharibənin yenidən 

başlanmamasını və bu məsələnin sülh yolu ilə həllini istəməyimizə baxmayaraq, bizim səbrimiz də 

tükənməz deyildir. Azərbaycan öz doğma torpaqlarını nəyin bahasına olursa-olsun, azad edəcəkdir» 

sözlərini cəsarəti ilə reallaşdırdı. 

30 il davam edən münaqişə ilə bağlı milli maraqlarımza zidd bütün təhdidlərə siyasi iradəsi, qətiyyəti 

ilə cavab verən Prezident İlham Əliyev 44 gün davam edən Vətən müharibəsində qazanılan Qələbə ilə 

vədini yerinə yetirdi. Azərbaycan ərazisində ikinci erməni dövlətinin yaradılmasına heç vaxt imkan 

verilməyəcəyini bildirən, modern ordu yaratmaqla şərəfli missiyasını yerinə yetirən Ali Baş Komandan 

İlham Əliyev daşnakların zəhərli ideologiyasına son qoydu. 

Sentyabrın 19-20-də keçirilən və cəmi 23 saat davam edən antiterror tədbirləri ilə Qarabağdakı 

erməni silahlı dəstələrinin kökü kəsildi. Bu gün Şuşada, Xankəndidə, Xocalıda, Kəlbəcərdə, Laçında, 

Suqovuşanda, Hadrutda-Qarabağın bütün rayon və şəhərlərində Azərbaycan Bayrağı əzəmətlə dalğalanır. 

Müzəffər Ali Baş Komandan İlham Əliyev qalibə layiq Qələbəsi ilə tarix yazdı. Bu tarixin unudulmaz 

səhifələrindən olan Zəfər yolu, Füzuli və Zəngilan Beynəlxalq Hava limanları, Qarabağ və Şərqi 

Zəngəzurun yenidən bərpası, «ağıllı şəhər» və «ağıllı kənd» layihələrinin cografiyasının genişlənməsi 

qürurvericidir. 

Doğma yurdlarına qayıdan keçmiş məcburi köçkünlər fevralın 7-də öz seçimlərini edəcək, bu 

inkişafa səs verəcəklər. Gözlərinin önündə yenidən qurulan, siması gözəlləşən diyarın «Qarabağnamə» 

salnaməsinin müəllifinə etimad göstərəcəklər. «Mən həmişə Azərbaycan xalqının dəstəyini hiss etmişəm, 

bu dəstəyə arxalanmışam. Mənim fəaliyyətimdə Azərbaycan xalqının dəstəyi əsas rol oynayır. Həmişə 

çalışmışam ki, xalqa sədaqətlə, ləyaqətlə xidmət edim» söyləyən Prezident İlham Əliyev bütün dünyaya 

bəyan etdi ki, güclü dövlət olan Azərbaycanın müstəqillik, xoşbəxt gələcəyə aparan yolu əbədidir. 

Xalqımızın taleyi öz əlindədir. Prezident, Müzəffər Ali Baş Komandan İlham Əliyev bu yolun həm 

bələdçisi, həm də sərkərdəsidir. 

 

İki sahil.-2023.-15 dekabr.-№230.-S.3. 

Xalqına və dövlətinə xidmət etməkdən şərəf duyan Prezident 

 
Züleyxa Əliyeva 

 

Bu gün Azərbaycan dünyada sabitlik və inkişaf dövrünü yaşayan ölkə kimi tanınır.  Bu 

inkişafın qarantı, qazanılan uğurların memarı  birmənalı olaraq Prezident İlham Əliyevdir. Dövlət 

başçısının  siyasi  qətiyyəti, iradə və cəsarəti nümunəvi iqtisadi siyasət yürütməyə, idarəçilik modeli 

isə Azərbaycanın inkişaf yolunda iri addımlar atmağa imkan verir. 

 

Ötən iki onillikdə Azərbaycan bütün sahələrdə inkişaf edib, çoxsaylı uğurlara imza atıb. 2003-cü ildə 

İlham Əliyevin prezident seçildiyi ilk gündən həyata keçirdiyi sosial-iqtisadi siyasətin nəticəsidir ki, bu gün 

Azərbaycan regionun ən güclü dövləti  kimi  bütün sahələrdə müqayisəyəgəlməz inkişafa nail olub. Həmin 

il oktyabrın 31-də keçirilən andiçmə mərasimində Ulu Öndərin siyasətini davam etdirəcəyini bəyan edən 

İlham Əliyev demişdir: "Biz neft strategiyasını davam etdirərək, qısa müddət ərzində ölkəmizi hərtərəfli 

inkişaf etdirəcəyik. Xüsusilə qeyri-neft sektoruna böyük diqqət göstəriləcəkdir. Yeni zavodlar, fabriklər 

istifadəyə veriləcəkdir. Sahibkarlığın inkişafı üçün tədbirlər planı, Azərbaycanda iqtisadi inkişaf proqramı 

hazırlanır. Bu çoxşaxəli inkişaf proqramı Azərbaycanı qısa müddət ərzində zəngin dövlətə çevirməyə 

imkan verəcəkdir. Bizdə bütün imkanlar - təbii sərvətlər, insan potensialı və ən önəmlisi, xalqın iradəsi 

vardır. Biz hamımız birləşərək və bir nöqtəyə vuraraq Azərbaycanı zəngin, qüdrətli dövlətə çevirəcəyik". 

Nitqinin sonunda söylədiyi "Bu gün yüksək kürsüdən çıxış edərkən mən Azərbaycan xalqına söz verirəm 

ki, bu siyasətə sadiq qalacağam, heç vaxt bu yoldan dönməyəcəyəm, Heydər Əliyevin siyasətini davam 

etdirəcəyəm. Mən bu gün bu yüksək kürsüdən əziz Prezidentimiz cənab Heydər Əliyevə müraciət edərək 

deyirəm: Əziz Prezident, əsərin olan müasir Azərbaycanı gücləndirəcəyik, zənginləşdirəcəyik, hərtərəfli 

inkişaf etdirəcəyik, Sizin yolunuzla yeni qələbələrə doğru gedəcəyik" fikirləri isə İlham Əliyevin  gələcək 

yolunun anonsu oldu.  

Dövlət  başçısının verdiyi sözə əməl etməsinin nəticəsində birinci  prezidentlik dönəmində 

Azərbaycanda ümumi daxili məhsul istehsalı 7,3 milyard manatdan 30,7 milyard manatadək yüksəldi. 

Adambaşına düşən ümumi daxili məhsulun həcmi 5800 dollara çatdı ki, bu da keçid dövründə yaşayan 

dövlət üçün çox böyük rəqəm idi. Həmin dövr iqtisadi artım sürətinə görə dünyada öncül yerlərdə qərar 

tutan Azərbaycanda sənaye məhsulları istehsalı 2,7 dəfə artdı. Yenə də statistikaya müraciət edək: 

Azərbaycan iqtisadiyyatına 44 milyard dollar sərmayə qoyuluşu nəticəsində İlham Əliyevin birinci 

prezidentliyi dövründə qeyri-neft sektorunun inkişafında böyük uğurlar əldə edildi, minimum pensiya 4, 

minimum əməkhaqqı 8, orta əmək haqqı 3,6 dəfə artdı. Əgər 2003-cü ildə yoxsulluq şəraitində yaşayanların 

sayı əhalinin 49 faizini təşkil edirdisə, 2008-ci ilin yekunlarına görə, bu rəqəm 14 faizə düşdü.  

Məlumdur ki, hər bir ölkənin siyasi müstəqilliyinin təmin olunması və qlobal miqyasda nüfuzunun 

artması böyük dərəcədə onun iqtisadi inkişaf səviyyəsindən asılıdır. Müasir dünya iqtisadiyyatını 

mükəmməl bilən Prezident İlham Əliyev hələ 2003-cü ildə seçkiqabağı təbliğat-təşviqat kampaniyası 

çərçivəsində bəyan etmişdi ki, əgər biz iqtisadi müstəqilliyə nail olmasaq, siyasi müstəqilliyimiz də 

yarımçıq olacaq. Azərbaycan ötən 20 ildə bunların hər birinə nail oldu.  Dönüb arxaya baxanda həmin 

dövrün iqtisadi göstəriciləri hər bir vətəndaşda ruh yüksəkliyi yaradır, ölkədəki yerüstü və yeraltı sərvətin 

sosial rifaha xidmət etdiyi görünür.  

Yenə də rəqəmlərə müraciət edək. Dünya Bankının qiymətləndirmələrinə görə, Azərbaycan 2002-

2022-ci illərdə yuxarı orta gəlirli ölkələr qrupuna daxil olub. Son 20 il ərzində ümumi daxili məhsul (ÜDM) 

istehsalı 6,2 milyard dollardan 78,7 milyard dollara çatıb, ÜDM-nin real həcmi 4 dəfə artıb. Adambaşına 

ÜDM 769  dollardan 7798  dollara yüksəlib. Qeyri-neft-qaz ÜDM-i 4,1 milyard dollardan 41,1 milyard, 

ölkənin xarici ticarət dövriyyəsi 3,8 milyard dollardan 52,7 milyard dollaracan artıb. İxracın həcmi 2,2 

milyard dollardan 38,1 milyard, qeyri-neft məhsullarının ixracı 0,26 milyard dollardan 3,05 milyard dollara 

yüksəlib. Xarici ticarətin profisiti isə 0,5 milyard dollardan 23,6 milyard dollaradək artıb. 2003-2022-ci 

illər ərzində Azərbaycanda kənd təsərrüfatı məhsulları istehsalı 2,2 dəfə çoxalıb. Ölkəmizin strateji valyuta 

ehtiyatları da 1,4 milyard dollardan 58,5 milyard dollara çatıb.   

Bütün bu statistik rəqəmlər quru görünsə də, bir dövlətin 20 ildə əldə etdiyi inkişafda payı olan xalqın 

xoşbəxtliyinə hesablanmış iqtisadi göstəricilərdir. Həmin göstəricinin məntiqi davamını dövlət başçısının 

soylədiyi  bu fikirlərdə görmək mümkündür:  "Azərbaycan müasir, güclü dövlətə çevrilməlidir. Bunu etmək 

üçün bizim bütün imkanlarımız var: həm iqtisadi, həm siyasi imkanlar, həm də insanların intellektual 

səviyyəsi, dövlət  siyasəti, dövlətin iradəsi və açıq-aydın görünən gələcəyin üfüqləri". 

Bu gün Azərbaycan hər mənada qalib  dövlətdir. Qalib dövlətin  Zəfər sevincini  xalqına yaşadan 

Prezident İlham Əliyev iqtisadi siyasətin konturlarını isə hələ 20 il əvvəl çəkmişdi. Güclü iqtisadiyyat 

yaratmaq üçün çəkilmiş  konturların müəllifi ötən iki onillikdə  iqtisadiyyatı şaxələndirməyə, neft-qaz 

sektorundan asılılığı azaltmağı nail olub. Məhz həmin güclü iqtisadiyyat sahəsində əhalinin rifahı, ölkənin 

sabitliyi və dövlətin təhlükəsizliyi təmin edilib. Və bir də ən yaxın tarixdə baş verən Vətən müharibəsində 

Böyük Zəfər qazanılıb. Güclü iqtisadiyyat  Azərbaycanın milli maraqlarına uyğun siyasət aparmağın da 

təminatçısıdır. Bu siyasətin müəllifi isə  müdrik, praqmatik, güclü  Prezident  

İlham Əliyevdir. Dövlət başçısı 20 il əvvəl verdiyi vədinə heç vaxt xilaf çıxmadı. Hər gün, hər saat, 

hər an güclü Azərbaycan dövləti yaratmaq üçün çalışdı, xalqına və dövlətinə xidmətdən şərəf duydu.   

 

Azərbaycan. - 2023.- 15 dekabr. - № 274. - S. 6. 

Qlobal Liderə etimad böyükdür 

 
Azərbaycan İlham Əliyevlə daha möhtəşəm zəfərlərə doğru addımlayır 

 

Rəşad Baxşəliyev 

 

Şanlı Zəfərimizdən sonra yaranan yeni reallıqlar fonunda tərəqqi və inkişaf yolu ilə irəliləyən, 

geoiqtisadi və geosiyasi proseslərdə mühüm rol oynayan Azərbaycan fəal beynəlxalq aktora çevrilib. 

Bütün bunlar İlham Əliyevin Azərbaycanı inkişaf və yüksəlişə aparan mükəmməl siyasətinin 

nəticəsidir. 

 

Əlverişli coğrafi mövqeyi, regional və beynəlxalq nəqliyyat yollarının üstündə yerləşməsi, təbii 

resursları, iqtisadi və hərbi gücü ilə Cənubi Qafqazın lider dövləti hesab olunan Azərbaycan məhz İlham 

Əliyevin yürütdüyü qətiyyətli, tam müstəqil siyasətlə dünyada etibarlı tərəfdaş statusuna da sahiblənib.  

Azərbaycan Prezidentinin sözünə və vədinə sadiqliyi, irəli sürdüyü qlobal təşəbbüsləri ölkəmizin 

nüfuzunu və siyasi çəkisini gündən-günə artırmaqdadır. Bu gün dünyanın siyasi xəritəsində elə bir 

Azərbaycan var ki, onun dəstəyi olmadan, rəyi nəzərə alınmadan Cənubi Qafqazdakı hər hansı regional 

prosesləri müzakirə və həll etmək mümkün deyil. İstənilən mövzulu qlobal danışıqların aparıldığı 

platformalarda Azərbaycan mütləq təmsil olunur və söz sahibi kimi çıxış edir. Buna görə də dünyanın 

aparıcı dövlətləri və təşkilatları Azərbaycanı regionun təhlükəsizlik zəmanəti adlandırırlar. Aparıcı 

dövlətlər ölkəmizin Cənubi Qafqaz və Xəzər dənizi regionunda əvəzolunmaz tərəfdaş kimi böyük dəyərə 

malik olduğunu bəyan edirlər. Bütün bunlar bir daha təsdiq edir ki, İlham Əliyevin tam müstəqil siyasəti 

Azərbaycanı müasir dünyanın yeni çağırışlarına cavab verən ölkəyə çevirib. 

Bu gün elə bir beynəlxalq və mötəbər toplantı yoxdur ki, Azərbaycan Prezidenti həmin tədbirlərə 

dəvət edilməsin və orada müasir dövrün çağırışları, mövcud problemlərinin həlli yolları barədə fikirlər, 

təkliflər səsləndirməsin. Yəni İlham Əliyev təkcə regional məsələlərdə deyil, mahiyyətindən asılı 

olmayaraq dünya miqyasında baş verən qlobal hadisələr zamanı qətiyyətli mövqe nümayiş etdirir. Dövlət 

başçısının təşəbbüsləri qlobal miqyasda beynəlxalq həmrəyliyin və əməkdaşlığın möhkəmləndirilməsi 

istiqamətində mühüm nümunə olur. Buna tək bir misal olaraq İlham Əliyevin Qoşulmama Hərəkatının 

Sədri kimi irəli sürdüyü qlobal təşəbbüsləri, mühüm təklifləri göstərmək olar. 

Mühüm qlobal layihələrin müəllifi və təşəbbüskarı kimi dünyada tanınan İlham Əliyevin həyata 

keçirdiyi enerji siyasəti ilə ölkəmizin geosiyasi mövqeyi getdikcə möhkəmlənir, xüsusən də Avropa ölkələri 

ilə strateji əməkdaşlıq daha da güclənir. İmzalanan enerji sazişləri, həyata keçirilən mühüm qlobal layihələr 

bunu təsdiqləyən reallıqdır. Təsadüfi deyil ki, Avropa Komissiyası, onun yüksəkvəzifəli şəxsləri 

Azərbaycanı etibarlı tərəfdaş və Pan Avropa qaz təchizatçısı kimi dəyərləndirirlər. 

Məhz cənab İlham Əliyevin yürütdüyü tam müstəqil siyasətlə Azərbaycanın təkcə son 20 ildə əldə 

etdiyi tarixi uğurları, möhtəşəm zəfərləri bəlkə də dünyanın bir çox ölkələri son 100 ildə qazana bilməyiblər.  

Azərbaycan xalqını son 20 illik zaman ərzində uzun, bir o qədər də məsuliyyətli yol qət edərək 

tarixində bənzərinə rastlanmayan qələbə günlərinə qovuşduran İlham Əliyev adını tariximizə Qarabağın 

xilaskarı, suverenliyin təminatçısı, ən qüdrətli Sərkərdə kimi yazdırıb. 

20 il öncə, 2003-cü il oktyabrın 31-də Prezident kimi əlini "Qurani-Kərimə" basaraq and içən İlham 

Əliyev xalqa söz verdi ki, Ulu Öndər Heydər Əliyevin  müəyyənləşdirdiyi strategiyanı davam etdirəcək və 

Azərbaycanı möhtəşəm zəfərlərə doğru aparacaq. Azərbaycan Ermənistanın işğalçı siyasəti ilə 

barışmayacaq və nəyin bahasına olursa-olsun, işğal altında olan torpaqlarını azad edəcək. 

İlham Əliyevin 20 illik fəaliyyətinin əsas mahiyyəti də məhz bu iki fikrin doğrulmasına yönəldi. Bu 

fikirlər, əslində, həm də Ulu Öndərin layiqli varisi qarşısında müəyyənləşdirdiyi tarixi vəzifələr idi. 

Ümummilli Liderin özü qədər inandığı İlham Əliyevə xalqımız inandı, güvəndi, etimad göstərdi. Xalqdan 

güc alan İlham Əliyev isə həyata keçirdiyi siyasətlə tarixin ən qüdrətli Azərbaycanını qurdu. Yəni Ulu 

Öndərin axıra çatdıra bilmədiyi taleyüklü məsələləri İlham Əliyev başa çatdırdı və Azərbaycanın tam 

suverenliyini təmin edən zəfərlərlə dünyaya gücünü, qüdrətini göstərdi. 

Əlbəttə ki, xalqımızın ən böyük problemi keçmiş Dağlıq Qarabağ münaqişəsi idi. Bu problemin sülh 

yolu ilə həlli məsələsi İlham Əliyevin yürütdüyü siyasətin daim prioriteti idi. Bütün beynəlxalq 

konfranslarda Azərbaycan həqiqətlərini dünyaya bəyan edən qətiyyətli Prezidentimiz Ermənistanın işğalçı 

dövlət kimi tanınmasına müvəffəq oldu. Bununla bağlı qətnamələr, qərarlar qəbul edildi. Amma həmin 

sənədlər uzun illər kağız üzərində qaldı, icrası təmin edilmədi. İşğalçı Ermənistan isə bu cəzasızlıq 

mühitindən lazımınca yararlandı və hətta bu ölkə elə zənn etdi ki, Azərbaycan mövcud vəziyyətlə həmişəlik 

barışıb. Lakin zaman yetişdi və bütün sözlərinə sadiq lider kimi İlham Əliyev 2003-cü ildə xalqa verdiyi 

vədini gerçəkləşdirdi. 2020-ci ildə düşmənin işğalçılıq siyasətinə son qoyan Zəfər yürüşümüz dünyaya səs 

saldı. 2023-cü ildə isə hazırladığı mükəmməl planla 200 illik erməni xülyasına birdəfəlik son qoyaraq 

Azərbaycanın tam suverenliyini bərpa etdi. Bununla da İlham Əliyev adını tariximizə həm də Müzəffər 

Sərkərdə kimi yazdırdı. Bu möhtəşəm zəfərlərlə İlham Əliyev qədirbilən xalqının qəlbində əbədi heykəlini 

ucaltdı. Xalqın İlham Əliyevə olan inamı, etibarı daha da yüksəldi. Çünki o, sözünün sahibi kimi gələcək 

nəsillərə bütöv Azərbaycanı ərmağan elədi. 

Qarşıda yenə seçim anı var. Gələn il fevralın 7-də ölkəmizdə növbədənkənar prezident seçkiləri 

keçiriləcək. Birmənalı şəkildə deyə bilərik ki, Azərbaycanda İlham Əliyevə alternativ ola biləcək siyasətçi 

yoxdur. Bunu Azərbaycan xalqı çox yaxşı bilir. İllər öncə xalq inanaraq, güvənərək etimad mandatı verdiyi 

İlham Əliyevə bu gün daha çox güvənir, etibar edir və yürütdüyü siyasətə daim dəstək verir. Məhz bu 

birliyin, bu güvənin nəticəsidir ki, Şanlı Zəfərdən sonra Azərbaycana qarşı yönələn bütün iyrənc 

kampaniyalar iflasa məhkum olub və bundan sonra da belə olacaq. Azərbaycanla artıq hədə-qorxu, təhdid 

dili ilə danışmaq qeyri-mümkündür. 

Əminliklə deyə bilərik ki, 2024-cü il fevralın 7-də xalq bir daha güvəndiyi, inandığı Liderə etimad 

mandatı verərək işıqlı, inamlı sabaha səs vermiş olacaq. 

 

Azərbaycan. - 2023.- 15 dekabr. - № 274. - S. 7. 

Növbəti zəfərin astanasında 

 

7 fevral 2024-cü ildə keçiriləcək növbədənkənar prezident seçkiləri Müzəffər Ali Baş Komandan 

İlham Əliyevin özünə inamının, xalqın siyasi dəstəyinə əminliyinin ən bariz göstəricisidir 

 

İlham Əliyev 

 

Azərbaycan dövlətinin əldə etdiyi bütün uğurlara görə Ulu Öndər Heydər Əliyevin əsasını qoyduğu 

və bu siyasəti böyük əzmlə və qətiyyətlə davam etdirən ölkə Prezidenti, Yenilməz Sərkərdə, Ali Baş 

Komandan İlham Əliyevə borcludur. Ulu Öndər Heydər Əliyevin ən layiqli siyasi varisi Cənab İlham 

Əliyevin Azərbaycana rəhbərlik etdiyi 20 il ərzində ölkəmizdə bütün sahələrdə sürətli inkişafa nail olunub, 

insanların sosial-iqtisadi vəziyyəti daha da yaxşılaşıb. Əldə olunan uğurların davamı xarakter alacağını 

bildirən Müzəffər Ali Baş Komandan çıxışlarının birində demişdir: “Güclü dövlət, güclü iqtisadiyyat və 

sosial rifah. Bax, bu prinsiplərin vəhdəti bu gün Azərbaycanı dünyada seçilmiş ölkələrin sırasına daxil 

edibdir. Bunun nəticəsində, biz uğurla inkişaf edirik”. Ölkə Prezidenti İlham Əliyevin müdrik islahatları ilə 

Azərbaycanı iqtisadi baxımdan qüdrətli dövlətə çevirib. Vaxtaşırı olaraq şəhid ailələrinin, qazilərin mənzil, 

məişət şəraitinin yaxşılaşdırılması istiqamətində mühüm addımlar atılır. 1997-ci il avqustun 2-dək hərbi 

xidmətdə aldığı xəsarətlə bağlı əlilliyi olan 17 164 şəxs üzrə birdəfəlik ödəmə verilib. Şəhid ailələri üzvləri, 

müharibə iştirakçılarından ibarət 11 min şəxsə 43 min sosial-psixoloji dəstək və reabilitasiya xidməti 

göstərilib. Ötən dövr ərzində şəhid ailələrinə və qazilərə 13560 mənzil və fərdi ev verilib. Qazilər 

avtomobillərlə təmin olunub, xarici ölkələrdə müalicə və müayinələri təmin edilib. Şəhid ailə üzvləri və 

müharibə veteranlarından ibarət 103 min şəxsə aylıq sosial ödəniş təyin olunması, 3 565 şəxsə sığorta 

ödənişinin edilməsi bu kateqoriyadan olan insanlara diqqət və qayğının göstəricisidir. 

 

“Əsrin müqaviləsi”nin davami “Yeni əsrin müqaviləsi” 

 

Gündən günə inkişaf edən iqtisadi artım enerji sektorunda da geniş şəkildə davam etdirilir. 1994-cü 

ilin sentyabrın 20-də imzalanan və dünyada böyük maraqla qarşılanan “Əsrin müqaviləsi”nin davamı olan 

“Yeni əsrin müqaviləsi”nin imzalanması Azərbaycanın dünyanın enerji təhlükəsizliyində yeri və rolunu 

möhkəmləndirir. “Əsrin müqaviləsi”nin 2050-ci ilədək uzadılması ölkəmizin etibarlı və stabil inkişaf edən 

dövlət kimi bütün dünyada nüfuzunun yüksəlməsi, əhalimizin rifahının təminatı baxımından böyük strateji 

əhəmiyyət daşıyır. Bakı-Tbilisi-Qars dəmir yolu xəttinin açılması Azərbaycanın Avrasiyanın geosiyasi 

nəqliyyat mərkəzinə çevrilməsi yolunda atılmış ən mühüm addımdır. Milyondan artıq sərnişin, 17 milyon 

tondan artıq yük daşınması Azərbaycanın Cənubi Qafqazın iqtisadi, siyasi mərkəzinə çevrilən dövlət 

olduğunu təsdiqləyir. Prezident İlham Əliyevin verdiyi sözlərə istisnasız əməl edən, sözü ilə əməlinin üst-

üstə düşən, sözünün dəyərli və keçərli olduğunu görən böyük siyasi xadim kimi tanıyır. 2003-cü il prezident 

seçkilərində Cənab İlham Əliyev doğma xalqına müraciət edərək qeyd etmişdir ki, Azərbaycanın ərazi 

bütövlüyünü və suverenliyini bərpa edəcək. Vədini əməli işi ilə yerinə yetirən Prezident İlham Əliyev ordu 

quruculuğunu ən yüksək səviyyədə həyata keçirə bildi. Dünyada ən güclü 50 ordu sırasında yer tutan 

Azərbaycan ordusu bu reytinqini 44 günlük Vətən Müharibəsində əldə etdiyi parlaq qələbə ilə daha da 

möhkəmləndirdi. Hələ 2016-cı ilin aprelində qəhrəman Ordumuz Füzuli, Cəbrayıl və Ağdərə rayonlarının 

ərazilərinin bir qismini, ümumilikdə 2 min hektardan çox torpağı işğalçılardan təmizləyərək böyük bir 

əraziyə nəzarəti ələ aldı. 2018-ci ilin may ayında isə Naxçıvan Muxtar Respublikasının 11 min hektardan 

çox ərazisi, o cümlədən Şərur rayonunun Günnüt kəndi düşməndən azad edildi, dövlət sərhədi boyunca 

əlverişli yüksəkliklər ələ keçirildi, Yerevan-Gorus–Laçın yolu nəzarətə götürüldü. 

2020-ci sentyabr ayının 27-dən başlanan Vətən müharibəsi Ali Baş Komandan İlham Əliyevin 

qətiyyəti, ordumuzun qəhrəmanlığı sayəsində qələbə ilə başa çatdı. Şuşa şəhərinin işğaldan azad edilməsi 

ilə düşmən diz çökdü və təslim olmaqla ağ bayraq qaldırdı. Azərbaycan Prezidenti, Müzəffər Ali Baş 

Komandan İlham Əliyev Qarabağın incisi olan Şuşanın işğaldan azad olunması müjdəsini Azərbaycan 

xalqına çatdırarkən demişdir: “Mən bu gün, eyni zamanda, Ulu Öndər Heydər Əliyevin məzarını ziyarət 

etdim, Onun ruhu qarşısında baş əydim. Ürəyimdə dedim, xoşbəxt adamam ki, ata vəsiyyətini yerinə 

yetirdim. Şuşanı azad etdik! Bu, böyük Qələbədir! Şəhidlərimizin, Ulu Öndərin ruhu şaddır bu gün! Gözün 

aydın olsun, Azərbaycan! Gözünüz aydın olsun, dünya azərbaycanlıları!”. Azərbaycan Prezidenti, Ali Baş 

Komandanımız İlham Əliyev xalqa müraciətində onu da fəxarət və qürur hissi ilə qeyd etmişdir ki, Şuşa 

şəhəri işğaldan azad edildi! Şuşa bizimdir! Qarabağ bizimdir! Bu münasibətlə bütün Azərbaycan xalqını 

ürəkdən təbrik edirəm.: “Bütün şuşalıları ürəkdən təbrik edirəm. İyirmi səkkiz il yarım işğal altında olan 

Şuşa azad edildi! Şuşa indi azaddır! Biz Şuşaya qayıtmışıq! Biz bu tarixi Qələbəni döyüş meydanında 

qazandıq. 2020-ci il noyabrın 8-i Azərbaycan tarixində əbədi qalacaqdır. Bu tarix əbədi yaşayacaq. Bu, 

bizim şanlı Qələbəmizin, zəfərimizin günüdür! Bu qələbəni biz döyüş meydanında qazandıq, danışıqlar 

masası arxasında yox”. Həmin ilin dekabrın 10-da Bakının Azadlıq meydanında Zəfər paradı keçirildi. 

Paradda 44 günlük Vətən Müharibəsində hər məqamda Azərbaycan xalqının, Prezidentinin yanında olan 

Türkiyə Prezidenti Rəcəb Tayyib Ərdoğan da iştirak etdi. Zəfər Paradında Azərbaycan Ordusunun döyüş 

meydanlarında məhv etdiyi, qənimət götürdüyü düşmənin hərbi texnikaları da nümayiş etdirildi. 

 

Xankəndi şəhərində keçirilən hərbi parad zəfər salnaməmiz idi 

 

Üç il sonra daha və yeni möhtəşəm qələbəyə imza atıldı. Sentyabrın 19-da başlayan və cəmi 23 saat 

44 dəqiqə çəkən antiterror əməliyyatları ilə Qarabağdakı separatçıların silah-sursatları və canlı qüvvələri 

məhv edildi. Baş terrorçuların əksəriyyəti isə həbs olundular. Hazırda onlar istintaq altındadırlar və layiq 

olduqları cəzanı almaq üçün məhkəmələrini gözləyirlər. Oktyabrın 15-də Xankəndi şəhərində Azərbaycan 

Respublikasının Prezidenti, Yenilməz Sərkərdə, Ali Baş Komandan İlham Əliyev üçrəngli Bayrağımızı 

ucaltdı. Ali Baş Komandan, Prezident İlham Əliyev Bayrağımızı şəhərin meydanında ucaltdıqdan sonra 

xalqa müraciətində demişdir: “Düz 20 il bundan əvvəl Azərbaycan xalqı mənə böyük etimad göstərərək 

prezident seçkilərində Prezident vəzifəsinə seçmişdir. O vaxt doğma xalqıma müraciət edərək söz 

vermişdim ki, Azərbaycan xalqının və Azərbaycan dövlətinin milli maraqlarını müdafiə edəcəyəm, 

Azərbaycanın ərazi bütövlüyünü qoruyacağam. Konstitusiyaya və “Qurani-Kərim”ə əl basaraq and 

içmişdim. Şadam ki, son 20 il ərzində verdiyim bütün vədlər, qarşıma qoyduğum bütün vəzifələr icra edildi. 

Bu gün bütün Azərbaycan xalqı ürəkdən sevinir, bütün Azərbaycan xalqı “Allaha şükür” deyir. Bu günü 

biz 30 ildən çox gözləmişdik. Ancaq hər birimiz, əminəm və inanırdıq ki, bu gün gələcək”. Prezident İlham 

Əliyev 7 noyabr 2023-cü ildə daha bir qürurverici anları xalqımıza bəxş etdi. Xankəndi şəhərində hərbi 

parad keçirildi və paradda separatçılardan götürülən hərbi texnikalar nümayiş etdirildi. Bununla da 

Ermənistanın Azərbaycan dövlətinə və xalqına qarşı etdiyi pisliklərə, vandalizm aktlarına, işğalçılıq 

siyasətinə sərt və qətiyyətli cavab verildi. Nümayiş etdirildi ki, Azərbaycan xalqı qalib xalqdır və bu xalqa 

yalnız zəfər yaraşır. 

 

Xalq yeni zəfərə hazırlaşır 

 

Hədəf və məqsədlərə isə ancaq Müzəffər Ali Baş Komandan İlham Əliyevin rəhbərliyi ilə nail olmaq 

olar. Bu baxımdan, xalq yeni zəfərə hazırlaşır. Bu zəfərin yeri və ünvanı seçki məntəqələri olacaq. Fevralın 

7-də keçirilməsi planlaşdırılan seçkilərdə xalq Cənab İlham Əliyevə olan sevgisini, məhəbbətini, dəstəyini 

böyük fərəhlə nümayiş etdirəcək. Ona görə də 7 fevral 2024-cü ildə keçiriləcək növbədənkənar prezident 

seçkilərini Zəfər seçkiləri adlandırmaq olar. Azərbaycan Prezidenti, Müzəffər Ali Baş Komandan İlham 

Əliyev xalqa verdiyi sözə tam əməl etdi. Azərbaycanın ərazi bütövlüyünü və suverenliyini bərpa etdi, 

üçrəngli bayrağımızı Xankəndidə, Şuşada, Xocalıda, Laçında, Kəlbəcərdə, Cəbrayılda, Zəngilanda, 

Füzulidə və digər rayonlarda şərəflə dalğalandırdı. Bu seçkilər Prezident, Müzəffər Ali Baş Komandan 

İlham Əliyevin özünə inamının, xalqın siyasi dəstəyinə əminliyinin ən bariz göstəricisidir. Prezident İlham 

Əliyev bu günə qədər dediyi hər məsələni uğurla həyata keçirib. “Qarabağ Azərbaycandır!” şüarını dilindən 

düşürməyən xalqımız, uzun illər min bir zəhmət hesabına bu şüarı yaradan və həyata keçirən ölkə rəhbərinin 

yeni seçkilərdə əlbəttə ki, yanında olacaq, xarici və daxili siyasətini, o cümlədən Qarabağda və ölkənin 

digər bölgələrində quruculuq işlərini fəal şəkildə dəstəkləyəcək. Regionda tam müstəqil bir ölkənin 

olmasını və Azərbaycanın Qələbəsini həzm edə bilməyən dövlətlərin təxribatlarının qarşısını almaq üçün 

siyasi sistemin gücləndirilməsi strateji əhəmiyyət kəsb edir. Nəzərə almaq lazımdır ki, növbədənkənar 

prezident seçkiləri siyasi partiyaların üzvlərinin reyestrlərinin dövlət qeydiyyatına alınması prosesinin 

tamamlanmasından sonra keçirilir. Bununla da seçkilərdə iştirak etmək üçün dövlət qeydiyyatına alınmış 

bütün siyasi partiyalara imkan yaradılıb. Bu yanaşma ölkədə ədalətli rəqabət mühitinin təmin edildiyinin 

bariz nümunəsidir. Söz yox ki, uduzacaqlarını indidən başa düşən dağıdıcı ünsürlər qidalandıqları xarici 

qüvvələrin tapşırıqlarına uyğun olaraq müəyyən təxribatçı addımlar atacaqlar, qərəzli açıqlamalarla çıxış 

edəcəklər. Təbii ki, bunların heç biri keçərli olmayacaq. Birincisi ona görə ki, seçkilərin nəticələrini xarici 

qüvvələr deyil, Azərbaycan xalqı müəyyənləşdirir, ikinci isə, ölkəmizdə Qalib, Müzəffər Sərkərdə İlham 

Əliyevlə rəqabət apara biləcək heç bir qüvvə yoxdur və ola da bilməz. Ona görə də, dağıdıcı ünsürlərin 

deyəcəkləri qərəzli fikirlər boşboğazlıqdan başqa bir şey olmayacaq. 

 

Səs.-2023.-9 dekabr.-№226.-S.8. 

Qalib xalq Qalib Prezidentlə Zəfər seçkilərinə doğru! 

 

Prezident İlham Əliyevin son 20 ildəki parlaq qələbəsi xalqın bu siyasətə tam dəstəyinin reallığıdır 

 

Rəfiqə Kamalqızı 

 

Prezident İlham Əliyevin dekabrın 7-də tarixi Sərəncamı ilə 2024-cü il fevralın 7-də Azərbaycanda 

növbədənkənar prezident seçkiləri elan edildi. Qərara görə, Mərkəzi Seçki Komissiyası növbədənkənar 

Azərbaycan Respublikası Prezidenti seçkilərinin 2024-cü il fevralın 7-nə təyin olunmasını və ölkənin Seçki 

Məcəlləsində müəyyən edilmiş qaydada keçirilməsini təmin etməlidir. Qeyd edək ki, ölkəmizin tarixində 

ilk dəfə olaraq 2018-ci ildə iqtidar Yeni Azərbaycan Partiyası növbədənkənar prezident seçkilərinin 

keçirilməsi təşəbbüsü ilə çıxış etdi. Həmin təşəbbüsə uyğun olaraq fevralın 5-də Azərbaycan 

Respublikasının Prezidenti İlham Əliyev “Növbədənkənar Azərbaycan Respublikası Prezidenti seçkilərinin 

elan edilməsi haqqında” Sərəncam imzaladı. Sərəncama əsasən seçkilər 2018-ci il aprelin 11-nə təyin 

edildi. Və Azərbaycan Respublikasının Prezidenti İlham Əliyev 2018-ci il aprelin 18-də Milli Məclisdə 

andiçmə mərasimində çıxışı zamanı bildirdi ki, təməlini Heydər Əliyevin qoyduğu yol yeganə düzgün 

yoldur və Azərbaycanın müstəqillik tarixi bunun əyani sübutudur: «Hər bir sahə üzrə bizim konkret 

proqramlarımız, planlarımız var. Həm beynəlxalq məsələlərlə, həm bölgələrimizin möhkəmləndirilməsi, 

siyasi-iqtisadi islahatların dərinləşməsi, sosial siyasət, ordu quruculuğu ilə bağlı bizim konkret 

proqramlarımız var. Güclü siyasi iradə, böyük maliyyə resurslarımız var. Xalq-iqtidar birliyi var... 

Hamımızın amalı ondan ibarətdir ki, ölkəmiz daha da güclənsin, daha da qüdrətli dövlətə çevrilsin, 

Azərbaycan vətəndaşları daha da yaxşı yaşasınlar”. 

Ölkə rəhbəri nitqinin sonunda vurğuladı: “Azərbaycan xalqı bir daha görür ki, müstəqilliyimizin 

üstünlükləri nədən ibarətdir. Bizim taleyimiz öz əlimizdədir, biz öz taleyimizin sahibiyik. Biz ancaq 

müstəqillik dövründə belə böyük uğurlara nail ola bilərdik. Bu gün müstəqillik bizim üçün ən böyük 

sərvətdir, ən böyük nemətdir, ən böyük xoşbəxtlikdir. Biz bundan sonra da müstəqillik və qələbələr yolu 

ilə gedəcəyik”. 

Bəli, artıq 2018-ci il aprelin 11-də keçirilən prezident seçkilərindən ötən 5 il ərzində qalib 

Liderimizin verdiyi sözlər əməlləri ilə həyata keçirilməkdədir. Və son illərin uğurlu nəticələrinə əsaslanaraq 

birmənalı şəkildə deyə bilərik ki, 2024-cü il fevralın 7-də baş tutacaq Müstəqil Azərbaycanın tarixində ilk 

dəfə olaraq növbəti 2024-cü il fevralın 7-də keçiriləcək növbədənkənar prezident seçkiləri artıq ölkəmizin 

istisnasız bütün ərazilərində, o cümlədən, işğaldan azad edilmiş Xankəndidə, Şuşada, Xocalıda, Laçında, 

Kəlbəcərdə, Cəbrayılda, Zəngilanda, Füzulidə və digər rayonlarda keçiriləcək. Bu, Azərbaycan xalqının öz 

Prezidentinin rəhbərliyi ilə əldə etdiyi ən böyük tarixi nailiyyətidir. Bütün bu ərazilərdə müqəddəs 

bayrağımızı, öz xalqına söz verdiyi kimi, şərəflə ucaldan Ölkə Prezidenti, Silahlı Qüvvələrin Ali Baş 

Komandanı İlham Əliyev atdığı müdrik addımları, verdiyi düşünülmüş qərarları ilə nəyi nə zaman və necə 

etməyin lazım olduğunu hər kəsdən daha yaxşı bildiyini dəfələrlə nümayiş etdirib. Və üç il bundan öncə 

Azərbaycanın parlaq Zəfərlə başa vurduğu 44 günlük Vətən Müharibəsi, eləcə də 2023-cü ilin sentyabrın 

19-20-də isə uğurlu antiterror əməliyyatları ilə Azərbaycan beynəlxalq qanunlarla təsbit olunmuş 

ərazilərində suverenliyini, ərazi bütövlüyünü tam bərpa etdi. Və beynəlxalq vasitəçilərin uzun illər edə 

bilmədiklərini və yaxud etmək istəmədiklərini Azərbaycan özü reallığa çevirdi. Bütün bunları nəzərə alaraq 

tam əminliklə bir daha deyə bilərik ki, 2024-cü il 7 fevral seçkilərini n ən şərəfli və qürurlu anı ondan 

ibarətdir ki, 30 il əvvəl evlərindən didərgin salınan azərbaycanlıların bir hissəsi daha müvəqqəti 

məskunlaşdıqları bölgələrdə deyil, böyük quruculuq və abadılıqla bərpa olunuan, cənnət məkana çevrilən 

öz doğma torpaqlarında - Zəngilanda, Laçında, Şuşada, Füzulidə, Cəbrayılda və azad olunmuş digər 

yerlərdə səs verəcəklər. Çünki dövlət başçımızın xalqa müraciətində söylədiyi kimi.... 

 

AZƏRBAYCAN ÖZ SUVERENLİYİNİ BƏRPA ETDİ 

 

«Dünən təxminən saat 13:00 radələrində antiterror tədbirlərinin başlanması və uğurla başa çatması 

nəticəsində Azərbaycan öz suverenliyini bərpa etmişdir».Prezident İlham Əliyev xalqa müraciətində 

antiterror tədbirləri nəticəsində hərbçilərimizin böyük qəhrəmanlıq, şücaət, peşəkarlıq göstərdiklərini qeyd 

edərək deyib: “Ağır relyef şəraitində, düşmən tərəfindən uzun illər böyük mühəndislik işləri nəticəsində 

istehkamların mövcudluğu şəraitində, düşmən mövqelərinin təpələrdə, əlverişli yerlərdə yerləşdirilməsinə 

baxmayaraq, bizim hərbçilərimiz qəhrəmanlıq, peşəkarlıq göstərmişlər və qısa müddət ərzində bütün 

istiqamətlər üzrə əhəmiyyətli dərəcədə hərbi uğurlar əldə etmişlər. Ermənistan dövlətinin Azərbaycan 

ərazisində qanunsuz yerləşdirilmiş və Ermənistan dövlətinin öhdəliyinə baxmayaraq, bu günə qədər 

çıxarılmamış ordunun böyük hissəsi tamamilə məhv edilmişdir. Hərbi texnika məhv edilmişdir və sıradan 

çıxarılmışdır”. 

Bəli, haqq savaşımız Zəfər Qələbəsi ilə başa çatdı. Azərbaycan xalqı bu gün sözlə ifadə edilməsi 

mümkün olmayan misilsiz qələbə sevinci, yüksək fəxarət duyğuları, hədsiz fərəh, qürur hissləri yaşayır. Bu 

zəfərlə biz Ermənistanın 20 faiz ərazilərimizin 30 illik işğalına son qoyduq. Torpaqlarımızı azad etməklə 

həm də bütün dünyada yenidən tanındıq, özü də bu dəfə qalib dövlətin Qalib Sərkərdəsinin qalib xalq birliyi 

ilə... 

Azərbaycan Respublikasının Prezidenti, Silahlı Qüvvələrin müzəffər Ali Baş Komandanı İlham 

Əliyevin rəhbərliyi və yenilməz, rəşadətli Azərbaycan Ordusunun misilsiz qəhrəmanlığı nəticəsində 10 

milyonluq Azərbaycan xalqı 44 gün ərzində ərazi bütövlüyümüzü bərpa etdi. 44 günlük Vətən 

müharibəsində Azərbaycan dövləti qətiyyətli qələbə qazandı, işğalçını əzəli torpaqlarımızdan “iti qovan 

kimi qovdu”. Eyni zamanda, bütün Azərbaycan xalqı Prezidentimizin ətrafında dəmir yumruq kimi 

birləşərək, sözün əsl mənasında, böyük və qəhrəman xalq olduğunu bir daha sübut etdi, misilsiz birlik, 

həmrəylik nümayiş etdirdi və cəmiyyətimizdə mövcud olan Xalq-Lider-Ordu birliyini daha yüksək 

səviyyəyə qaldırdı. Xalq öz Liderinə ürəkdən inandı və Ali Baş Komandan İlham Əliyev Azərbaycan 

xalqının etimadını əməli fəaliyyəti və şanlı zəfəri ilə doğrultdu. Möhtərəm Prezidentimiz öz qətiyyəti, 

sarsılmaz iradəsi, cəsarəti, Azərbaycana edilən bütün təzyiqlərə məharətlə sinə gərməsi və son dərəcə 

mürəkkəb, çətin müharibə şəraitində hərbi meydanda, siyasi arenada, informasiya müharibəsində parlaq 

qələbələr qazanaraq xalqına söz verdiyi kimi sona qədər getdi, Azərbaycanın ərazi bütövlüyünü bərpa etdi 

və Vətən torpağı uğrunda şəhid olan bütün oğul-qızlarımızın qisasını aldı. Əminliklə deyə bilərik ki, İlham 

Əliyev öz adını milli tariximizin son 200 ildə ən şanlı və müzəffər sərkərdəsi kimi Azərbaycan xalqının 

yaddaşına qızıl hərflərlə əbədi həkk etdi. Və …. 

 

“DƏMİR YUMRUĞ”UN GÜCÜ İLƏ DÜNYAYA QƏLƏBƏ MESAJI –  

«QARABAĞ AZƏRBAYCANDIR! VƏ NİDA!» 

 

Cəmi 44 gün bəs etdi ki, Azərbaycan tarixinin son yüzilliklərdəki axını tərsinə çevrilsin və Güney 

Qafqaz regionunda yeni reallıq bərqərar olsun və bu 44 gün müddətində terrorçu Ermənistanın “status-

kvo”nu ürəyində qalsın. Azərbaycan Prezidenti, Ali Baş Komandan İlham Əliyev xalqa müraciətində də 

dəfələrəl bildirirdi ki, “status-kvo” artıq yoxdur: “Status-kvo” deyilən məsələ yoxdur. Qurtardı getdi. 

“Status-kvo” belə olmalıdı, elə olmalıdır. Mən dəyişdirdim status-kvonu. Bax, orada, döyüş meydanında. 

“Status-kvo” yoxdur. Təmas xətti – yoxdur təmas xətti, yarmışıq onu. 30 ildir qururdular bu təmas xəttini. 

Özü də bu bölgənin relyefi belədir ki, o, təbii istehkamdır. Biz aşağıdan yuxarı gedirik. Özü də orada beton 

istehkamlar qurulub – 30 il ərzində! Yarıb keçmişik! Azərbaycan əsgərinin qabağında heç kim heç nə deyə 

bilməz. Biz bu gün o təmas xəttini darmadağın etdik. Deyirlər, yeni təmas xətti olacaq. Olmayacaq”. 

Bəli, “Dəmir yumruq” birliyi ilə haqq və ədaləti bərpa etmiş Azərbaycan xalqının birlik, güc rəmzi 

ilə böyük qələbə, zəfər tarixini yazdı. Azərbaycan dövlətinin qüdrəti, Müzəffər Ali Baş Komandanın 

“Dəmir yumruğ”unun ətrafında birləşməsi ilə bütün dünyaya gücünü göstərdi və sübut etdi ki, o özünün 

işğal altında olan torpaqlarını müstəqil şəkildə, öz gücü ilə, öz qüdrəti ilə azad etməyə qadirdir və bunu 

etdi! Noyabrın 10-da Azərbaycan Respublikasının Prezidenti İlham Əliyev və Rusiya Federasiyasının 

Prezidenti Vladimir Putinin videokonfrans formatında keçirilən görüşdə birgə Bəyanat imzalandı. Bu 

bəyanatla işğal altında olan torpaqlarımız, o cümlədən Kəlbəcər, Ağdam və Laçının bir güllə belə atmadan 

qaytarılması, erməni silahlı qüvvələrinin torpaqlarımızdan çıxarılması, bütün daxili məcburi köçkün və 

qaçqınlarımızın öz ata-baba yurdlarına, Dağlıq Qarabağa və onun ətraf ərazilərinə qayıtması və Naxçıvan 

Muxtar Respublikasına quru sahəsi ilə birbaşa yolun açılması böyük tarixi hadisədir. Bu "Dəmir yumruğ"un 

və Azərbaycan Ordusunun gücü sayəsində baş verdi. 1 milyondan çox soydaşlarımızın torpaq, yurd 

həsrətinə son qoyuldu. Dövlət başçımızın söylədiyi kimi: «Bizim qələbəmizin rəmzi olan yumruq təkcə güc 

rəmzi deyil, bu, birlik rəmzidir». Və artıq bu gün - 33 ildən sonra dövlətimiz və xalqımız ən şərəfli günlərini 

yaşayır, tariximizin qürur doğuran səhifələri yazılır. İndi Şuşa da azaddır, Laçın, Kəlbəcər də, Ağdam da 

və digər işğal olunmuş rayonlar da. Hazırda işğaldan azad olunmuş torpaqlarımız bərpa olunur, yenidən 

qurulur. Qarabağın Azərbaycana məxsusluğunu mədəniyyət müstəvisində bəyan edən “Xarıbülbül” 

festivalı artıq bərpa olunub. 

 

BU, QALİB LİDERİN SÖZÜNÜN VƏ ƏMƏLİNİN VƏHDƏTİNİN NÜMAYİŞİDİR 

 

Sözü imzası qədər dəyəyərli və keçərli olan Müzəffər Ali Baş Komandan, Prezident İlham Əliyev 

cənabları da prezidentlik fəaliyyətinin 20 ili ərzində xalqına verdiyi vədləri yerinə yetirmiş güclü siyasi 

lider olaraq hər bir Azərbaycan vətəndaşının Prezidenti olduğunu təsdiqləyir. Və bu gün görülən işlər, hər 

bir azərbaycanlının Prezidenti olduğunu, sözü ilə əməlinin üst-üstə düşməsinin məntiqi sübutudur. Belə ki, 

bir qərinəyə yaxın dövrdə düşmən tapdağı altında əsir həyatı yaşayan Qarabağ və Şərqi Zəngəzurun 

qaranlığa qərq edilmiş hər guşəsi indi nura boyanır. Yenidən qurulub abadlaşan, dünyanın ən ecazkar 

məkanlarından birinə çevrilən bu yurd yerlərimizdə reallaşan möhtəşəm layihələr düşmənin bağrını yarır 

və Şuşanın, Kəlbəcərin, Ağdamın, Xocavəndin, Füzulinin, Zəngilanın, Cəbrayılın, Qubadlının, 

Suqovuşanın timsalında zəfərimiz parlayır. Çünki bu gün Qarabağ və Şərqi Zəngəzur azaddır, Qarabağ 

dirçəlir, Zəngəzur dirçəlir, qürurla öz doğma torpaqlarımızı qururuq, yaradırıq. 

Deyilənləri təsdiqləyən amil 2023-cü ilin iyun ayında dövlət büdcəsinə edilmiş dəyişikliklərdən 

sonra xərclər 3 milyard manat artırılaraq 36 milyard manata çatdırılmasıdır ki, bu da müstəqil Azərbaycanın 

tarixində rekord göstəricidir. Xərclərə əlavə edilən 3 milyard manatın təqribən 1,8 milyardlıq hissəsinin 

Qarabağ və Şərqi Zəngəzurda aparılan quruculuq işlərinə ayırlması isə belə bir həqiqətin növbəti təsdiqi 

oldu ki, işğaldan azad edilmiş ərazilərin bərpası Azərbaycanın milli prioritetidir. Prezident İlham Əliev 

cənablarının ilk prezident seçilməsindən ötən 20 il ərzində Azərbaycan sürətli inkişaf və tərəqqi yolunda 

uğurlu inkişaf yolunda davam etməkdədir. Hər bir vədin konkret əməli işi ilə təsdiqləyən Azərbaycan 

Prezidenti İlham Əliyevin Qələbəmizin Zəfərindən ötən üç il ərzində işğaldan azad edilmiş ərazilərimizə 

səfərləri çərçivəsində təməlqoyma mərasimində iştirak etdiyi yeni sosial obyektlərin say tərkibinə, icrasına 

başlanan infrastruktur layihələrinə, imzalanan Fərman və sərəncamlara, təsdiqlənən Dövlət proqramlarına 

diqqət yetirmək kifayətdir. Prezident İlham Əliyev bu günə qədər verdiyi bütün vədləri yerinə yetirib. Çünki 

sözü imzası qədər qüvvətli olan liderdir! 

«Bu gün biz gələcəyi yaradırıq, öz əllərimizlə yaradırıq", - söyləyən İlham Əliyev bildirir ki, bu 

istiqamətdə qarşıya qoyulan bütün hədəflər təmin edilir, 30 il ərzində əziyyət, mənəvi əzab içində yaşamış 

köçkünlərin qısa müddət ərzində öz doğma torpaqlarına qaytarılması üçün mühüm layihələr 

gerçəkləşdirilir. Bir sözlə, bütün bu deyilənlərə əsaslanaraq bir daha əminliklə söyləmək olar ki, 30 illik 

işğala 44 gündə son qoyan və bu gün Zəfər yürüşünü inamla davam etdirən Azərbaycan Qarabağ və Şərqi 

Zəngəzuru cənnətə çevirməklə, Böyük Qayıdışı ən yüksək səviyyədə təmin etməklə bir daha öz qüdrətini 

bütün dünyaya nümayiş etdirəcək və insanlarımız yurd həsrətinə son qoyaraq öz doğma torpaqlarında 

firavan yaşayacaqlar. Çünki Qarabağ Azərbaycanındır! Qarabağ Azərbaycandır! Qarabağ cənnət 

məkanıdır! 

 

QALİB LİDER “ŞUŞASIZ QARABAĞ, QARABAĞSIZ AZƏRBAYCAN YOXDUR” –  

DEYƏN ULU ÖNDƏRİN ARZUSUNU REALLAŞDIRDI 

 

Böyük qələbəni al qanı ilə yazan şəhidlərimizin intiqamının alınması ilə əldə edilən zəfəri, qalibiyyəti 

Azərbaycan xalqına bəxş etməklə Ali Baş Komandanımız İlham Əliyev həm də həyatını Azərbaycana həsr 

edən, “Şuşasız Qarabağ, Qarabağsız Azərbaycan yoxdur” - deyən Ulu Öndərin arzusunu reallaşdırdı: “Mən 

bu gün Ulu Öndər Heydər Əliyevin məzarını ziyarət etdim, onun ruhu qarşısında baş əydim. Ürəyimdə 

dedim, xoşbəxt adamam ki, ata vəsiyyətini yerinə yetirdim. Şuşanı azad etdik! Bu, böyük Qələbədir! Bu 

gün şəhidlərimizin, Ulu Öndərin ruhu şaddır! Gözün aydın olsun Azərbaycan! Gözünüz aydın olsun dünya 

azərbaycanlıları!”. 

Ölkə Prezidenti İlham Əliyevin xalqa müraciətində səsləndirdiyi bu sözlər hər bir azərbaycanlında 

böyük sevinc və qürur hissləri yaratdı. Bu böyük qələbə eyni zamanda Azərbaycan xalqını dünyaya qürurlu 

xalq kimi tanıtdı. “Mən ona özüm qədər inanıram və gələcəyinə böyük ümidlər bəsləyirəm». Ulu Öndərin 

Prezidentimiz İlham Əliyev haqqında dediyi bu fikirlərin hər keçən gün öz təsdiqini tapdığının, hər bir 

azərbaycanlının Prezidenti olduğunun şahidi olur. Bu gün Azərbaycan Qarabağa qovuşdu, tarixi zəfərə 

imza atdı, şəhidlərimizin, Xocalı qurbanlarının, Gəncə, Bərdə digər şəhər və rayonlarımızda soyqırımları 

zamanı həlak olan günahsız insanların qisasını döyüş meydanında aldı, işğalçı Ermənistana layiq olduğu 

yeri göstərdi. Bu qələbəni, zəfəri bizlərə yaşadan isə Ulu Öndər Heydər Əliyev siyasi kursunun layiqli 

davamçısı ölkə Prezidentimiz, Ali Baş Komandanımız İlham Əliyevin qətiyyəti, siyasi iradəsi, Güclü 

Ordumuz, Rəşadətli əsgər və zabitlərimizdir. 

 

ƏVVƏLKİ SEÇKİLƏRDƏ OLDUĞU KİMİ, AZƏRBAYCAN XALQI YENƏ TARİXİ 

SEÇİMİNİ EDƏCƏK - SABİTLİYƏ, ƏMİN-AMANLIĞA, BÜTÖVLÜYƏ SƏS VERƏCƏK 

 

Xalqımız bundan əvvəl Prezident seçkilərinin növbədənkənar keçirilməsinin şahidi olmuşdu. 2018-

ci ildə Prezident seçkiləri uğurla başa çatdı. Eyni zamanda, 2020-ci ildə parlament seçkiləri növbədənkənar 

keçirildi. 2018-ci il aprel ayının 11-də ölkəmizdə keçirilən növbədənkənar prezident seçkilərdə Cənab 

İlham Əliyevin ümumxalq sesverməsində 86,03 faiz səs qazanaraq növbəti dəfə Azərbaycan 

Respublikasının Prezidenti seçildi. Xalqımız bu düzgün seçimi bugünkü qələbə tarixinin yazılmasında 

vacib rol oynadı. Prezident İlham Əliyev ötən 20 il ərzində millətimiz üçün ən ağrılı bəla olan, dövlətimiz 

üçün kifayət qədər ciddi çağırış hesab edilən erməni işğalına son qoydu. Azərbaycan Respublikasının 

Prezidenti İlham Əliyev cənabları Ona göstərilən bu etimada görə xalqa ünvanladığı müraciətində demişdir: 

“Mən həmişə Azərbaycan xalqının dəstəyini hiss edirəm. Bu dəstək mənə güc verir. Bu dəstək bizim 

inkişafımızın əsas şərtidir. Xalq-iqtidar birliyi Azərbaycanda inkişafımızın əsas amilidir. Xalq-iqtidar 

birliyi bizim məqsədyönlü siyasətimiz bu gün Azərbaycanı qüdrətli dövlətə çevirmişdir. Siyasətimizin 

mərkəzində həmişə Azərbaycan vətəndaşı, onun problemləri, qayğıları, onun rifahı olubdur. Keçdiyimiz 

yol şərəfli yoldur, qələbələr, uğurlar yoludur. Əminəm ki, biz həmişə qələbələr yolu ilə gedəcəyik”. 

Azərbaycanın çağdaş tarixində yeni intibah mərhələsinin əsasını qoyan, milli mənafelərə söykənən 

strateji siyasi kursun ardıcıllığını təmin edən, təvazökarlığı həyat tərzinə çevirən Azərbaycan Prezidenti, 

Ali Baş Komandan İlham Əliyev son 20 il ərzində sözü ilə əməli bir olan, hər bir vətəndaşının problemini 

öz problemi, qayğısını öz qayğısı kimi qəbul edən, iştirak etdiyi bütün seçkilərdə xalqın mütləq 

əksəriyyətinin səsini, etimadını qazanan, parlaq zəkası, peşəkar idarəçilik qabiliyyəti və praqmatik 

yanaşması ilə xalqının Prezidenti olduğunu əməli və yorulmaz fəaliyyəti ilə sübuta yetirmişdir. 

Bir sözlə, sözü ilə əməli hər zaman üst-üstə düşən Prezident İlham Əliyev son 20 ildəki uğurları bir 

daha dəsdiqləyir ki, hər bir Azərbaycan vətəndaşının Prezidenti olmaqla bundan sonra da zamanın axarında 

öz layiqli yerini tutan Azərbaycan bundan sonra da Prezidentimiz İlham Əliyevin uzaqgörən siyasəti və 

müdrik rəhbərliyi sayəsində inkişaf edəcək və çiçəklənəcək. 

 

Səs.-2023.-9 dekabr.-№226.-S.4. 

YAP-ın qərarı xalqın arzu və istəyinin ifadəsidir 

 
Milli Məclisin iclasında 

 

Cəfərli, Rəşad 

 

Dekabrın 19-da Sahibə Qafarovanın sədrliyi ilə Milli Məclisin payız sessiyasında növbəti 

plenar iclası keçirilib. 

 

İclası açan Milli Məclisin sədri dekabrın 15-də Yeni Azərbaycan Partiyası (YAP) İdarə Heyətinin 

genişləndirilmiş iclasında YAP-ın Sədri İlham Heydər oğlu Əliyevin gələn il fevralın 7-nə təyin edilmiş 

prezident seçkilərində partiyadan namizəd göstərildiyini qeyd edib. O deyib ki, bu qərar bütün Azərbaycan 

xalqının arzu və istəyini ifadə edir. S.Qafarova Prezident İlham Əliyevin Azərbaycanın müzəffər sərkərdəsi 

kimi adını tarixə həkk etdirdiyini bildirib. Xatırladıb ki, dövlətimizin başçısının siyasi-diplomatik və hərbi-

strateji məharəti sayəsində Qarabağ və Şərqi Zəngəzur işğaldan azad edilib. Dövlətimiz ərazi bütövlüyünü, 

suverenliyini və tarixi ədaləti bərpa etməklə yanaşı, həm də xalqımızın milli qürurunu özünə qaytarıb. 

Sonra iclasda gündəmdə olan məsələlərlə əlaqədar müzakirələr keçirilib. Müzakirələrdə çıxış edən 

deputatlar bildiriblər ki, 2024-cü il fevralın 7-də təyin edilmiş növbədənkənar prezident seçkiləri sağlam 

siyasi rəqabət şəraitində yeni reallığa keçidi təmin edən demokratik imkandır. 

Deputatlar dünya ölkələri tərəfindən böyük siyasi əhəmiyyətə malik COP29 sessiyasının 2024-cü 

ildə Azərbaycanda keçirilməsinə dair qərarın qəbul edilməsini dövlətimizə olan etimadın göstəricisi kimi 

dəyərləndiriblər. 

Çıxışlarda son 20 ildə Azərbaycanda bütün sahələrdə islahatların uğurla həyata keçirilməsində, ərazi 

bütövlüyümüzün və suverenliyimizin tam bərpa edilməsində, işğaldan azad edilmiş ərazilərdə quruculuq 

işlərinin aparılmasında, keçmiş məcburi köçkünlərin öz yurdlarında məskunlaşmasında Prezident İlham 

Əliyevin önəmli rolu vurğulanıb. 

Sonra iclasda gündəlikdəki məsələlərə baxılıb. Milli Məclisin sədri Sahibə Qafarova bu gün 27 

məsələnin müzakirə olunacağını söyləyib. O, birinci məsələnin Gender bərabərliyinin təmin edilməsinə 

nəzarəti həyata keçirən icra hakimiyyəti orqanının 2022-ci ildə fəaliyyəti haqqında məlumatın olduğunu 

deyib. 

Ailə, Qadın və Uşaq Problemləri üzrə Dövlət Komitəsinin sədri Bahar Muradova məlumatı təqdim 

edib. O bildirib ki, 2022-ci il üzrə hesabatda “Gender (kişi və qadınların) bərabərliyinin təminatları 

haqqında” Qanunun müvafiq maddələrinə uyğun olaraq, gender bərabərliyinin təmin edilməsi ilə bağlı 

dövlət siyasətinin əsas istiqamətləri və dövlətin vəzifələri, gender bərabərliyinin müxtəlif sahələr üzrə 

təminatı və Azərbaycanda gender bərabərliyinin təmin edilməsi sahəsində əldə edilmiş nəticələr, qarşıya 

qoyulan vəzifələr və tövsiyələr barədə geniş məlumat verilir. 

Diqqətə çatdırılıb ki, Qanunun 15-ci maddəsinə əsasən iqtisadi və sosial sferada çalışan işçilərin 

gender təhlilinə dair yeni hissələr əlavə edilməklə, məlumat 50 dövlət orqanı və 76 yerli icra 

hakimiyyətindən daxil olan informasiyaları da əhatə etməklə 104 səhifədən ibarət tərtib olunub. Sənəddə 

əlilliyi olan şəxslərin gender təhlili, bank sektorunda çalışan işçilər, bank məhsullarından istifadə edən 

şəxslərin gender bölgüsü, banklar tərəfindən gender bərabərliyinin təminatı istiqamətində həyata keçirilmiş 

tədbirlər, daşınmaz əmlak sahibi olan şəxslərin gender bölgüsü ilə bağlı məlumatlar yer alıb. 

Qeyd edilib ki, hesabat ilində “860” qaynar xəttinə - 269, “116111” qadın dəstək xəttinə - 2050 

müraciət, həmçinin Sosial Xidmətlər Agentliyinin “Qayğı” çağrı mərkəzinə məişət zorakılığına dair 29 

zəng daxil olub. 

Bahar Muradova çıxışında məlumatda yer alan Gender bərabərliyinin müxtəlif sahələr üzrə, o 

cümlədən əmək, təhsil hüquqları, iqtisadi və sosial sahələr, informasiya-kommunikasiya texnologiyaları, 

Qeyri-Hökumət Təşkilatları, Həmkarlar ittifaqları və siyasi partiyaların fəaliyyətində təminatından bəhs 

edib. 

Bildirilib ki, son illər ölkəmizdə informasiya və rabitə sahəsinə ümumilikdə artan diqqət və gender 

bərabərliyinin təmin olunmasına yönələn səylər nəticəsində bu sahədə çalışan qadınların sayı da 2021-ci 

illə müqayisədə 2022-ci ildə artıb. 

Kişi və qadınların mülkiyyət hüququnun həyata keçirilməsinə və sahibkarlıq fəaliyyəti ilə məşğul 

olmaq üçün bərabər imkanların yaradılmasına dair vəziyyətdə canlanma nəzərə çarpır. 2022-ci ildə mikro 

və orta sahibkarlıq növündə qadınların say göstəricisi artıb. 

Dövlət əmlakının özəlləşdirilməsi və icarəyə götürülməsində qadınlar 2021-ci illə müqayisədə daha 

fəal iştirak ediblər. 

Daha sonra Bahar Muradova 2022-ci ildə Azərbaycanda gender bərabərliyinin təmin edilməsi 

sahəsində əldə edilmiş nəticələr, qarşıya qoyulan vəzifələr və tövsiyələrdən danışıb. 

Sonra parlamentin Ailə, qadın və uşaq məsələləri komitəsinin sədri Hicran Hüseynova çıxış edib. O 

qeyd edib ki, 2022-ci ildə ölkədə gender bərabərliyinin təmini sahəsində müsbət dinamika qorunub 

saxlanıb. Komitə sədri vurğulayıb ki, bütövlükdə əmək bazarında, sahibkarlıq fəaliyyətində qadınların rolu 

getdikcə artır, həmçinin onların təhsil səviyyəsi, müxtəlif peşələrə yiyələnməsi ildən-ilə yüksəlir. 

Sənədin müzakirəsində komitə sədrləri Musa Quliyev, Siyavuş Novruzov, deputatlar Vüqar 

Bayramov, Nigar Arpadarai, Məlahət İbrahimqızı, Sahib Alıyev və Sabir Rüstəmxanlı çıxış ediblər. 

Deputatlar məlumatda əks olunan ayrı-ayrı məsələlərlə bağlı fikirlərini açıqlayıb, bəzi qeydlərini 

səsləndiriblər. Bahar Muradova qaldırılan məsələlərə aydınlıq gətirib, verilən sualları cavablandırıb. 

Müzakirələrin yekununda Gender bərabərliyinin təmin edilməsinə nəzarəti həyata keçirən icra 

hakimiyyəti orqanının 2022-ci ildə fəaliyyəti haqqında məlumatı səsə qoyularaq nəzərə alınıb. 

Beynəlxalq münasibətlər və parlamentlərarası əlaqələr komitəsinin sədri Səməd Seyidov növbəti 

məsələ - “Azərbaycan Respublikası Hökuməti ilə Serbiya Respublikası Hökuməti arasında diplomatik 

nümayəndəlik və ya konsulluq əməkdaşlarının ailə üzvlərinin əmək fəaliyyətinə cəlb edilməsi haqqında 

Saziş”lə bağlı bildirib ki, sənədin əsas məqsədi tərəf dövlətlərin ərazisində rəsmi xidmətə təyin edilmiş 

diplomatik nümayəndəlik və ya konsulluq əməkdaşlarının ailə üzvlərini qəbul edən dövlətin 

qanunvericiliyinə uyğun olaraq qarşılıqlı əsasda ödənişli əmək fəaliyyəti ilə məşğul olmaq imkanını təmin 

etməkdir. 

Deputat Hikmət Məmmədov bəzi qeydlərini diqqətə çatdırıb. 

Komitə sədri Səməd Seyidov qaldırılan məsələyə aydınlıq gətirdikdən sonra qanun layihəsi səsə 

qoyularaq qəbul edilib. 

Növbəti iki məsələ - üçüncü oxunuşda olan “Dövlət ehtiyatları haqqında” qanun layihəsini (üçüncü 

oxunuş) və “Antiinhisar fəaliyyəti haqqında”, “İstehlakçıların hüquqlarının müdafiəsi haqqında”, “Mülki 

müdafiə haqqında”, “Taxıl haqqında”, “Milli təhlükəsizlik haqqında”, “Dövlət sirri haqqında”, 

“Azərbaycan Respublikasında səfərbərlik hazırlığı və səfərbərlik haqqında” və “Qiymətli metallar və 

qiymətli daşlar haqqında” qanunlarda dəyişiklik edilməsi barədə qanun layihəsi üçüncü oxunuşda qəbul 

edilib. 

Milli Məclisin sədri Sahibə Qafarova gündəlikdəki növbəti 16 məsələnin ikinci oxunuşda qanun 

layihələri olduğunu qeyd edib. “Cinayət yolu ilə əldə edilmiş əmlakın leqallaşdırılmasına və terrorçuluğun 

maliyyələşdirilməsinə qarşı mübarizə haqqında” və “Hədəfli maliyyə sanksiyaları haqqında” qanunların 

icrası ilə əlaqədar bəzi qanunlara dəyişiklik edilməsi barədə, Cinayət-Prosessual Məcəlləsində dəyişiklik 

edilməsi haqqında, “Məhkəmə ekspertizası fəaliyyəti haqqında” Qanunda və Əmək Məcəlləsində dəyişiklik 

edilməsi haqqında qanun layihələri barədə müvafiq olaraq parlament sədrinin birinci müavini, Hüquq 

siyasəti və dövlət quruculuğu komitəsinin sədri Əli Hüseynli, komitənin üzvləri Bəhruz Məhərrəmov və 

Kamal Cəfərov, Əmək və sosial siyasət komitəsinin sədri Musa Quliyev məlumat veriblər. Hər 4 qanun 

layihəsi ikinci oxunuşda qəbul edilib. 

Milli Məclisin sədri Sahibə Qafarova bildirib ki, gündəliyin növbəti iki məsələsi ölkə Prezidentinin 

bir məktubu ilə parlamentə daxil olub və mahiyyətcə bir-birinə yaxındır. Musa Quliyev və Kamal Cəfərov 

müvafiq olaraq “İşsizlikdən sığorta haqqında” Qanunda dəyişikliklə bağlı və İnzibati Xətalar Məcəlləsində 

dəyişiklik edilməsi haqqında qanun layihəsi barədə məlumat verdikdən sonra sənədlər ayrı-ayrılıqda səsə 

qoyularaq ikinci oxunuşda qəbul edilib. 

S.Qafarova diqqətə çatdırıb ki, gündəliyin növbəti 7 məsələsi Prezidentin bir məktubu ilə parlamentə 

daxil olub, məzmun və mahiyyət baxımından bir-birinə yaxındır. 

İqtisadi siyasət, sənaye və sahibkarlıq komitəsinin üzvü Anar Məmmədov Azərbaycan 

Respublikasının Ticarət Gəmiçiliyi Məcəlləsində, “Dəniz limanları haqqında” Qanunda və “Dövlət rüsumu 

haqqında” Qanunda dəyişiklik edilməsi barədə qanun layihələrini təqdim edib. 

Gündəliyin digər 3 məsələsi – Miqrasiya Məcəlləsində, Cinayət Məcəlləsində və İnzibati Xətalar 

Məcəlləsində dəyişiklik edilməsi haqqında qanun layihələri ilə bağlı hər hansı təklifin olmadığı bildirilib 

Müdafiə, təhlükəsizlik və korrupsiya ilə mübarizə komitəsinin sədri Ziyafət Əsgərov “Milli 

təhlükəsizlik haqqında” Qanunda dəyişiklik edilməsi barədə qanun layihəsi ilə bağlı məlumat verdikdən 

sonra təqdim olunan bu 7 qanun layihəsi ayrı-ayrılıqda səsə qoyularaq qəbul edilib. 

İclasda İqtisadi siyasət, sənaye və sahibkarlıq komitəsinin üzvü Məşhur Məmmədov “Mühasibat 

uçotu haqqında” və “Dövlət sirri haqqında” qanunlarda dəyişiklik edilməsi barədə qanun layihəsini təqdim 

edib. 

Kamal Cəfərov və Ziyafət Əsgərov sənədlə bağlı rəyləri təqdim etdikdən sonra qanun layihəsi ikinci 

oxunuşda qəbul olunub. 

Gündəliyin növbəti məsələsinin - “Hərbi qulluqçuların statusu haqqında”, “Hərbi xidmətkeçmə 

haqqında” Əsasnamə”nin təsdiq edilməsi barədə, “Əmək pensiyaları haqqında” və “Hərbi vəzifə və hərbi 

xidmət haqqında” qanunlarda dəyişiklik edilməsi barədə qanun layihəsi haqqında Müdafiə, təhlükəsizlik 

və korrupsiya ilə mübarizə komitəsinin üzvü Arzu Nağıyev bu qanun layihəsi barədə məlumat verib. O, 

qanun layihəsində hərbi qulluqçuların pensiya hüququ, təhsil almaq hüququ və xidmətkeçmə müddətləri ilə 

bağlı dəyişikliklərin nəzərdə tutulduğunu qeyd edib. 

Sonra Musa Quliyev qanun layihəsinə dair rəhbərlik etdiyi komitənin müsbət rəyini diqqətə çatdırıb. 

Sənədin müzakirəsində komitə sədri Siyavuş Novruzov, deputatlar Tahir Kərimli və Emin Hacıyevin 

fikirləri dinlənildikdən sonra qanun layihəsi səsə qoyularaq ikinci oxunuşda qəbul edilib. 

Hüquq siyasəti və dövlət quruculuğu komitəsinin üzvü Nizami Səfərov isə “Arbitraj haqqında” 

Azərbaycan Respublikası qanununun layihəsini diqqətə çatdırıb. O, layihənin mətnində dəyişiklik 

edilmədən müzakirəyə təqdim olunduğunu deyib. 

Deputat Vüqar Bayramov məsələ ilə bağlı fikirlərini açıqladıqdan sonra qanun layihəsi səsə 

qoyularaq qəbul edilib. 

Sonra Milli Məclisin sədri Sahibə Qafarova gündəliyin son 7 məsələsinin birinci oxunuşda qanun 

layihələri olduğunu bildirib. 

Nizami Səfərov Prezidentin bir məktubu ilə daxil olan və mahiyyətcə bir-birinə bağlı növbəti iki 

məsələ – Mülki Prosessual Məcəllədə və “Mediasiya haqqında” Qanunda dəyişiklik edilməsi barədə qanun 

layihələri barədə məlumat verib. 

O, Mülki Prosessual Məcəllədə dəyişiklik edilməsi haqqında qanun layihəsinin “Arbitraj haqqında” 

qanun layihəsi ilə bağlı olduğunu, mahiyyətcə uyğunlaşdırma xarakteri daşıdığını və bir sıra substantiv və 

terminoloji məsələləri əhatə etdiyini bildirib. Qeyd edib ki, layihənin əsas məqsədi yaradılması nəzərdə 

tutulan arbitraj təsisatının fəaliyyətinin prosessual-hüquqi çərçivəsini tamamlamaqdan ibarətdir. 

“Mediasiya haqqında” Qanunda dəyişiklik edilməsi barədə qanun layihəsi ilə bağlı bildirilib ki, 

layihədə təklif edilən dəyişikliklər kommersiya mübahisələrinin "Arbitraj haqqında" qanun layihəsində əks 

olunan mübahisələrin alternativ həlli vasitələrindən hesab olunan arbitraj institutu vasitəsilə həlli 

mexanizminin inkişaf etdirilməsi və genişləndirilməsindən irəli gəlir. Sənəddə məhkəmədən əvvəl 

kommersiya mübahisələri üzrə ilkin mediasiya sessiyasında iştirak tələbinin aradan qaldırılması təklif 

olunur. 

Məsələ ilə bağlı deputat Etibar Əliyev bəzi qeydlərini bildirib. 

Nizami Səfərov qaldırılan məsələlərə aydınlıq gətirib. 

İclasda Hüquq siyasəti və dövlət quruculuğu komitəsinin üzvü Əminə Ağazadə “Prokurorluq 

haqqında” Qanunda dəyişiklik edilməsi barədə (birinci oxunuş) qanun layihəsinə dair məlumat verib. 

Bildirilib ki, layihə prokurorluq işçiləri ilə yanaşı, prokurorluq orqanlarının digər əməkdaşlarının da sosial 

müdafiəsini gücləndirmək məqsədi ilə hazırlanıb. Qeyd edilib ki, təklif edilən layihə qəbul edildiyi təqdirdə, 

Azərbaycan Respublikası Prokurorluğunun xəzinə hesabına köçürülən və "Prokurorluq haqqında" Qanunun 

39-cu maddəsində nəzərdə tutulan vəsaitlərin prokurorluq orqanlarının digər əməkdaşlarının, o cümlədən 

prokurorluq orqanlarının dövlət qulluqçularının, hərbi prokurorluq orqanlarında qulluq edən prokurorluq 

işçisi olmayan hərbi qulluqçuların və prokurorluq orqanlarında xüsusi rütbələr nəzərdə tutulmayan 

vəzifələrdə işləyən mülki işçilərin sosial müdafiəsinə yönəldilməsi mümkün olacaq. 

Sonra Əli Hüseynli “Azərbaycan Respublikasının Şəhərsalma və Tikinti Məcəlləsinin təsdiq 

edilməsi, qüvvəyə minməsi və bununla bağlı hüquqi tənzimləmə haqqında” Qanunda dəyişiklik edilməsi 

barədə qanun layihəsini (birinci oxunuş) diqqətə çatdırıb. Bildirilib ki, ölkə Prezidenti tərəfindən təqdim 

olunmuş sənəddə həmin Qanunun 2.2-ci maddəsində nəzərdə tutulmuş müddətin uzadılması təklif olunur. 

Belə ki, Şəhərsalma və Tikinti Məcəlləsinin 11.1-ci maddəsinə əsasən tikinti layihələri şəhərsalma 

sənədlərinin, o cümlədən müfəssəl planın müəyyənləşdirdiyi tələblərə uyğun olmalıdır. Lakin indiyədək 

bütün yaşayış məntəqələrinin və onların ərazisinin müəyyən hissələrinin müfəssəl planlarının hazırlanması 

və təsdiqi işi başa çatmadığı üçün müfəssəl planların məcburi tətbiqi müddətinin uzadılmasına zərurət 

yaranıb. Təklif edilən dəyişiklikdə müddətin 11 ildən 14 ilədək uzadılması nəzərdə tutulur. 

Tahir Mirkişili isə “Dövlət rüsumu haqqında” Qanunda dəyişiklik edilməsi barədə qanun layihəsini 

təqdim edib. 

Diqqətə çatdırılıb ki, layihə fiziki şəxslərin mülki işlər üzrə ümumi məhkəmələrə müraciəti zamanı 

"Elektron məhkəmə" informasiya sistemindən istifadəsini stimullaşdırmaq məqsədi ilə hazırlanıb. Belə ki, 

mövcud qanunvericilik fiziki şəxslərə mülki işlər üzrə məhkəmələrə həm şəxsən, həm də elektron məhkəmə 

sistemi vasitəsilə müraciət etmək imkanı verir. Təklif olunan dəyişiklikdə bu sistem vasitəsilə mülki iş üzrə 

ilk dəfə məhkəməyə müraciət edən fiziki şəxslər müəyyən edilmiş dövlət rüsumunun 10 faizini ödəməkdən 

azad olunurlar. 

Cinayət Məcəlləsində, İnzibati Xətalar Məcəlləsində, “Azərbaycan Respublikası Silahlı Qüvvələri 

Daxili xidmət nizamnaməsinin təsdiq edilməsi haqqında” və “İnformasiya, informasiyalaşdırma və 

informasiyanın mühafizəsi haqqında” qanunlarda dəyişiklik edilməsi barədə qanun layihəsini Kamal 

Cəfərov təqdim edib. Bildirilib ki, layihədə Azərbaycan Respublikasının ərazi bütövlüyünün 

parçalanmasına yönələn atributları və ya simvolları nümayiş etdirmə, yayma, hazırlama, əldə etmə, 

saxlama, daşıma və ya gəzdirmə kimi qanunazidd əməllərə görə cinayət məsuliyyəti müəyyən edilir. 

Müdafiə, təhlükəsizlik və korrupsiya ilə mübarizə komitəsinin sədri Ziyafət Əsgərov və İnsan 

hüquqları komitəsinin sədri Zahid Oruc rəhbərlik etdikləri komitələrin qanun layihəsi ilə bağlı rəylərini 

diqqətə çatdırıblar. 

Sənədin müzakirəsində Milli Məclisin Mədəniyyət komitəsinin sədri Fazil Mustafanın fikirləri 

dinlənilib. 

Gündəliyin sonuncu məsələsi olan Azərbaycan Respublikasının 1997-ci il 3 oktyabr tarixli 377-IQ 

nömrəli Qanunu ilə təsdiq edilmiş “Hərbi xidmətkeçmə haqqında Əsasnamə”də dəyişiklik edilməsi barədə 

qanun layihəsi ilə əlaqədar Ziyafət Əsgərov məlumat verib. 

Komitə sədri bildirib ki, Azərbaycan Prezidenti tərəfindən qanunvericilik təşəbbüsü qaydasında 

təqdim olunmuş bu qanun layihəsi zabitlərin həqiqi hərbi xidmətə qəbul edilə bilən şəxslərin dairəsinin 

genişləndirilməsi məqsədilə hazırlanıb. 

Belə ki, "Hərbi xidmət və hərbi vəzifə haqqında" Azərbaycan Respublikası Qanununun 36.1.3-cü 

maddəsinə əsasən həqiqi hərbi xidmətə qəbul üçün müəyyən edilmiş tələblərə cavab verən ən azı tam orta 

təhsilli şəxslərin gizirlərin və miçmanların həqiqi hərbi xidmətinə könüllü daxil ola bilməsi müəyyən edilsə 

də, qanunvericilikdə tam orta təhsilli gizir və miçmanlara kiçik leytenant hərbi rütbəsinin verilə bilməsi 

nəzərdə tutulmayıb. 

Təklif edilən dəyişikliklə, gizir və miçman vəzifələrində beş il və daha çox xidmət etmiş, zabit 

vəzifəsinə təyin edilmiş tam orta təhsilli gizir və miçmanlara hərbi hazırlıq keçdikdən və müəyyən edilmiş 

qaydada imtahan verdikdən sonra kiçik leytenant hərbi rütbəsinin verilməsi imkanı yaradılmış olacaq. 

Sonra qanun layihələri səsə qoyularaq birinci oxunuşda qəbul edilib. 

 

Azərbaycan. - 2023.- 20 dekabr. - № 278. - S. 1,3. 

Yeni mərhələnin başlanğıcı 

 
Cəmil Quliyev, 

AMEA-nın Lənkəran Regional Elmi Mərkəzinin elmi katibi, 

tarix üzrə fəlsəfə doktoru, AJB-nin üzvü 

 

Azərbaycan Respublikasında növbədənkənar Prezident seçkilərinin keçirilməsi, hər şeydən əvvəl 

tariximizdə yeni dönəmin başlanğıcıdır. 30 il əvvəl evlərindən didərgin düşmüş insanların seçkilərdə 

artıq müvəqqəti məskunlaşdıqları ərazilərdə deyil, öz doğma torpaqlarında - Zəngilanda, Laçında, 

Şuşada, Füzulidə, Cəbrayılda və azad olunmuş digər yerlərdə iştirak edəcəklər. Bu gün ölkəmiz regionda 

yeni reallıqlar yaradıb. Formalaşmış yeni geosiyasi düzən nəinki Cənubi Qafqazda, hətta beynəlxalq 

münasibətlərdə də yeni mərhələnin başlanğıcı hesab edilir. Bu baxımdan, növbədənkənar seçkilərin 

keçirilməsi xüsusi əhəmiyyətə malikdir. Çünki seçkilər həm də beynəlxalq ictimaiyyətə bir növ 

ismarışdır. 

 

Hazırda bir sıra qüvvələr və dövlətlər ölkəmizin regionda artan nüfuzuna, müstəqil siyasət həyata 

keçirməsinə qısqanclıqla yanaşırlar. Növbədənkənar seçkilər həm də bu istiqamətdə təxribatların qarşısının 

alınması, siyasi sistemin gücləndirilməsi baxımından mühüm əhəmiyyət kəsb edir. Seçkilərin keçirilməsi 

beynəlxalq hüquqa əsaslanır və region ölkələrinin bir çoxunda bu, baş verir. Məsələn, ötən ilin martında 

Türkmənistanda, noyabrında Qazaxıstanda, bu ilin yayında isə Özbəkistanda növbədənkənar prezident 

seçkiləri keçirilib. Bir məqamı da nəzərə çatdıraq ki, növbədənkənar seçkilərin keçirilməsinə dair qərar 

ölkədə siyasi partiya üzvlərinin reyestrlərinin dövlət qeydiyyatına alınması prosesinin tamamlanmasından 

sonra qəbul olunub. Bu isə o anlama gəlir ki, dövlət qeydiyyatına alınmış bütün siyasi partiyalar seçkilərdə 

iştirak etmək hüququna malikdirlər və Azərbaycanda açıq, şəffaf və ədalətli rəqabət mühitinin 

formalaşdığından xəbər verir. Bu, 1993-cü ildən ötən 30 ildə Azərbaycanda demokratik şəkildə baş tutacaq 

7-ci prezident seçkisi olacaq. 

Dövlət başçısı Xankəndidəki ermənilərlə bağlı mövqeyini dəfələrlə bəyan etmiş, müsahibələrində 

"bu məsələdə Azərbaycan israrlıdır və heç bir güzəştə getməyəcək" demişdir. Son 30 ildə regionda 

əməkdaşlığa və təhlükəsizliyə ciddi təhdidlər yaradan Ermənistan 44 günlük müharibədə məğlub olub 

kapitulyasiya aktına imza atsa da, təcavüzkar siyasətindən əl çəkmir. Məğlubiyyətini həzm edə bilməyən 

bəzi qüvvələr revanşist mövqedən çıxış edir, "bəlkə də qaytardılar" xülyası ilə yaşayaraq müəyyən 

manipulyasiyalara əl atır, iki ölkə arasında şərti sərhədlər boyunca təxribatlar törədir, yalan məlumatlarla 

beynəlxalq ictimaiyyəti aldatmağa çalışırlar. Ermənistan Azərbaycanın sülh təklifinə məhəl qoymur, onu 

imzalamaqdan boyun qaçırır. Azərbaycan isə regionda davamlı sabitliyə və təhlükəsizliyə nail olmaq, 

imkanları əməkdaşlığa, iqtisadi inkişafa yönəltmək üçün Ermənistanla sülh müqaviləsinin bağlanmasını, 

sərhədlərin delimitasiya və demarkasiyasını zəruri hesab edir. Ölkə başçısı hər dəfə bunun qarşı tərəfə daha 

çox fayda verəcəyini vurğulayır. 

Ermənistan rəsmiləri müxtəlif ölkələrin və beynəlxalq qurumların iştirakı ilə aparılan danışıqlarda 

daim Qarabağda ermənilərə hansısa "status" verilməsi şərtini irəli sürürlər. Azərbaycan isə qətiyyətlə 

bildirir ki, Qarabağda ermənilərin hansısa bir statusun verilməsindən söhbət gedə bilməz. Azərbaycanın 

Konstitusiya ilə müəyyən olunmuş unitar dövlət quruluşu var və bunun azsaylı etnik topluma görə 

dəyişdirilməsi qeyri-mümkündür. Qarabağda yaşayan ermənilərlə də Azərbaycan vətəndaşları kimi 

davranılacaq. Azərbaycan dövləti Qarabağda yaşayan erməni əhalisinin taleyi ilə bağlı heç bir narahatçılığa 

əsas olmadığını bəyan edir, çünki respublikamız dünyaya tolerantlıq, multikulturalizm nümunəsi göstərir, 

ölkəmizdə milli-dini ayrı-seçkilik yoxdur. Burada ayrı-ayrı xalqların nümayəndələri dinc, yanaşı şəraitdə 

yaşayır və bütün hüquqlardan istifadə edirlər. Azərbaycan Qarabağda erməni əhalisinin yaşamasında da hər 

hansı bir problem görmür, onlar da Azərbaycan vətəndaşları kimi bütün hüquqlardan istifadə edə biləcəklər. 

Azərbaycan güclü dövlətdir və orada yaşayan erməni əhalisinin dövlət təminatlarını ödəməsi üçün hər cür 

imkanlar var. Maraqlısı budur ki, Qarabağda yaşayan erməni əhalisindən dövlətimizin müfaviq qurumlarına 

daxil olan müraciətlərdə onlar Azərbaycan vətəndaşlığını qəbul etməyə hazır olduqlarını bildirirlər. 

Ermənistan dövləti də bütün bunları nəzərə almalı, iki xalqın nümayəndələrinin dinc, yanaşı yaşamasının 

təmin edilməsi üçün addımlar atmalıdır. Qarabağda müəyyən sayda olan erməni icmasının Azərbaycan 

cəmiyyətinə inteqrasiyasına kömək göstərməlidir. Azərbaycan Prezidenti İlham Əliyev bu il yanvarın 10-

da yerli televiziya kanallarına müsahibəsində deyib: "Mən demişəm ki, bir daha demək istəyirəm ki, orada 

Azərbaycan bayrağı altında yaşamaq istəyənlər üçün şərait yaradılacaq. Azərbaycan vətəndaşları kimi 

onların hüquqları da, onların təhlükəsizliyi də təmin olunacaq. Ona görə, kim bizim vətəndaş olmaq 

istəmirsə, yol bağlı deyil, açıqdır". 

 Dekabrın 13-də Qazax rayonunda iki ölkə arasında hərbçilərin qarşılıqlı surətdə azad edilməsi 

prosesi baş tutub. Proses zamanı Ermənistan tərəfindən Azərbaycanın 2 hərbi qulluqçusu - Hüseyn 

Axundov və Aqşin Bəbirov azad olunub. Azərbaycan tərəfi isə erməni əsilli 32 hərbçini qarşı tərəfə təhvil 

verib. Əgər ermənilər "daşı ətəklərindən töküb" yaxşı-yaxşı fikirləşsələr görərlər ki, himayədarlarının boş 

vədlərinə rəğmən, onların yaxşılığını istəyən elə Azərbaycandır. Özünün təsdiqini tapmış belə bir deyim 

var: "Üçüncü artıqdır!". Bu mənada, Azərbaycan ikitərəfli görüşlərin keçirilməsində maraqlıdır. Seçkilərin 

nəticəsi 20 ilin uğurlarına söykənəcək. 

Müasir tariximizə qızıl dövr kimi yazılan son 20 ildə Prezident İlham Əliyevin yüksək idarəçilik 

məharəti, milli maraqlara söykənən, yeni geosiyasi şərtlərə uyğun daxili və xarici siyasəti nəticəsində 

Azərbaycan misilsiz inkişaf yolu keçib. Ölkəmiz bölgənin lideri və söz sahibi olan, dünya birliyində öz 

layiqli yerini tutan, iqtisadi və hərbi gücü ilə problemlərini həll edən qüdrətli dövlətə çevrilib. Ərazi 

bütövlüyünü bərpa etmiş Azərbaycan yalnız öz gücünə, xüsusən də Prezident İlham Əliyevin müəllifi 

olduğu milli iqtisadiyyat sayəsində regionumuzda sülh, əmin-amanlıq və tərəqqi üçün yeni imkanlar 

yaradıb. Bütün sferalarda çevik islahatlar aparılıb, Dövlət proqramları qəbul olunub. Beynəlxalq qurumlarla 

səmərəli əlaqələr qurulub. Gələn il fevralın 7-də keçirilən növbədənkənar Prezident seçkilərində cəmiyyətin 

seçimi ilk növbədə ötən 20 ilin yekunlarına əsaslanacaq. İlk dəfə 2003-cü ildə prezident seçkilərində İlham 

Əliyevi dəstəkləyən xalqımız bununla ulu öndər Heydər Əliyevin ideyalarının davamına, təhlükəsizliyə və 

inkişafa səs verdi. Ötən 20 ildən artıq dövrün reallıqları xalqımızın həm bu seçiminin, həm də sonrakı 

seçkilərdə İlham Əliyevə etimadının nə qədər düzgün və müdrik qərar olduğunu təsdiq edir. Azərbaycan 

Respublikası müstəqilliyinin 30 ili ərzində qarşıya qoyulan bütün vəzifələri uğurla yerinə yetirmişdir. 

Ümummilli lider Heydər Əliyev müstəqilliyin ilk illərində xalqımızı və dövlətimizi böyük bəlalardan xilas 

etmiş, dövlətin möhkəm əsaslarını yaratmışdır. Cənab Prezident İlham Əliyev ölkəmizə rəhbərlik etdiyi 20 

ildən artıq bir dövr ərzində müstəqil dövlətimizi böyük addımlarla irəli aparmışdır. Onun rəhbərliyi ilə 

"Əsrin müqaviləsi" uğurla davam etdirilərək, ölkəmiz Avropanın əsas neft-qaz ixracatçısına çevrilmişdir. 

Həyata keçirilən uğurlu xarici siyasət nəticəsində Azərbaycanı dünyanın həlledici səsə malik olan söz sahibi 

səviyyəsinə qaldırmışdır. Ən başlıcası isə Müzəffər Ali Baş Komandan İlham Əliyevin "dəmir yumruğu" 

ilə Azərbaycanın əsas problemi olan Qarabağ məsələsi həll edilmişdir. Cəmi 44 gün ərzində erməni 

işğalçıları tarixi Azərbaycan torpağı olan Qarabağda darmadağın edilərək, xalqımız böyük Zəfər 

qazanmışdır. Bu ilin 20 sentyabrında isə cəmi 24 saatlıq uğurlu lokal xarakterli antiterror tədbirlərindən 

sonra Qarabağda separatçı rejimin mövcudluğuna son qoyulmuş, Azərbaycanın öz ərazilərində suverenliyi 

tam təmin edilmişdir. Bütün bunlara görə, Azərbaycan Respublikası hazırda de-fakto yeni inkişaf 

mərhələsinə daxil olmuşdur. Prezident İlham Əliyevin müstəqil dövlətimiz və xalqımız qarşısındakı tarixi 

xidmətləri, dövlət başçısı kimi möhkəm siyasi iradəsi, zəngin təcrübəsi, beynəlxalq aləmdə qazandığı 

yüksək nüfuz onu dünya liderlərinin ön sırasına çıxarmışdır. 

7 fevral 2024-cü il növbədənkənar prezident seçkiləri Azərbaycan tarixində ilk dəfə ölkəmizin ərazi 

bütövlüyü şəraitində keçiriləcək seçki olaraq tarixə düşür. Vətən müharibəsindəki Zəfərdən sonra Prezident 

İlham Əliyevin birbaşa rəhbərliyi ilə uğurla həyata keçirilməkdə davam edən Böyük Qayıdış Qarabağ 

əhalisinin əksəriyyətinin özlərinin dədə-baba torpaqlarında səs vermələrinə şərait yaradır. Dövlətimizin 

çoxəsrlik tarixi ərzində ilk dəfə Azərbaycanın bütün ərazilərində dövlət bayrağımızın dalğalandığı şəraitdə 

keçirilən birinci Prezident seçkisi kimi də mühüm böyük ictimai-siyasi əhəmiyyətə malikdir. Bu gün dünya 

miqyasında İlham Əliyev kimi hərtərəfli yüksək siyasi-mənəvi keyfiyyətlərə, geniş intellektual imkanlara, 

böyük nüfuza malik olan və xalqının etimadını qazanan liderlər göstərmək çətindir. Yeni Azərbaycan 

Partiyası tərəfindən növbədənkənar Prezident seçkilərində İlham Əliyevin namizədliyinin irəli sürülməsi 

tam məntiqi və qanunauyğun bir hal kimi qəbul edilir. Hazırkı çətin və mürəkkəb hərbi-geosiyasi şəraitdə 

və ölkəmizin inkişafdan intibaha doğru getdiyi yolda müstəqil dövlətimiz və xalqımız üçün İlham Əliyev 

ən layiqli lider olmaqla yanaşı, tam düzgün seçimdir. Xalq Azərbaycanı tarixinin ən qüdrətli dövlətinə 

çevirən, torpaqlarımızı işğaldan azad edən və erməni separatizminə son qoyan siyasətin davamına səs 

verəcək. Azərbaycan Prezidenti İlham Əliyevin bütün müsahibə və çıxışları bir qayda olaraq həmişə istər 

yerli, istərsə də dünya KİV-də böyük rezonans doğurur. Azərbaycan xalqı Prezident İlham Əliyevin 

Qarabağ münaqişəsində göstərdiyi fədakarlığı yüksək qiymətləndirir və ərazi bütövlüyü tam təmin olunmuş 

Azərbaycanı onun şah əsəri sayır. Buna görə də xalqımız seçkilərdə öz namizədi İlham Əliyevi görür. 

Əbədiyaşar lider, fenomen şəxsiyyət Heydər Əliyev siyasətini davam etdirərək xalqımızı xoşbəxt gələcəyə 

aparan Müzəffər Ali Baş Komandan İlham Əliyev hər bir azərbaycanlının qəhrəmanıdır. 

 

Respublika. - 2023.- 21 dekabr. - № 279. - S. 4. 

MSK-da DSK sədrləri üçün müşavirə 

 
Dekabrın 20-də Mərkəzi Seçki Komissiyasında (MSK) dairə seçki komissiyalarının sədrləri 

üçün müşavirə keçirilib. 

Açılış nitqi ilə çıxış edən Mərkəzi Seçki Komissiyasının sədri Məzahir Pənahov iştirakçıları 

salamlayaraq dövlətimizin başçısının sərəncamı ilə təsdiq edilən Milli Fəaliyyət Proqramının MSK 

tərəfindən reallaşdırılan bütün maarifləndirmə layihələrinin əsas hüquqi bazasını təşkil etdiyini bildirib. 

Növbədənkənar Azərbaycan Respublikası Prezidenti seçkilərinin yüksək səviyyədə keçirilməsi üçün 

ölkə üzrə bütün dairə və məntəqə seçki komissiyalarının geniş imkanlar və əlverişli şəraitlə təmin 

olunduğunu deyən MSK sədri seçkilərə hazırlıqla bağlı görülən işlər və atılan addımlar, habelə nəzərdə 

tutulan irimiqyaslı layihələr barədə ətraflı məlumat verib. 

O bildirib ki, Prezident seçkilərinin fevralın 7-nə təyin olunması ilə bağlı Sərəncama əsasən, Mərkəzi 

Seçki Komissiyasına seçkilərin hazırlanıb keçirilməsinin təmin olunması həvalə edilib. Ölkədəki seçki 

prosesi qanunvericiliyin tələblərinə uyğun şəkildə keçirilir. Həmçinin seçkilər beynəlxalq təcrübələri 

öyrənərək daha da təkmilləşdirilir. 

Məzahir Pənahov deyib: “Müşavirə seçki komissiyalarının sədrlərinin maarifləndirilməsi məqsədi 

daşıyır. Artıq uzun illərdir ki, bu cür tədbirlər həyata keçiririk”. 

O əlavə edib ki, Seçki Məcəlləsinin tələblərinə görə, beynəlxalq müşahidəçiləri dəvət etmək üçün 

Azərbaycanda üç səlahiyyətli qurum var. Bunlar Milli Məclis, Xarici İşlər Nazirliyi və Mərkəzi Seçki 

Komissiyasıdır: “Milli Məclis beynəlxalq miqyasda parlament nümayəndə heyətlərini, XİN beynəlxalq 

təşkilatları dəvət edir. Seçki ilə bağlı əməkdaşlıq etdiyimiz qurumları isə Mərkəzi Seçki Komissiyası dəvət 

edir”. 

MSK sədri vurğulayıb ki, artıq beynəlxalq müşahidəçilərə dəvətlər göndərilib: “Buna görə də bizim 

beynəlxalq müşahidəçilik baxımından heç bir problemimiz olmayacaq. Prezident seçkilərində səsvermə 

prosesini müşahidə etmək üçün beynəlxalq təşkilatların nümayəndələrinə də dəvət göndərilir”. 

Məzahir Pənahov bildirib ki, işğaldan azad olunmuş ərazilərdə 26 məntəqə üzrə 23 mindən artıq 

seçici səs verə biləcək: “Hər məntəqəyə orta hesabla təxminən 800-900 nəfər seçici düşür. Bundan əlavə, 

işğaldan azad olunmuş ərazilərdəki siyahılar dəqiqləşdiriləcək. Seçkilərin şəffaf keçirilməsi üçün bütün 

digər vasitələrlə yanaşı, veb-kameralardan da istifadə olunacaq. Bu məqsədlə bütün ölkə coğrafiyasını əhatə 

edən 1 000 seçki məntəqəsində veb-kameralar quraşdırılması nəzərdə tutulur. Azərbaycanın istənilən 

vətəndaşı hər hansı bir səbəbdən aid olduğu seçki məntəqəsindəki siyahıya daxil edilməyibsə, MSK-ya 

müraciət edə bilər. Eyni zamanda, xarici ölkələrdə yaşayan vətəndaşların səs verməsi üçün konsulluqlara 

və səfirliklərə göstərişlər verilib”. 

Müşavirədə çıxış edən Azərbaycan Respublikası Prezidentinin köməkçisi - Prezident 

Administrasiyasının Ərazi-təşkilat məsələləri şöbəsinin müdiri Zeynal Nağdəliyev bildirib ki, bu gün 

Azərbaycan seçki qanunvericiliyinə, demokratikliyinə, şəffaflığına görə dünyanın ən qabaqcıl ölkələrindən 

biridir: “Ölkəmizdə indiyədək prezident, parlament, bələdiyyə seçkilərinin keçirilməsi bizə imkan verir ki, 

bu məsələni daha da irəliyə aparaq. Prezident İlham Əliyev bütün seçki məntəqələrində yerli və icra 

hakimiyyəti orqanlarına, ümumilikdə bütün aidiyyəti qurumlara qanunvericiliyə ciddi riayət olunması, 

seçki prosesinin demokratik və şəffaf şəkildə keçirilməsi, heç bir qanun pozuntusuna yol verilməməsi 

barədə tapşırıqlar verib. Ölkəmizdə seçkilərin hər dəfə şəffaf və demokratik prinsiplər əsasında 

keçirilməsində Prezident İlham Əliyevin siyasi iradəsi çox böyük rol oynayıb”. 

O bildirib ki, müşavirə qarşıdan gələn seçkilərin ən yüksək səviyyədə keçirilməsi üçün üzərimizə 

düşən vəzifələrin müzakirəsi baxımından önəmlidir: “Azərbaycanın seçki təcrübəsi, əldə etdiyi nailiyyətlər 

nəinki cəmiyyətimizdə, eyni zamanda, hər dəfə ölkəmizdə seçkiləri izləyən beynəlxalq müşahidəçilər 

tərəfindən də yüksək qiymətləndirilir. Əldə olunan bu nailiyyətlərdə yerlərdə seçkilərin keçirilməsinə məsul 

olan şəxslərin əməyi çox böyükdür. Ölkəmizdə vətəndaş həmrəyliyi mövcuddur. Buna görə də Azərbaycan 

dünyada nümunəvi ölkələrdən biridir”. 

Prezidentin köməkçisi əlavə edib ki, bütün dünya işğaldan azad olunmuş ərazilərə insanların 

qayıdışını heyranlıqla izləyir. Artıq bugünədək keçmiş məcburi köçkünlər 5 yaşayış məntəqəsinə 

köçürülüb. Eyni zamanda, 20 mindən çox insan abadlıq-quruculuq işlərinə cəlb edilib. O bildirib ki, 2026-

cı ilə qədər 35 minə yaxın ailənin işğaldan azad olunmuş ərazilərə köçürülməsi planlaşdırılır. Seçki dairə 

və məntəqələrinin yerini göstərən işarə və lövhələrin qurulması işləri də başa çatdırılacaq. Seçici 

siyahılarının hazırlanması seçkinin ən yüksək səviyyədə keçirilməsi üçün ən vacib şərtlərdən biridir. 

Məsələnin xüsusi əhəmiyyətini nəzərə alaraq qeyd etmək istərdim ki, hər zaman beynəlxalq müşahidəçilər 

seçici siyahılarının tam olmaması barədə öz etirazlarını bildirirdilər. Lakin Azərbaycanda kiminsə seçki 

hüququnun pozulması ilə bağlı bir dənə də nümunə yoxdur. 

2022-2023-cü illər ərzində ölkə ərazisində yerli icra hakimiyyətləri tərəfindən 2,4 milyon ev 

təsərrüfatına baxış keçirilib və məlumatları təhlil edilib. Qeyd olunan məlumatlar əsasında seçici 

siyahılarının dəqiqləşdirilməsi işi aparılıb. Ölkə üzrə 125 seçki dairəsində səsvermə hüququna malik 

şəxslərin sayı 1 milyon 143 min 620 nəfər və ya 22,1 faiz artıb. 2023-cü il dekabrın 9-na olan göstəricilərə 

əsasən 6 milyon 324 min 556 nəfər olub. Seçici sayının artması bir sıra daxili və xarici miqrasiya ilə 

əlaqələndirilir. 

Prezidentin köməkçisi qeyd edib ki, işğaldan azad olunmuş ərazilərə köçürülən əhalinin səsverməsi 

də diqqət mərkəzindədir. Orada səsvermə olacaq binalar müəyyən edilib. 

Konstitusiya Məhkəməsinin sədri Fərhad Abdullayev bildirib ki, müşavirələrin təşkili şəffaf və 

demokratik seçkilərin keçirilməsi işinə töhfə verir: “Əlbəttə, bu da şəffaflığın, ədalətin təmin olunması, 

qanunvericiliyin qorunması məqsədi daşıyır. Müasir Azərbaycanda seçkilərin, onun mahiyyətinin inkişafı 

Ulu öndər Heydər Əliyevin adı ilə bağlıdır”. 

Ədliyyə nazirinin müavini Toğrul Musayev vurğulayıb ki, seçki prosesi cəzaçəkmə müəssisələrində 

və istintaq təcridxanalarında da keçiriləcək. Səsvermə günü seçki komissiyalarının üzvləri penitensiar 

müəssisələrin ərazilərində sərbəst hərəkət edə bilirlər. 

O bildirib ki, müvafiq məlumatları yoxlamaq üçün Mərkəzi Seçki Komissiyasının qərarı ilə 

ekspertlərdən ibarət işçi qrupları yaradıla bilər. Seçkilərlə bağlı Ədliyyə Nazirliyinin Penitensiar 

Xidmətinin şəxsi heyəti gücləndirilmiş iş rejiminə keçəcək. Seçkilərin koordinasiya edilməsi, prosesə 

nəzarətin həyata keçirilməsi, operativ tədbirlərin görülməsi məqsədilə Xüsusi Qərargah yaradılıb. 

Milli Məclis sədrinin birinci müavini Əli Hüseynli deyib ki, Azərbaycan xalqı suverenliyini tam 

bərpa etdikdən sonra ilk dəfə seçkilərə hazırlaşır: “Növbədənkənar prezident seçkiləri Azərbaycanın siyasi 

tarixində mühüm yer tutacaq”. Əli Hüseynli qeyd edib ki, Ulu öndər Heydər Əliyevin qarşımıza hədəf 

olaraq qoyduğu seçki konfiqurasiyası, onun maddi-texniki bazası özünü doğruldub. 

Daxili işlər nazirinin müavini İsmət Əliyev bildirib ki, fevralın 7-də keçiriləcək prezident seçkiləri 

ilə bağlı Daxili İşlər Nazirliyində müvafiq tədbirlərə başlanılıb. Prezident seçkilərinin qanunvericiliyə 

uyğun təhlükəsiz şəraitdə keçirilməsi, ictimai asayişin qorunmasının təşkili məqsədilə nazirlik müvafiq 

tədbirlər planı hazırlayıb. 

Baş prokurorun birinci müavini Elçin Məmmədov deyib ki, seçki qanunvericiliyinin tələblərinin 

pozulmasına yol vermiş şəxslər Baş Prokurorluq tərəfindən məsuliyyətə cəlb ediləcək. O bildirib ki, 

prokurorluq orqanları qanunla müəyyən edilmiş vəzifələrin yerinə yetirilməsi üçün müvafiq ekspert 

qrupları ilə qarşılıqlı fəaliyyət həyata keçirəcək. Növbədənkənar prezident seçkiləri Azərbaycan 

Respublikasında demokratik mühitin daha da inkişaf etməsinə təsir göstərəcək. 

Elçin Məmmədov bildirib ki, fevralın 7-də keçiriləcək prezident seçkiləri əvvəlkilər kimi şəffaf 

şəkildə təşkil olunacaq. 

Onun sözlərinə görə, 2018-ci ildə keçirilən prezident seçkilərində qanunvericiliyin tələblərinin 

pozulmasına yol verilməsi ilə bağlı məlumat daxil olmayıb. 

Müşavirənin sonunda iştirakçıların sualları cavablandırılıb. 

Qeyd edək ki, Mərkəzi Seçki Komissiyası Seçki Məcəlləsinə və Azərbaycan Respublikası 

Prezidentinin 2011-ci il 27 dekabr tarixli sərəncamı ilə təsdiq edil-miş “Azərbaycan Respublikasında insan 

hüquq və azadlıqlarının müdafiəsinin səmərəliliyini artırmaq sahəsində Milli Fəaliyyət Proqramı”na əsasən 

2024-cüil fevralın 7-nə təyin edilmiş növbədənkənar Azərbaycan Respublikası Prezidenti seçkilərində 

seçki iştirakçıları üçün müxtəlif istiqamətlər üzrə çoxsaylı layihələri əhatə edən genişmiqyaslı 

maarifləndirmə proqramına start verib. 

Seçki sistemi və praktikasının təkmilləşdirilməsi, seçicilərin məlumatlandırılması, seçki 

iştirakçılarının maarifləndirilməsi, habelə dairə və məntəqə seçki komissiyaları üzvlərinin bilik, bacarıq və 

peşəkarlıq səviyyəsinin daha da yüksəldilməsi məqsədilə Mərkəzi Seçki Komissiyasının dekabrın 16-da 

keçirilən iclasında fərqli istiqamətlər üzrə əhatəli maarifləndirmə layihələrinin gerçəkləşdirilməsi barədə 

müvafiq qərar qəbul edilib. 

 

Xalq qəzeti. - 2023.- 21 dekabr. - № 279. - S. 6. 

Xalqın seçimi 20 ilin reallıqlarına əsaslanacaq 

 
Prezident seçkiləri Azərbaycanda demokratiyanın növbəti təntənəsi olacaq 

 

Rəşad Cəfərli 

 

Seçkilər demokratik cəmiyyətlərdə hakimiyyətin formalaşdırılmasında və dövlətin idarə 

edilməsində vətəndaşların iştirak formasıdır. 

 

Həm də siyasi bir hadisə olan prosesin nəticəsində cəmiyyət idarəçiliyi və hakimiyyətin qollarını 

etimad göstərdiyi siyasi qüvvəyə və ya şəxsə etibar edir. Seçkilərin ədalətli və şəffaf olması isə 

cəmiyyətdəki demokratik mühitdən xəbər verir. 

 

Hər bir seçki demokratik inkişafın təcəssümü kimi yadda qalıb 

 

Respublikamız mühüm siyasi hadisə olan prezident seçkilərinə hazırlaşır. Prezident İlham Əliyevin 

sərəncamı ilə növbədənkənar keçiriləcək prezident seçkiləri gələn il fevral ayının 7-yə təyin olunub. Artıq 

Mərkəzi Seçki Komissiyası növbədənkənar prezident seçkilərinin hazırlanıb keçirilməsi üzrə əsas hərəkət 

və tədbirlərin   Təqvim Planını təsdiq edib.  

Namizədin qeydə alınması üçün zəruri olan seçki sənədlərinin Mərkəzi Seçki Komissiyasına təqdim 

edilməsi dekabrın 19-dan başlayır və 2024-cü il yanvarın 8-dək davam edəcək. Seçkiqabağı təşviqatın 

aparılması isə 2024-cü il yanvarın 15-i başlayacaq və fevralın 6-sı saat 8:00-da dayandırılacaq.  

Azərbaycanda seçkilərin demokratik keçirilməsi ilə bağlı kifayət qədər təcrübə və zəngin ənənə 

mövcuddur. Bu ənənənin əsasının qoyulmasının tarixi 30 il əvvələ gedib çıxır. Ulu Öndər Heydər Əliyevin 

1993-cü ildə  hakimiyyətə qayıdışından sonra demokratik seçki mühitinin formalaşdırılması Azərbaycanda 

hüquqi dövlət quruculuğunun əsas istiqamətlərindən birinə çevrildi. Həmin ildən isə respublikamızda vüsət 

alan demokratik inkişafın tərkib hissəsi kimi seçki sistemi də ildən-ilə təkmilləşdirildi.  

1993-cü ildən indiyə kimi respublikamızda 6 prezident, 6 parlament, 5 bələdiyyə seçkisi keçirilib. 

Ayrı-ayrı vaxtlarda parlamentə və bələdiyyələrə əlavə və təkrar seçkilər də təyin olunub. Hər bir seçki 

Azərbaycanın demokratiya yolu ilə inkişafının, cəmiyyətdə demokratik dəyərlərin bərqərar olmasının 

təcəssümü kimi yadda qalıb.  

 

Azərbaycanın ən sürətli və yüksək inkişaf dövrü 

 

Seçkilər mühüm siyasi hadisə sayıldığından Prezident İlham Əliyevin növbədənkənar seçkilərin 

keçirilməsi barədə sərəncamı ölkəmizdə böyük maraqla qarşılandı. Lakin nə vaxt keçirilməsindən asılı 

olmayaraq Azərbaycan seçicilərinin mütləq əksəriyyəti öz seçimini hələ illər öncədən edib.  

20 il əvvəl İlham Əliyevə etimad göstərən xalqımız bununla Heydər Əliyevin ideyalarının davamına, 

ölkəmizin təhlükəsizliyinə və inkişafına səs vermişdi. Aradan ötən dövr xalqımızın bu və növbəti prezident 

seçkilərindəki seçiminin nə qədər müdrik olduğunu göstərir. Bu 20 il Azərbaycanın dövlətçilik tarixinin ən 

sürətli, ən yüksək inkişaf və yüksəliş dövrü kimi tariximizə yazılıb. Prezident İlham Əliyevin həyata 

keçirdiyi inkişaf strategiyasının nəticəsi olaraq Dünya Bankının qiymətləndirmələrinə görə, Azərbaycan 

2002-2022-ci illərdə yuxarı orta gəlirli ölkələr qrupuna daxil olub. Bu dövrdə ümumi daxili məhsul 6,2 

milyard ABŞ dollarından 78,7 milyard ABŞ dollarına çatıb, ÜDM-in real həcmi 4 dəfə artıb. Adambaşına 

ÜDM 769 ABŞ dollarından 7798 ABŞ dollarına yüksəlib. Qeyri-neft-qaz ÜDM-i 4,1 milyard ABŞ 

dollarından 41,1 milyard ABŞ dollarına çatıb. Ölkənin xarici ticarət dövriyyəsi 3,8 milyard ABŞ 

dollarından 52,7 milyard ABŞ dollarına yüksəlib. İxracın həcmi 2,2 milyard ABŞ dollarından 38,1 milyard 

ABŞ dollarına çatıb. Qeyri-neft ixracı 0,26 milyard ABŞ dollarından 3,05 milyard ABŞ dollarına yüksəlib. 

Xarici ticarətin profisiti 0,5 milyard ABŞ dollarından 23,6 milyard ABŞ dollarına çatıb. 2003-2022-ci illər 

ərzində Azərbaycanda kənd təsərrüfatı 2,2 dəfə, nəqliyyat sektoru 4,9 dəfə, turizm və ictimai iaşə 18,9 dəfə, 

informasiya və rabitə sahəsi isə 23 dəfə artıb. 

Ümumiyyətlə, İlham Əliyev Azərbaycanın inkişafı ilə bağlı bütün təşəbbüsləri reallığa çevirib. 

"Cənub qaz dəhlizi", Bakı-Tbilisi-Qars dəmir yolu xətti kimi strateji layihələr məhz Prezident İlham 

Əliyevin siyasi iradəsi ilə reallaşıb və bütün bunların nəticəsi kimi Azərbaycan regionun lider dövlətinə 

çevrilib. 

 

Tariximizin qürurverici hadisələrinin müəllifi 

 

Prezident İlham Əliyevin Azərbaycan tarixindəki ən böyük uğurları isə torpaqlarımızın işğaldan azad 

edilməsi və Qarabağda erməni separatizminə son qoyulmasıdır. Dövlətimizin başçısı özünün qətiyyəti, 

iradəsi və əzmi ilə tək Ermənistanı deyil, dünya erməniliyini məğlub etdi. Çünki Azərbaycan torpaqlarının 

işğalında maraqlı olan yalnız Ermənistan deyildi. Başda Fransa olmaqla bir sıra Qərb siyasi dairələri 

Azərbaycan torpaqlarının işğalına dolayı yollarla dəstək veriblər. 44 günlük  müharibənin ölkəmizin 

qələbəsi ilə başa çatmasından sonra bu amil öz təsdiqini tapdı. Beləliklə, Prezident İlham Əliyevin 

xalqımıza qazandırdığı zəfər həm də Azərbaycanın dünya erməniliyi üzərində tarixi qələbəsinə çevrildi. 

Bu ilin sentyabrında Prezident İlham Əliyev torpaqlarımızdakı erməni separatizmini məhv etdi. 

Məlum olduğu kimi, Azərbaycan torpaqlarında erməni separatizmi 19-cu əsrin birinci yarısından başlamış 

və xalqımıza bir çox faciələr yaşatmışdı. Müzəffər Ali Baş Komandan kimi İlham Əliyev 200 illik erməni 

məkrini də tarixin arxivinə göndərdi. 

Beləliklə, Prezident İlham Əliyev seçkilərə möhtəşəm nailiyyətlərlə, tariximizin ən  qürurverici 

hadisələrinin müəllifi kimi gedir. Azərbaycan xalqının da seçimi və iradəsi məhz ötən 20 ilin reallıqlarına, 

qürur doğuran uğurlarına əsaslanacaq. 

 

Azərbaycan. - 2023.- 21 dekabr. - № 279. - S. 7. 

Azərbaycan Respublikası Prezidenti seçkilərində namizədliyin irəli sürülməsinə dair 

tələblər 

 
Arifə Muxtarova, 

Azərbaycan Respublikası Mərkəzi Seçki Komissiyasının katibi 

 

Azərbaycan Respublikası vətəndaşlarının dövlət orqanlarına seçmək və seçilmək hüququ var. 

Vətəndaşlar seçkilərdə ümumi, bərabər və birbaşa  seçki hüququ əsasında gizli və şəxsi səsvermə 

yolu ilə iştirak edirlər. Ümumi seçki hüququ vətəndaşların irqindən, etnik mənsubiyyətindən, 

dinindən, dilindən, cinsindən, mənşəyindən, əmlak vəziyyətindən, qulluq mövqeyindən, əqidəsindən, 

siyasi partiyalara, həmkarlar ittifaqlarına və başqa ictimai birliklərə mənsubiyyətindən və ya digər 

statusundan asılı olmayaraq seçkilərdə iştirak etmələridir. 

 

Vətəndaşların bərabər seçki hüququ dedikdə onların seçkilərdə bərabər əsaslarla iştirak etmələri, hər 

bir vətəndaşın bir səsinin olması və vətəndaşların hər bir səsinin eyni hüquqi qüvvəyə malik olması anlaşılır. 

Birbaşa seçki hüququ isə onların seçkilərdə namizədin lehinə şəxsən səs verməsi, başqa şəxslərin yerinə 

səs verməsinin qadağan olunmasıdır.   

Azərbaycan Respublikası Prezidenti seçkilərinin təyin edilməsi barədə Mərkəzi Seçki 

Komissiyasının qərarı rəsmi dərc edildikdən sonra Seçki Məcəlləsində müəyyən edilmiş qaydada 

prezidentliyə namizədliyin irəli sürülməsinə start verilir. Konstitusiyamızın 100-cü maddəsinə uyğun 

olaraq Azərbaycan ərazisində 10 ildən artıq daimi yaşayan, seçkilərdə iştirak etmək hüququna malik olan, 

o cümlədən ağır və xüsusilə ağır cinayətlərə görə məhkum olunmayan, başqa dövlətlər qarşısında öhdəliyi 

olmayan, ali təhsilli, ikili vətəndaşlığı olmayan Azərbaycan Respublikasının vətəndaşı prezidentliyə 

namizəd ola bilər. Amma qanunvericiliyin tələbinə görə aktiv seçki hüququ olmayan (18 yaşı tamam 

olmayan) və məhkəmənin qərarı ilə fəaliyyət qabiliyyətsizliyi təsdiq olunmuş şəxslərin seçkilərdə iştirak 

etmək hüququ yoxdur.  

Qanunvericilikdə nəzərdə tutulmuş digər hallarda da prezidentliyə namizəd üçün passiv seçki hüququ 

məhdudlaşdırılır. Belə ki, məhkəmənin qanuni qüvvəyə minmiş hökmü ilə azadlıqdan məhrumetmə 

yerlərində cəza çəkən şəxslər, ağır və xüsusilə ağır cinayətlərə görə məhkum olunmuş şəxslər, ikili 

vətəndaşlığı olan Azərbaycan Respublikasının vətəndaşları ikili vətəndaşlığı olan müddət ərzində (iki və 

daha artıq dövlətin vətəndaşı olması nəzərdə tutulur) namizəd ola bilməzlər.  Həmin vətəndaşlar eyni anda 

bir neçə dövlət qarşısında hüquq və vəzifələrə malik olduğundan qanunvericilik onların passiv seçki 

hüququnu məhdudlaşdırır. Bundan başqa, xarici dövlətdə yaşamaqla bağlı əmələ gələn davamlı, möhkəm 

və sabit münasibətlərin mövcudluğuna səbəb olan qeydiyyat, vergi, ölkə ərazisini müəyyən müddətdən 

artıq tərk etməmək və s. kimi amillər vətəndaşın xarici dövlət qarşısında öhdəliklərinin yaranmasına səbəb 

ola bilər. Ona görə də digər ölkə qarşısında yaranmış siyasi və hüquqi öhdəliklər vətəndaşların namizəd 

olmaq imkanını məhdudlaşdırır və həmin öhdəliklərə xitam verilənədək onlar namizəd olmaq hüququndan 

istifadə edə bilməzlər. 

Azərbaycan Respublikası Prezidentinin seçkilərinin təyin edilməsi haqqında qərar rəsmi dərc 

olunduqdan sonra Konstitusiyanın 100-cü maddəsinin tələblərinə cavab verən vətəndaşlar, seçicilərin 

təşəbbüs qrupları, siyasi partiyalar, siyasi partiyaların blokları Seçki Məcəlləsində nəzərdə tutulmuş 

qaydada  namizədlər irəli sürə bilərlər.  

Namizədliyini irəli sürən vətəndaş Mərkəzi Seçki Komissiyasına namizədliyin irəli sürülməsinə dair 

bildiriş və Seçki Məcəlləsinin 53-cü maddəsinin tələblərinə uyğun tərtib edilmiş öhdəlik ərizəsi (ərizədə 

prezidentliyə namizədliyi irəli sürülmüş şəxsin soyadı, adı, atasının adı, doğum tarixi, yaşayış yerinin 

ünvanı, təhsili, şəxsiyyət vəsiqəsinin və ya onu əvəz edən sənədin seriya və nömrəsi, əsas iş və ya xidmət 

yeri, tutduğu vəzifə (bu olmadıqda - fəaliyyət növü), məhkumluğu, vətəndaşlığı və başqa dövlətlər 

qarşısında öhdəliyinə dair məlumatlar, habelə prezident seçiləcəyi halda, həmin vəzifə ilə uzlaşmayan 

fəaliyyətə xitam verəcəyi barədə öhdəliyi göstərilməlidir) təqdim etməlidir. Əgər namizəd tərəfindən 

səlahiyyətli nümayəndə təyin olunubsa, həmin səlahiyyətli nümayəndənin notariat qaydasında təsdiq 

edilmiş vəkalətnaməsi, bununla yanaşı namizəd öz ərizəsində siyasi mənsubiyyətinə dair məlumat da daxil 

edibsə, o zaman bu barədə təsdiqedici sənəd təqdim olunmalıdır. Namizədlərin ödənilməmiş və ya 

üzərindən götürülməmiş məhkumluğu olduqda isə ərizədə Azərbaycan Respublikası Cinayət Məcəlləsinin 

müvafiq maddəsinin adı və nömrəsi, namizədin xarici ölkədə cinayət məsuliyyəti yaradan əməli olmuşdursa 

və bu haqda qanuni qüvvəyə minmiş məhkəmə hökmü çıxarılmışdırsa və bu əməl Cinayət Məcəlləsində 

nəzərdə tutulan cinayət məsuliyyəti yaradırsa, xarici ölkənin müvafiq qanununun adı göstərilməlidir. 

Namizədin ərizəsində Azərbaycan Respublikasının vətəndaşlığı haqqında məlumatla yanaşı, xarici ölkə 

vətəndaşlığının və başqa ölkələr qarşısında öhdəliklərinin olub-olmaması da göstərilməlidir. 

Prezidentliyə namizəd irəli sürmək üçün seçki hüququ olan azı 100 nəfərdən ibarət Azərbaycan 

Respublikasının vətəndaşları seçicilərin təşəbbüs qrupunu yarada bilər. Həmin təşəbbüs qrupunun 

formalaşması qaydası "Azərbaycan Respublikası Prezidentinin seçkilərində vətəndaşların öz təşəbbüsü ilə 

prezidentliyə namizədliyinin irəli sürülməsi, seçicilərin təşəbbüs qruplarının yaradılması və onlar 

tərəfindən prezidentliyə namizədin irəli sürülməsi qaydaları haqqında Təlimat"la  müəyyən edilib. 

Təşəbbüs qrupunun yaranması üçün Seçki Məcəlləsində göstərilən saydan az olmamaq şərti ilə 

seçkilərdə iştirak etmək hüququ olan vətəndaşlar öz yığıncağını keçirməlidirlər.  Həmin yığıncaqda 

seçicilərin təşəbbüs qrupunun yaradılması və ona ad verilməsi, təşəbbüs qrupunun nümayəndəsinin 

müəyyən edilməsi, prezidentliyə namizədliyin irəli sürülməsi, namizədliyin irəli sürülməsinin təsdiq 

edilməsi üçün Mərkəzi Seçki Komissiyasına bildirişlə müraciət edilməsi məsələləri həll edilir. Eyni 

zamanda yığıncağın gündəliyinə çıxarılaraq müzakirə edilmiş hər bir məsələ barədə qərar qəbul olunur və 

yığıncağın protokolu tərtib edilir. Prosesin sonunda qanunvericiliyin tələbinə uyğun olaraq, sözügedən 

protokolu iclasın sədri və katibi imzalayır.  

Seçicilərin təşəbbüs qrupunun irəli sürdüyü prezidentliyə namizədin sənədlərini Mərkəzi Seçki 

Komissiyasına seçicilərin təşəbbüs qrupunun nümayəndəsi və ya namizəd təqdim edə bilər. 

Prezidentliyə namizəd seçicilərin təşəbbüs qrupu tərəfindən irəli sürüldükdə Mərkəzi Seçki 

Komissiyasına seçicilərin təşəbbüs qrupunun yaradılması və namizədliyin irəli sürülməsi barədə yığıncağın 

protokolu, namizədin irəli sürülməsinə təşəbbüs edilməsi barədə bildiriş, Seçki Məcəlləsinin 53-cü 

maddəsinin tələblərinə uyğun tərtib edilmiş öhdəlik ərizəsi  (ərizədə  prezidentliyə namizədliyi irəli 

sürülmüş şəxsin soyadı, adı, atasının adı, onun doğum tarixi, yaşayış yerinin ünvanı, təhsili, şəxsiyyət 

vəsiqəsinin və ya onu əvəz edən sənədin seriya və nömrəsi, əsas iş və ya xidmət yeri, tutduğu vəzifə (bu 

olmadıqda - fəaliyyət növü), məhkumluğu, vətəndaşlığı və başqa dövlətlər qarşısında öhdəliyinə dair 

məlumatlar, habelə prezident seçiləcəyi halda, həmin vəzifə ilə uzlaşmayan fəaliyyətə xitam verəcəyi 

barədə öhdəliyi göstərilməlidir), namizəd tərəfindən səlahiyyətli nümayəndə təyin  edilibsə, səlahiyyətli 

nümayəndənin notariat qaydasında təsdiq edilmiş vəkalətnaməsi, namizəd öz ərizəsində siyasi 

mənsubiyyətinə dair məlumat daxil edibsə, bu barədə təsdiqedici sənəd təqdim olunmalıdır. 

Namizədliyin irəli sürülməsi ilə əlaqədar təqdim edilmiş sənədlərə Mərkəzi Seçki Komissiyası 

tərəfindən 5 gün müddətində baxılır, namizədliyin irəli sürülməsinin təsdiq olunub-olunmaması barədə 

müvafiq qərar qəbul edilir və həmin qərar namizədə və ya onun səlahiyyətli nümayəndəsinə verilir.  

Namizədliyin irəli sürülməsinin təsdiq edilməsindən imtina edilməsi üçün əsas yalnız  Seçki 

Məcəlləsinin 53.2 və 53.3-cü maddələrində göstərilən sənədlərin lazımi qaydada rəsmiləşdirilməməsi və 

ya namizədlərin irəli sürülməsində qanunla müəyyənləşdirilmiş qaydanın pozulması ola bilər. Müvafiq 

sənədlərdəki səhvlər və pozuntular namizəd tərəfindən düzəlişlərin edilməsi yolu ilə aradan götürülə 

bilərsə, Mərkəzi Seçki Komisiyası Seçki Məcəlləsinin 53.6-cı maddəsində göstərilən müddətdə namizədi 

bu haqda xəbərdar edir və onun tərəfindən müvafiq düzəlişlər edildikdən sonra namizədin irəli sürülməsini 

təsdiqləyir. 

 

Azərbaycan. - 2023.- 22 dekabr. - № 280. - S. 8. 

Siyasi partiyaların və siyasi partiyalar bloklarının seçkilərdə iştirakının əsasları 

 
Mikayıl Rəhimov, 

Azərbaycan Respublikası Mərkəzi Seçki Komissiyasının katibi 

 

Seçki təcrübəsi göstərir ki, siyasi partiyaların seçkilərdə iştirak fəallığı, onların ictimai-siyasi 

proseslərə təsir imkanları ildən-ilə artmaqdadır. Bu, bir sıra amillərlə yanaşı, ilk növbədə siyasi partiyaların 

inkişafı, ictimai-siyasi proseslərə yaxından cəlb olunması üçün ölkədə onlara yaradılmış əlverişli mühitlə 

bağlıdır. Eyni zamanda mövcud qanunvericilik seçkilər zamanı siyasi partiyaların öz məqsəd və məramına 

uyğun olaraq bloklarda birləşmək, vahid platforma ilə çıxış etmək, namizədlər irəli sürmək imkanlarını da 

tanıyır. 

 

Seçki prosesinin iştirakçılarından biri kimi siyasi partiyalar blokunun yaradılma qaydası, fəaliyyət 

prinsipləri və digər mühüm məqamlar Azərbaycan Respublikasının Seçki Məcəlləsində dəqiq və aydın 

şəkildə öz əksini tapıb. Qanunvericilikdə belə müəyyən olunub ki, siyasi partiyaların blokunu azı iki siyasi 

partiya yarada bilər və siyasi partiya blokun tərkibinə daxildirsə, seçkilərin keçirildiyi dövrdə müstəqil 

partiya kimi çıxış edə və ya digər bloka daxil ola bilməz. Siyasi partiyaların blokuna daxil olmaq barədə 

qərar isə bloka daxil olan hər bir siyasi partiyanın nizamnaməsinə uyğun qəbul edilməlidir. Yalnız yuxarıda 

qeyd edilən müvafiq qərar qəbul edildikdən sonra siyasi partiyaların səlahiyyətli nümayəndələri blokun 

yaradılması barədə birgə qərar imzalayırlar. 

Siyasi partiyalar blokunun qeydə alınması üçünsə blokun səlahiyyətli nümayəndəsi Mərkəzi Seçki 

Komissiyasına (MSK) bir sıra sənədlər təqdim etməlidir. Bunlar bloka daxil olan siyasi partiyaların 

nizamnamələrinin notariat qaydasında təsdiq edilmiş surətləri, siyasi partiyaların bloka daxil olmaq 

haqqında qərarları, blokun yaradılması haqqında siyasi partiyaların səlahiyyətli nümayəndələri tərəfindən 

imzalanmış və həmin partiyaların möhürləri ilə təsdiqlənmiş birgə qərardır. Sözügedən sənədlər düzgün 

rəsmiləşdirildikdə, Seçki Məcəlləsinin tələblərinə uyğun gəldikdə MSK 5 gün müddətində siyasi 

partiyaların blokunu qeydə almalıdır. Əks təqdirdə, MSK siyasi partiyalar blokunun qeydə alınmasından 

imtina edə bilər. Lakin siyasi partiyaların blokunun qeydə alınması rəsmiləşdikdən sonra onun tərkibinə 

hər hansı digər siyasi partiya daxil edilə bilməz. 

Siyasi partiyalar blokunun adı və emblemi ilə bağlı seçki qanunvericiliyində müəyyən tələblər var. 

Siyasi partiyalar blokunun adı bloka daxil olmuş partiyaların nümayəndələrinin birgə iclasında 

müəyyənləşdirilməlidir. Blokun adlandırılmasında həmin bloka daxil olmayan (seçkilərdə iştirak edib-

etməməsindən asılı olmayaraq) və əvvəllər seçkilərdə iştirak etmiş digər siyasi partiyaların adlarından 

istifadə edilə bilməz. Əgər yeni qeydə alınmış siyasi partiyalar blokuna əvvəlki seçkilərdə həmin bloku 

yaratmış siyasi partiyaların yarısından çoxu daxil deyildirsə, yeni yaradılan bloka əvvəlki siyasi partiyalar 

blokunun adı verilə bilməz. Siyasi partiyaların bloku fiziki şəxsin adından və ya soyadından yalnız həmin 

şəxsin yazılı razılığı əsasında istifadə edə bilər. Bütün bu sadalanan tələblərlə yanaşı, siyasi partiyaların 

bloku özünün tam və qısa adı barədə MSK-ya məlumat təqdim etməlidir. 

Siyasi partiyaların bloku öz emblemini rəsmən təsdiq olunmaq üçün MSK-ya təqdim edə bilər. Bu 

zaman siyasi partiyaların bloku onun tərkibindəki hər hansı siyasi partiyanın qeydə alınmış emblemi, yaxud 

digər siyasi partiyalar və siyasi partiyalar bloklarının indiki və əvvəlki seçkilərdə istifadə etdikləri 

emblemlər istisna olmaqla, istənilən emblemi təqdim edə bilər. Bir şərtlə ki, siyasi partiyalar blokunun 

rəmzləri əqli mülkiyyət hüquqlarını, əmtəə nişanlarına olan hüquqları pozmasın, Azərbaycan 

Respublikasının və digər ölkələrin dövlət rəmzlərinə, dini rəmzlərə toxunmasın, ümumən qəbul edilmiş 

əxlaq normalarını pozmasın. Seçki kampaniyası dövründə siyasi partiyalar blokunun adının və embleminin 

dəyişdirilməməsi şərti ilə blokun beş sözdən çox olmayan adından, habelə emblemindən seçki sənədlərində 

istifadə edilməsi MSK ilə razılaşdırılmalıdır.  

Siyasi partiyanın, siyasi partiyalar blokunun səlahiyyətli nümayəndələri, habelə maliyyə məsələləri 

üzrə səlahiyyətli nümayəndələr müvafiq olaraq siyasi partiyanın, bloka daxil olan siyasi partiyaların və ya 

siyasi partiyaların nümayəndələrinin birgə iclasının qərarı, yaxud onların qurultayı, konfransı və ya rəhbər 

orqanın iclasının qərarı ilə təyin edilirlər. Siyasi partiyaların, siyasi partiyalar blokunun səlahiyyətli 

orqanının qərarı ilə yazılı formada xəbərdar etməklə nümayəndənin səlahiyyətlərinə xitam verilə bilər. Bu 

barədə qəbul edilmiş qərarın surəti MSK-ya və dairə seçki komissiyalarına göndərilməlidir. Siyasi 

partiyaların, siyasi partiyalar bloklarının dövlət və ya bələdiyyə vəzifələrində çalışan səlahiyyətli 

nümayəndələri özlərinin vəzifə və ya xidməti mövqelərindən seçkilərin gedişi zamanı istifadə edə 

bilməzlər. Siyasi partiyaların, siyasi partiyalar bloklarının səlahiyyətli nümayəndələrinin səlahiyyət 

müddəti onların təyin edildiyi vaxtdan başlanır və seçkilərin ümumi nəticələrinin rəsmi dərc edilməsi 

günündən gec olmayaraq bütün namizədlərin, habelə siyasi partiyaların, siyasi partiyalar bloklarının irəli 

sürdükləri siyahı üzrə namizədlərin statusunun itirilməsi vaxtı başa çatır. 

Siyasi partiyaların və siyasi partiyalar bloklarının seçkilərdə iştirakı bir sıra ümumi və xüsusi şərtlərlə 

səciyyələnir.   

Qanunvericiliyin tələbinə görə, seçkilərdə  iştirak edənlər öncə mətbuat azadlığına hörmət 

etməlidirlər. Yəni seçki prosesində iştirak edərkən öz peşə fəaliyyəti ilə məşğul olan media 

nümayəndələrinin işinə mane olmamalıdır. Eləcə də namizədlərin, siyasi partiyaların, siyasi partiyalar 

bloklarının seçki kampaniyalarına müdaxilə etməmək və onu pozmamaq tələb olunur. Ümumi prinsiplər 

sırasında seçkiqabağı təşviqat materiallarını məhv etməmək və korlamamaq, onların yayılmasına, kütləvi 

tədbirlərin keçirilməsinə mane olmamaq mühüm şərtlərdəndir. 

Seçkilərdə iştirak edərkən siyasi partiyalar və siyasi partiyaların blokları seçkilərin azad, sərbəst, 

dinc və mütəşəkkil keçirilməsi üçün seçki orqanları və seçki subyektləri ilə əməkdaşlıq etmək kimi vacib 

qaydalara da riayət etməlidirlər. Bununla belə, seçicilərin öz iradəsini azad və sərbəst bildirməsinə 

maneçilik törətməmək, səlahiyyətli şəxslərə və müşahidəçilərə hörmət bəsləmək və onlarla əməkdaşlıq 

etmək lazımdır.  

Seçki prosesində riayət olunmalı əsas şərtlərdən biri səsvermənin gizliliyini saxlamaq və 

saxlanılmasına kömək göstərmək, seçiciləri qeyri-qanuni hərəkətlər yolu ilə öz tərəfinə çəkməmək, seçki 

komissiyalarının fəaliyyətlərinə əsassız müdaxilə etməmək, səslərin verilməsi və ya səslərin hesablanması 

prosesini pozmamaqdır. 

Seçkilərin qanuni təsdiqlənmiş nəticələrinə hörmət etmək, seçkilərlə bağlı hər bir şikayəti 

səlahiyyətli orqana təqdim etmək və həmin orqanın bu şikayətlə bağlı qərarına riayət etməklə bərabər hədə-

qorxu və böhtan xarakterli və ya zorakılığa çağıran çıxışlar etməmək və bu cür materiallar yaymamaq, 

seçicilərə mükafat təklif etməmək, onları cəza ilə hədələməmək hər bir seçki subyektinin əməl etməli 

olduğu məsələlərdəndir.  

Seçki Məcəlləsinin tələblərindən biri də dövlət resurslarından, bələdiyyə və digər ictimai 

resurslardan bu Məcəllə ilə nəzərdə tutulmamış hallarda istifadə etməmək, təzyiq göstərmək və ya bəxşiş 

təklif etmək yolu ilə və ya digər qanunazidd üsullarla seçiciləri səs verməyə, səsvermədən çəkinməyə sövq 

etməmək, seçiciləri öz namizədliklərini irəli sürməyə və ya irəli sürməməyə, namizədliklərini geri 

götürməyə və ya geri götürməməyə, seçkiqabağı təşviqatda iştirak etməyə və ya iştirak etməməyə məcbur 

etməməkdir. Qanunvericiliyin başqa bir şərti isə heç bir vəzifəli şəxsin namizədin dəstəklənməsinə və ya 

dəstəklənməməsinə yönəldilən köməyindən və ya fəaliyyətindən istifadə etməmək barədədir. Yuxarıda 

sadalanan prinsipial məqamlara əməl olunmaması isə Seçki Məcəlləsinin tələblərinin pozulması 

səbəbindən Azərbaycan Respublikası Cinayət Məcəlləsində və ya İnzibati Xətalar Məcəlləsində göstərilən 

müvafiq məsuliyyət yarada bilər. 

Seçki Məcəlləsinin 2.6-cı maddəsində göstərilənlərlə yanaşı, siyasi partiyaların və siyasi partiyalar 

bloklarının seçkilərdə iştirakının əsaslarına həsr olunmuş doqquzuncu fəsilində isə daha konkret şərtlər yer 

alır ki, bunlara da riayət edilməsi vacibdir. Qanunvericiliyin tələbinə görə, digər siyasi partiyanın və ya 

siyasi partiyalar blokunun seçki kampaniyası zamanı öz siyasi ideyalarını və baxışlarını azad və sərbəst 

yaymaq hüququna, o cümlədən seçicilərin və ictimai təşkilatların hüquqlarına hörmət bəsləmək lazımdır. 

Bundan əlavə, seçicilərlə azad ünsiyyətin yaradılması üçün digər siyasi partiyalara və onların bloklarına 

mane olmamaq, siyasi fəaliyyətdə iştirak etmək istəyən seçicilərə həmin fəaliyyətin azad və sərbəst həyata 

keçirilməsi üçün təminatlar yaratmaq da mühüm şərtlərdəndir.  

Seçki Məcəlləsinin 54-cü maddəsi namizədlərin siyasi partiyalar və siyasi partiyaların blokları 

tərəfindən irəli sürülməsinin ümumi prinsiplərini müəyyən edir. Həmin maddənin tələblərinə əsasən 

namizədin irəli sürülməsi haqqında qərarı siyasi partiya öz nizamnaməsinə uyğun olaraq qəbul edir. Belə 

qərar kollegial qaydada səsvermə yolu ilə qəbul edilməlidir. Bununla belə, siyasi partiyaların bloku 

tərəfindən irəli sürülən namizəd bloka daxil olan hər bir siyasi partiya tərəfindən təsdiq edilməli, siyasi 

partiyaların blokları tərəfindən namizədin irəli sürülməsi haqqında qərar isə siyasi partiyaların 

nümayəndələrinin iclasında (qurultayında, konfransında, rəhbər orqanının iclasında) qəbul edilir. Siyasi 

partiyaların bu səlahiyyətli nümayəndələri partiyaların qurultayında (konfransında, rəhbər orqanının 

iclasında) müəyyənləşdirilir.  

Namizədin irəli sürülməsi barədə siyasi partiyanın, siyasi partiyalar blokunun qərarı protokolla 

rəsmiləşdirilməlidir və həmin protokolda iclasda (qurultayda, konfransda, rəhbər orqanın iclasında) iştirak 

etmiş iştirakçıların sayı, siyasi partiyalar blokunun yaradılması haqqında sazişdə nəzərdə tutulan qərarın 

qəbul edilməsi üçün lazım olan iştirakçıların sayı, namizədin irəli sürülməsi barədə qərar və bu qərar üzrə 

səsvermənin nəticələri və qərarın qəbul edilməsi tarixi göstərilməlidir. Onu da qeyd edək ki, siyasi partiya, 

siyasi partiyaların bloku bu bloka daxil olan partiyaların üzvü olmayan şəxsləri də namizəd kimi irəli sürə 

bilərlər. 

Siyasi partiyanın səlahiyyətli nümayəndəsi namizədin adı ilə birlikdə MSK-ya siyasi partiyanın 

qeydə alınması barədə şəhadətnamənin notariat qaydasında təsdiqlənmiş surətini, siyasi partiyanın qüvvədə 

olan nizamnaməsinin notariat qaydasında təsdiqlənmiş surətini, namizədin irəli sürülməsi barədə siyasi 

partiyanın qurultayının (konfransının, rəhbər orqanının iclasının) qərarı və müvafiq iclasın protokolunu, 

siyasi partiyanın səlahiyyətli nümayəndələrinin Azərbaycan Respublikasının Mülki Məcəlləsində nəzərdə 

tutulmuş qaydada rəsmiləşdirilmiş vəkalətnamələrini də təqdim etməlidirdir. 

Siyasi partiyalar blokunun səlahiyyətli nümayəndəsi isə namizədin adı ilə birlikdə MSK-ya siyasi 

partiyaların blokuna daxil olan siyasi partiyaların qurultaylarının (konfranslarının, rəhbər orqanının 

iclasının) namizəd irəli sürmək barədə qərarları ilə birlikdə müvafiq iclaslarının  protokollarını, siyasi 

partiyaların blokuna daxil olan siyasi partiyaların nümayəndələrinin iclasının (qurultayının, konfransının) 

siyasi partiyaların bloku adından namizəd irəli sürülməsi haqqında qərarını və müvafiq iclasın protokolunu, 

siyasi partiyalar blokunun səlahiyyətli nümayəndələrinin notariat qaydasında rəsmiləşdirilmiş 

vəkalətnamələrini təqdim etməlidirlər. 

Siyasi partiyanın, siyasi partiyalar blokunun səlahiyyətli nümayəndəsi yuxarıda qeyd olunan 

sənədlərlə birlikdə namizədin seçiləcəyi halda, həmin vəzifə ilə uzlaşmayan fəaliyyətə xitam veriləcəyi 

barədə öhdəliyi də göstərilməklə, namizədliyinin irəli sürülməsinə razılıq verməsi barədə ərizəsini də 

təqdim edir. Bu ərizədə namizədin soyadı, adı, atasının adı, doğum tarixi, yaşayış yerinin ünvanı, təhsili, 

əsas iş və ya xidmət yeri, o cümlədən tutduğu vəzifə (bu olmadıqda - fəaliyyət növü), namizədin arzusu ilə 

siyasi partiyaya mənsubluğu göstərilir. Namizədlərin ödənilməmiş və ya üzərindən götürülməmiş 

məhkumluğu olduqda, ərizədə Azərbaycan Respublikası Cinayət Məcəlləsinin müvafiq maddəsinin adı və 

nömrəsi, namizədin xarici ölkədə cinayət məsuliyyəti yaradan əməli olmuşdursa və bu əməl Azərbaycan 

Respublikasının Cinayət Məcəlləsində nəzərdə tutulan cinayət məsuliyyəti yaradırsa və bu haqda qanuni 

qüvvəyə minmiş məhkəmə hökmü çıxarılmışdırsa, xarici ölkənin qanununun adı göstərilməlidir. Ərizədə 

namizədin vətəndaşlığı və ya xarici ölkə vətəndaşlığına mənsubluğu, başqa dövlətlər qarşısında öhdəliyin 

olub-olmaması haqqında məlumatlar daxil edilir. MSK təqdim edilmiş sənədlərə 5 gün müddətində baxır, 

irəli sürülmüş vətəndaşın namizədliyinin təsdiq olunub-olunmaması barədə əsaslandırılmış qərar qəbul edir 

və siyasi partiyanın, siyasi partiya blokunun səlahiyyətli nümayəndəsinə bu barədə məlumat verir. Bununla 

belə, müvafiq seçki komissiyası təqdim olunmuş sənədlərin qəbul edilməsindən imtina edə bilməz. 

Namizədliyin təsdiq edilməsindən imtina edilməsi üçün əsas yalnız tələb olunan sənədlərin lazımi 

qaydada rəsmiləşdirilməməsi və ya namizədliyin irəli sürülməsi qaydasının pozulması ola bilər. Səhvlər və 

pozuntular müvafiq sənədlərdə siyasi partiyanın, siyasi partiyalar blokunun səlahiyyətli nümayəndəsi 

tərəfindən düzəlişlər edilməsi yolu ilə aradan götürülə bilərsə, MSK namizədi bu haqda xəbərdar edir, 

müvafiq düzəlişlər edildikdən sonra namizədliyin irəli sürülməsi təsdiqlənir. 

Siyasi partiya, siyasi partiyaların bloku və yaxud seçicilərin təşəbbüs qrupları prezidentliyə irəli 

sürdükləri namizədin müdafiəsi üçün 40 mindən az olmayan sayda seçici imzası toplamalıdırlar. Bu zaman 

60-dan az olmayan seçki dairəsinin hər birinin ərazisindən azı 50 imza toplanmalıdır. Siyasi partiya və 

siyasi partiyaların bloku tərəfindən irəli sürülən  namizədin qeydiyyatı üçün imza vərəqələri və digər seçki 

sənədləri MSK-ya təqdim olunduqdan sonra onlara 7 gün müddətində baxılır və müvafiq qərar qəbul edilir.  

Siyasi partiya öz nizamnaməsinə uyğun olaraq, siyasi partiyaların bloku isə ona daxil olan siyasi 

partiyaların səlahiyyətli nümayəndələrinin qərarı ilə səsvermə gününə azı 10 gün qalanadək istənilən vaxt 

müvafiq seçki komissiyasına yazılı ərizə verərək prezidentliyə qeydə alınmış namizədi geri çağırmaq 

hüququna malikdir. 

Qanunvericilik imkan verir ki, prezidentliyə qeydə alınmış namizədlər siyasi partiya, siyasi 

partiyaların bloku səsvermə gününə azı 10 gün qalmış müvafiq seçki komissiyasına yazılı ərizə verməklə, 

namizədləri irəli sürmüş orqanın qərarı ilə seçkilərdə iştirak etməkdən imtina edə bilər. Bu halda siyasi 

partiya, siyasi partiyaların bloku bələdiyyə üzvlüyünə namizədləri geri çağıra bilər. 

Prezidentliyə namizəd və ya onun səlahiyyətli nümayəndəsi MSK-ya bildiriş təqdim etdikdən və ya 

siyasi partiya, siyasi partiyaların bloku tərəfindən irəli sürülməsi haqqında müvafiq qərarı təqdim etdikdən 

sonra, lakin namizədlərin qeydə alınmaq üçün Komissiyaya təqdim edilməsi gününə azı 5 gün qalmış seçki 

fondunu formalaşdırmaqdan ötrü xüsusi seçki hesabı açmalıdırlar. Prezidentliyə namizəd səlahiyyətli 

nümayəndəsinə özünün xüsusi seçki hesabının açılmasını tapşıra bilər. Prezidentliyə namizəd, qeydə 

alınmış prezidentliyə namizəd MSK-ya yazılı məlumat verməklə, başqa şəxsə özünün seçki hesabında olan 

vəsaitdən istifadə etmək hüququ verə bilər və bu halda qanun pozuntularına görə məsuliyyəti həmin şəxs 

daşıyır. 

Onu da qeyd edək ki, prezidentliyə namizədin seçki fondu məbləğinin yuxarı həddi 10 milyon 

manatdan çox ola bilməz. Bu da prezidentliyə namizədlərin 250 min manatdan çox olmamaq şərti ilə, xüsusi 

vəsaiti (siyasi partiyalar, siyasi partiyaların bloku tərəfindən irəli sürülən prezidentliyə namizədlər üçün bu 

xüsusi vəsait siyasi paartiyaların, siyasi partiyaların blokunu yaratmış siyasi partiyaların verdiyi vəsaitlər 

hesabına formalaşır) və vətəndaşların və hüquqi şəxslərin könüllü ianələri hesabına toplanır. Könüllü 

ianələrin həddi vətəndaş üçün 3000, hüquqi şəxs üçün 50 min manatdan çox ola bilməz. 

Beləliklə, bu qənaətə gəlmək olar ki, seçki qanunvericiliyinin verdiyi geniş imkanlar siyasi partiyalar 

və siyasi partiyalar bloklarının seçkilərdə fəal iştirak etməsinə tam şərait yaradır. 

 

Azərbaycan. - 2023.- 23 dekabr. - № 281. - S. 11. 

Azərbaycan elektoratı seçkiyə qürurla gedir 
 

Növbədənkənar prezident seçkilərinin azad və şəffaf keçirilməsi üçün prosedur qaydalarına 

tam əməl edilir 

 

İmran Bədirxanlı 

 

Bütövlükdə, 2024-cü ili Azərbaycanda seçkilər ili kimi xarakterizə etmək olar. Növbədənkənar 

prezident seçkisi, bələdiyyə seçkiləri və yeni parlamenti formalaşdıracaq seçkilər. Prosesə 

özünəməxsusluq verən, səciyyələndirən ən başlıca amil isə elektoratın bu dəfə məntəqələrə qürur 

hissi ilə getməyi olacaq. Son otuz ildə ilk dəfədir ki, Azərbaycan seçicisi ərazi bütövlüyü tam təmin 

edilmiş, Qarabağ problemi tarixin arxivinə göndərilmiş, Xankəndidə üçrəngli bayrağımızın 

dalğalandığı bir dövlətin vətəndaşı kimi səs verəcək. Seçkilərə qürur hissi, zəfər fəxarəti verən əsas 

amil də elə budur. Və bütün bunların böyük siyasi strateqin gözəl düşünərək, yüksək səviyyədə 

həyata keçirdiyi işğaldan və separatizmdən qurtuluş əməliyyatları sayəsində gerçəkləşdiyi 

birmənalıdır. 

2023-cü ilin Azərbaycan tarixinə qızıl hərflərlə yazılacağı aksiomdur. 2024-cü il fevralın 7-nə 

növbədənkənar prezident seçkisinin təyin olunması isə ilin son və ən xoş sürprizi kimi yadda qalacaq. 

 

*** 

 

Mərkəzi Seçki Komissiyasının (MSK) sədri Məzahir Pənahov 2024-cü il fevralın 7-nə təyin edilmiş 

növbədənkənar prezident seçkilərinin azad, ədalətli və şəffaf keçirilməsi üçün bütün addımların ardıcıl, 

sistemli və keyfiyyətlə atıldığını bildirib. Bu tezislər MSK sədrinin ekspert qrupu üzvlərinə müraciətində 

öz əksini tapıb. Bununla bağlı mediaya açıqlama verən M. Pənahov 7 fevral seçkisinin ilk dəfə ölkəmizin 

suverenliyi və ərazi bütövlüyü tam bərpa olunmuş bir şəraitdə, işğaldan azad edilmiş regionlar da daxil 

olmaqla, respublikamızın hər bir bölgəsində keçiriləcəyini diqqətə çatdırıb. O, ən yeni tariximizin müstəsna 

əhəmiyyətli ictimai-siyasi hadisəsi kimi dəyərləndirdiyi bu tarixi tədbirin ölkə Konstitusiyasına və Seçki 

Məcəlləsinin tələblərinə uyğun, azad və şəffaf keçirilməsi üçün MSK tərəfindən hazırlanıb təsdiq edilmiş 

təqvim planı əsasında lazımi tədbirlərin görüldüyünü, mövcud istiqamətdə bütün zəruri addımların ardıcıl 

və keyfiyyətlə atıldığını media nümayəndələrinin nəzərinə çatdırıb. 

Daha sonra MSK sədri vurğulayıb ki, geniş maarifləndirmə və məlumatlandırma proqramı üzrə 

nəzərdə tutulan layihələr elektorat, yerli seçki komissiyalarının üzvləri və müxtəlif statuslu digər seçki 

subyektləri kimi, ekspert qrupu üzvlərini də əhatə -etməklə müvəffəqiyyətlə həyata keçirilir. 

Oxucuların nəzərinə çatdıraq ki, növbədənkənar prezident seçkilərində namizədliyi təsdiqlənən 

şəxslər özlərinin fevral seçki platformalarının detallarını hələlik açıqlamayıblar.  

MSK Prezidentliyə namizədliyinin irəli sürülməsi təsdiqlənən daha 8 şəxsin səlahiyyətli 

nümayəndəsini qeydə alıb. Bu barədə komissiyanın dünən keçirilmiş iclasında MSK katibi Arifə 

Muxtarova məlumat verib. Onun sözlərinə görə, müzakirələrdən sonra prezidentliyə namizədliyi özü 

tərəfindən irəli sürülən Sərvan Kərimov, Mətləb Mütəllimli, Abutalıb Səmədov, Fikrət Yusifov, Yusif 

Bağırzadə, Arzuman Abdulkərimov, Yunus Oğuz və Qulamhüseyn Əlibəylinin səlahiyyətli nümayəndələri 

qeydə alınıb. 

Beləliklə, bugünədək prezident seçkilərində namizədliyi təsdiqlənən şəxslərin sayı 15 nəfərdir. 

Onların komandaları da imzatoplama kampaniyasına start verib. Mövcud qanunvericiliyə görə, 

prezidentliyə namizədlər seçkilərə qatılmaq üçün minimum 40 min imza toplamalıdır. Prezidentliyə 

namizədlər yanvarın 8-ə qədər müvafiq sənədləri təqdim etməli, həmin imzalar MSK-da təsdiqlənməlidir. 

Yeri gəlmişkən, bundan əvvəlki seçkilərdə bəzən namizədlərə imza yığmaq üçün hakimiyyətin inzibati 

resurslarından istifadə etdiyi, müxalif namizədlərə isə maneələrin yaradıldığı ilə bağlı qərəzli iddialar 

səslənmişdi. 7 fevral seçkisinin tam şəffaf və namizədlərə həm imzatoplama mərhələsində, həm də 22 gün 

davam edəcək təbliğat kampaniyasında bərabər şəraitin yaradılacağı heç kəsdə şübhə doğurmayacaq. 

 

*** 

Yeni Azərbaycan Partiyasının -Nəzarət-Təftiş Komissiyasının üzvü -Elman Nəsirov Prezident 

İlham Əliyevin imzatoplama kampaniyası ilə bağlı deyib ki, cənab Prezidentin cəmiyyətdə reytinqi pik 

nöqtəsindədir və müvafiq imzaların toplanması elə bir çətinlik yaradan məsələ deyil. 

YAP nümayəndəsinin sözlərinə görə, əvvəlki seçkilərdə Prezident İlham Əliyevin platformasında 

aparıcı tezis ölkənin ərazi bütövlüyünün təmin edilməsi ilə bağlı məsələlər idi: “Artıq ölkəmizin bütün 

ərazisində suverenliyimiz tam bərpa olunub. Bu nöqteyi-nəzərdən Azərbaycan Prezidenti artıq ilk dəfədir 

ki, respublikanın bütün suveren ərazisində keçiriləcək seçkilərə qatılır. İndiyə qədər seçkilər ölkənin 80 faiz 

ərazisində olub. Amma indi 100 faizində keçiriləcək. Bu reallığı yaradan ölkənin Prezidenti İlham 

Əliyevdir”. 

Prezidentliyə namizəd, Böyük Quruluş Partiyasının sədri Fazil Mustafa zəruri imzaların 

toplanması ilə bağlı suala aydınlıq gətirərək bildirib ki, bu məsələni partiyanın rayon təşkilatları həyata 

keçirir: “Onlar bu işi uğurla davam etdirirlər. Qanunvericiliyə görə, 60 dairədən seçici imzası yığılmalıdır 

və biz bunu regionların spesifikanı nəzərə alaraq edirik”. 

BQP sədri onu da bildirib ki, hələlik, onlara imzatoplama kampaniyası çərçivəsində dövlət 

qurumlarının prosesə hər hansı maneələri ilə bağlı şikayət daxil olmayıb: “Qış fəsli ilə bağlı müəyyən 

texniki çətinliklər ola bilər, amma digər hər hansı maneçilik yoxdur. Yaxın günlərdə biz imzatoplama 

kampaniyasını bitirib, məlumatların qanunvericiliyə uyğunluğunu yoxlayıb, imza vərəqələrini Mərkəzi 

Seçki Komissiyasına təqdim edəcəyik”. 

F. Mustafanın fikrincə, budəfəki seçkilər spesifik seçkilərdir: “Çünki bu, ilk seçkilərdir ki, favorit 

Qarabağın işğaldan azad olunmasından sonra indiki iqtidarın nümayəndəsidir. Burada söhbət təkcə iqtidarın 

gücü, maddi resurslardan getmir. Həm də cəmiyyətdə buna mənəvi bir yanaşma var. İnsanların Qarabağı 

azad etmiş bir iqtidara münasibəti, əlbəttə ki, müsbətdir”. 

Əldə etdiyimiz məlumata əsasən, prezidentliyə namizədlərin seçki qərargahlarından MSK-ya hər  

hansı qanun pozuntusu ilə bağlı şikayət daxil olmayıb. 

Onu da qeyd edək ki, Azərbaycanda son prezident seçkisi 2018-ci il aprelin 11-də baş tutub. Cənab 

Prezident İlham Əliyev 20 il əvvəl isə ərazi bütövlüyümüzün və suverenliyimizin bərpası üçün ilk dəfə 

Prezident kimi and içmişdi. O, həmin andı Azərbaycan xalqı qarşısında həm də ata vəsiyyəti kimi yerinə 

yetirdi. 

Azərbaycanda növbədənkənar prezident seçkilərinə 40 gün qalmış ortada hamının bildiyi danılmaz 

həqiqət var. İstər prezidentliyə namizədlərin özlərinin, istər xarici müşahidəçilərin, istəsə də yerli 

müxalifətin qəbul etdiyi reallıq ondan ibarətdir ki, Prezident İlham Əliyevin reytinqi respublikaya rəhbərlik 

etdiyi 20 il ərzində hər zaman yüksək olub. Xüsusilə, 44 günlük müharibəyə Zəfər möhürünü vurduğu son 

üç ildə, ələlxüsus da cari ilin sentyabrında Qarabağda həyata keçirilən antiterror əməliyyatından sonra bu 

reytinq özünün apogeyinə çatıb. Başqa cür ifadə etsək, hazırda İlham Əliyev populyarlığının zirvəsindədir. 

2024-cü il 7 fevral seçkisinin nəticəsi bu aksiomun təkrar təsdiqi olacağına heç kəs şübhə eləmir. Əslində, 

əjdaha ilinin ən yaddaqalan hadisəsi məhz bu olacaq. 

 

Ceyhun Məmmədov, 

Milli Məclisin deputatı 

 

Bu gün bizim qarşımızda çox ciddi missiya və hədəflər durur. Biz dövlətçiliyimizi, müstəqilliyimizi 

və qələbəmizi daha da möhkəmləndirməli, Qarabağda həyata keçirilən böyük abadlıq və quruculuq işlərini 

sürətləndirməliyik. Heç şübhəsiz ki, Azərbaycan bu missiyanın da öhdəsindən, hər zaman olduğu kimi, 

uğurla və ləyaqətlə gələcək. 2020-ci ildə Azərbaycan Prezident İlham Əliyevin rəhbərliyi ilə nəinki 

bölgədə, bütövlükdə dünyamızda yeni reallıq yaratdı. Bütün bunlar nəzərə alınaraq, ölkəmizdə yeni 

prezident seçkilərinin keçirilməsi barədə qərarın qəbul edilməsi dövlət başçısı İlham Əliyevin növbəti 

müdrikliyinin və uzaqgörənliyinin parlaq təzahürüdür. 

Prezident İlham Əliyevin rəhbərliyi ilə bizi irəlidə hələ daha böyük qələbələr gözləyir. Azərbaycan 

xalqı hər zaman bütün sınaqlardan ölkə rəhbərliyi ətrafında sıx birləşərək çıxıb. Bu dəfə də xalqımız böyük 

müdriklik və uzaqgörənlik nümayiş etdirərək, növbəti dəfə öz liderlərinə sadiqliyiini göstərəcək. 

7 fevral seçkisi hüququ dövlət prinsiplərinə tam uyğun qərardır... 

 
İradə Sarıyeva 

 

Bildiyimiz kimi, 2024-cü ilin 7 fevralında Azərbaycanda növbədənlənar prezident seçkiləri 

keçiriləcək. Burada diqqət çəkən əsas məqamlardan biri odur ki, müstəqillik tariximizdə ilk dəfə 

ölkəmizin bütün ərazisində bu proses baş tutacaq. 

Bir çox ekspertlər vurğulayır ki, Azərbaycan xalqı tarixdə ilk dəfə olaraq ərazi bütövlüyü və 

suverenliyi tam bərpa edilən şəkildə seçkidə iştirak edəcək. Müstəqil Azərbaycanın tarixində ilk dəfə olaraq 

seçkilər bütün ölkə ərazisində keçiriləcək. Bu seçkilər ərazi bütövlüyümüzün və suverenliyimizin təsbitidir. 

Azərbaycan xalqı tarixdə ilk dəfə olaraq qalib ölkə vətəndaşı kimi seçkilərdə iştirak edəcək. Prezident 

seçkiləri, ilk dəfədir ki, müstəqil Azərbaycanın bütün ərazilərində, kənd və şəhərlərində keçiriləcək. Bunu 

ekspertlər deyir. 

Qarşıdan gələn növbədənkənar prezident seçkilərinin ölkənin bütün ərazisində keçirilməsi, azad 

ərazilərdə seçki məntəqələrinin quraşdırılması, dairələrin aktivləşdirilməsi vətəndaşların seçkidə iştirakının 

təmin edilməsi və azad ərazilərimizdə vətəndaşlarımızın seçki hüququnun bərpası, təmin edilməsi necə 

qiymətləndirilməlidir? 

“Bu seçkinin keçirilməsi barədə qərar hüququ dövlət prinsipləri ilə uzlaşır” 

AVCİYA-nın seçki qərargahının rəhbəri, professor Məhərrəm Zülfüqarlı  “Bakı-Xəbər”ə şərhində 

bildirdi ki, 7 fevral növbədənkənar president seçkilərinə böyük zərurət vardı və bu seçki tamamilə hüququ 

dövlət prinsiplərinə uyğundur. “Azərbaycanda 2018- ci il seçkilərinə aid olan məlumatlara görə, 125 seçki 

dairəsi, 5641 seçki məntəqəsi olub. İndi Mərkəzi Seçki Komissiyası (MSK) azad olunmuş ərazilərdə yeni 

seçki məntəqələrinin təşkil olunması haqda məlumat verib. Bildirilib ki, Xankəndi, Xocalı, Əsgəran və 

Ağdərədə yeni seçki məntəqələri yaradılacaq. 

Eyni zamanda, azad olunmuş ərazilərdə təxminən 23 minə yaxın seçici səs verəcək ki, hər 

məntəqəyə orta hesabla təxminən 800-900 seçici düşür.  

Təbiidir ki, azad ərazilərdə yeni məntəqələr yaradılmalıdır. Çox zaman bəziləri bunu yeni seçki 

dairələrinin yaradılması ilə qarışdırır, bu elə deyil. Çünki 125 seçki dairəsi Azərbaycanın bütün ərazisini, o 

cümlədən, uzun illər işğal altında olan əraziləri də əhatə edirdi. Lakin əvvəllər həmin ərazilər işğal altında 

olduğuna görə seçkilər məcburi köçkünlərin müvvəqqəti məskunlaşdığı ərazilərdə həyata keçirilirdi. İndi 

isə öz rayonlarında keçiriləcək. Azərbaycanda növbədənkənar president seçkilərinin keçirilməsi vacib idi. 

Bu seçkinin keçirilməsi barədə qərar hüququ dövlət prinsipləri ilə tamamilə uzlaşır”. 

“Azad rayonlarda seçkilərin keçirilməsi bizim qələbəmizin təntənəsidir”  

M.Zülfüqarlı qeyd etdi ki, azad rayonlarda heç zaman bələdiyyə seçkiləri keçirilməyib. O hesab 

edir ki, gələn ilin dekabr ayında keçirilməsi planlaşdırılan bələdiyyə seçkiləri azad rayonları da əhatə 

edəcək, yeni bələdiyyələr formalaşacaq. “Amma prezident seçkilərində 125 dairədə 5641-dən daha çox  

məntqə ilə seçkiyə gediləcək. Çünki bu rəqəm 2018-ci ilin prezident seçkilərində nəzərdə tutulmuşdu. Artıq 

seçicilərin də sayı 10 min nəfərdən çox artıb. Söhbət səsvermə hüququna malik insanlardan gedir. Bu 

mənada, azad olunmuş ərazilərdə yeni məntəqələrin yaradılması zəruridir. Bəziləri deyə bilər ki, o 

ərazilərdə hələ məskunlaşma istənilən səviyyədə deyil, az sayda insan məskunlaşıb. Amma yaddan 

çıxarmaq lazım deyil ki, keçmiş məcburi köçkünlərin geri qayıtması və məskunlaşması hələ az sayda olsa 

da, azad olunmuş ərazilərdə çox geniş quruculuq işləri gedir. Yəni Azərbaycanın digər ərazisində 

qeydiyyatda olan vətəndaşlar həmin ərazilərdə işləyirlər. Ona görə də seçki günü onların işlərini dayandırıb 

qeydiyyata olduqları məntəqəyə gəlmələrinə ehtiyac yoxdur, onlar məhz işlədikləri yerlərdə yaradılan yeni 

məntəqlərdə səs verəcəklər. Bu mənada yeni yaradılan məntəqələrdə seçicilərin sayının heç də az 

olmayacağı qənaətinə gəlmək olar. Qaldı keçmiş məcburi köçkünlərin geri qayıtmayan hissəsinə, onlar da 

həmişəki kimi, yaşadıqları, məskunlaşdıları yerlərdə yaradılan məntəqlərdə səs verəcəklər. Bununla da 

Azərbaycanda 7 fevral növbədənkənar prezident seçkiləri seçki hüququ olan  vətəndaşları tam əhatə 

etməklə keçiriləcək. Yəqin ki, bu yaxınlarda MSK azad ərazilərdə neçə yeni məntqələrin yaradılacağı 

barədə dəqiq rəqəm verəcək. Yeni dairələrin yaradılması hələ gündəmdə deyil. Bunun azad olunmuş 

ərazilərlə əlaqəsi yoxdur. Belə təkliflər də olur ki, parlament seçkilərində elə dairələr olur orada seçicilərin 

sayı çoxdur, elə dairələr də var azdı. Abşeron kimi böyük rayonda bir deyil, bir neçə dairə yaradılması təklif 

olunur. Ola bilər ki, gələcəkdə Azərbaycanda dairələrin də sayı artırılsın, yəni sayları 125-dən çox olsun” - 

deyə M.Zülfüqralı qeyd etdi. 

M.Zülfüqarlı əlavə etdi ki, azad ərazilərdə Azərbaycan sərhədçiləri, Azərbaycan Milli Ordusunun 

sərhədçiləri var onlar da, sahibkarlıqla, kənd təsərrüfatı ilə məşğul olanlar da orada səs verəcəklər. 

M.Zülfüqarlı qeyd etdi ki, uzun illər idi o ərazilərdə seçki keçirilmirdi və indi vətəndaşlar artıq öz 

ərazilərində səs verəcəklər. “Bu seçkinin Azərbaycanın bütün ərazilərində keçirilməsi bizim qələbəmizin 

daha da möhkəmlənməsinə dəlalət edir. Beynəlxalq aləm də görür ki, Azərbaycan dövləti bütün ərazilərində 

növbədənkənar  perzident seçkiləri keçirir.  Növbədənkənar prezident seçkisində xalqımız öz siyasi 

iradəsini bir daha ortaya qoyacaq və özünü ifadə edəcək. Azad rayonlarda seçkilərin keçirilməsi bizim 

qələbəmizin təntənəsidir” - deyə M.Zülfüqarlı qeyd etdi. 

 

Bakı Xəbər. - 2023. - 29 dekabr. - № 238. - S. 4. 

Azərbaycan Respublikası Prezidenti seçkilərində  xüsusi seçki hesablarının açılması, 

seçki  fondlarının formalaşdırılması qaydaları və şərtləri 

 
Validə Kazımova,  

Azərbaycan Respublikası Mərkəzi Seçki Komissiyasının üzvü 

 

2024-cü il fevralın 7-nə təyin edilmiş növbədənkənar Azərbaycan Respublikası Prezidenti 

seçkilərinin yüksək səviyyədə təşkil olunub, azad, ədalətli və şəffaf keçirilməsi məqsədilə bütün 

tədbirlər Seçki Məcəlləsinin tələblərinə və Mərkəzi Seçki Komissiyası tərəfindən hazırlanıb təsdiq 

edilən əsas hərəkət və tədbirlərin Təqvim planına uyğun, ardıcıl və sistemli şəkildə reallaşdırılır. 

 

Prezident seçkilərində həyata keçirilən əsas seçki hərəkətlərindən biri xüsusi seçki hesablarının 

açılmasıdır. Qanunvericiliyin tələbinə əsasən, xüsusi seçki hesabı namizədlərin irəli sürülməsinə dair 

bildiriş və ya siyasi partiya, siyasi partiyaların blokunun buna dair qərarı Mərkəzi Seçki Komissiyasına 

təqdim edildikdən sonra, lakin namizədin qeydə alınması üçün tələb olunan sənədlərin MSK-ya təqdim 

edilməsi gününə azı 5 gün, o cümlədən namizədin qeydiyyatı üçün zəruri olan seçici imzalarının 

yığılmasına azı 24 saat qalmış açılmalıdır. 

Namizədlərin yalnız bir xüsusi seçki hesabı olmalı və bu hesab yalnız Azərbaycan Respublikasının 

Beynəlxalq Bankında və onun filiallarında açılmalıdır.  

Namizəd özü və ya seçicilərin təşəbbüs qrupu tərəfindən irəli sürüldükdə, xüsusi seçki hesabının 

açılması üçün müvafiq banka qanunun tələblərinə uyğun olaraq bir sıra sənədlər təqdim edilməlidir. Bunlar 

xüsusi seçki hesabının açılması üçün ərizə, müraciət edənin şəxsiyyətini təsdiq edən sənəd, namizədliyin 

irəli sürülməsi ilə əlaqədar Mərkəzi Seçki Komissiyasına təqdim olunmuş bildirişin MSK tərəfindən təsdiq 

edilmiş surətidir.  

Yuxarıda göstərilən sənədlərlə yanaşı, Seçki Məcəlləsinin tələbinə uyğun olaraq tərtib edilmiş və 

namizədliyi irəli sürülmüş şəxsin məhkumluğunun olub-olmamasına, vətəndaşlıq vəziyyətinə və başqa 

dövlətlər qarşısında öhdəliyinin olub-olmamasına dair məlumatlar, habelə prezident seçiləcəyi halda, 

həmin vəzifə ilə uzlaşmayan fəaliyyətinə xitam verəcəyi barədə öhdəliyi göstərilmiş ərizə, namizədin 

səlahiyyətli nümayəndəsinin notariat qaydasında rəsmiləşdirilmiş vəkalətnaməsi (əgər səlahiyyətli 

nümayəndə təyin edilibsə) və notariat qaydasında təsdiq edilmiş imza nümunəsi vərəqəsi (xüsusi seçki 

hesabı üzrə əməliyyat aparan şəxsin) də təqdim edilir.  

Namizəd siyasi partiya tərəfindən irəli sürüldükdə isə xüsusi seçki hesabının açılması üçün səlahiyyət 

verilmiş şəxs aşağıdakı sənədləri müvafiq banka təqdim edir: xüsusi seçki hesabının açılması üçün ərizə, 

siyasi partiyanın dövlət qeydiyyatına alınması haqqında sənədin (şəhadətnamənin) notariat qaydasında 

təsdiq edilmiş surəti, siyasi partiyanın qüvvədə olan nizamnaməsinin notariat qaydasında təsdiq edilmiş 

surəti (bank tələb etdikdə təqdim olunur), namizədin irəli sürülməsi barədə siyasi partiyanın qurultayının 

(konfransının, rəhbər orqanı iclasının) qərarı və müvafiq iclasın protokolu (bank tələb etdikdə təqdim 

olunur), Seçki Məcəlləsinin tələbinə uyğun olaraq tərtib edilmiş və namizədliyi irəli sürülmüş şəxsin 

məhkumluğunun olub-olmamasına, vətəndaşlıq vəziyyəti və başqa dövlətlər qarşısında öhdəliyinin olub-

olmamasına dair məlumatlar, habelə prezident seçiləcəyi halda, həmin vəzifə ilə uzlaşmayan fəaliyyətinə 

xitam verəcəyi barədə öhdəliyi göstərilmiş razılıq ərizəsi (bank tələb etdikdə təqdim olunur), siyasi 

partiyanın maliyyə məsələləri üzrə səlahiyyətli nümayəndəsinin vəkalətnaməsi və notariat qaydasında 

təsdiq edilmiş imza və möhür nümunələri vərəqi təqdim edilir.   

Namizəd siyasi partiyaların bloku tərəfindən irəli sürülərsə, xüsusi seçki hesabının açılması üçün 

tələb edilən bir sıra sənədlər səlahiyyət verilmiş şəxs tərəfindən  müvafiq banka təqdim olunmalıdır. Bu 

sıraya xüsusi seçki hesabının açılması üçün ərizə, siyasi partiyalar blokuna daxil olan siyasi partiyaların 

qurultaylarının (konfranslarının, rəhbər orqanı iclasının) namizəd irəli sürmək barədə qərarları ilə birlikdə 

müvafiq iclasların protokolları (bank tələb etdikdə təqdim olunur), siyasi partiyalar blokuna daxil olan 

siyasi partiyaların nümayəndələrinin iclasının (qurultayının, konfransının) siyasi partiyaların bloku adından 

namizəd irəli sürülməsi haqqında qərarı və müvafiq iclasın protokolu (bank tələb etdikdə təqdim olunur), 

Seçki Məcəlləsinin tələbinə uyğun olaraq tərtib edilmiş və namizədliyi irəli sürülmüş şəxsin məhkumluğu, 

vətəndaşlıq vəziyyəti, başqa dövlətlər qarşısında öhdəliyinin olub-olmamasına dair məlumatlar, habelə 

prezident seçiləcəyi halda, həmin vəzifə ilə uzlaşmayan fəaliyyətinə xitam verəcəyi barədə öhdəliyi 

göstərilmiş razılıq ərizəsi (bank tələb etdikdə təqdim olunur), maliyyə məsələləri üzrə səlahiyyətli 

nümayəndənin notariat qaydasında və ya Azərbaycan Respublikası Mülki Məcəlləsinin müəyyən etdiyi 

qaydada təsdiq edilmiş vəkalətnaməsi, notariat qaydasında təsdiq edilmiş imza nümunəsi vərəqəsi (bu 

xüsusi seçki hesabı üzrə əməliyyat aparan şəxsin imza nümunəsidir) daxildir.  

Yuxarıda göstərilən sənədlər təqdim edildikdə, müvafiq bank namizədə dərhal, lakin 3 gündən artıq 

olmayan müddətdə xüsusi seçki hesabı açmalıdır. Bütün pul vəsaiti xüsusi seçki hesablarına manatla 

köçürülür. 

Xüsusi seçki hesabının vəsaitləri üzərində sərəncam verilməsi namizədin özü, onun təyin etdiyi 

səlahiyyətli nümayəndə və yaxud namizədlə razılaşdırılmaqla onun namizədliyini irəli sürmüş siyasi 

partiya və ya siyasi partiyalar bloku tərəfindən təyin edilmiş maliyyə məsələləri üzrə səlahiyyətli 

nümayəndə tərəfindən həyata keçirilir. Bundan əlavə, prezidentliyə namizədlərin, qeydə alınmış 

namizədlərin fəaliyyətinin maliyyələşdirilməsi üçün seçki fondları yaradılır. Namizədlərin seçki fondu 

məbləğinin yuxarı həddi 10 milyon manatdan çox ola bilməz.  

Prezidentliyə namizədlərin seçki fondu yalnız namizədin özü tərəfindən 250 min manatdan çox 

olmamaq şərtilə xüsusi vəsaiti (bu xüsusi vəsait siyasi partiyalar, siyasi partiyalar bloku tərəfindən irəli 

sürülən prezidentliyə namizədlər üçün siyasi partiyaların, siyasi partiyaların bloklarını yaratmış siyasi 

partiyaların verdiyi vəsaitlər hesabına formalaşır) və vətəndaşların və hüquqi şəxslərin könüllü ianələri 

(vətəndaşların köçürdüyü vəsait 3 min manatdan, hüquqi şəxslərin köçürdüyü vəsait 50 min manatdan çox 

ola bilməz) hesabına formalaşır.  

Könüllü ianələr yalnız Azərbaycan Respublikasının vətəndaşlarından rabitə şöbələri və ya bank 

təşkilatları vasitəsilə ianəçinin soyadı, adı, atasının adı, doğum tarixi və yaşayış yerinin ünvanı 

göstərilməklə şəxsiyyət vəsiqəsi, yaxud onu əvəz edən sənədin təqdim edilməsi əsasında qəbul olunur.  

Hüquqi şəxslərin könüllü ianələri isə seçki fonduna yalnız nağdsız köçürülmə yolu ilə, müvafiq 

hüquqi şəxsin nizamnamə kapitalında dövlət və ya bələdiyyə kapitalının, xarici kapitalın olub-olmaması və 

ya payı qeyd edilməklə, onun adı, qeydiyyat tarixi, vergi ödəyicisinin eyniləşdirmə nömrəsi, bank 

rekvizitləri göstərilməklə qəbul olunur.  

Vətəndaşların və hüquqi şəxslərin könüllü ianələri xüsusi seçki hesabına poçt və ya bank təşkilatları 

vasitəsilə müvafiq ödəniş sənədi alındıqdan sonra ən geci iki gün ərzində köçürülməlidir.  

Namizədlərin seçki fonduna ianələr buna hüququ olmayan subyektlərdən daxil olubsa, yaxud 

qanunla nəzərdə tutulan məbləğdən artıq köçürülübsə, müvəkkil bank müəyyən olunmuş formada Mərkəzi 

Seçki Komissiyasına məlumat verir və ianənin xüsusi seçki hesabına daxil olduğu gündən sonrakı 10 gün 

müddətində namizəd ianənin bütünlüklə və ya onun müəyyənləşdirilmiş yuxarı həddini aşan hissəsinin geri 

qaytarılmasının səbəbini göstərməklə və göndərilmə xərclərini çıxmaqla, ianəçiyə qaytarmalıdır. Göstərilən 

müddət ərzində ianə ianəçiyə geri qaytarılmadıqda, bank bu barədə Mərkəzi Seçki Komissiyasına yazılı 

məlumat verməklə həmin ianəni bütünlüklə ianəçiyə geri qaytarmalıdır. 

Xüsusi seçki hesabına daxil olmuş anonim ianələr daxil olduğu gündən sonra 10 gün müddətində 

namizəd, siyasi partiya, siyasi partiyaların bloku tərəfindən dövlət büdcəsinə köçürülür. 

Namizədlərin seçki fondlarına könüllü ianə ayırmaq, yaxud natura şəklində və ya xidmət göstərilməsi 

yolu ilə yardım etmək xarici dövlətlərə və xarici hüquqi şəxslərə, xarici vətəndaşlara, vətəndaşlığı olmayan 

şəxslərə, 18 yaşına çatmamış şəxslərə, seçkilərin təyin edilməsi haqqında qərarın rəsmi dərc edildiyi günə 

olan vəziyyətə görə Azərbaycan Respublikasının hüquqi şəxsinin nizamnamə kapitalında yuxarıda 

göstərilən şəxslərin iştirak (mülkiyyət) payı 30 faizdən çox olarsa, Azərbaycan Respublikasının hüquqi 

şəxslərinə, beynəlxalq təşkilatlara və beynəlxalq ictimai hərəkatlara, dövlət hakimiyyəti orqanlarına və 

bələdiyyə qurumlarına, dövlət və bələdiyyə təşkilatları və idarələrinə, seçkilərin təyin edilməsi haqqında 

qərarın rəsmi dərc edildiyi günə olan vəziyyətə görə nizamnamə kapitalında dövlətin və ya bələdiyyənin 

iştirak payı 30 faizdən artıq olan hüquqi şəxslərə, hərbi hissələrə, xeyriyyə təşkilatlarına, dini birliklərə, 

idarələrə və təşkilatlara, aşağıdakı məlumatlardan hər hansı birini göstərməyən anonim ianə köçürənlərə 

(vətəndaş üçün - soyadını, adını, atasının adını, şəxsiyyət vəsiqəsinin və ya onu əvəz edən sənədin 

seriyasını, nömrəsini, verilmə tarixini, yaşayış yerinin ünvanını, doğum tarixini; hüquqi şəxs üçün - vergi 

ödəyicisinin eyniləşdirmə nömrəsini, adını, qeydiyyat tarixini, bank rekvizitlərini, nizamnamə kapitalında 

dövlət və ya bələdiyyə payının olmasını, bunlar olduğu halda - miqdarını, nizamnamə kapitalında xarici 

kapitalın pay miqdarını göstərməyənlərə və ya qeyri-düzgün göstərənlərə) qadağan edilir. 

Seçki fondlarında olan vəsaitlər təyinatlı məqsəd daşıyır. Namizədlər, qeydə alınmış namizədlər, 

siyasi partiyalar, siyasi partiyaların blokları səsvermə gününədək qanunvericiliklə müəyyənləşdirilmiş 

qaydada seçki fondlarının hesablarına köçürülmüş pul vəsaitindən istifadə edirlər. Qanunun tələbinə uyğun 

olaraq həmin subyektlərə seçkiqabağı təşviqat fəaliyyəti və imzaların yığılması üçün seçki fondlarına daxil 

olan vəsaitdən başqa, digər pul vəsaitindən istifadə etmək qadağandır. 

 

Azərbaycan. - 2023.- 30 dekabr. - № 287. - S. 11. 

Prezident seçkilərinə hazırlıq davam edir 
 

Təşviqat materialları üçün ünvanlar ayrılıb 

 

Əliqismət Bədəlov 

 

Azərbaycan Respublikasının Seçki Məcəlləsinə əsasən, dairə seçki komissiyasının təklifi ilə 

yerli icra hakimiyyəti və bələdiyyə orqanları səsvermə gününə azı 30 gün qalanadək seçki 

məntəqələrinin ərazisində seçkiqabağı təşviqat materiallarının lövhələrdə yerləşdirilməsi üçün 

müvafiq yerlərin müəyyənləşdirilməsini təmin etməlidir. Bu müddət 2024-cü il yanvarın 8-də başa 

çatacaq və artıq təşviqat materialları üçün yerlər müəyyən olunub. 

 

Polislər üçün yaddaş kitabçası 

 

2024-cü il fevralın 7-nə təyin edilmiş növbədənkənar Azərbaycan Respublikası Prezidenti 

seçkiləri ilə əlaqədar müxtəlif statuslu seçki subyektlərinin maarifləndirilməsi proqramı ardıcıl və 

sistemli şəkildə davam edir. 

MSK Daxili İşlər Nazirliyi ilə birgə “Polis əməkdaşları üçün yaddaş kitabçası” hazırlayıb. 

Qurumlararası əmək-daşlıq çərçivəsində reallaşdırılan layihənin əsas məqsədi polis əməkdaşlarının 

qarşıdan gələn Prezident seçkilərində xidməti fəaliyyətinin daha da təkmilləşdirilməsi və məlumatlılıq 

səviyyəsinin yüksəldilməsidir. 

Nəşrdə prezident seçkilərinin hazırlanması və keçirilməsi dövründə, seçkiqabağı təşviqat 

mərhələsində, səsvermə günü və rəsmi seçki sənədlərinin daşınması, mühafizə olunması proseslərində polis 

əməkdaşlarının qanunvericiliklə müəyyənləşdirilmiş xidməti vəzifələrini yerinə yetirərkən həyata 

keçirəcəyi tədbirlər, habelə rol və vəzifələri aydın şəkildə göstərilib. 

Polis əməkdaşlarının istifadəsi üçün nəzərdə tutulan yaddaş kitabçası Azərbaycan Respublikasının 

Konstitusiyası, Seçki Məcəlləsi, “Polis haqqında” Azərbaycan Respublikasının Qanunu və Mərkəzi Seçki 

Komissiyasının təsdiq etdiyi normativ xarakterli sənədlər əsasında tərtib olunub. 

“Polis əməkdaşları üçün yaddaş kitabçası” Mərkəzi Seçki Komissiyasının rəsmi internet səhifəsində 

(www.msk.gov.az) də yerləşdirilib. 

 

37 ölkədə 49 seçki məntəqəsi yaradılıb 

 

MSK-dan verilən məlumata görə, ölkədən kənarda yaşayan seçicilərin səsvermə hüququnu 

təmin etmək üçün 37 ölkədə 49 seçki məntəqəsi yaradılıb. Həmin məntəqələrdə xaricdə yaşayan 

soydaşlarımız səs verə biləcəklər. 

 

72 beynəlxalq müşahidəçi qeydiyyatdan keçib 

 

2024-cü il fevralın 7-də keçiriləcək növbədənkənar prezident seçkilərini müşahidə etmək üçün 

indiyə qədər 19 ölkədən 72 beynəlxalq müşahidəçi Mərkəzi Seçki Komissiyasına müraciət edib. 

Bu barədə MSK-nın sədri Məzahir Pənahov komissiyanın iclasında məlumat verib. MSK sədri 

müraciətlərin hamısının müsbət qarşılandığını qeyd edib. 

M. Pənahov bildirib ki, ATƏT-in Demokratik Təsisat və İnsan Haqları Bürosu (DTİHB) prezident 

seçkilərində 37 nəfərlə, MDB Parlament Assambleyası 17 nəfərlə, Türkiyə 5 nəfərlə, MDB 9 nəfərlə, 

Gürcüstan Mərkəzi Seçki Komissiyası sədrinin rəhbərliyi ilə müşahidə missiyası artıq məlumatlar 

göndərib. Ümumilikdə, 19 ölkədən 72 beynəlxalq müşahidəçi akkreditasiyadan keçib. 

Bundan başqa, MSK-da 228 yerli müşahidəçi akkreditasiyadan keçib. Bunun 92-si öz təşəbbüsü ilə 

olanlar, 10-u QHT nümayəndələri, 126-sı isə xüsusi icazəli YAP müşahidəçiləridir. 

 

Xalq qəzeti. - 2024.- 8 yanvar. - № 1. - S. 6. 

  



Azərbaycan Respublikası Prezidentinin İşlər İdarəsinin 

P R E Z İ D E N T   K İ T A B X A N A S I 

Növbədənkənar Prezident seçkiləri. 

7 fevral 2024-cü il 

 

64 
 

Prezident seçkiləri azad, ədalətli və şəffaf keçiriləcək 

 
Respublikamızda bunun üçün demokratik mühit, praktik təcrübə və siyasi iradə var 

 

Rəşad Cəfərli 

 

Növbədənkənar prezident seçkisinə bir aydan da az vaxt qalır. Seçkiyə hazırlıq Mərkəzi Seçki 

Komissiyası tərəfindən təsdiq edilmiş əsas hərəkət və tədbirlərin Təqvim Planına uyğun davam edir. Qeyd 

edək ki, bu, 1993-cü ildən bəri respublikamızda demokratik şəkildə baş tutacaq 7-ci prezident seçkisi 

olacaq.  

 

7 nəfərin namizədliyi qeydə alınıb 

 

İstənilən seçki hər bir demokratik cəmiyyət üçün mühüm siyasi hadisə hesab edilir. Bu baxımdan 

qarşıdan gələn növbədənkənar prezident seçkisinin istər Azərbaycan cəmiyyəti, istər beynəlxalq 

ictimaiyyət tərəfindən böyük maraqla qarşılanması və izlənilməsi təbiidir. Əsas odur ki, respublikamızda 

statusundan və məzmunundan asılı olmayaraq hər bir seçkinin ədalətli və şəffaf keçirilməsi üçün olduqca 

böyük təcrübə, siyasi iradə və demokratik ənənələr var. 

Qeyd edək ki, təqvim planına əsasən namizədin qeydə alınması üçün zəruri olan seçki sənədlərinin 

MSK-ya təqdim edilməsi ötən il dekabrın 19-dan başlayıb və bu il yanvarın 8-də başa çatıb. İlk olaraq isə 

namizədliyi Yeni Azərbaycan Partiyası tərəfindən irəli sürülmüş Azərbaycan Prezidenti, Yeni Azərbaycan 

Partiyasının Sədri İlham Əliyevin namizədliyi MSK tərəfindən qeydə alınıb. Ümumilikdə isə indiyədək 

MSK 7 nəfərin prezident seçkilərində namizəd kimi qeydə alınmasına qərar verib.  

Növbədənkənar prezident seçkilərində 5-i siyasi partiyalar, 12-si özü tərəfindən olmaqla, 17 nəfərin 

namizədliyinin irəli sürülməsi MSK-nın müvafiq qərarları ilə təsdiq olunmuşdur. 

Növbədənkənar seçkilərin yüksək səviyyədə təşkil olunub azad və ədalətli keçirilməsi, eləcə də 

müxtəlif statuslu seçki subyektlərinin maarifləndirilməsi məqsədilə ardıcıl və sistemli şəkildə 

genişmiqyaslı tədbirlər gerçəkləşdirilməkdədir. Həmçinin ekspert qrupunun üzvləri, müşahidəçilər və polis 

əməkdaşları üçün yaddaş kitabçaları dərc olunub. 

 

Görüşlər üçün 125 seçki dairəsi üzrə 139 açıq, 139 qapalı yer ayrılıb 

 

Seçkilərə hazırlığın əsas mərhələlərindən biri namizədlərin seçkiqabağı təşviqatıdır. 

Respublikamızın seçki qanunvericiliyinə əsasən təşviqat səsvermə gününə 23 gün qalmış başlanır və 

səsvermənin başlanmasına 24 saat qalmış dayandırılır. Qarşıdan gələn prezident seçkilərində namizədlərin 

təşviqatı yanvarın 15-i başlayacaq, fevralın 6-sı saat 8.00-da dayandırılacaq.  

Seçkiqabağı təşviqat tədbirləri çərçivəsində seçicilərlə görüşlər üçün şəhər və rayonlarda 125 seçki 

dairəsi üzrə 139 açıq, 139 qapalı yer müəyyən edilib. Həmin yerlərdən bütün təşviqat subyektləri bərabər 

əsaslarla ödənişsiz istifadə edə bilərlər. Bundan başqa, prezidentliyə qeydə alınan namizədlərə seçkiqabağı 

təşviqat aparmaq məqsədilə İctimai Televiziyada, "Azərbaycan" və digər qəzetlərdə ödənişsiz efir vaxtı və 

dərc üçün yer ayrılacaq. 

 

Seçkilərə "ASAN" töhfə 

 

Onu da qeyd edək ki, prezident seçkiləri ilə bağlı "ASAN xidmət" mərkəzlərində yeni layihə 

gerçəkləşdirilib. Belə ki, seçkilərdə iştirakla bağlı "ASAN xidmət" mərkəzlərində innovativ həll təmin 

edilib. Mərkəzlərdə olan "ASAN növbə" terminallarına "Seçici statusunu yoxla" adlı funksional bölmə 

əlavə edilib. Vətəndaşlar şəxsiyyət vəsiqələrini qeyd olunan yerdə oxudaraq adlarını seçici siyahısında 

yoxlaya və hansı seçki məntəqəsində səs verməli olduqlarını öyrənə bilərlər.  

Həmçinin qeydiyyat üzrə seçki dairəsi və məntəqəsi, səs veriləcək seçki məntəqəsinin ünvanı 

haqqında məlumatları əldə etmək mümkündür. Əgər məlumatlar sistemdə əks olunmazsa, açılmış ekranda 

əlaqə məlumatlarını yazmaqla Mərkəzi Seçki Komissiyasına müraciət etmək imkanı da yaradılıb.  

Sözügedən innovativ həll Mərkəzi Seçki Komissiyası və "ASAN xidmət"in birgə layihəsi 

çərçivəsində reallaşdırılıb. "ASAN xidmət"ə müraciət edən vətəndaşlarımız növbə götürərkən eyni vaxtda 

bu sistemdən istifadə etməklə harada səs verməli olduqlarını operativ şəkildə dəqiqləşdirə bilərlər.  

Seçkilərin ədalətli, obyektiv və şəffaf həyata keçirilməsi həmin ölkədə cəmiyyətin demokratik 

mühitinin yüksək olmasından xəbər verir. Azərbaycanda vətəndaşların seçki hüquqları ən yüksək 

səviyyədə, demokratik prinsiplər çərçivəsində təmin olunur. O cümlədən respublikamızda seçkilərin azad, 

ədalətli və sərbəst şəkildə həyata keçirilməsi üçün müasir demokratik çağırışlara cavab verən qanunvericilik 

bazası mövcuddur. Ölkəmizdə seçkilərin keçirilməsi üçün lazımi şərait yaradılıb, seçki komissiyaları 

müasir texniki avadanlıqlarla təchiz edilib. Bu mənada qarşıdan gələn növbədənkənar prezident seçkiləri 

də  ədalətli, şəffaf və demokratik standartlara uyğun keçiriləcək. 

Prezident seçkilərinə hazırlıq 
 

İşğaldan azad edilmiş ərazilərdə ilk seçki 

 

Əliqismət Bədəlov 

 

Müstəqillik tariximizdə ilk dəfə olaraq prezident seçkiləri ölkəmizin bütün ərazilərini əhatə edəcək. 

Bu il fevralın 7-nə təyin edilmiş növbədənkənar prezident seçkilərində prezidentliyə namizədlər işğaldan 

azad edilmiş ərazilərdə də təşviqat apara biləcəklər. Artıq həmin ərazilərdə seçki məntəqələri yaradılmış və 

seçicilərlə görüş üçün yer ayrılmışdır. 

MSK-nın məlumatınaa görə, prezidentliyə namizədlər Zəngilan rayonunun Ağalı kəndində, Şuşa və 

Laçın şəhərində, həmçinin Laçın rayonunun Zabux kəndində seçicilərlə görüşə biləcəklər. Namizədlər Şuşa 

şəhər 1 saylı tam orta məktəbdə, Zəngilan rayonunun Ağalı kəndindəki Fəvvarələr meydanında, Ağalı kənd 

tam orta məktəbində, Laçın şəhəri bulvar ərazisində və Lasinema Kino Mərkəzində, həmçinin rayonun 

Zabux kənd tam orta məktəbində seçicilərlə görüşəcəklər. 

Xatırladaq ki, bu il fevralın 7-nə təyin edilmiş növbədənkənar prezident seçkiləri işğaldan azad 

edilmiş ərazilərdə ilk dəfə keçiriləcək. 

 

Seçki maarifləndirməsi tədbirləri davam etdirilir 

 

2024-cü il fevralın 7-nə təyin edilmiş növbədənkənar prezidenti seçkilərinin yüksək səviyyədə 

təşkili, azad və ədalətli keçirilməsi, eləcə də müxtəlif statuslu seçki subyektlərinin maarifləndirilməsi 

məqsədilə ardıcıl və sistemli şəkildə genişmiqyaslı tədbirlər gerçəkləşdirilməkdədir. 

Mərkəzi Seçki Komissiyası Daxili İşlər Nazirliyi ilə birgə layihə çərçivəsində yanvarın 9-dan 

etibarən regional seminar-müşavirələrə başlayıb. Prezident seçkilərində polis əməkdaşlarının xidməti 

fəaliyyətinin daha da təkmilləşdirilməsinə həsr edilən tədbirlərdə dairə seçki komissiyalarının sədrləri və 

polis orqanları nümayəndələrinin iştirakı nəzərdə tutulur. 

Seminar-müşavirələrdə Mərkəzi Seçki Komissiyasının üzvləri, Komissiya Katibliyinin əməkdaşları 

və Daxili İşlər Nazirliyinin müvafiq qurumlarının nümayəndələrinin prezident seçkilərinin hazırlanıb 

keçirilməsi proseslərində polis əməkdaşlarının qanunvericiliklə müəyyənləşdirilmiş rol və vəzifələri barədə 

müxtəlif mövzularda çıxışları dinləniləcək, təqdimatlar və müzakirələr aparılacaq. 

İlk seminar-müşavirə yanvarın 9-da Bakıda keçirilib. Maarifləndirmə tədbirləri növbəti mərhələdə 

yanvar ayı ərzində Gəncədə, Şəkidə, Şirvanda və Naxçıvanda keçiriləcək. 

Xatırladaq ki, seçkilərdə polisin xidməti fəaliyyətinin daha da təkmilləşdirilməsi və məlumatlılıq 

səviyyəsinin yüksəldilməsi məqsədilə Mərkəzi Seçki Komissiyası Daxili İşlər Nazirliyi ilə birgə “Polis 

əməkdaşları üçün yaddaş kitabçası” da hazırlayıb. Kitabça aidiyyəti üzrə lazımi yerlərə çatdırılıb. 

Vətəndaş cəmiyyəti seçki prosesində fəallıq nümayiş etdirir 

 
7 fevralda seçkilər, həqiqətən də, bütün ölkə üçün, xalqımız üçün 

uğurlu nəticə ilə sonlanacaq 

 

Məlahət Rzayeva 

 

Xalq prezident seçkilərinə hazırlaşır. 2024-cü il fevralın 7-nə Azərbaycan Respublikası 

Prezidentliyinə növbədənkənar seçki təyin edilib. Seçki hazırlıqları davam edir. Xalqımız bu 

seçkilərin ölkəmizin və hər birimizin taleyində həlledici rol oynadığını çox yaxşı anlayır. Ona görə də 

seçici fəallığı indidən hiss olunur. Müsbət haldır ki, seçkilərlə bağlı elanlar artıq vurulub.  

ASAN Xidmət Mərkəzində vətəndaşların seçici siyahılarında adlarının yoxlanması üçün elektron 

sistem işlək vəziyyətdədir.  Cəmiyyətdə seçki aktivliyinin səbəblərindən biri də vətəndaş cəmiyyəti 

institutlarının fəallığıdır. İctimai təşkilatlar  seçki prosesini izləyəcəklərini bildirir, vətəndaşların seçki 

prosesiylə bağlı maariflənməsində iştirak edirlər. Nəzərə alsaq ki, budəfəki seçkilər bütöv Azərbaycanda, 

bütün regionlarda tam qüvvəylə həyata keçiriləcək, Azərbaycan Respublikası Prezidenti seçkilərinin hüquqi 

dövlət quruculuğunda mühüm addım olduğunu söyləməyə yetərli əsas vardır. Vətəndaş cəmiyyəti də dövlət 

quruculuğunda iştirakdan kənarda qalmayaraq seçki prosesində fəal tərəflərdən biri olmağa çalışır. Tələbə-

gənclər də vətəndaş cəmiyyətinin üzvü olaraq seçki prosesində aktivlik nümayiş etdirirlər. Azərbaycan 

Tələbə Gənclər Təşkilatları İttifaqının təşkilatçılığı və Mərkəzi Seçki Komissiyasının dəstəyi ilə 2024-cü il 

fevralın 7-nə təyin edilmiş növbədənkənar Azərbaycan Respublikası Prezident seçkilərində ilk dəfə səs 

verəcək tələbələr üçün seçki hüququ ilə bağlı maarifləndirici seminarlar davam edir. Azərbaycan Memarlıq 

və İnşaat Universiteti, Azərbaycan Texniki Universiteti və 1 nömrəli Bakı Tibb Kollecində 8 yanvar 

tarixində baş tutan məlumat sessiyalarında səsvermə hüququna malik yüzlərlə tələbə iştirak edib. MSK 

nümayəndələrinin iştirakı ilə reallaşan görüşlərdə gənclərə səsvermə proseduru, eləcə də, seçki gününədək 

və seçkilər zamanı bilməli olduqları zəruri hüquqi məsələlər çatdırılıb, tələbələri maraqlandıran suallar 

cavablandırılıb. Maarifləndirici seminarların keçirilməsində əsas məqsəd seçki sistemi, seçicinin hüquq və 

vəzifələri barədə gənclərin maarifləndirilməsi, habelə baş tutacaq seçkilərdə ilk dəfə seçici kimi iştirak 

edəcək tələbələrin məlumatlılıq səviyyəsinin və seçici fəallığının artırılmasıdır. Qeyd edilir ki, seminarlar 

ötən ilin 27 dekabr tarixindən etibarən təşkil edilməyə başlanılıb və səsvermə hüququna malik 3500-dən 

çox tələbəni əhatə edib. Bu günədək ümumilikdə 20-dək təhsil müəssisəsində həyata keçirilən 

maarifləndirici seminarlar davamlı xarakter daşıyır və ölkə üzrə fəaliyyət göstərən ali və orta ixtisas təhsili 

müəssisələrində davam etdirilməsi nəzərdə tutulub. Müharibə, Əmək və Silahlı Qüvvələr Veteranları 

Təşkilatı da 7 fevral - növbədənkənar prezident seçkiləri günü respublika üzrə seçkiləri müşahidə edəcək. 

Təşkilatın sədr müavini Cəlil Xəlilov qeyd edib ki, təşkilat üzvlərinin siyahıları bu günlərdə MSK-ya 

təqdim olunacaq: “Təşkilatımız və onun çoxminlik üzvləri hər zaman respublikamızın həyatında fəal iştirak 

edib. Biz bu prosesdən də kənarda qalmırıq. İnanıram ki, veteranlarımız bu məsuliyyətli işin də öhdəsindən 

müvəffəqiyyətlə gələcək, azad, demokratik seçki prosesinə layiqli töhfə verəcəklər”. Mərkəzi Seçki 

Komissiyası da maarifləndirmə proqramı çərçivəsində müxtəlif seçki subyektləri üçün fərqli istiqamətlər 

üzrə layihələrini davam etdirir. Mərkəzi Seçki Komissiyası yanvarın 10-dan növbəti ölkəmiqyaslı tədbirlərə 

- aşağı seçki komissiyalarının üzvləri üçün treninqlərə start verib. Mərkəzi Seçki Komissiyası qarşıdan 

gələn seçkilərlə əlaqədar iki mərhələdən ibarət treninq proqramı hazırlayıb. “Trenerlər üçün treninq” adlı 

birinci mərhələ yanvarın 10-dan başlayaraq 5 gün fasiləsiz keçiriləcək. Bu mərhələ Komissiyanın Treninq 

qrupu tərəfindən tam praktiki məşğələlər şəklində təşkil olunub və müxtəlif əyani, metodiki, yardımçı 

vəsaitlərdən istifadə edilməklə keçirilir. “Trenerlər üçün treninq”lərə ölkə üzrə 125 seçki dairəsi dairə seçki 

komissiyasının hər birindən iki təmsilçi olmaqla, ümumilikdə 250 yerli trener cəlb olunur. Onlar seçki 

məntəqələrinin səsverməyə hazırlanması, səsvermə prosesi, seçki günü müstəsna hallar, səslərin sayılması 

və səsvermənin nəticələri haqqında rəsmi protokolların doldurulması da daxil olmaqla, bütün seçki günü 

prosedurları barədə aydın və müfəssəl məlumat əldə edirlər. Sözügedən treninqlərdə seçki günü 

prosedurları, səsvermə hərəkətləri və qarşıya çıxa biləcək müstəsna hallar əyani formada səhnələşdirilərək 

yerli trenerlərə nümayiş etdirilir, habelə praktiki məşğələlər zamanı müxtəlif mövzular geniş müzakirə 

olunur və yaranan suallar cavablandırılır. Treninq layihəsinin məntəqə seçki komissiyalarının üzvləri üçün 

təşkil olunacaq ikinci mərhələsinə yanvarın 17-dən başlanacaq və seçki dairələri üzrə məntəqə seçki 

komissiyalarının sayına müvafiq olaraq 3-10 gün ərzində keçiriləcək. Treninq layihəsi, ümumilikdə 38000-

ə yaxın aşağı seçki komissiyası üzvünü əhatə edir.  

 

  Prezident seçkilərində vətəndaş cəmiyyətinin aktivliyinin önəmini vurğulayan Əməkdar 

jurnalist, siyasi şərhçi Azər Həsrət “Sherg.az”a açıqlamasında qeyd etdi ki,  vətəndaş cəmiyyəti, 

özəlliklə də ölkənin həyatını, taleyini həll edəcək bu cür mühüm tarixi-siyasi proseslərdə fəal 

olmalıdır:  

- Azərbaycan da bu baxımdan istisna deyil. Üstəlik də biz birmənalı şəkildə deyə bilərik ki, Azərbaycan 

vətəndaş cəmiyyəti bu cür mühüm proseslərdə hər zaman fəallığı ilə seçilib. İstər gənclər təşkilatları olsun, 

istərsə ayrı-ayrı istiqamətləri əhatə edən qeyri-hökumət təşkilatları olsun, istərsə də ümumiyyətlə, vətəndaş 

cəmiyyəti fəalları olsun, hər kəs əlini daşın altına qoymalıdır.  Və mən şübhə etmirəm ki, belə də olacaq. 

Gözlədiyimiz, ehtimal etdiyimiz o fəalllıq var. Baxmayaraq ki, hazırda aktiv seçki kampaniyası dövrü deyil, 

yanvarın 15-dən sonra təşviqat prosesi başlayacaq. Amma bu gün də vətəndaş cəmiyyətinin fəallığı görünür. 

İndiki mərhələdə də görürük ki, vətəndaş cəmiyyəti fəalları bütövlükdə seçki prosesinin aktivliyi üçün öz 

töhfəsini verməyə çalışırlar. Vətəndaşların seçkiyə gəlməsi, səsvermədə iştirakı, sərbəst şəkildə, öz 

istəklərinə uyğun hansısa namizədə səs vermələri üçün çalışmalar davam edir. Proses yaxın günlərdə bir 

qədər də fəallaşacaq. Və  mən əminəm ki, 7 fevralda seçkilər, həqiqətən də, bütün ölkə üçün, xalqımız üçün 

uğurlu nəticə ilə sonlanacaq. 

 

Şərq. - 2024. - 11 yanvar. - № 4. - S. 6. 

Bərabər seçkiqabağı təşviqat imkanları və media subyektlərinin seçkilərdə 

fəaliyyətinin əsaslarına həsr edilən müşavirə keçirilib 

 
2024-cü il fevralın 7-nə təyin edilmiş növbədənkənar Azərbaycan Respublikası Prezidenti 

seçkiləri ilə əlaqədar müxtəlif istiqamətlərdə maarifləndirmə layihələrinin həyata keçirilməsi 

intensiv davam etdirilir. Silsilə tədbirlər çərçivəsində yanvarın 11-də Bakıda Mərkəzi Seçki 

Komissiyasının (MSK), Medianın İnkişafı Agentliyinin, Audiovizual Şura və Mətbuat Şurasının 

birgə təşkilatçılığı ilə bərabər seçkiqabağı təşviqat imkanları və media subyektlərinin seçkilərdə 

fəaliyyətinin əsasları mövzusunda müşavirə keçirilib. 

 

AZƏRTAC xəbər verir ki, tədbirin məqsədi media subyektlərinin prezident seçkilərində sərbəst 

fəaliyyətinin daha da təkmilləşdirilməsi və məlumatlılıq səviyyəsinin yüksəldilməsindən ibarətdir. 

MSK sədri Məzahir Pənahov tədbirdə çıxış edərək media nümayəndələrinin ilk gündən bütün seçki 

prosesinin içində olduğunu və məsələləri hərtərəfli işıqlandırdıqlarını deyib. O, KİV-lərin seçkilərdəki 

rolunun yüksək tutmasının vacibliyini qeyd edib. M.Pənahov bildirib ki, KİV həmişə müəyyən 

çatışmazlıqları aradan qaldırmaq üçün addımlar atmalıdır. Əgər tərəflər həmin iradlardan nəticə çıxarmırsa, 

ondan sonra məsələni işıqlandırmaq lazımdır. Seçki məsələsində birinci növbədə hamımız Azərbaycan 

vətəndaşı kimi çıxış etməliyik. 

Medianın İnkişafı Agentliyinin icraçı direktoru Əhməd İsmayılov bildirib ki, Azərbaycan 

Respublikasının Prezidenti, Müzəffər Ali Baş Komandan İlham Əliyevin siyasi əzmkarlığı və qətiyyəti 

sayəsində Zəfərlə başa çatmış Vətən müharibəsindən sonra ölkəmizdə və eyni zamanda, regionumuzda yeni 

siyasi reallıqlar yaranıb. Azərbaycanın liderliyinin ön planda dayandığı bu reallıqlar xalqımızın tarixi 

arzularının həyata keçməsi, suverenliyimizin və ərazi bütövlüyümüzün tam bərpa olunması kimi vacib 

amillərlə şərtlənir. Yeni mərhələ cəmiyyət həyatının bütün sahələrini əhatə etməklə ölkəmizdə dərinləşmiş 

islahatların davamlılığını, həyatımızın müasir dövrün dinamik inkişafına uyğunlaşdırılmasını və beləliklə, 

ölkəmizin tərəqqisinin daimiliyini təmin edir. Qalib Azərbaycan hər bir soydaşımızın qürur yeri olmaqla 

yanaşı, ölkəmizin qabaqcıl mövqeyini, beynəlxalq müstəvidə öz layiqli yerini tutmasını istəməyən 

qüvvələrin də planlarını alt-üst etməkdədir. 

“Milli maraqlarımıza xidmət edən müstəqil medianın inkişafının dövlətin əsas prioritetləri sırasında 

dəyərləndirən Prezident jurnalist əməyinə daim yüksək qiymət verib, Azərbaycan həqiqətlərinin yerli və 

beynəlxalq auditoriyaya çatdırılmasında medianın rolunu xüsusi qeyd edib. 2022-ci ildə Milli Mətbuat 

Günündə Şuşada ilk dəfə keçirilən beynəlxalq Media Forumuna müraciətində Prezidentin jurnalistlər 

qarşısında qoyduğu mühüm vəzifələr aktuallığını qoruyub saxlamaqdadır”, - deyə Əhməd İsmayılov qeyd 

edib. 

Audiovizual Şuranın sədri İsmət Səttarov diqqətə çatdırıb ki, seçkiqabağı təşviqatda ən böyük 

məsuliyyət ictimai yayımçının üzərinə düşür. Dövlət büdcəsindən maliyyələşən yayımçıların hamısı ictimai 

yayımçı funksiyası daşısa da, məhz seçkiqabağı təşviqat qanunla ictimai yayımçı kimi tanınan İctimai 

Televiziya və Radio Yayımları Şirkəti tərəfindən həyata keçirilməlidir. Dövlətə məxsus olan yayımçılar 

vasitəsilə seçkiqabağı təşviqat aparılmır. İctimai yayımçı seçkiqabağı təşviqatı ödənişli əsaslarla aparmaq 

üçün ehtiyatda əlavə efir vaxtı saxlamalıdır. Qeydə alınmış bütün namizədlər üçün ödəniş həcmi və şərtləri 

eyni olmalı, bu barədə müvafiq məlumat seçkilərin təyin edilməsi haqqında qərarın rəsmi dərc olunduğu 

gündən başlayaraq ən geci 30 gün ərzində dərc edilməlidir. İctimai yayımçının ödənişli istifadəyə təqdim 

edəcəyi ehtiyatda olan efir vaxtının ümumi həcmi Seçki Məcəlləsinin 80.5-ci maddəsinə uyğun olaraq 

ayrılan pulsuz efir vaxtının (3 saat) ümumi həcmindən az və həmin həcmdən iki dəfədən artıq ola bilməz. 

Qeydə alınmış hər bir namizəd üçün ehtiyatda saxlanmış efir vaxtından ödənişli əsaslarla istifadə norması 

onun ümumi həcminin qeydə alınmış namizədlərin ümumi sayına bölünməsi yolu ilə müəyyənləşdirilir. 

Mətbuat Şurasının sədri Rəşad Məcid Azərbaycan mediasının zəngin seçki təcrübəsinə malik 

olduğunu deyib. O, eyni zamanda, seçkiqabağı təşviqat, xüsusilə ödənişli və ödənişsiz təşviqatın aparılması 

ilə bağlı Mərkəzi Seçki Komissiyasının üzvlərinin fikirlərinə ehtiyac duyulduğunu qeyd edib. 

Rəşad Məcid bildirib ki, media əvvəlki illərdə olduğu kimi, Azərbaycan xalqının həyatında mühüm 

rol oynayacaq 7 fevral seçkilərində də böyük məsuliyyətlə iştirak edəcək. Eyni zamanda, sosial mediada 

hansısa namizədə qarşı saxta xəbərlərin yayıla biləcəyi şəksizdir. Peşəkar media belə hallarda məsələlərə 

vaxtında münasibət bildirməlidir. 

“7 fevral bir müddətdən sonra Azərbaycan tarixinin ən əzəmətli bayram günlərindən biri olacaq. 

Bütün bu məsələlərdə, xalqımızın, seçicilərin çiyninə böyük məsuliyyət düşür. Bütün dünya görsün ki, 

Azərbaycan xalqı öz gələcəyinə biganə deyil. Heç şübhəsiz bu məsələlərdə Azərbaycan mediası ən öndə 

getməlidir”, - deyə Mətbuat Şurasının sədri qeyd edib. 

Sonra MSK üzvləri “Azərbaycan Respublikası Prezidenti seçkilərində seçkiqabağı təşviqata dair 

ümumi tələblər, seçkiqabağı təşviqat subyektləri, onların hüquq və vəzifələri”, “Ödənişli və ödənişsiz 

əsaslarla aparılan seçkiqabağı təşviqat prosesində media subyektlərinin rol və vəzifələri” mövzularında 

çıxış ediblər. 

Təqdimatlar zamanı iştirakçılara, həmçinin seçki prosesinin ictimailəşdirilməsi, aşkarlığın və 

şəffaflığın təmin olunması, eləcə də seçkiqabağı təşviqat mərhələsində və səsvermə günü medianın rol və 

vəzifələri barədə ətraflı məlumat verilib. 

Təşkilatçı qurumların rəhbərləri və təmsilçiləri ilə yanaşı, aparıcı media subyektlərinin rəhbərlərinin 

və nümayəndələrinin də iştirak etdikləri müşavirə mövzular ətrafında fikir mübadiləsi və sual doğuran 

məsələlərin müzakirəsindən sonra işini başa çatdırıb. 

 

Azərbaycan. - 2024.- 12 yanvar. - № 5. - S. 3. 

Azərbaycan Respublikası Prezidentinin seçkilərində seçkiqabağı təşviqata dair 

ümumi tələblər 

 
Qabil Orucov, 

Azərbaycan Respublikası Mərkəzi Seçki Komissiyasının üzvü 

 

Azad, ədalətli və şəffaf seçkilərin keçirilməsi hər bir demokratik cəmiyyət üçün ali prinsipdir. 

Fikir və söz azadlığının təmin edilməsi bu mühüm meyarın həyata keçirilməsini şərtləndirən ən 

önəmli amildir desək, yanılmarıq. Bu mənada Azərbaycan Respublikasında mövcud olan seçki 

qanunvericiliyi sistemi olduqca mütərəqqi normalar müəyyən edir. Azərbaycan Respublikası 

Konstitusiyasının 47-ci maddəsinə əsasən, hər kəsin fikir və söz azadlığı vardır. Heç kəs öz fikir və 

əqidəsini açıqlamağa və ya fikir və əqidəsindən dönməyə məcbur edilə bilməz. Məhz konstitusiyanın 

bu norması seçki prosesində fikir və söz azadlığının təmin olunmasını ehtiva edən əsas konstitusion 

norma olmaqla yanaşı, passiv seçki hüququnun reallaşdırılması üçün də vacib bir vasitədir. Bu gün 

biz əminliklə deyə bilərik ki, söz və fikir azadlığının tam təmin olunduğu ölkəmizdə seçki 

qanunvericiliyi istər qeydə alınmış namizədlərin, istərsə də namizədi qeydə alınmış siyasi partiya, 

həmçinin siyasi partiya bloklarının öz seçkiqabağı təşviqat hüquqlarını da sərbəst həyata keçirməsi 

üçün çox geniş imkanlar təmin edir. 

 

Azərbaycan Respublikası Seçki Məcəlləsinin on üçüncü fəsli seçkiqabağı (referendumqabağı) 

təşviqata həsr olunub. Məlumdur ki, hər bir prosesdə olduğu kimi, seçkiqabağı təşviqat prosesində də bu 

hüququn reallaşdırılması aidiyyəti subyektlər tərəfindən həyata keçirilməlidir. Seçki Məcəlləsində 

prezident seçkiləri ilə əlaqədar bu subyektlərin dairəsinə prezidentliyə qeydə alınmış namizədlər, namizədi 

qeydə alınmış siyasi partiyalar və siyasi partiyaların blokları daxildir. 

Aydın görünür ki, qanun seçkiqabağı təşviqat hüququna malik olan subyektlərin dairəsini kifayət 

qədər geniş müəyyən edir. Bu isə təbii ki, həmin subyektlərə seçki kampaniyasının sərbəst və effektiv 

aparılması yönündə öz töhfəsini verir. 

Seçkiqabağı təşviqatda ən vacib məsələ bu prosesin necə və hansı qaydada həyata keçirilməsidir. 

Müasir seçki texnologiyaları baxımından yanaşsaq, deyə bilərik ki, təşviqatın üsul və qaydaları ayrı-ayrı 

ölkələrin qanunvericilik sistemində fərqli normalaşdırılsa da, prinsip etibarı ilə oxşardırlar. Azərbaycanın 

seçki qanunvericiliyi bu üsulları belə müəyyən edir: 

- media subyektləri vasitəsilə; 

- kütləvi tədbirlərin (yığıncaqlar və vətəndaşlarla görüşlər, kütləvi müzakirələr, söhbətlər və s.) 

keçirilməsi yolu ilə; 

- çap olunmuş, audiovizual və digər təşviqat materiallarının buraxılması və yayılması yolu ilə; 

- qanunla qadağan edilməyən digər üsullarla. 

Media subyektləri vasitəsilə seçkiqabağı təşviqat açıq müzakirələr, "dəyirmi masa"lar, mətbuat 

konfransları, müsahibələr, çıxışlar, siyasi reklamlar, televiziya və radio verilişləri, videofilmlər formasında 

və qanunla qadağan edilməyən digər formalarda həyata keçirilir.  

Diqqətlə nəzər salsaq görərik ki, qanun yuxarıda sadalanan normaları müəyyən etməklə, passiv seçki 

hüququ subyektlərinə öz seçkiqabağı təşviqat hüquqlarını reallaşdırmaları üçün bütün mümkün imkanları 

tanımaqla kifayətlənməyərək,  qanunla qadağan olunmayan digər üsullardan da istifadə etmək imkanı 

yaradır. Bununla yanaşı, onlara, yəni qeydə alınmış namizədlərə, namizədi qeydə alınmış siyasi partiyalara, 

siyasi partiyaların bloklarına, referendum üzrə təşviqat qruplarına seçkiqabağı təşviqatın forma və üsullarını 

müstəqil müəyyənləşdirməyə icazə verir. 

Bu məqamda haqlı olaraq belə bir sual yaranır: Seçkiqabağı təşviqat aparmaq hüququna malik 

subyektlərin dairəsi müəyyən edildiyi halda, bəs kimlər bu prosesdə iştirak edə bilməzlər? 

Seçki Məcəlləsinin 74.4-cü maddəsinə əsasən aşağıdakılara seçkiqabağı təşviqatın aparılması, 

seçkiqabağı hər hansı təşviqat materiallarının yayılması qadağan edilir: 

- xarici dövlətlərə və xarici hüquqi şəxslərə; 

- xarici vətəndaşlara; 

- vətəndaşlığı olmayan şəxslərə; 

- 18 yaşına çatmamış vətəndaşlara; 

- seçkilərin təyin edilməsi haqqında qərarın (sərəncamın) rəsmi dərc edildiyi günə olan vəziyyətə 

görə Azərbaycan Respublikasının hüquqi şəxsinin nizamnamə kapitalında xarici dövlətlərin və xarici 

hüquqi şəxslərin, xarici vətəndaşların, vətəndaşlığı olmayan şəxslərin iştirak (mülkiyyət) payı 30 faizdən 

çox olarsa, Azərbaycan Respublikasının hüquqi şəxslərinə; 

- beynəlxalq təşkilatlara və beynəlxalq ictimai hərəkatlara; 

- dövlət hakimiyyəti orqanlarına və bələdiyyə qurumlarına; 

- dövlət, bələdiyyə təşkilatlarına və idarələrinə; 

- seçkilərin təyin edilməsi haqqında qərarın (sərəncamın) rəsmi dərc edildiyi günə olan vəziyyətə 

görə nizamnamə kapitalında dövlətin və ya bələdiyyənin iştirak payı 30 faizdən artıq olan hüquqi şəxslərə; 

- hərbi hissələrə; 

- xeyriyyə təşkilatlarına, dini birliklərə, idarələrə və təşkilatlara; 

- aşağıdakı məlumatlardan hər hansı birini göstərməyən anonim ianə köçürənlərə (vətəndaş üçün - 

soyadını, adını, atasının adını, şəxsiyyət vəsiqəsinin və ya onu əvəz edən sənədinin seriyasını, nömrəsini, 

verilmə tarixini, yaşayış yerinin ünvanını, doğum tarixini, hüquqi şəxs üçün - vergi ödəyicisinin 

eyniləşdirmə nömrəsini, adını, qeydiyyat tarixini, bank rekvizitlərini, nizamnamə kapitalında dövlət və ya 

bələdiyyə payının olmasını, olduğu halda miqdarını, nizamnamə kapitalında xarici kapitalın pay miqdarını 

göstərməyənlərə və ya qeyri-düzgün göstərənlərə). Lakin göstərilən bu qadağalar tətbiq edilərkən Seçki 

Məcəlləsinin 12.2 və 12.3-cü maddələrinin tələblərini nəzərə almaq lazımdır. Belə ki, Azərbaycan 

Respublikasının seçki qanunvericiliyi ilə seçki hüququ olan və qanunun tələblərinə cavab verən, 

Azərbaycan Respublikasında 5 ildən az olmayaraq daimi yaşayan vətəndaşlığı olmayan şəxslərin prezident 

seçkiləri zamanı səsvermədə iştirak etmək hüquqları vardır. 

Məlumdur ki, azad, ədalətli və şəffaf seçki sisteminin tətbiqi istənilən halda inzibati resurslardan 

seçki prosesinə müdaxiləni əsaslı surətdə istisna edir. Seçki Məcəlləsinin 74.4.2-ci maddəsi müəyyən edir 

ki, öz vəzifələrini və ya xidməti vəzifələrini yerinə yetirərkən, həm də vəzifəsindən və ya xidməti 

üstünlüyündən istifadə etməklə dövlət orqanlarında, idarələrində, təşkilatlarında və ya bələdiyyə 

orqanlarında və təşkilatlarında vəzifədə olan şəxslər, dövlət və bələdiyyə qulluqçuları, hərbi qulluqçular 

seçkiqabağı təşviqat apara bilməzlər. 

Seçki komissiyalarına münasibətdə seçki qanunvericiliyi onların tərəfsiz olmağını müəyyənləşdirir. 

Məhz buna görə qanun seçki komissiyalarına, seçki komissiyalarının həlledici səs hüquqlu üzvlərinə və 

digər vəzifəli şəxslərinə seçkiqabağı təşviqatın aparılmasını qadağan edir. 

Seçkiqabağı təşviqat üçün müəyyən olunmuş qaydalara riayət edilməsi üçün, qanuna nəzarət 

funksiyasını Mərkəzi Seçki Komissiyasının nəzdində yaradılmış və əsasən jurnalistlərdən ibarət olan 

mətbuat qrupu həyata keçirir. 

Seçkiqabağı təşviqat səsvermə gününə 23 gün qalmış başlayır və səsvermənin başlanmasına 24 saat 

qalmış dayandırılır. Səsvermə günü və ondan əvvəlki gün hər hansı seçkiqabağı təşviqat aparmaq 

qadağandır. Seçki Məcəlləsi ilə müəyyənləşdirilmiş qaydada seçki məntəqəsi otaqlarının daxilində və 

xaricində yerləşdirilmiş seçkiqabağı təşviqat materialları səsvermə günü yığışdırılır. 

Yuxarıda seçkiqabağı təşviqatın üsullarını sadalayarkən media subyektləri vasitəsi ilə bu hüququn 

reallaşdırılmasına toxunmuşduq. Tam anlaşılandır ki, seçkiqabağı təşviqatın üsulları arasında media 

vasitəsilə aparılan təşviqat öz populyarlığı ilə seçilir. İstər dünya, istərsə də ölkəmizin seçki təcrübəsinə 

nəzər salsaq görərik ki, seçki subyektləri tərəfindən bu üsula daha çox üstünlük verilir. Bu da təbii bir haldır. 

Ona görə Seçki Məcəlləsi seçkiqabağı təşviqat zamanı media subyektlərinin bir çox vəzifələrini müəyyən 

edir. Seçki Məcəlləsinin 77-ci maddəsinə əsasən, ictimai teleradio təşkilatları və ya dövri nəşrlərin 

redaksiyalarının təsisçiləri dövlət orqanları, təşkilatları, idarələri olduqda və ya onlar dövlət büdcəsindən 

maliyyələşdirilərsə, ictimai teleradio təşkilatları və dövri nəşrlərin redaksiyaları qeydə alınmış namizədlərə, 

siyasi partiyalara və siyasi partiyaların bloklarına seçkiqabağı proqramlarını təbliğ etməkdən ötrü, dövlət 

hakimiyyəti orqanlarının ayırdığı vəsait hesabına bərabər şərait yaradırlar. Göstərilən təşkilatlar qeydə 

alınmış namizədlərin, siyasi partiyaların, siyasi partiyalar bloklarının lehinə və ya əleyhinə öz təşəbbüsləri 

ilə seçkiqabağı təşviqat apara bilməzlər. Dövlətə məxsus olan teleradio verilişləri təşkilatları vasitəsilə isə 

seçkiqabağı təşviqat aparılmır. 

Prezident seçkilərində Seçki Məcəlləsi ilə müəyyən olunmuş audiovizual media vasitəsilə aidiyyəti 

seçki subyektlərinə seçkiqabağı təşviqat aparmaq üçün şərait yaradılması vəzifəsi müəyyən edilmişdir. Bu 

vəzifə yalnız ödənişsiz əsaslarla həyata keçirilən seçkiqabağı təşviqata aiddir. 

Seçkiqabağı təşviqat kampaniyası aktiv və passiv seçki hüququ subyektlərinin təması baxımından, 

demək olar ki, həlledici mərhələdir. Ona görə də əksər ölkələrin seçki qanunvericiliyində olduğu kimi, 

respublikamızda mövcud olan və seçki hüquq münasibətlərini tənzimləyən qanunvericilik aktlarında da 

seçkiqabağı təşviqat aparmaq imkanları əhatəli şəkildə ehtiva olunur. Ödənişli əsaslarla aparılan 

seçkiqabağı təşviqat buna bariz misal ola bilər. Bu cür seçkiqabağı təşviqata yer ayrılması, ödənişsiz 

əsaslardan fərqli olaraq media subyektlərinin hüququdur. Lakin qanun bu hüquqla yanaşı, namizədlərin və 

digər seçki subyektlərinin bərabər hüquqlarını nəzərə alaraq, imkanların da eyni əsaslarla təmin olunması 

vəzifəsini media subyektlərinin üzərinə qoyur. 

Ödənişli əsaslarla seçkiqabağı təşviqat həm Seçki Məcəlləsi ilə müəyyənləşdirilmiş, təsisçiləri dövlət 

orqanları, təşkilatları və idarələri olan, həmçinin dövlət büdcəsindən maliyyələşən media subyektləri 

vasitəsilə, həm də özəl media subyektləri ilə aparıla bilər. Müqavilə əsasında ödənişli efir vaxtı və dövri 

nəşrlərdə yerlərin verilməsinin dəyəri ödənilir. Ödənişin məbləği və şərtləri müvafiq olaraq qeydə alınmış 

bütün namizədlər, siyasi partiyalar, siyasi partiyaların blokları üçün eyni olmalıdır. 

Seçki Məcəlləsi ilə müəyyən edilmiş müvafiq media subyektləri efir vaxtının verilməsinin və dövri 

nəşrlərdə yer ayrılmasının mümkünlüyü barədə qeydə alınmış namizədlərə, siyasi partiyalara, siyasi 

partiyaların bloklarına və Mərkəzi Seçki Komissiyasına bildirişlə yanaşı, ödənişin məbləği barədə məlumatı 

da seçkilərin təyin edilməsi haqqında qərarın (sərəncamın) rəsmi dərcindən sonra ən geci 30 gün keçənədək 

dərc etməlidirlər. 

Özəl media subyektləri və çap mediası seçkiqabağı təşviqat materiallarını dərc etməkdən imtina edə 

bilərlər. Onlar bu fəaliyyətə məcbur edilə bilməzlər. Lakin bu cür materiallar dərc edilirsə, dərc edilmə 

şərtləri bütün namizədlərə və digər aidiyyəti subyektlərə münasibətdə eyni olmalıdır. 

Qanunun eyni qaydada və bərabər əsaslarla tətbiqini təmin etmək baxımından seçkiqabağı təşviqatın 

aparılmasına nəzarət funksiyasına əsasən, qanunla səlahiyyətləndirilmiş media subyektləri qeydə alınmış 

namizədlərə, siyasi partiyalara və siyasi partiyaların bloklarına və digər seçki subyektlərinə pulsuz və ya 

pullu efir vaxtı və ya dövri nəşrlərdə yer ayrılması ilə əlaqədar efir vaxtının və ya dövri nəşrlərdə yerin 

həcminin və dəyərinin qeydiyyatını aparmalı və bu qeydiyyat barədə səsvermə gününə azı 5 gün qalmış və 

səsvermə günündən ən tezi 5 gün sonra onların qeydiyyatını həyata keçirən seçki komissiyasına məlumat 

verməlidirlər. 

Həmçinin müvafiq sorğuya əsasən qeydə alınmış namizədlər, siyasi partiyalar, siyasi partiyaların 

blokları ödənişli efir vaxtının və dövri nəşrdə yerin dəyərinin ödənilməsinə razılığı təsdiq edən sənədləri 

müvafiq seçki komissiyasına təqdim etməyə borcludurlar. 

Yuxarıda seçkiqabağı təşviqatın aparılması ilə bağlı məsələləri şərh edərkən qeyd etmişdik ki, 

aidiyyəti seçki subyektləri müvafiq media subyektlərində öz seçkiqabağı təşviqat hüquqlarını həyata 

keçirərkən qanunla dövlətin onlara pulsuz əsaslarla yaratdığı imkana sahibdirlər. İndi isə həmin hüququn 

verilməsi şərtlərinin nədən ibarət olmasına dair məqamları bildirmək yerinə düşərdi. Belə ki, Seçki 

Məcəlləsinin 80-ci maddəsinə əsasən, prezident seçkilərində bu hüquq prezidentliyə qeydə alınmış 

namizədlərə tanınır. Seçkiqabağı təşviqat prosesi başlandıqdan sonra bir həftə müddətində, qeydə alınmış 

namizədlər arasında, onların verdikləri ərizə əsasında, Seçki Məcəlləsinin 80.7-ci maddəsinə uyğun olaraq, 

ayrılmış pulsuz efir vaxtının bölgüsü məqsədi ilə püşkatma keçirilir. Seçki Məcəlləsinin tələblərinə əsasən 

pulsuz efir vaxtının verilməsi üçün konkret müddət müəyyən olunur. Qanun bu müddəti müəyyən etməklə, 

media subyektlərinə seçkiqabağı təşviqatın aparılması ilə bağlı şəxsi mülahizələrə yol verməmələrini təlqin 

edir. Seçki Məcəlləsinin 80.5-ci maddəsində göstərilir ki, aidiyyəti media subyektlərinin seçkiqabağı 

təşviqat üçün ayırdıqları pulsuz efir vaxtının ümumi həcmi 3 saatdan az olmamalıdır. Ödənişli əsaslarla 

fəaliyyət göstərən müvafiq media subyektlərinin isə pulsuz efir vaxtının ümumi həcmi həftədə 1 saat 30 

dəqiqədən az ola bilməz. Həmin təşkilatların verilişlərinin ümumi vaxtı gün ərzində 2 saatdan az olarsa, 

göstərilən efir vaxtı verilişlərin ümumi həcminin 1/4 hissəsindən az olmamalıdır. Pulsuz efir vaxtı daha 

geniş auditoriyanın baxması mümkün olan vaxtda ayrılmalıdır. 

Audiovizual mediada seçkiqabağı təşviqatın ödənişli əsaslarla aparılması qanunla müəyyən olunmuş 

şərtlər daxilində baş verir. Belə ki, bu hüququn əldə olunması üçün ilkin şərt tərəflər arasında bağlanan 

mülki müqavilə əsasında yaranır. Daha sonra tərəflər arasında mövcud olan müqaviləyə və seçki 

qanunvericiliyinə əsasən, digər şərtlərin dairəsi müəyyənləşir. Həmin şərtlərin pozulması qanunla müəyyən 

edilmiş məsuliyyətə səbəb olur. Azərbaycan Respublikasının Cinayət Məcəlləsinə, İnzibati Xətalar 

Məcəlləsinə və Mülki Məcəlləsinə uyğun olaraq, qeydə alınmış namizədlərin, siyasi partiyaların, siyasi 

partiya bloklarının seçkiqabağı proqramında, yığıncaqlarda, media subyektlərində yayılan təşviqat 

materiallarında və çıxışlarda hakimiyyətin zorla ələ keçirilməsinə, konstitusiya quruluşunun zorla 

dəyişdirilməsinə və dövlətin ərazi bütövlüyünün pozulmasına çağırışlar, vətəndaşların şərəf və ləyaqətini 

təhqir edən mülahizələr olmamalıdır. Lakin bu məhdudiyyət Azərbaycan Respublikası Konstitusiyasının 

47-ci maddəsində təsbit edilmiş fikir və söz azadlığının məhdudlaşdırılmasına səbəb ola bilməz. 

Seçkiqabağı təşviqat aparılarkən sosial, irqi, milli, dini nifrət və düşmənçilik yaradan təşviqat 

aparılarsa, bu Azərbaycan Respublikası Cinayət Məcəlləsi ilə müəyyən olunmuş məsuliyyət yaradır. 

Seçkiqabağı təşviqat hüququnun reallaşdırılmasında aidiyyəti seçki subyektlərinin mülki 

qanunvericiliyin tələblərindən və əqli mülkiyyət hüququnun qorunmasına dair müvafiq normativ hüquqi 

aktdan irəli gələn məsələlərə diqqət etməsi olduqca vacibdir. Belə ki, seçkiqabağı təşviqatın aparılması 

zamanı bilavasitə, yaxud dolayısı ilə seçicilərin hər hansı üsulla ələ alınması qadağandır və qanunla 

müəyyən edilmiş məsuliyyətə səbəb olur. 

Göründüyü kimi, seçkiqabağı təşviqat hüququ ilə bağlı çox mühüm normaları təsbit edən seçki 

qanunvericiliyi, ilk dəfə ölkəmizin suverenliyi və ərazi bütövlüyü tam bərpa olunmuş bir şəraitdə 

keçiriləcək növbədənkənar Azərbaycan Respublikası Prezidenti seçkilərində seçki subyektlərinin fəaliyyəti 

üçün hərtərəfli şərait və geniş imkanlar yaradır. 

 

Azərbaycan. - 2024.- 12 yanvar. - № 5. - S. 6. 

Azərbaycan növbəti dəfə demokratik seçki nümunəsi göstərəcək 

 
Müsahibimiz Mərkəzi Seçki Komissiyasının katibi Arifə Muxtarovadır 

 

Əliqismət Bədəlov 

 

- Arifə xanım, növbədənkənar Prezident seçkilərində prezidentliyə namizədlərin 

müəyyənləşməsi prosesi başa çatıb, namizədlər arasında mübarizəyə start verilib. Seçkilərdə əsas 

məsuliyyət və səlahiyyət sahibi olan Mərkəzi Seçki Komissiyası seçki kampaniyasının bundan 

sonrakı mərhələsində hansı məsələlərə daha çox diqqət yetirəcək? 

- Mərkəzi Seçki Komissiyasının 2023-cü il 8 dekabr tarixli qərarı ilə növbədənkənar Azərbaycan 

Respublikası Prezidenti seçkiləri 2024-cü il fevralın 7-nə təyin edilib. 2023-cü il dekabrın 9-dan 

namizədliyin irəli sürülməsi prosesi başlanıb. Ötən dövrdə 17 nəfərdən 5-nin prezidentliyə namizədliyi si-

yasi partiya tərəfindən, 12-si isə öz təşəbbüsü ilə irəli sürülüb. Mərkəzi Seçki Komissiyası Seçki 

Məcəlləsində nəzərdə tutulmuş müddətdə və qaydada müvafiq araşdırma aparıb, həmin subyektlərin hər 

birinin müraciətini təmin edərək onların namizədliklərini təsdiq edib. Daha sonra namizədin müdafiəsi üçün 

imzaların toplanılması məqsədilə onlara lazım olan saydan artıq imza vərəqələri verilib, lakin prezidentliyə 

iddialı olanlardan yalnız 7 nəfər, yəni 5-i siyasi partiya, 2-si isə öz təşəbbüsü ilə irəli sürülən namizədlər 

tələb olunan imzaları toplayıb və imza vərəqələri ilə birlikdə digər sənədləri də MSK-ya təqdim edib.  

Komissiya qanunda nəzərdə tutulmuş qaydada həmin sənədləri araşdırdıqdan sonra namizədləri 

qeydə alıb və artıq seçki kampaniyasının namizədliyin irəli sürülməsi və qeydə alınması mərhələsi başa 

çatıb.  

Seçki prosesinin önəmli mərhələlərindən biri namizədlərin təşviqat kampaniyasıdır. Qanunvericiliyə 

görə bu proses səsvermə günün, ən azı, 23 gün qalmış başlayır və səsvermənin başlanmasına 24 saat qalmış 

dayandırılır. Namizədlərin təşviqatı qanunvericiliyin tələbləri əsasında müxtəlif üsullarla həyata keçirilir. 

Bu üsullara televiziya, radio, media vasitələri, kütləvi tədbirlər daxildir. 

Seçki Məcəlləsinin tələbinə görə, namizədlər ölkə ərazisində yayımlanan televiziya və radiolarda 

həftədə 6 saat pulsuz təşviqat aparacaqlar. Təbii ki, bu prosesi MSK-da yaradılmış püşkatma komissiyası 

müəyyənləşdirəcək. Media vasitələrində isə təşviqat həmin qəzetlərlə namizədlərin səlahiyyətli 

nümayəndələri arasında razılaşdırılmış şəkildə püşkatmadan sonra başlana bilər. Bu sahə üzrə də MSK-da 

ciddi hazırlıq işləri görülür.  

Artıq seçkiqabağı təşviqat tədbirləri çərçivəsində görüşlər üçün şəhər və rayonlarda 125 seçki dairəsi 

üzrə 139 açıq, 139 qapalı yer müəyyənləşdirilib və həmin siyahı artıq mətbuatda dərc edilib. Prezidentliyə 

qeydə alınmış namizədlər və namizədləri qeydə alınmış siyasi partiyalar həmin yerlərdən bərabər əsaslarla 

ödənişsiz istifadə edə bilərlər. Bu məqsədlə digər yerlərdən də qanunvericiliyə uyğun şəkildə istifadə etmək 

mümkündür. Ümumiyyətlə isə təşviqatın qanunvericiliyin tələblərinə uyğun keçirilməsi üçün Mərkəzi 

Seçki Komissiyası üzərinə düşən bütün vəzifələri qanunda nəzərdə tutulmuş qaydada və müddətdə yerinə 

yetirir. 

- Seçkilərdə “exit-poll”ların keçirilməsi, beynəlxalq və yerli müşahidəçilərin iştirakı diqqət 

çəkən məqamlardandır. Növbədənkənar Prezident seçkisinə müşahidəçilərin böyük maraq 

göstərəcəyi də istisna deyil. Bu sahədə vəziyyət necədir? 

- Seçkilərdə şəffaflığın təmin olunması məqsədi ilə həm yerli, həm də beynəlxalq müşahidəçilərin 

seçki prosesini izləmələri üçün MSK hərtərəfli şərait yaradıb. Hazırda həm MSK-da, həm də müvafiq dairə 

seçki komissiyalarında müşahidəçilərin qeydə alınması prosesi davam edir. Seçki qanunvericiliyinin 

tələbinə görə, “exit-poll” keçirmək istəyən təşkilatlar səsvermə gününə, ən azı, 20 gün qalmış Mərkəzi 

Seçki Komissiyasına müraciət etməlidirlər. Komissiya isə səsvermə gününə 10 gün qalmış onları qeydə 

alır.  

Seçkilərin təyin edilməsi haqqında qərar rəsmi dərc edildikdən sonra vətəndaşlar, siyasi partiyalar və 

seçkilər sahəsində fəaliyyət göstərən qeyri-hökumət təşkilatları müşahidə aparmaq hüququnu əldə etmək 

üçün müvafiq seçki komissiyalarına müraciət edirlər. Respublika üzrə müşahidə aparmaq istəyən subyekt 

MSK-ya müraciət edir, komissiyadan lövhəcik alır və ölkə üzrə müşahidə aparmaq hüququ əldə edir.  

Seçki dairəsinin ərazisində müşahidə aparmaq istəyində olan subyektlər isə müvafiq dairə seçki 

komissiyalarına müraciət etməlidirlər. Belə müşahidəçilər yalnız həmin dairə seçki komissiyasının əhatə 

etdiyi seçki məntəqələrində müşahidə aparmaq hüququna malikdirlər. Onlar digər seçki dairəsinin 

məntəqələrində müşahidə apara bilməzlər.  

Seçkilərin keçirilməsi haqqında qərar dərc edildikdən sonra müşahidəçi olmaq üçün Mərkəzi Seçki 

Komissiyasına müraciət edənlərin ardı-arası kəsilmir. Eləcə də beynəlxalq müşahidəçilərin sayı durmadan 

artır. İndiyə qədər qeydiyyatdan keçən müşahidəçilərin sayı 25 mindən artıqdır. Bu qaydada davam etsə, 

müşahidəçilərin sayı daha çox olacaq.  

Ümumiyyətlə, növbədənkənar prezident seçkiləri beynəlxalq aləmdə böyük əks-səda doğurub. Bu 

da ölkəmizin qısa müddətdə dünya birliyində böyük nüfuz qazanması, xüsusilə, Vətən müharibəsində əldə 

etdiyi parlaq Qələbə və ötən ilin sonunda Qarabağda aparılan bir günlük antiterror tədbirlərindən sonra 

ərazi bütövlüyümüzün tam təmin olunması ilə əlaqədardır. Gündəlik məlumatlara əsasən, həm yerli, həm 

də beynəlxalq müşahidəçilərin sayı getdikcə artır.  

- Son 30 ildə ilk dəfədir ki, seçkilər Azərbaycanın bütün ərazilərini əhatə edəcək. İşğaldan azad 

edilmiş ərazilərdə seçkiqabağı hansı işlər görülüb? 

- Əslində, bu suala cavab verməyin özü çox qürurvericidir. Xalqımızın böyük səbirsizliklə gözlədiyi 

gün nəhayət, yetişdi. Ermənilərin 2 əsrlik düşmənçilik siyasətinə son qoyuldu və 30 ilə yaxın müddətdə 

işğal altında qalan torpaqlarımız azad edildi. Artıq keçmiş məcburi köçkün olan soydaşlarımız doğma ata-

baba yurdlarına qayıdırlar. Həmin ərazilərdə hər cür şəraiti olan mənzillər tikilib soydaşlarımıza verilir. Bu, 

əlbəttə, hər bir azərbaycanlıda qürur yaradır.  

Azərbaycanın müstəqillik tarixində ilk dəfə olaraq seçkilər ölkənin bütün ərazisində keçiriləcək. 

Doğma yurdlarından didərgin salınmış soydaşlarımız vaxtilə məskunlaşdıqları ərazilərdə seçkilərdə iştirak 

ediblər, səs veriblər. Amma növbədənkənar prezident seçkilərində onların öz doğma ata-baba yurdlarında 

səs vermələrinin təmin edilməsi unudulmaz tarixi hadisədir. Mərkəzi Seçki Komissiyanın səsvermənin yeri 

və vaxtı barədə müəyyənləşdirdiyi bildirişdə işğaldan azad edilmiş ərazilərin adının olması qürurverici 

haldır. Hətta bu bildirişlər vasitəsilə işğaldan azad edilmiş ərazilərdə, dədə-baba yurdlarında səs verəcək 

soydaşlarımızı təbrik də etdik.  

İşğaldan azad edilmiş ərazilərimizdə 26 seçki məntəqəsi yaradılıb. Həmin məntəqələr çox yüksək 

səviyyədə lazımi avadanlıq və ləvazimatla təchiz edilib. Qürurverici məqamlardan biri də odur ki, həmin 

ərazilərdə yaradılan seçki məntəqələri digərlərinə nisbətən daha yaxşı məkanlarda yerləşməklə, tam 

təminatlıdır və seçicilərin səsverməsi üçün əlverişli şəraitdə fəaliyyət göstərəcək. Çünki həmin məntəqələr 

hər cür infrastrukturu olan yeni binalarda yaradılıb. Bir daha vurğulamaq istəyirəm ki, Mərkəzi Seçki 

Komissiyası həmin məntəqələrə xüsusi diqqət yetirir. Bunun nəticəsidir ki, seçki ilə bağlı bütün texniki 

avadanlıqlar və müvafiq sənədlər həmin məntəqələrə vaxtında çatdırılır.  

Fevralın 7-də keçiriləcək seçkilərdə bu ərazilərdəki seçki məntəqələri təkcə yerli yox, həm də 

beynəlxalq müşahidəçilərin diqqət mərkəzində olacaq. Məntəqələrdə müşahidə aparmaq qanunauyğun 

şəkildə təmin olunduğu üçün beynəlxalq müşahidəçilər istədikləri vaxt həmin məntəqələrə gedib proseslə 

tanış ola biləcəklər. 

- Seçkinin mütəşəkkil keçirilməsində, şübhəsiz, maarifləndirmənin rolu böyükdür. Bu sahədə 

görülən işləri necə qiymətləndirərdiniz?  

-Seçkilərin azad, ədalətli, insidentsiz keçirilməsində və şəffaflığın təmin olunmasında 

maarifləndirmənin xüsusi rolu var. Bu məsələ daim MSK-nın diqqət mərkəzindədir. Hər dəfə seçki 

ərəfəsində geniş maarifləndirmə tədbirlərinin keçirilməsinə xüsusi önəm verilir. İndiyə qədər müxtəlif 

mövzularda xeyli maarifləndirilmə tədbirləri keçirilib. Növbədənkənar prezident seçkilərinin daha səmərəli 

keçirilməsi üçün reallaşdırılan mühüm maarifləndirmə layihələrindən biri MSK-nın Ali Məhkəmə və 

Apelyasiya məhkəmələri ilə birgə layihəsi çərçivəsində keçirilən və seçki mübahisələrinin məhkəmə 

qaydasında həllinə həsr olunan seminarlardır.  

Yanvarın 8-də Bakıda, 10-da isə eyni vaxtda Gəncə, Naxçıvan, Şəki və Şirvanda gerçəkləşdirilən 

tədbirlərin başlıca hədəfi seçki mübahisələrinin həlli istiqamətində dairə seçki komissiyalarının 

məlumatının artırılması, vətəndaşların seçki hüquqlarının daha səmərəli təmin edilməsi idi. Bakıda la-

yihənin açılışında və ilk seminar-müşavirədə MSK sədri və Ali Məhkəmənin sədri giriş nitqi söylədilər. 

MSK üzvləri və Katibliyin struktur bölmələrinin əməkdaşları, region üzrə apelyasiya 

məhkəmələrinin sədr və hakimləri, eləcə də dairə seçki komissiyaları sədrlərinin iştirakı ilə keçirilən 

tədbirlərdə MSK, Ali Məhkəmə və regional apelyasiya məhkəmələrindən olan təmsilçilərin seçki 

mübahisələrinin məhkəmə qaydasında həllinə dair müxtəlif mövzularda təqdimat və çıxışları dinlənildi. 

Belə tədbirlərin keçirilməsinin effektlivliyi seçkilər keçirilən zaman daha qabarıq görünür.  

MSK-nın ekspert qrupunun üzvləri Hüquq və İnsan Haqları İnstitutu ilə birgə Bakı, Sumqayıt, Gəncə, 

Şəki, Masallı və Naxçıvanda dairə seçki komissiyalarının ekspertləri üçün seçki hüququnun pozulmasına 

dair müraciətlərə baxılmasına həsr olunan regional seminarlar da keçirdi. Seminarlarda vətəndaşların seçki 

hüquqlarını pozan hərəkətlərdən (hərəkətsizlikdən) və qərarlardan şikayətlərin araşdırılması məqsədi ilə 

dairə seçki komissiyaları nəzdində fəaliyyət göstərən ekspert qrupu üzvlərinin məlumatının artırılması, 

bilik, bacarıq və işgüzar vərdişlərinin daha da təkmilləşdirilməsi diqqət mərkəzində oldu.  

Daxili İşlər Nazirliyi ilə birlikdə keçirilən tədbirin də əhəmiyyətini qeyd etmək istərdim. MSK Daxili 

İşlər Nazirliyi ilə birgə yanvarın 9-dan etibarən Bakı, Gəncə, Şəki, Şirvan və Naxçıvanda müvafiq olaraq 

polis əməkdaşları üçün regional seminar-müşavirələr keçirdi. Layihə seçki prosesində polisin xidməti 

fəaliyyətinin daha da təkmilləşdirilməsi məqsədi daşıyırdı. Həmin tədbirdə polisin seçki günü üzərinə düşən 

vəzifənin icrasından söhbət getdi. Qanunvericilik seçki ilə bağlı hər bir orqanın üzərinə müvafiq vəzifələr 

qoyub.  

Çalışırıq ki, hər dəfə seçki keçiriləndə maarifləndirmə tədbirləri çərçivəsində hüquq- mühafizə 

orqanı əməkdaşları ilə müvafiq tədbirlər həyata keçirək. Seçki Məcəlləsinin tələbinə görə, polis səsvermə 

məntəqəsindən 100 metr kənarda olmalıdır. Əgər seçki məntəqəsində yaranmış mübahisəni məntəqə seçki 

komissiyasının sədri aradan qaldıra bilmirsə, o zaman yaxınlıqda olan polis əməkdaşı məntəqə seçki 

komissiyası sədrinin dəvəti ilə məntəqəyə daxil olur.  

Bununla belə, polis səsvermə günü seçki məntəqəsinə ancaq seçici kimi daxil ola bilər. Başqa halda, 

polisin seçki məntəqəsinə daxil olub nəzarət etməsi qanunla qadağandır. Tədbirdə səsvermədən sonrakı 

dövrdə seçki bülletenlərinin və digər seçki sənədlərinin dairə seçki komissiyasına və MSK-ya gətirilməsi 

zamanı təhlükəsizlik tədbirlərinin görülməsindən də bəhs olunub. 

Hazırda maarifləndirmə tədbirləri davam edir. Bu günlərdə Xarici İşlər Nazirliyi ilə birgə tədbirimiz 

nəzərdə tutulub. Bildiyiniz kimi, növbədənkənar prezident seçkilərində xaricdə yaşayan seçicilərimiz - 

həmvətənlərimiz səsvermə hüququndan istifadə etməlidirlər. Bu məqsədlə xarici ölkələrdəki səfirliklərdə, 

konsulluqlarda seçki məntəqələri təşkil edilir.  

Səhiyyə Nazirliyi ilə də birlikdə maarifləndirmə tədbiri keçirməyi planlaşdırırıq. Xəstəxanalarda, 

pansionatlarda, sanatoriyalarda seçki məntəqələri yaradılıb. Digər bir tədbirimiz isə Ədliyyə Nazirliyi ilə 

birgə olacaq. Çünki qanunla cəzaçəkmə müəssisələrində cəza çəkən şəxsin səsvermə hüququ var. Bu 

insanlar namizəd ola bilməzlər, ancaq səsvermədə iştirakları onların konstitusiya hüququdur.  

Onu da qeyd edim ki, hazırda bir çox inkişaf etmiş ölkələrdə cəzaçəkmə müəssisələrindəki şəxslərin 

səsvermə hüququ yoxdur. Ancaq Azərbaycanda insan hüquq və azadlıqlarının müdafiəsi yüksək səviyyədə 

təsbit olunduğu üçün hər seçkidə cəzaçəkmə müəssisələrində seçki məntəqəsi yaradılır və burada cəza 

çəkənlərin səsvermə hüququ təmin edilir.  

Əlavə olaraq bildirim ki, MSK-da hazırda dairə seçki komissiyalarının trenerləri üçün treninqlər 

keçirilir və belə tədbirlər növbəti günlərdə yerlərdə məntəqə seçki komissiyalarının üzvləri üçün də 

keçiriləcək. 

İlk dəfədir ki, Mərkəzi Seçki Komissiyası və “ASAN xidmət”in birgə layihəsi çərçivəsində prezident 

seçkiləri ilə bağlı “ASAN xidmət” mərkəzlərində yeni layihə gerçəkləşdirilib. Mərkəzlərdə olan “ASAN 

növbə” terminallarına “Seçici statusunu yoxla” adlı funksional bölmə əlavə edilib. Vətəndaşlar şəxsiyyət 

vəsiqələrini qeyd olunan yerdə oxudaraq adlarını seçici siyahılarında yoxlaya və hansı seçki məntəqəsində 

səs verməli olduqlarını öyrənə bilərlər.  

Burada qeydiyyat üzrə seçki dairəsi və məntəqəsi, səs veriləcək seçki məntəqəsinin ünvanı haqqında 

da məlumatlar əldə etmək mümkündür. 

Göründüyü kimi, seçkilərin azad, ədalətli, şəffaf keçirilməsi üçün Mərkəzi Seçki Komissiyası bütün 

imkanlardan səmərəli istifadə edir. Bütün bunların nəticəsi olaraq, Azərbaycan dünyaya növbəti dəfə 

demokratik seçki nümunəsi nümayiş etdirəcək. 

 

Xalq qəzeti. - 2023. - 14 yanvar. - № 7.- S. 6. 

Namizədlərə bərabərhüquqlu şərait yaradılıb 

 
Azərbaycan vətəndaşları konstitusion hüquqlarından istifadəedərək seçkilərdə aktiv iştirak 

edəcək 

 

İsmayıl Qocayev 

 

Siyasi mədəniyyətin, hüquq şüurunun və mədəniyyətinin formalaşmasında, xalqın iradəsinin 

milli maraqlar ətrafında birləşməsində seçkilərin əhəmiyyəti olduqca böyükdür. Ölkəmizdə həyata 

keçirilən konstitusion hüquqi islahatlar nətisəsində insan hüquq və azadlıqlarının, o cümlədən 

vətəndaşların seçki hüququnun daha səmərəli həyata keçirilməsi üçün geniş imkanlar yaradılıb. 

  Azərbaycanda vətəndaşların seçki hüququnun həyata keçirilməsi üçün istər qanunvericilik, istərsə 

də praktiki baxımdan geniş imkanlar yaradılıb. 

  Seçki hüququ vətəndaşların dövlət orqanlarının təşkilində birbaşa təsirini ifadə edən, dövlət 

hakimiyyətini legitimləşdirən əsas faktorlardan biridir. Cəmiyyət üçün seçki hüququnun önəmi çox 

böyükdür. Burada konkret şəxslərin deyil, bütöv halda cəmiyyətin mənafeyi nəzərdə tutulur. Azərbaycan 

Respublikası Konstitusiyasının 56-cı maddəsinə əsasən, Azərbaycan Respublikası vətəndaşlarının dövlət 

orqanlarına seçmək və seçilmək, habelə referendumda iştirak etmək hüququ vardır. 

  Respublikamızda həyata keçirilən şəffaf və ədalətli seçkilərin keçirilməsi proseslərində xalqın öz 

iradəsini azad və sərbəst olaraq ifadə etməsi nəticəsində dövlətin ali hakimiyyət orqanlarının və 

özünüidarəetəmə orqanlarının demokratik yolla formalaşdırılması dövlətin siyasi kursunun və strateji 

inkişaf xəttinin düzgün və ardıcıl həyata keçirilməsinə imkan yaradıb. Fevral ayının 7-də ilk dəfə bütöv 

Azərbaycan ərazisində keçirilməsi nəzərdə tutulan növbədənkənar Azərbaycan Respublikası Prezidenti 

seçkiləri də hər bir vətəndaşdan yüksək seçki mədəniyyəti tələb edir. Belə ki, 2024-cü il fevralın 7-nə 

Azərbaycan Respublikası Prezidentliyinə növbədənkənar seçki təyin edilib. Seçkilərlə bağlı elanlar artıq 

vurulub, prezidentliyə namizədlərin təbliğat- təşviqat kampaniyası da başlayıb. 

Qeyd edək ki, Mərkəzi Seçki Komissiyası (MSK) və Azərbaycanın İnsan Hüquqları üzrə 

Müvəkkilinin (Ombudsman) Aparatının təşkilatçılığı ilə “Vətəndaşların seçki hüququnun təmini” 

mövzusunda dəyirmi masa keçirilib. 

  MSK sədri Məzahir Pənahov deyib ki, beynəlxalq təşkilatlar Azərbaycanın seçkilərlə əlaqədar 

seçicilərin konstitusion hüquqlarının həyata keçirilməsində, seçkilərin təşkilində böyük nailiyyət əldə 

etdiyini bildirirlər. Ancaq seçki prosesində milyonlarla seçici iştirak edir, minlərlə komissiya üzvü, seçicilər 

olur. Ona görə də milyonlarla insanın iştirak etdiyi prosesdə bəzi çatışmazlıqlar ola bilər və bu 

çatışmazlıqların aradan qaldırılmasına ombudsmanın da dəstəyini gözləyirik. Hansısa pozuntu varsa, o 

hüququn bərpası üçün də ombudsman dərhal müdaxilə etməlidir”. 

  Ombudsman Səbinə Əliyeva isə hesab edir ki, prioritet hüquqlardan olan seçki hüququnun 

təmini önəmlidir: “Demokratiyanın əsas göstəricisi olan seçki sisteminin inkişafı üçün maarifləndirici 

yöndə silsilə tədbirlər vacibdir. Eyni zamanda seçki günü Ombudsman Aparatına daxil olan müraciətlər 

araşdırılacaq. Ombudsman Aparatının əməkdaşları seçki məntəqələrində müşahidələr də aparacaqlar”. 

  Onun sözlərinə görə, fiziki qüsurlu, əlil, görmə və eşitmə qabiliyyəti məhdud olan vətəndaşların 

seçki prosesində iştirakını təmin etmək məqsədilə işlər görülür. Ombudsman vurğulayıb ki, hamı bir 

vətəndaş olaraq seçkilərdə fəal iştirak etməli, ölkəmizin ictimai-siyasi həyatında mühüm rol oynayacaq bu 

prosesə yaxından qoşulmalıdır. “Torpaqlarımızın Ermənistan tərəfindən işğalı nəticəsində Azərbaycan 

vətəndaşlarının hüquqları uzun müddət pozulub. Müharibədən sonra 350-yə yaxın vətəndaşımız mina 

terrorundan əziyyət çəkib. Özlərini demokratiyanın beşiyi sayan, Azərbaycana qarşı qarayaxma 

kampaniyası aparan bəzi ölkələr buna niyə susurlar?”, - deyən Ombudsman vurğulayıb ki, Azərbaycan 

tarixi ədaləti bərpa etsə də, vətəndaşları yenə də ədalətsizliklə qarşılaşır, mina terrorunun qurbanına 

çevrilirlər: “Demokratiya hamı üçün bir olmalıdır. Biz Qələbəmizlə ədaləti bərpa etmişik. Qarabağ və Şərqi 

Zəngəzurun gəncləri seçki prosesində öz doğma yurdlarında səs verəcəkləri üçün özlərini xoşbəxt hesab 

edirlər”. 

  Ölkəmizdə 125 seçki dairəsi üzrə 6319 seçki məntəqəsi var. Bu seçki məntəqələrinin 26-sı işğaldan 

azad olunmuş ərazilərdə yerləşir. 

Növbədənkənar prezident seçkiləri ilə əlaqədar 37 xarici ölkədə 49 seçki məntəqəsi yaradılıb. Həmin 

məntəqələrdə xaricdə yaşayan soydaşlarımız səs verə biləcəklər. 

Türkiyənin Azərbaycandakı sabiq səfiri, İMZA Sosial İnkişafa Dəstək İctimai Birliyinin (İB) Türkiyə 

rəhbəri, Azərbaycan Ağsaqqallar Şurası Fəxri üzvü Hulusi Kılıç isə 7 fevralda Azərbaycanda keçiriləcək 

prezident seçkilərinin yeni mühitdə baş tutacağını qeyd edib. O deyib ki, Azərbaycan Prezidenti İlham 

Əliyev çox açıq bir şəkildə ifadə edib ki, Azərbaycan artıq yeni dövrə girib: "Azərbaycan torpaqlarını 

işğaldan azad etdi və suverenliyini bərpa etdi. Yeni dövrdə Azərbaycanın hər qarış torpağında seçkilər 

keçirilməli idi. Bu seçkilər həm Azərbaycanın ərazi bütövlüyünü, həm də Prezident İlham Əliyevin 20 illik 

uğurlu prezidentlik dövründən sonra yeni bir dövrün başlandığını göstərir. İndiyədək keçirilmiş prezident, 

parlament və bələdiyyə seçkiləri nəticəsində Azərbaycanda kamil seçki mədəniyyəti formalaşıb. Seçicilər 

ilk dəfə Qarabağ bölgəsində və Şərqi Zəngəzurda səs verəcəklər. Bu bölgələrdə şəffaf səsvermə prosesinin 

təşkil edilməsi üçün bütün şərait yaradılıb. Azərbaycanda kamil seçki mədəniyyəti formalaşıb. Azərbaycan 

Respublikasının Konstitusiyası demokratik prinsiplərə əsaslanan insan hüquq və azadlıqlarına təminat 

yaradır. Bu prinsip seçki prosesləri üçün də keçərlidir. Namizədlərə bərabərhüquqlu şərait yaradılıb". 

  Demokratiya və İnsan Hüquqları Komitəsinin sədri, Hüquq üzrə fəlsəfə doktoru Çingiz 

Qənizadə isə “Sherg.az"a açıqlamasında seçki kampaniyasına start verildiyini, MSK və dairə seçki 

komissiyalarının seçki prosesinin təşkili ilə bağlı lazımi işləri gördüyünü bildirib: 

“Seçici siyahısının müəyyənləşdirilməsi, namizədlərin qeydə alınması kimi proseslər şəffaf formada 

həyata keçirilib. Namizədlərin təşviqatı qanunvericiliyin tələbləri əsasında müxtəlif üsullarla həyata 

keçirilir. Bu üsullara televiziya, radio, media vasitələri, kütləvi tədbirlər daxildir. Prezidentliyə qeydə 

alınmış namizədlər seçkiqabağı təşviqat tədbirləri üçün müəyyən edilmiş yerlərdən də bərabər əsaslarla 

ödənişsiz istifadə edə bilərlər. Bir sözlə, təşviqatın qanunvericiliyin tələblərinə uyğun keçirilməsi üçün 

Mərkəzi Seçki Komissiyası üzərinə düşən bütün vəzifələri qanunda nəzərdə tutulmuş qaydada və müddətdə 

yerinə yetirir. 

Fevralın 7-də baş tutacaq prezident seçkilərinin əsas özəlliyi odur ki, Azərbaycanın müstəqillik 

tarixində ilk dəfə olaraq seçkilər ölkənin bütün ərazisində keçiriləcək. 30 ilə yaxın müddətdə ermənilərin 

işğalında olan torpaqlarımızda seçki məntəqəsi yaradılıb. Bu, son dərəcə qürurverici bir hadisədir. Ötən ilin 

sentyabr ayında həyata keçirilən antiterror əməliyyatlarından, Qarabağda separatizmin kökü kəsiləndən 

sonra xalqda hakimiyyətə, dövləti idarə edən orqanlara və xüsusi olaraq Ali Baş Komandana olan inam, 

etimad qat-qat artıb. Bu baxımdan bütün Azərbaycan vətəndaşlarının seçkilərdə aktiv iştirak edəcəyinə 

şübhə etmirəm”. 

 

Şərq. - 2024.- 17 yanvar. - № 8. - S. 6. 

Demokratik, ədalətli seçkilər yeni dövrün başlanğıcı olacaq 

 

Prezident seçkiləri  Azərbaycanın dövlətçilik tarixinə şanlı möhürünü vuracaq 

 

Səttar Möhbalıyev, 

Milli Məclisin deputatı, Azərbaycan Həmkarlar İttifaqları Konfederasiyasının sədri 

 

Tarixinin ən qüdrətli Azərbaycanı növbəti mühüm seçim qarşısındadır. Xalq prezident 

seçkilərinə böyük coşqu ilə hazırlaşır. Bu, müstəqillik tariximizin sayca 9-cu prezident seçkiləridir.  

Builki seçki ölkəmiz adına taleyüklü bir dövrdə keçirilir. Məhz buna görə də bir sıra 

özəlliklərinə görə diqqət çəkir. Belə ki, 30 ildən sonra ərazi bütövlüyünü təmin etmiş müstəqil 

Azərbaycanın tarixində ilk dəfə seçkilər bütün ölkə ərazisində keçiriləcək. Yəni bu seçkilər ərazi 

bütövlüyümüzün və suverenliyimizin təsbitidir. Bu, həm də Zəfər seçkiləri olaraq Azərbaycanın 

siyasi tarixinə yazılacaq. 30 ildən sonra doğma torpaqlarına qayıtmış keçmiş məcburi köçkün 

soydaşlarımız öz yurdlarında seçici olaraq səsvermədə iştirak edəcəklər. Prezident seçkiləri qüdrətli 

Azərbaycanın tarixində yeni dövrün başlanğıcı olacaq. 

 

İşğaldan azad edilmiş ərazilərimiz də daxil olmaqla, bütün ölkə boyu keçiriləcək ilk prezident 

seçkiləri həm də tarixi əhəmiyyət daşıyır. Bu, iqtisadiyyatımızın, eləcə də regional geosiyasi və geoiqtisadi 

mövqeyimizin daha da gücləndirilməsi baxımından mükəmməl fürsətdir. Birmənalı şəkildə deyə bilərik ki, 

prezident seçkiləri məhz bu mühüm proseslərin reallaşdırılması istiqamətində atılacaq addımlara, yeni 

dövrə xeyir-dua verəcək. 

 

Siyasi, iqtisadi müstəqilliyin və böyük Zəfərin yaratdığı reallıq 

 

İstənilən seçki hər bir demokratik cəmiyyət üçün mühüm siyasi hadisə hesab edilir. Bu baxımdan 

qarşıdan gələn prezident seçkisinin istər Azərbaycan cəmiyyəti, istər beynəlxalq ictimaiyyət tərəfindən 

böyük maraqla qarşılanması və izlənilməsi təbiidir. Əsas odur ki, respublikamızda statusundan və 

məzmunundan asılı olmayaraq, hər bir seçkinin ədalətli və şəffaf keçirilməsi üçün olduqca böyük təcrübə, 

siyasi iradə və demokratik ənənələr var. 

Xalqımız fevralın 7-də seçkilər vasitəsilə xoşbəxt gələcəyini, dövlətinin etibarlı idarəçisini 

müəyyənləşdirəcək. İndiyədək ölkəmizdə keçirilən əvvəlki prezident seçkiləri Azərbaycandakı 

demokratiyanın aynası rolunu oynayıb. Çünki ölkəmizin seçki təcrübəsi də çox unikaldır. Azərbaycanda 

seçkilərin demokratik keçirilməsi ilə bağlı kifayət qədər təcrübə və zəngin ənənə mövcuddur. 

Respublikamızda vüsət alan demokratik inkişafın tərkib hissəsi kimi seçki sistemi də ildən-ilə 

təkmilləşdirilib. Xalq isə bütün seçkilərdə mütəşəkkillik nümayiş etdirərək layiq olan namizədə etimad 

mandatı verib.  

Hər bir seçki Azərbaycanın demokratiya yolu ilə inkişafının, cəmiyyətdə demokratik dəyərlərin 

bərqərar olmasının təcəssümü kimi yadda qalıb. Bu seçkilərdə də dünya Azərbaycanın siyasi və iqtisadi 

müstəqilliyinin yaratdığı mütəşəkkilliyə, birliyə şahidlik etmiş olacaq.  

Son illərdə Azərbaycanın beynəlxalq nüfuzunun necə yüksəldiyini yalnız biz deyil, dünyanın ən 

güclü təşkilatları, reytinq platformaları da təsdiq edirlər. Azərbaycanın həm geosiyasi, həm də geoiqtisadi 

uğurları ən yüksək səviyyədə etiraf olunmaqdadır. Bunun üçün Avropanın aparıcı lider dövlətlərinin 

rəhbərlərinin Azərbaycan haqqında səsləndirdiyi fikirlər də yetərlidir.  Bütün bunların səbəbi isə 

Azərbaycanın tam müstəqil siyasət yürütməsidir. Məhz bu amil Azərbaycanı dünyada etibarlı tərəfdaş kimi 

tanıdıb. Əgər Azərbaycana etibar edilməsəydi, ölkəmiz ən mötəbər təşkilatlarda təmsil olunmaz və ən 

böyük beynəlxalq toplantıların keçirilməsi üçün Azərbaycana etimad göstərilməzdi. Təkcə bu faktları 

göstərmək kifayətdir. 119 ölkənin yekdil qərarı ilə Azərbaycanın BMT-dən sonra dünyanın ikinci ən böyük 

təsisatı olan Qoşulmama Hərəkatının (QH) 2019-2022-ci illər üçün sədri seçilməsi və daha sonra yekdil 

qərar ilə sədrliyinin daha bir il uzadılması; BMT sistemində iki ən böyük tədbirin - BMT-nin İqlim 

Dəyişmələri üzrə Çərçivə Konvensiyasının Tərəflər Konfransının 29-cu sessiyasının (COP29) 2024-cü ildə 

və Dünya Urban Forumunun 2026-cı ildə Bakıda keçirilməsi barədə verilən qərarlar Azərbaycana olan 

inamın, etibarın göstəricisidir.  

Ümumiyyətlə, ötən dövrdə Azərbaycanın milli maraqlara, beynəlxalq hüquqa əsaslanan müstəqil, 

prinsipial və təşəbbüskar xarici siyasət aparması, xarici siyasətdə digər dövlətlərin daxili işlərinə 

qarışmaması və eyni yanaşmanı özünə qarşı da tələb etməsi, ölkəmizin beynəlxalq ictimaiyyətin 

məsuliyyətli üzvü və etibarlı tərəfdaşı, böyük hörmət və etimada malik dövlət kimi tanınmasını şərtləndirib.  

Azərbaycan Cənubi Qafqazın lider ölkəsi kimi bəlkə də bir çox dövlətlərin 100 ildə qazana 

bilmədikləri nailiyyətləri əldə edib.   

Yardım alan ölkədən donor ölkəyə çevrilən, 19 ölkə ilə strateji tərəfdaşlıq və 3 ölkə ilə müttəfiqlik 

sazişləri imzalayan Azərbaycan təkcə dünyanı ağuşuna alan qlobal pandemiya dövründə  46 ən az inkişaf 

etmiş ölkədən 43-nə, Afrikanın 54 ölkəsindən 53-nə, İslam Əməkdaşlıq Təşkilatına üzv ölkələrin 50-sinə 

humanitar və inkişaf məqsədli yardımların göstərib. Ümumilikdə, son 20 ildə dünyanın 140-a yaxın 

ölkəsinə iki və çoxtərəfli əsasda beynəlxalq yardımın göstərilməsi Azərbaycanın iqtisadi qüdrətinin bariz 

təcəssümüdür.  

Qlobal miqyaslı təşəbbüsləri ilə Azərbaycan Avropanın enerji xəritəsini dəyişib. Bir vaxtlar öz 

əhalisinin enerjiyə olan təlabatını idxalla ödəyən ölkəmiz bu gün dünyaya enerji ixrac edir və bu prosesdə 

ən etibarlı tərəfdaş statusu qazanıb. Azərbaycan hazırda Avrasiyada enerji körpüləri yaradır. 1994-2020-ci 

illər ərzində Azərbaycan "Əsrin müqaviləsi", Bakı-Tbilisi-Ceyhan, Bakı-Tbilisi-Ərzurum, Bakı-Tbilisi-

Qars və "Cənub qaz dəhlizi" layihələrini reallığa çevirib. Bütün bunlar əlbəttə ki, siyasi və iqtisadi 

müstəqilliyin yaratdığı reallıqlar fonunda baş verib.  

Azərbaycanın əldə etdiyi sosial-iqtisadi nailiyyətlərə diqqət etsək görərik ki, ölkəmiz Cənubi Qafqaz 

iqtisadiyyatında 64 faiz paya malik güclü iqtisadiyyat formalaşdırıb. 2003-2022-ci illər ərzində ölkə 

iqtisadiyyatına yönəldilən investisiyaların ümumi həcmi 318,9 milyard ABŞ dolları təşkil edib. Ölkə 

iqtisadiyyatına qoyulmuş birbaşa xarici investisiyaların həcmi 100,6 milyard ABŞ dolları olub. Ölkədə 

Ümumi Daxili Məhsul 7,3 milyard ABŞ dollarından 72,4 milyard ABŞ dollarına çatıb. Bu isə 3,6 dəfə real 

artım deməkdir. 2003-cü ildə 1,6 milyard ABŞ dolları təşkil edən valyuta ehtiyatları 43 dəfə artaraq  68,5 

milyard dollara çatıb. Dövlət büdcəsinin gəlirləri 1,2 milyard manatdan 35,6 milyard manata yüksəlib. 

Xarici ticarət dövriyyəsi 5,2 milyard ABŞ dollarından 51,2 milyard ABŞ dollarına çatıb. Ticarət 

tərəfdaşlarının sayı 55 ölkə artaraq 193-ə yüksəlib. 

Bununla yanaşı, orta aylıq əməkhaqqının nominal məbləği 12 dəfə artaraq 76,8 manatdan 923 manata 

çatıb. Yoxsulluq səviyyəsi 44,7 faizdən 5,2 faizə enib. Uğurlu sosial-iqtisadi siyasət, icra olunan ardıcıl və 

məqsədyönlü dövlət proqramları yoxsulluğun kəskin şəkildə azalmasını şərtləndirməklə, ölkəmiz bu sahədə 

müsbət təcrübəsinə görə BMT-nin Davamlı İnkişaf Məqsədlərinə dair milli məsləhətləşmələrin aparılması 

üçün seçilmiş ölkələr sırasına daxil edilib. Kənd təsərrüfatı sektoru 2,1 dəfə, nəqliyyat sektoru 4,1 dəfə, 

turizm və ictimai iaşə sektorları 17,5 dəfə, informasiya və rabitə sahəsi isə 20,9 dəfə artıb. 

Məhz bu dövrdə minimum əməkhaqqı 38, orta aylıq əməkhaqqı 12, minimum pensiya 14, orta aylıq 

pensiya 18, yaşa görə orta aylıq pensiya 19, əlilliyə görə pensiya 14, ailə başçısını itirməyə görə pensiya 19 

dəfə artıb.  

Bu uğurlar Azərbaycanı qüdrətli dövlətə çevirdi və bütün bunlar böyük Zəfərimizə - işğal altında 

olan torpaqlarımızın azadlığına zəmin yaratdı. 2020-ci il  sentyabrın 27-də başlanan Vətən müharibəsi 

xalqın birliyi və ordumuzun gücü nəticəsində Zəfərlə sona çatdı. Azərbaycan ərazi bütövlüyünü təmin etdi, 

işğala son qoydu. Ötən il aprelin 23-də Azərbaycan-Ermənistan sərhədində sərhəd-buraxılış məntəqəsi 

qoyulması ərazi  bütövlüyümüzün bərpasının simvolu oldu. Sentyabrın 19-da Qarabağda keçirilən lokal 

xarakterli antiterror tədbirləri Azərbaycanın bütövlüyünü, suverenliyini tam təmin etdi. Bununla da dünya 

erməniliyinin 200 illik avantürasını, "böyük Ermənistan" xülyasını 44 günə məhv edib, 23 saata tarixdən 

birdəfəlik silən Azərbaycan bir daha dünyaya hansı gücə sahib olduğunu göstərdi. 

Savaşdan sonra isə Azərbaycan işğaldan azad etdiyi, erməni barbarlarının 30 ildə viran qoyduqları 

torpaqlarında misli görünməyən tikinti-quruculuq işləri aparıb Böyük qayıdışa start verməklə, həm də 

beynəlxalq aləmə iqtisadi qüdrətini nümayiş etdirdi. Dünya vandal ermənilərin 30 ilə daşı-daş üzərində 

qoymadıqları torpaqlarda Azərbaycanın cəmi 3 ildə necə xariqələr yaratdığına şahidlik etdi və bu gün də 

həmin proses davam edir.      

Əlbəttə ki, bütün bunlar hər bir azərbaycanlını qürurlandırır, fərəhləndirir. Bu gün başımız uca, 

alnımız açıqdır. Amma hər kəs də şahiddir ki, Azərbaycanın əldə etdiyi bu uğurları həzm edə bilməyən 

dövlətlər, müxtəlif qüvvələr var. Vətən müharibəsindən sonra həmin qüvvələrin apardıqları çirkin 

kampaniyalar, Ermənistanla Azərbaycanın arasında sülh sazişinin imzalanmaması üçün ortaya atılan 

iddialar göstərir ki, həmin dairələr Cənubi Qafqazda sabitliyin bərqərar olmasını istəmirlər. Ara 

qarışdırmaqla, fitnə-fəsad törətməklə yenidən bölgədə savaş meydanı yaratmaq üçün əllərindən gələni 

edirlər. Azərbaycan isə bütün bu böhtanlara, iftiralara qətiyyətlə sinə gərir.  

 

Qarabağ və Şərqi Zəngəzurun 26 seçki məntəqəsində ilk səsvermə keçiriləcək 

 

Bütün bunlar Azərbaycanın qələbəsini həzm edə bilməyən qüvvələrin istənilən təxribatlarının 

qarşısını almaqla yanaşı, siyasi sistemin gücləndirilməsini də strateji amil kimi ortaya qoyur. Bu səbəbdən 

də fevralın 7-də keçiriləcək prezident seçkiləri xalq-dövlət birliyinin bariz təcəssümü kimi yalnız 

Azərbaycanın demokratik tarixinə yox, ümumiyyətlə, dövlətçilik tarixinə öz şanlı möhürünü vuracaq.  

Artıq yanvarın 15-dən prezidentliyə namizədlərin təşviqat kampaniyasına start verilib. Namizədi 

qeydə alınmış siyasi partiyaların seçicilərlə görüşləri üçün 125 seçki dairəsi üzrə 139-u açıq, 139-u qapalı 

olmaqla, ümumilikdə 278 yer ayrılıb. Bütün təşviqat subyektləri üçün ödənişsiz olan bu yerlərdə, heç bir 

icazə almadan, sadəcə digər namizədlərin və namizədi qeydə alınmış siyasi partiyaların görüşləri ilə üst-

üstə düşməsin deyə, aidiyyəti dairə seçki komissiyasını əvvəlcədən məlumatlandırmaqla seçicilərlə 

görüşlər keçirmək olar.  

İlk dəfə seçki keçiriləcək işğaldan azad edilmiş ərazilərimizdə də hazırlıqlar görülür. Qarabağ və 

Şərqi Zəngəzurda  - Ağdərə, Kəlbəcər, Laçın, Şuşa, Ağdam, Füzuli, Qubadlı, Zəngilan, Cəbrayıl, 

Xocavənd, Xocalı və Xankəndi ərazisində 26 seçki məntəqəsi yaradılıb. Bu seçki məntəqələrində 22 minə 

yaxın seçici qeydə alınıb. Bu seçicilərin 3700 nəfəri həmin ərazilərə daimi yaşamaq üçün köçənlərdir. 18 

min nəfərdən çoxu isə tikinti-quruculuq işlərində çalışan vətəndaşlardır. 

Seçki prosesinin tam şəffaf və demokratik şəraitdə keçməsi üçün bütün seçki məntəqələri lazımi 

texniki vasitə və metodiki vəsaitlərlə, yanğın təhlükəsizliyi, fasiləsiz rabitə və elektrik enerjisi ilə təchiz 

olunub. Vətəndaşların seçimlərini sərbəst şəkildə etmələri üçün səsvermə kabinələri quraşdırılıb, 

məntəqələrə seçki qutuları və lazımi inventar avadanlıqlar paylanılıb, seçici siyahıları və məlumat lövhələri 

asılıb.  

Əminliklə deyə bilərik ki, Azərbaycan vətəndaşlarının bütün ölkə ərazisində olduğu kimi, işğaldan 

azad olunmuş ərazilərdə də rahat səs verməsi üçün hər cür şərait yaradılıb.  

 

Həmkarlar ittifaqlarının 1,5 milyon üzvü ən fəal seçici kütləsidir 

 

Bu gün dünyanın müxtəlif regionlarında qanlı hadisələr, sonu görünməyən müharibələr baş verir. 

Belə bir şəraitdə Azərbaycan dünyada sabitlik, inkişaf, təhlükəsizlik adası kimi yalnız irəliyə gedir, şöhrəti 

bütün aləmə yayılır. Bütün Azərbaycan xalqı kimi, həmkarlar ittifaqları da zaman-zaman ölkəmizin məhz 

müstəqil siyasət kursuna görə hansı təzyiqlərə, çirkin kampaniyalara məruz qaldığını yaxşı bilir. Ancaq 

bütün bunlar Azərbaycanın əzminə, inkişaf yoluna mane ola bilmədi. Prezident seçkilərindən sonra isə 

həmin qüvvələrin bütün təxribatları bumeranq effekti verəcək. 

Xalq seçkilərdə hər zamankı kimi, mütəşəkkillik nümayiş etdirərək layiqli namizədə etimad 

mandatını verəcək. Azərbaycan Həmkarlar İttifaqları Konfederasiyasının 1,5 milyon həmkarlar ittifaqı 

üzvləri də fevralın 7-də keçiriləcək prezident seçkilərində xalqımızla həmrəyliyi davam etdirərək, 

Azərbaycanın möhtəşəm uğurları, dayanıqlı inkişafı naminə səs verəcək.  

Əlbəttə ki, 1,5 milyon həmkarlar ittifaqı üzvü mütəşəkkil qüvvələrdir. Onlar dairə və məntəqə seçki 

komissiyalarında təmsil olunurlar, eyni zamanda ən fəal seçici kütləsidir. 1993, 1998, 2003, 2008, 2013 və 

2018-ci illərdə keçirilmiş prezident seçiklərində olduğu kimi, bu seçkidə də həmkarlar ittifaqlarının üzvləri 

mütəşəkkillik nümayiş etdirəcəklər.  

İnanırıq ki, hər bir Azərbaycan vətəndaşı ilk dəfə ərazi bütövlüyümüzün və suverenliyimizin tam 

təmin edilməsi şəraitində keçirilən bu seçkilərdə fəal iştirak edəcək və seçki günü məntəqələrə gəlməklə bu 

şanlı tarixi prosesin bir hissəsinə çevrilərək onu imzası ilə möhkəmləndirməyə səs verəcək.  

Ümumiyyətlə, ölkəmizdə uzun illərdir siyasi sabitlikdir, demokratiyanın bütün təzahürləri tam 

bərqərar olub. Həmçinin bizim cəmiyyət sivildir, savadlıdır, kamildir. Ayrı-ayrı xalqların və dinlərin 

mənsubları burada mehriban ailə kimi yaşayırlar, qarşılıqlı hörmət və etimada əsaslanan nümunəvi mühit 

mövcuddur. Eləcə də vətəndaşlarımız yüksək siyasi mədəniyyətə sahibdirlər. Bunu illərin təcrübəsi sübut 

edir. İnanırıq ki, xalqımız bu seçkilərdə də öz sarsılmaz birliyini, həmrəyliyini  qoruyaraq tərəqqiyə, 

inkişafa səs verərək layiqli namizədi özünə lider seçəcək.   

Bütöv Azərbaycanda ilk seçki Muxtar Respublikanın 100 illik yubileyinə töhfə olacaq 

 

Ölkəmizdə keçirilən bütün prezident seçkilərində aktiv rol oynayan Naxçıvan Muxtar 

Respublikasında da bütöv Azərbaycanda baş tutacaq ilk seçkilərə ciddi hazırlıq görülür.  

Milli Məclisdə təmsilçisi olduğum Naxçıvanda ümumilikdə 6 Dairə Seçki Komissiyası - 1 saylı 

Şərur-Sədərək, 2 saylı Şərur-Kəngərli, 3 saylı Babək-Şahbuz-Kəngərli, 4 saylı Naxçıvan şəhər, 5 saylı 

Babək-Naxçıvan-Culfa və 6 saylı Ordubad-Culfa DSK-ları var. 1 saylı DSK-nın 46, 2 saylı DSK-nın 56, 3 

saylı DSK-nın 60, 4 saylı DSK-nın 42, 5 saylı DSK-nın 43, 6 saylı DSK-nın 63 seçki məntəqəsi, yəni 6 

DSK ürə 310 seçki məntəqəsi mövcuddur. Bütün seçki məntəqələrində seçicilərin rahat, sərbəst, şəffaf 

şəraitdə səs vermələri, müşahidələrin aparılması üçün hər cür şərait yaradılıb. Məntəqələrdə müşahidə 

kameraları yerləşdirilib ki, bu kameralar vasitəsilə seçki prosesini canlı izləmək mümkündür. 

Nəzərə alaq ki, sərt iqlimi ilə seçilən Naxçıvanda bu seçki məntəqələrinin xeyli hissəsi dağlıq 

bölgələrdədir, qarlı ərazilərdədir. Məhz fəslin bu çağında həmin ərazilərin qardan təmizlənməsi, seçki günü 

seçicilər üçün əlverişli imkanların yaradılması da əsas şərtlərdən birincisidir. Lakin Naxçıvan sakinləri hər 

zaman seçkilərdə yüksək fəallığı ilə fərqlənib və bu gün də 7 fevral prezident seçkilərinə ciddi hazırlaşırlar. 

Seçicilərimlə keçirdiyim son görüşlərdə onlar hər zamankı kimi bu seçkilərdə də aktiv olacaqlarını, layiqli 

namizədə səs verəcəklərini qətiyyətlə vurğulayıblar.  

Bu seçkilərin həm də Naxçıvan üçün xüsusi özəlliyi var. Çünki bütöv Azərbaycanda keçiriləcək 

2024-cü il 7 fevral tarixli ilk prezident seçkiləri muxtar respublikanın 100 illik yubileyinə təsadüf edəcək. 

Bu il fevralın 9-da Naxçıvan Muxtar Respublikasının yaranmasının 100 ili tamam olur. Azərbaycanın 

çoxəsrlik zəngin keçmişində layiqli yer tutan, ictimai-siyasi və elmi-mədəni həyatında özünəməxsus rol 

oynayan Naxçıvan diyarı əsrlər boyu yetirdiyi görkəmli şəxsiyyətləri ilə Azərbaycan dövlətçiliyinin, 

mədəniyyətinin və elminin tərəqqisinə yüksək töhfələr verib. Strateji mövqeyi ilə seçilməsi tarixən 

Naxçıvanı vaxtaşırı gərgin siyasi mübarizələr meydanına çevirsə də, bu diyar qarşılaşdığı bütün sınaqları 

qətiyyətlə dəf edib. Ermənistanın Azərbaycana qarşı ərazi iddiaları nəticəsində Naxçıvanın uzun müddət 

tam təcrid və ağır blokada şəraitində olduğu vaxtlarda belə, qəhrəman əhalisi bu qədim Azərbaycan 

torpağını işğal təhlükəsindən qurtarıb, Azərbaycanın müstəqilliyi uğrunda atdığı cəsarətli addımlarla milli 

dövlətçiliyin bərpası, qorunub saxlanılması və möhkəmləndirilməsi naminə fədakarlıq nümayiş etdirib. 

2020-ci ildə 44 günlük Vətən müharibəsi zamanı Naxçıvanın igid övladları şanlı Zəfər salnaməmizə parlaq 

səhifələr yazıblar.  

Bu gün Naxçıvan Muxtar Respublikası dövlət proqramlarını və infrastruktur layihələrini uğurla 

gerçəkləşdirir, ölkənin iqtisadi qüdrətinin artırılmasında və intellektual potensialının gücləndirilməsində 

yaxından iştirak edir. Hazırda Naxçıvan beynəlxalq miqyaslı mötəbər tədbirlərin ardıcıl keçirildiyi 

məkanlardandır. Azərbaycanın ətraf mühitin mühafizəsinə yönəlmiş fəaliyyəti çərçivəsində muxtar 

respublika "yaşıl enerji" zonası elan olunub. Naxçıvan Muxtar Respublikası ilə nəqliyyat imkanlarının 

genişləndirilməsi istiqamətində işlər davam etdirilir. Zəngəzur dəhlizinin açılması isə Naxçıvanın hərtərəfli 

tərəqqisini şərtləndirəcək. Türk dünyasına açılan qapımızın yeni yüksəliş dövrü başlayacaq.  

İnanıram ki, bu seçkilərdə də Naxçıvan əhalisi doğru seçim edəcək və muxtar respublikanın gələcək 

inkişafı əmin əllərdə olacaq. Bu seçkilərdə də həmişə olduğu kimi, demokratiya zəfər çalacaq. Çünki 

Azərbaycan cəmiyyəti sivil və kamil cəmiyyətdir. Ayrı-ayrı xalqların və dinlərin mənsubları ölkəmizdə 

mehriban ailə kimi yaşayırlar. Azərbaycanda qarşılıqlı hörmət və etimada əsaslanan nümunəvi birgəyaşayış 

mühiti mövcuddur. Eləcə də vətəndaşlarımız yüksək siyasi mədəniyyətə sahibdirlər. Odur ki, xalqımız bu 

seçkilərdə də öz sarsılmaz birliyini, həmrəyliyini  qoruyaraq tərəqqiyə, inkişafa səs verəcək.   

Xalqdan etimad mandatı alacaq namizəd isə yeni milli ideya ilə yeni dövrə başlayacaq. Bu ideya 

Azərbaycanın daha çox inkişafına, müdafiə gücünün atırılmasına, xalqımızın milli birliyinin daha da 

möhkəmlənməsinə və xarici düşmənlərimizə qarşı daha mətinləşməsinə səbəb olacaq. 

 

Bütövlüyü, suverenliyi tam bərpa edilən bütün Azərbaycan səs verəcək 

 

Yeni mərhələdə xalqımızın inandığı, güvəndiyi liderə etimad göstərəcəyinə şübhə yoxdur. Əlbəttə 

ki, bu inam və etimad ölkəmizin davamlı yüksəlişinə, möhtəşəm quruculuğa və daha böyük zəfərlərə doğru 

addımlamasına səbəb olacaq. Həm də bu seçkilər ölkəmizə düşmən gözü ilə baxanlara qarşı daha inamlı 

mübarizə aparmağımız üçün bizə yeni siyasi güc verəcək. 

Hətta amerikalı ekspert, Avrasiyada beynəlxalq münasibətlər və geosiyasət üzrə tədqiqatçı Piter Teys 

də deyib ki, prezident seçkiləri Azərbaycan xalqının gələcək inkişafı və rifahı üçün mühüm fürsətdir. Bu 

seçkiləri Azərbaycanın müasir tarixində ən mühüm məqam adlandıran ekspert əlavə edib ki, ölkəmizdə 

seçki ənənəsi demokratiyanın mütərəqqi vəziyyətini mükəmməl şəkildə nümayiş etdirir. Budəfəki prezident 

seçkiləri ilk dəfə suveren Azərbaycan ərazisinin hər bir guşəsində baş tutacaq. Bu, əslində, Azərbaycanın 

müasir tarixində şanlı səhifədir. 

Beləliklə, Azərbaycan xalqı 2024-cü ilin 7 fevral seçkilərinə tariximizin ən möhtəşəm Zəfərinin 

yaratdığı reallıqlar fonunda ortaya çıxan siyasi, iqtisadi, hüquqi, ən əsası, qlobal zərurətlər kontekstində 

gedir. Xalq geriyə - xaosa, böhrana, fəlakətə deyil, sabaha, davamlı tərəqqiyə, yüksələn rifaha etimad 

mandatı verəcək. Bu dəfə ən layiqli namizədə ərazi bütövlüyü və suverenliyi tam bərpa edilən bütün 

Azərbaycan səs verəcək. 

 

Azərbaycan. - 2024.- 18 yanvar. - № 10. - S. 13. 

Seçkilər azad və demokratik şəraitdə keçiriləcək 

 

İlham Əliyev 

 

Birmənalı şəkildə qeyd olunmalıdır ki, xalqın iradəsinin ifadəsi sayılan seçkilərin azad və demokratik 

şəraitdə keçirilməsi ölkənin hüquqi, demokratik dövlət quruculuğuna sədaqəti ilə bağlıdır. Təbii ki, seçkilər 

zamanı ictimai fəallıq ən yüksək formada olur və seçicilər inandıqları və etibar etdikləri namizədə səs 

verməklə taleyini müəyyənləşdirmiş olurlar. Azərbaycan da demokratik dünyanın sivil hissəsi olaraq 1993-

cü il Ulu Öndərimiz Heydər Əliyevin xalqın çağırışı ilə ikinci dəfə hakimiyyətə gəlişindən sonra azad, 

şəffaf seçkilərin keçirilməsində maraqlı olub və dövlət bu məsələdə xüsusi prinsipiallıq nümayiş etdirib. 

1993-cü ildə Ümummilli Liderimiz Heydər Əliyevin xalqın böyük dəstəyi ilə Prezident seçilməsi ölkədə 

demokratiyanın inkişaf etdirilməsinin, vətəndaş cəmiyyəti quruculuğunun və mükəmməl seçki sisteminin 

təkmilləşdirilməsinin əsasını qoydu. 2003-cü ildə Dahi Öndər Heydər Əliyev tərəfindən parlamentə təqdim 

olunmuş Seçki Məcəlləsi Azərbaycanın seçki sisteminə verilmiş ən mühüm töhfələrdən biri oldu. Seçki 

Məcəlləsi ATƏT-in, AŞ PA-nın və digər beynəlxalq qurumlar tərəfindən müsbət dəyərləndirildi və 

qanunun layihəsinin azad və ədalətli seçkilərin keçirilməsində mühüm hüquqi sənəd olduğunu qeyd 

etmişlər. Sonrakı mərhələdə Seçki Məcəlləsinə müəyyən əlavələrin və dəyişikliklərin edilməsi müasir 

dövrün tələblərindən biri olmuşdur. Bir sözlə, Azərbaycan demokratik, azad seçkinin keçirilməsində daim 

maraqlı olub. Əminliklə demək olar ki, 2024-cü il fevralın 7-də keçirilməsi nəzərdə tutulan növbədənkənar 

prezident seçkiləri də azad və şəffaf, şəritdə xalqın iradəsi əsasında keçiriləcək. Ali Məhkəmənin sədri İnam 

Kərimov Azərbaycanda ədalətli və azad seçkilərin keçirilməsi üçün bütün şəraitin mövcud olduğunu 

bildirib. İnam Kərimov onu da qeyd edib ki, seçkilərin demokratik, azad və şəffaf həyata keçirilməsi üçün 

başlıca şərt ölkədə olan ictimai-siyasi sabitlikdir: “Ölkəmizdə ədalətli, şəffaf, azad seçkilərin keçirilməsi 

üçün bütün şərtlər və lazımi şərait mövcuddur”. İ.Kərimov onu da vurğulayıb ki, ölkədə seçki ilə bağlı əsas 

yük həmişə olduğu kimi, Mərkəzi Seçki Komissiyasının üzərinə düşür: “İnanıram ki, bu il də qarşıya 

qoyulan vəzifələr Mərkəzi Seçki Komissiyası tərəfindən yüksək peşəkarlıqla yerinə yetiriləcək. Bu işdə 

məhkəmə hakimiyyəti olaraq üzərimizə düşən öhdəlikləri yerinə yetirməyə hazırıq”. 

 

30 ildən sonra ilk dəfə bütöv Azərbaycanın hər yerində seçkiləri keçirəcək 

 

7 fevral növbədənkənar prezident seçkilərinin önəmi ondan ibarətdir ki, xalqımız 30 ildən sonra ilk 

dəfə bütöv Azərbaycanın hər yerində seçkiləri keçirəcək. Bunun üçün dövlət hər cür imkan və şəraiti 

yaradıb. Artıq işğaldan azad edilmiş ərazilərdə məntəqələr yaradılıb, seçki siyahıları tam şəkildə 

formalaşdırılıb. Verilən məlumata görə, işğaldan azad edilmiş Qarabağ və Şərqi Zəngəzurda 26 seçki 

məntəqəsi yaradılıb. Azərbaycan Respublikası Prezidenti Administrasiyasının və Mərkəzi Seçki 

Komissiyasının nümayəndələri seçkilərə hazırlığın vəziyyətini öyrənmək üçün işğaldan azad olunmuş 

Ağdərə, Kəlbəcər, Laçın, Şuşa, Ağdam, Füzuli, Qubadlı, Zəngilan, Cəbrayıl, Xocavənd, Xocalı və 

Xankəndi ərazisində yaradılan seçki məntəqələrinə baxış keçiriblər. Seçkiyə hazırlığın vəziyyəti məntəqə 

sədrləri və üzvləri ilə birgə müzakirə edilib. Bildirilib ki, seçki prosesinin tam şəffaf və demokratik şəraitdə 

keçməsi üçün hər cür şərait yaradılıb. Bütün seçki məntəqələri lazımi avadanlıq və metodiki vəsaitlərlə, 

yanğın təhlükəsizliyi, fasiləsiz rabitə və elektrik enerjisi ilə təchiz olunub. Məntəqələrə seçki qutuları və 

lazımi inventar avadanlıqlar paylanılıb, seçici siyahıları və məlumat lövhələri asılıb. Seçki məntəqələrinə 

mürəkkəb və ultrabənövşəyi lampalar və digər zəruri vəsaitlər gətirilib. Katib və üzvlər, habelə seçkini 

izləyəcək müşahidəçilər üçün yerlər müəyyənləşdirilib. Seçki məntəqələrinin ərazisində seçkiqabağı 

təşviqatın aparılması və təşviqat materiallarının lövhələrdə yerləşdirilməsi üçün müvafiq yerlər 

müəyyənləşdirilib. Azərbaycan Respublikası Prezidenti Administrasiyasının Ərazi-təşkilat məsələləri 

şöbəsinin müdirinin müavini Niyaz Əliyev jurnalistlərə müsahibəsində bildirib ki, Azərbaycan öz dövlət 

suverenliyini tam bərpa etdikdən sonra ölkəmizin bütün ərazisində ilk dəfə olaraq keçiriləcək prezident 

seçkilərinin azad, demokratik və şəffaf şəkildə təşkili üçün şəhər və rayonlarda böyük hazırlıq işləri aparılır. 

Artıq 6319 seçki məntəqəsi seçkilərə tam hazırlıq vəziyyətinə gətirilib. Min seçki məntəqəsinə veb-

kameraların quraşdırılması təmin edilib: “Biz Azərbaycan Respublikası Prezidenti Administrasiyası 

rəhbərinin tapşırığına əsasən, işğaldan azad olunmuş ərazilərdəyik və bu ərazilərdə seçkilərə hazırlığın 

vəziyyətini öyrənirik. Azad olunmuş ərazilərdə 26 seçki məntəqəsi təşkil edilib. Bu seçki məntəqələrində 

22 minə yaxın seçici qeydə alınıb. Bu seçicilərin 3700 nəfəri həmin ərazilərə daimi yaşamaq üçün 

köçənlərdir. 18 min nəfərdən çoxu isə tikinti-quruculuq işlərində çalışan vətəndaşlardır. O qeyd edib ki, 

Mərkəzi Seçki Komissiyasının nümayəndələri ilə bir yerdə seçki məntəqələrinin monitorinqi keçirilir. 

Bütün seçki məntəqələrinin maddi texniki təchizat məsələləri öz həllini tapıb. Seçki məntəqələri etibarlı 

rabitə, fasiləsiz elektrik enerjisi ilə təmin olunub. Əminliklə deyə bilərik ki, Azərbaycan vətəndaşlarının 

bütün ölkə ərazisində olduğu kimi, işğaldan azad olunmuş ərazilərdə də rahat səs verməsi üçün hər cür 

şərait yaradılıb. Seçkilərin azad, demokratik və şəffaf şəkildə keçirilməsi təmin olunacaq. 

Mərkəzi Seçki Komissiyası Katibliyinin müdiri İlqar Əlizadənin sözlərinə görə, işğaldan azad 

olunmuş ərazilərdə seçki məntəqələri üçün yüksək səviyyədə binalar ayrılıb: “Hər bir seçki məntəqəsi 

lazımi kommunikasiya ilə təmin olunub. Seçki məntəqələrinin yerləşdiyi otaqların təchizatı başa çatdırılıb. 

Məntəqələrə elektrik enerjisinin fasiləsiz verilməsi nəzarət altındadır. Mərkəzi Seçki Komissiyası olaraq, 

biz də seçki məntəqələrini lazımi təchizatla təmin etmişik. Seçki məntəqələri seçki günü istifadə olunacaq 

ultrabənövşəyi lampalar, səsvermə kabinələri, şəffaf seçki qutuları, seçici siyahıları və digər sair ilə təchiz 

olunub”. 

 

Prezident seçkilərini çoxsaylı yerli və xarici müşahidəçi izləyəcək 

 

Növbədənkənar prezident seçkilərini çoxsaylı yerli və xarici müşahidəçi izləyəcək. Mərkəzi Seçki 

Komissiyasının sədri Məzahir Pənahov bildirib ki, indiyə qədər 20 500-dən çox müşahidəçi qeydiyyatdan 

keçib. Həmin müşahidəçilərin 18 159-u dairə seçki komissiyalarında qeydiyyatdan keçənlərdir. 

Seçki prosesini daha fəal və yaxında izləmək üçün MDB Parlamentlərarası Assambleyası xüsusi 

qurup yardıb. Bununla bağlı MDB Parlamentlərarası Assambleyası Şurasının sədri, Rusiya Federasiyasının 

Federal Məclisi Federasiya Şurasının sədri Valentina Matviyenkonun sərəncamı ilə Qazaxıstan 

Respublikası parlamenti Senatının sədr müavini Jakıp Asanov MDB PA-nın Azərbaycanda növbədənkənar 

prezident seçkilərini izləyəcək beynəlxalq müşahidə qrupunun əlaqələndiricisi təyin edilib. MDB PA Şurası 

Katibliyinin mətbuat xidmətinə istinadla xəbər verir ki, Jakıp Asanovun namizədliyi Qazaxıstan 

Respublikası parlamenti Senatı tərəfindən irəli sürülüb. Hazırda MDB PA iştirakçı dövlətləri 

parlamentlərinin nümayəndələri, MDB PA-nın vəzifəli şəxsləri və MDB PA-nın Demokratiyanın, 

parlamentarizmin inkişafının və vətəndaşların seçki hüquqlarına riayət olunmasının monitorinqi 

Beynəlxalq İnstitutunun ekspertlərindən ibarət müşahidəçilər qrupu yaradılır. MDB PA-nın beynəlxalq 

müşahidəçiləri növbədənkənar prezident seçkilərinin monitorinqində Azərbaycan Respublikası Milli 

Məclisinin sədri Sahibə Qafarovanın dəvəti ilə iştirak edəcəklər. 

7 fevral növbədənkənar prezident seçkilərində səsvermədən sonra bütün proseslərin aşkar həyata 

keçirilməsi üçün Müstəqil Media Mərkəzi də yardılıb. Media Mərkəzinin normal və hər cür texniki 

avadanlıqlar təchiz olunmaqla fəaliyyət göstərilməsi üçün geniş imkanlar yaradılıb. Mərkəzi Seçki 

Komissiyasının sədri Məzahir Pənahov prezident seçkiləri ilə bağlı jurnalistlərə açıqlamasında bildirib ki, 

Media Mərkəzi vasitəsilə şərait yaradırıq ki, Azərbaycana gələn nümayəndələr, seçkilərlə maraqlanan 

tərəflər istədikləri vaxt burada mətbuat konfransları keçirsinlər: “Biz də Mərkəzi Seçki Komissiyası olaraq 

çalışmışıq ki, bu proseslərdə iştirak edək, əgər hansısa irad varsa, öz səlahiyyətlərimiz çərçivəsində adekvat 

addımlar ataq. MSK Müstəqil Media Mərkəzinin fəaliyyətinə xüsusi əhəmiyyət verir. Çünki bilirsiniz ki, 

mətbuatsız heç bir ölkəmiqyaslı prosesin hansı səviyyədə keçirilməsini dünya ictimaiyyətinə çatdırmaq 

olmaz”. 

 

Əhali arasında seçkilərə maraq yüksəkdir 

 

Əhalinin seçki fəallığının artırılması üçün paytaxt Bakı şəhərində və bölgələrdə maarifləndirici 

tədbirlər keçirilir, çağırışlar edilir. Eyni zamanda, dairə seçki komissiyalarında məntəqə seçki 

komissiyalarının sədr, katib və üzvləri üçün treninqlər də təşkil olunur. Yanvarın 17-də ölkənin şimal-qərb 

bölgəsində yerləşən rayonların seçki dairələrinin dairə seçki komissiyalarında məntəqə seçki 

komissiyalarının sədr, katib və üzvləri üçün növbəti treninqlər keçirilib. Treninqlər aşağı seçki 

komissiyaları üzvlərinin peşəkarlıq səviyyəsini artırmaq məqsədi daşıyır. 

113 saylı Qax-Şəki seçki dairəsinin dairə seçki komissiyasında keçirilən və 6 gün davam edəcək 

treninqlərdə dairənin tərkibinə daxil olan 72 seçki məntəqəsindən 432 nəfər komissiya üzvünün iştirakı 

nəzərdə tutulur. Məşğələləri Mərkəzi Seçki Komissiyası (MSK) tərəfindən təşkil edilən təlim kursunda 

iştirak etmiş Qoşqar Paşayev və Coşqun Mirzəbəyov aparırlar. Treninqlərin ilk günü keçirilən məşğələlərdə 

dairənin 12 seçki məntəqəsindən 72 nəfər komissiya üzvü iştirak edir. MSK tərəfindən hazırlanmış 

slaydların və əyani vəsaitlərin köməyi ilə iştirakçılara səsvermə günü məntəqə seçki komissiyaları 

üzvlərinin rol və vəzifələri, seçki günü prosedurları, səsvermə məntəqəsinin açılması, seçki materialları və 

avadanlığının, seçki qutularının hazırlanması, səsvermə saatlarında tədbirlər, səsvermə prosesində 

müstəsna hallar, daşınan seçki qutusu ilə səsvermə prosesi, səslərin hesablanması, səsvermənin nəticələri 

haqqında protokolun doldurulması və digər məsələlər barədə metodiki məlumat və tövsiyələr verilib. 

Yanvarın 17-də 110 saylı Balakən seçki dairəsində də aşağı seçki komissiyalarının üzvləri üçün treninqlərə 

start verilib. Dairə seçki komissiyasının sədri Vahid Əliyev 4 gün davam edəcək treninqlərdə dairənin 

tərkibinə daxil olan 44 seçki məntəqəsinin 264 nəfər komissiya üzvü iştirak edəcək. Məşğələlər MSK 

tərəfindən təşkil olunan treninq kursunda iştirak etmiş Valeh Ocaqverdiyev və Rəcəb Ustayev tərəfindən 

aparılır. Mərkəzi Seçki Komissiyasının maarifləndirmə proqramı çərçivəsində təşkil edilən treninqlərdə 53 

saylı Yevlax-Mingəçevir seçki dairəsinin 52 məntəqəsi üzrə, ümumilikdə, aşağı seçki komissiyalarının 312 

üzvünün iştirakı nəzərdə tutulur. Bir sözlə ölkənin bütün seçki dairələrində və məntəqə seçki 

komissiyalarında sədr və katiblər üçün treninqlər təşkil olunur. 

Prezidentliyə namizədlərə öz təbliğatlarını qanunvericiliyin tələbinə uyğun olaraq aparılması üçün 

münbit şərait yaradılıb. Eyni zamanda, namizədlər pulsuz efir vaxtından da istifadə edirlər. Bunu üçün İTV-

də vaxt ayrılıb və prezidentliyə namizədlər və onların səlahiyyətli nümayəndələri sıra ilə öz seçki 

platformalarını açıqlaya bilirlər. Audiovizual Şuranın sədri İsmət Səttarov bildirib ki, pulsuz efir vaxtı 

namizədlər arasında bərabər şərtlərlə bölünür: “İctimai yayımçı, həmçinin ödənişli efir üçün də ehtiyatda 

əlavə vaxt saxlamalıdır. Özəl yayımçılar isə seçkiqabağı təşviqat aparmaq məsələsində sərbəstdirlər. Onlar 

təşviqat aparmaqla bağlı istəklərini Mərkəzi Seçki Komissiyasına bildirməlidirlər. Audiovizual Şura 

audiovizual sahədə tənzimlənməni həyata keçirən dövlət orqanı olaraq, seçkiqabağı təşviqatla bağlı 

monitorinqlər həyata keçirir. Həmçinin, Audiovizual Şura televiziya və radioda seçkiqabağı təşviqatla bağlı 

Seçki Məcəlləsinin bütün tələblərinə əməl olunmasını daim nəzarətdə saxlayır”. 

 

Səs.-2024.-18 yanvar.-№9.-S.8. 

Seçimimiz dəyişməzdir! 

 

Azərbaycan xalqı yenə də gələcəyimiz naminə düzgün qərar verəcək 

 

Əli Həsənov 

YAP Veteranlar Şurasının üzvü 

 

Qalib ölkəmizin tarixində ilk dəfə respublikamızın bütün ərazisində keçirilən prezident seçiləri həm 

qürurvericidir, həm də mühüm əhəmiyyətə malikdir. Dünya hərb tarixində bir möcüzə olan möhtəşəm tarixi 

Zəfərdən sonra ilk seçkilərin məhz prezident seçkilərinin olması həm tarixi zərurətdən irəli gələn, həm 

dövlət idarəçiliyi nöqteyi-nəzərindən mühüm məsələ, düzgün qərar olmaqla bərabər, eyni zamanda, cənab 

İlham Əliyevin 20 illik prezidentlik fəaliyyəti barədə xalqa hesabatıdır. 

 

Yeni dövrdə bizi şərəfli işlər gözləyir 

 

Xalqımız möhtəşəm Zəfər ilə yekunlaşan 44 günlük Vətən müharibəsi və ərazi bütövlüyünün bərpası 

ilə nəticələnən lokal antiterror əməliyyatını daim xatırlayacaq və yüksək qiymətləndirəcək. 7 fevral 

seçkilərinə gedən yol bu iki qələbə ilə bilavasitə bağlıdır. 

Ərazi bütövlüyümüz bərpa olunandan sonra Azərbaycan faktiki olaraq yeni tarixi mərhələyə qədəm 

qoydu. Yeni dövrdə bizi çox şərəfli işlər gözləyir və bunları sistemli şəkildə həyata keçirəcək Liderə ehtiyac 

da böyükdür. Xalq hələ 2003-cü ildə öz seçimini etdi, 2008, 2013 və 2018-ci illərdə də Liderinin məhz 

cənab İlham Əliyev olduğunu bütün dünyaya nümayiş etdirdi. Bu gün də seçimimiz dəyişməzdir. Çünki 

xalqımızın cənab İlham Əliyevə inam və etibarı tükənməzdir. 

 

“Qalib xalqın qalib Lideri” 

 

Yeni Azərbaycan Partiyası tərəfindən partiyanın Sədri cənab İlham Əliyevin namizədliyinin yenidən 

irəli sürülməsi təbii haldır. Çünki bu haqqı cənab İlham Əliyev son 20 ildə özünün yorulmaz fəaliyyəti, 

Azərbaycanımızın bütün sahələrdə əldə etdiyi uğurları, ən başlıcası isə, ölkəmizi qalib ölkə, xalqımızı qalib 

xalq səviyyəsinə yüksəltməsi sayəsində qazanıb. Məhz buna görə də partiyamızın bu  seçkilərdə şüarı 

belədir: “Qalib xalqın qalib Lideri”. 

 

Alternativsiz seçim! 

 

Seçki  Məcəlləsinin tələblərinə uyğun olaraq yanvarın 15-dən  seçkiqabağı  təşviqat kampaniyasına 

başlanılıb. Respublikamızın hər yerində müxtəlif səpkili tədbirlər - seçicilərlə görüşlər keçirilir. Mən də 

təşviqat qrupunun üzvü kimi seçkiqabağı təşviqat kampaniyasında iştirak edirəm. Onu qeyd edim ki, cənab 

İlham Əliyevin təşviqatı ilə bağlı tədbirlərdə iştirak etmək həm şərəfli, həm də məsuliyyətli bir işdir. 

Seçicilərlə keçirilən görüşlərdə son 20 ildə Azərbaycanın bütün sahələrində əldə edilmiş uğurlara bir 

daha nəzər salınması, keçdiyimiz yolun, qazanılan uğurların  xüsusən gənclərin diqqətinə çatdırılması, 

hesab edirəm ki, vacib məsələdir. Gənc nəsil haradan haraya gəldiyimizi, hansı sınaqlarla üzləşdiyimizi 

yaxşı bilməlidir, bizə tarixi Qələbəni bəxş edənin, Zəfər sevinci yaşadanın kim olduğunu unutmamalıdır. 

Keçirilən seçkiqabağı görüşlər onu deməyə əsas verir ki, müxtəlif kateqoriyaları əhatə edən seçicilərimiz 

bu tədbirlərdə böyük həvəslə, ruh yuksəkliyi ilə iştirak edir, namizədimizi dəstəklədiklərini əyani şəkildə 

nümayiş etdirirlər. 

 

“Dünənə baxmadan sabahı görmək olmaz” 

 

Belə bir müdrik deyim var: “Dünənə baxmadan sabahı görmək olmaz”. Buna görə də biz dünənimizi 

- keçdiyimiz yolu həmişə saf-çürük etməliyik, regionda, dünyada baş verən proseslərə daim nəzər 

salmalıyıq ki, gələcəkdə düzgün addımlar ata bilək. Cənab İlham Əliyevin bu il yanvarın 10-da yerli 

televiziya kanallarına verdiyi geniş müsahibədə hər şey çox əhatəli şəkildə əks olunub. Həm keçdiyimiz 

tarixi yol, həm indiki vəziyyət, həm də sabah görüləcək işlər - qarşıda duran vəzifələr ətraflı göstərilib. 

Bunlar Azərbaycanı daha irəli apararaq davamlı inkişafa nail olmaq, sabitliyi, əmin-amanlığı qoruyub 



Azərbaycan Respublikası Prezidentinin İşlər İdarəsinin 

P R E Z İ D E N T   K İ T A B X A N A S I 

Növbədənkənar Prezident seçkiləri. 

7 fevral 2024-cü il 

 

89 
 

saxlamaq, ölkəmizin beynəlxalq imicini artırmaq, Qarabağı qısa zamanda dirçəltmək, Böyük Qayıdışı 

uğurla həyata keçirmək, keçmiş məcburi köçkün vətəndaşlarımızı öz ata-baba yurdlarında daimi 

məskunlaşdırmaq, bütün sahələrdə tərəqqini təmin etməklə bağlı nəzərdə tutulan layihələri sistemli şəkildə 

davam etdirmək, xalqımızın rifahını daim yüksəltmək kimi həlli vacib məsələlərdir. Əlbəttə ki, bu mühüm 

məsələləri yalnız güclü və qalib Lider - cənab İlham Əliyev həll edə bilər. Ölkəmizin hərtərəfli inkişafı ilə 

bağlı bütün layihələrin müəllifi kimi bu məsuliyyəti yalnız o öz üzərinə götürə, şərəflə və müvəffəqiyyətlə 

yerinə yetirə bilər. Özünün də dediyi kimi, o, nəyi nə vaxt edəcəyini yaxşı bilir. 

 

Yeni nailiyyətlərə imza atacağıq! 

 

Yeni dövr dünyada 4-cü sənaye inqilabının həyata keçirildiyi vaxtla da üst-üstə düşür. Əminəm ki, 

cənab İlnam Əliyevin rəhbərliyi ilə Azərbaycan bu dövrü də uğurla başa vuracaq, dünyaya nümunə olacaq 

yeni nailiyyətlərə imza atacaq. 

İnanıram ki, qarşıdakı prezident seçkilərində seçicilərimiz yenə də sabahımız, gələcəyimiz naminə 

düzgün qərar verəcək, düzgün seçim edəcək, yüksək vətənpərvərlik, həmrəylik nümayiş etdirərək Yeni 

Azərbaycan Partiyasının namizədi - qalib xalqın qalib Lideri cənab İlham Əliyevə bir daha öz sonsuz 

hörmət, ehtiram, inam, etibar və sədaqətini bildirəcək. Bu, həm bizim tarixi Zəfər seçkimiz, həm də 

xalqımızın cənab İlham Əliyevə dərin minnətdarlığının əyani ifadəsi olacaq. 

 

Yeni Azərbaycan.-2024.-18 yanvar.-№9.-S.3. 

Seçki hüquqlarının pozulmasına görə məsuliyyət nəzərdə tutan qanunvericilik aktları 

və məsuliyyət növləri 

 
Ramiz İbrahimov, 

Azərbaycan Respublikası Mərkəzi Seçki Komissiyasının üzvü 

 

Azərbaycan Respublikası Konstitusiyasının 56-cı maddəsi ilə müəyyən edilib ki, Azərbaycan 

Respublikası vətəndaşlarının dövlət orqanlarına seçmək və seçilmək, habelə referendumda iştirak 

etmək hüququ var. Mərkəzi Seçki Komissiyası vətəndaşların məhz bu konstitusion hüquqlarının - 

seçmək və seçilmək hüququnun təmin olunması, seçki qanunvericiliyinin düzgün tətbiq edilməsi, 

seçkilərin keçirilməsi zamanı aşkarlıq, şəffaflıq, ədalətlilik kimi mühüm prinsiplərin qorunması, 

beynəlxalq təşkilatlarla əməkdaşlığın genişləndirilməsi istiqamətində bir sıra layihələr həyata keçirir 

və mütəmadi olaraq maarifləndirmə tədbirləri təşkil edir. Reallaşdırılan bütün layihələrin başlıca 

məqsədi seçicilərin və digər seçki prosesi iştirakçılarının hüquqlarının azad və sərbəst şəkildə təmin 

olunması üçün hərtərəfli şərait və geniş imkanlar yaradılması, seçkilərin hazırlanması və keçirilməsi 

dövründə hüquqazidd hərəkətlərə yol verilməməsidir. 

 

Seçki hüququnun pozulması dedikdə vətəndaşa konstitusiya ilə verilmiş azad seçki hüququnun, yəni 

seçkilərdə iştirak etmək, seçmək və seçilmək hüququnun pozulması başa düşülür. Seçki prosesinin 

iştirakçılarının tərkibi Seçki Məcəlləsi ilə müəyyən edilib. Bura seçicilər, seçki komissiyalarının üzvləri, 

namizədlər, qeydə alınmış namizədlər, namizədlərin və namizədi qeydə alınmış siyasi partiyaların 

səlahiyyətli nümayəndələri və vəkil edilmiş şəxsləri, habelə müşahidəçilər və media mənsubları daxildirlər. 

Seçki Məcəlləsi ilə göstərilən subyektlərin seçki prosesində hüquqları da müəyyən olunub. Məsələn, 

aktiv seçki hüququna malik olan vətəndaş (səsvermə günü də daxil olmaqla 18 yaşına çatmış vətəndaş) 

konstitusiya ilə ona verilmiş seçki hüququnu həyata keçirmək üçün seçicilər siyahısına daxil edilir. 

Vətəndaşın hər hansı bir səbəbdən müvafiq icra hakimiyyəti orqanı tərəfindən seçici siyahılarına daxil 

edilməsi üçün məlumatları təqdim etməməsi seçicilərin öz hüquqlarını həyata keçirmələrinə mane olur və 

bu hal vətəndaşın seçki hüququnun pozulması kimi qiymətləndirilir. 

Vətəndaşın konstitusiya ilə nəzərdə tutulmuş seçki hüquqlarının pozulmasına görə Cinayət 

Məcəlləsi, Mülki Məcəllə və İnzibati Xətalar Məcəlləsinin müvafiq maddələri ilə məsuliyyət müəyyən 

edilib. Bundan əlavə, Seçki Məcəlləsinin 115-ci maddəsində də vətəndaşların seçki hüquqlarının 

pozulmasına görə məsuliyyət yaradan hallar göstərilib. Hüquq pozuntularına yol vermiş aşağıda qeyd 

edilən şəxslər cinayət, mülki və ya inzibati məsuliyyətə cəlb edilə bilərlər: 

- zor tətbiqi ilə, aldatma, hədə ilə vətəndaşın seçmək və seçilmək hüququna mane olanlar; 

- seçkinin (referendumun) nəticələrinə təsir məqsədi ilə vəzifə səlahiyyətlərindən sui-istifadə 

edənlər; 

- namizədin lehinə imza atmağa vətəndaşları məcbur edən və ya namizədin müdafiəsi üçün imza 

yığılmasına mane olan və ya bu imzaların saxtalaşdırılmasında iştirak edən şəxslər; 

- seçiciləri ələ alanlar, yəni Seçki Məcəlləsinin 88.6-cı maddəsi ilə qadağan edilmiş hərəkətləri 

edənlər; 

- qeydə alınmış seçicilər barəsində məlumatları vaxtında rəsmiləşdirməyənlər və 

dəqiqləşdirməyənlər; 

- namizədlər barəsində bilərəkdən yalan məlumatlar yayanlar və ya namizədlərin şərəf və ləyaqətini 

təhqir edən digər hərəkətləri edənlər (bu müddəa Azərbaycan Respublikası Konstitusiyasında təsbit edilmiş 

söz və fikir azadlığının məhdudlaşdırılması üçün əsas ola bilməz); 

- Seçki komissiyaları üzvlərinin, müşahidəçilərin, vəkil edilmiş şəxslərin, namizədlərin, siyasi 

partiyaların, siyasi partiyalar bloklarının, referendum üzrə təşviqat qrupunun səlahiyyətli 

nümayəndələrinin, media mənsublarının hüquqlarını pozanlar, o cümlədən seçki sənədlərinin surətlərinin 

və məlumatların vaxtında alınması və seçki sənədlərinin surətlərinin təsdiqi ilə bağlı hüquqlarını pozanlar; 

- seçkiqabağı təşviqatın aparılması qaydalarını pozanlar, o cümlədən səsvermə gününə bir gün qalmış 

və ya səsvermə günü təşviqat aparan şəxslər; 

- Seçki Məcəlləsinin müəyyən etdiyi qaydaların pozulmasına səbəb olan kommersiya və digər 

reklamları hazırlayanlar və yayanlar, yaxud xeyriyyə xidmətləri göstərənlər; 

- seçki kampaniyasının maliyyələşdirilməsinin Seçki Məcəlləsi ilə müəyyənləşdirilmiş qaydalarını 

pozanlar; 

- seçki bülletenlərinin qalıqlarını gizlədənlər və ya seçki komissiyasının qeydə almadığı seçki 

bülletenlərinin, səsvermə vəsiqələrinin əlavə tirajını hazırlayanlar; 

- seçki komissiyasının işinə mane olanlar və ya seçki komissiyası üzvlərinin öz vəzifələrini yerinə 

yetirməsi ilə bağlı fəaliyyətlərinə qeyri-qanuni müdaxilə edənlər; 

- seçki məntəqələrində səsverməyə mane olanlar; 

- səsvermənin gizliliyini pozanlar; 

- seçiciləri öz iradələrinə zidd səs verməyə məcbur edənlər; 

- seçki sənədlərini saxtalaşdıranlar, saxta sənədlər tərtib və təqdim edənlər (seçki qutularına bir şəxs 

tərəfindən birdən çox seçki bülleteni salmaq halları da daxil olmaqla), səsləri bilərəkdən qeyri-düzgün 

hesablayanlar və ya seçkinin yekunlarını bilərəkdən təqdim və ya dərc etməyənlər; 

- vətəndaşların seçici siyahıları ilə tanış olmaq hüququnu pozanlar; 

- vətəndaşlara başqa şəxslərin əvəzinə səs vermək imkanı yaratmaq məqsədi ilə seçki bülletenləri 

verənlər, vətəndaşa doldurulmuş seçki bülleteni verənlər və ya birdən artıq seçki bülleteni alınmasına imkan 

yaradanlar; 

- seçkilərin hazırlanmasına və keçirilməsinə ayrılmış vəsaitin xərclənməsi hesabatlarını, 

namizədlərin, qeydə alınmış namizədlərin, siyasi partiyaların, siyasi partiyalar bloklarının, referendum üzrə 

təşviqat qruplarının maliyyə hesabatlarını təqdim və dərc etməyənlər; 

- Seçki Məcəlləsində nəzərdə tutulmuş hallarda seçkilərdə iştirak etmək üçün məzuniyyət verməyən 

işəgötürənlər; 

- seçki komissiyalarının Seçki Məcəlləsinin pozulması ilə bağlı verdiyi məlumatları yoxlamayan 

dövlət orqanlarının vəzifəli şəxsləri; 

- seçkilərdə iştirak etdiyi müddətdə xidməti vəzifələrinin icrasını dayandırmayan dövlət və ya 

bələdiyyə xidmətində olan qeydə alınmış namizədlər; 

- seçici imzalarının toplanmasında iştirak edən hüquqi şəxslər, dövlət və bələdiyyə orqanlarının, 

qurumların və təşkilatların vəzifəli şəxsləri. 

Yuxarıda qeyd edilmiş pozuntulara yol vermiş şəxslər pozuntunun xarakterinə görə İnzibati Xətalar 

Məcəlləsi və ya Cinayət Məcəlləsində nəzərdə tutulmuş məsuliyyətə cəlb edilirlər. 

Belə ki, İnzibati Xətalar Məcəlləsinin 164 - 179-cu maddələrinə əsasən aşağıdakı pozuntulara görə 

məsuliyyət nəzərdə tutulur: 

- seçkiqabağı və ya referendum ilə bağlı təşviqatın aparılması qaydalarının və müddətinin 

pozulmasına görə; 

- təşviqat nəşr materiallarının qəsdən məhv etmə və ya namizədin seçicilərlə görüşünə mane 

olmağına görə; 

- namizəd haqqında yalan məlumatlar yaymağa, yəni seçkinin nəticəsinə təsir göstərmək məqsədi ilə 

deputatlığa və ya seçkili orqana (vəzifəyə) namizəd haqqında bilərəkdən yalan məlumatlar dərc etməyə və 

ya onları başqa üsüllarla yaymağa görə; 

- Seçki (referendum) komissiyası üzvünün, müşahidəçilərin, vəkil edilmiş şəxslərin, namizədlərin, 

siyasi partiyaların, siyasi partiyalar bloklarının, referendum üzrə təşviqat qrupunun səlahiyyətli 

nümayəndələrinin, media nümayəndələrinin Seçki Məcəlləsi ilə müəyyən  edilmiş hüquqlarını, o cümlədən 

seçki sənədlərinin surətlərinin və məlumatların vaxtında alınması və seçki sənədlərinin surətlərinin təsdiqi 

ilə bağlı hüquqlarını pozmağa görə; 

- seçicilər haqqında məlumatları təqdim edən müvafiq icra hakimiyyəti orqanı tərəfindən həmin 

məlumatların düzgün, tam və vaxtında verilməməsinə görə; 

- seçki bülletenlərinin, səsvermə protokollarının və vəsiqələrinin verilməsi və saxlanması 

qaydalarının pozulmasına görə; 

- dövlət avtomatlaşdırılmış informasiya sistemindən istifadə qaydasının pozulmasına, yəni səsvermə 

başlandıqdan sonra seçkilərin yekunları və səsvermənin nəticələri barədə protokollar imzalananadək yuxarı 

seçki komissiyalarının informasiya xidmətlərindən aşağı seçki komissiyalarının informasiya xidmətlərinə 

məlumatın qəbulunu təsdiq edən siqnallardan başqa hər hansı məlumatın verilməsinə görə; 

- seçki (referendum) ilə əlaqədar hədə-qorxu və ya zorakılığa çağıran çıxışlar edilməsi, yaxud belə 

materialların yayılmasına görə; 

- seçicinin bilərəkdən birdən çox  seçici siyahısına daxil edilməsinə görə; 

- seçici siyahıları ilə vətəndaşların tanış olmaq hüququnun və digər hüquqların  pozulmasına görə; 

- seçkilərdə (referendumda) iştirak etmək üçün məzuniyyət verilməsindən imtina etməyə, yəni dövlət 

və ya yerli özünüidarəetmə orqanlarına seçkilərin hazırlanmasında və ya keçirilməsində onun iştirakının 

təmin edilməsi məqsədi ilə deputatlığa və ya seçkili orqana (vəzifəyə) qeydə alınmış namizədə, namizədin 

vəkilinə və ya seçki (referendum) komissiyasının üzvünə məzuniyyət verilməsindən imtina etməyə görə; 

- qeydə alınmış namizədin seçkilərdə iştirak etdiyi müddətdə xidməti vəzifələrinin  icrasını 

dayandırmamasına görə; 

- seçici imzalarının toplanması qaydasının pozulmasına görə; 

- seçkilərin (referendumun)  maliyyələşdirilməsi və ya maliyyə hesabatlarının təqdim edilməsi 

qaydalarının pozulmasına görə; 

- təşviqat materillarının hazırlanması və yayılması qaydalarının pozulmasına görə; 

- səsvermənin nəticələri və ya seçkilərin yekunları haqqında məlumatın bilərəkdən təqdim 

edilməməsi və ya dərc olunmamasına görə. 

Göstərilən pozuntulara yol vermiş fiziki şəxslər pozuntunun xarakterindən asılı olaraq 50 manatdan 

2000 manatadək, vəzifəli şəxslər 150 manatdan 2500 manatadək, hüquqi şəxslər 2000 manatdan 7000 

manatadək cərimə edilirlər. 

Seçki Məcəlləsinin 116-cı maddəsi ilə müəyyən edilib ki, vətəndaşların seçki hüquqlarının 

pozulmasına görə məntəqə və dairə seçki komissiyaları, Mərkəzi Seçki Komissiyası namizəd, qeydə 

alınmış namizəd, habelə onların və siyasi partiya, siyasi partiyalar blokunun, referendum üzrə təşviqat 

qrupunun səlahiyyətli nümayəndələri və vəkil edilmiş şəxsləri barəsində bu Məcəllədə nəzərdə tutulmuş 

hallarda qanun pozuntularına görə İnzibati Xətalar Məcəlləsinə əsasən inzibati xəta protokolu tərtib etmək 

və cərimənin tətbiqi üçün məhkəməyə müraciət etmək hüququna malikdirlər.  

Seçki Məcəlləsinin 115-ci maddəsi ilə müəyyən edilmiş bir sıra seçki hüquqlarının pozulmasına görə 

məsuliyyət isə Cinayət Məcəlləsinin "İnsan və vətəndaşın konstitusiya hüquq və azadlıqları əleyhinə olan 

cinayətlər" fəslinin müvafiq maddələrində nəzərdə tutulub. 

Seçki hüququnun həyata keçirilməsində yuxarıda qeyd edilmiş bəzi pozuntulara yol vermiş şəxslər 

barəsində cinayət məsuliyyəti Cinayət Məcəlləsinin 159-cu, 159-1-ci, 160-cı və 161-ci maddələrində qeyd 

olunub. 

Cinayət Məcəlləsinin 159-cu maddəsi ilə vətəndaşın seçki (referendumda iştirak) hüquqlarının 

həyata keçirilməsinə mane olma, vətəndaşı namizədin lehinə imza atmağa məcburetmə və ya namizədin 

müdafiəsi üçün imza yığılmasına maneolma, vətəndaşı öz iradəsinə zidd səsverməyə məcburetmə və ya 

onun səs verməsinə mane olmağa görə cərimə cəzası ilə yanaşı, ictimai işlər və ya yol verilmiş cinayət 

əməlinin xarakterinə görə, altı aydan iki ilədək müddətə azadlıqdan məhrumetmə cəzası da nəzərdə tutulub. 

Yuxarıda qeyd edilən əməllər ələ alma, aldatma, zor tətbiq etməklə və ya zor tətbiqetmə hədəsi ilə 

törədildikdə, həmçinin qabaqcadan əlbir olan bir qrup şəxs və ya mütəşəkkil dəstə tərəfindən törədildikdə, 

yaxud vəzifəli şəxs tərəfindən öz qulluq mövqeyindən istifadə etməklə törədildikdə ağırlaşdırıcı hal kimi 

maddənin sanksiyasını daha ağır cəza növü əvəz edə bilər. 

Cinayət Məcəlləsinin 159-1-ci maddəsi ilə seçkilərdə (referendumda) iştirak qaydalarını pozmağa, 

yəni namizədlərin, partiyaların, siyasi partiyalar bloklarının seçki (referendum) kampaniyalarına müdaxilə 

etmə və ya onu pozma, seçkiqabağı kütləvi tədbirlərin keçirilməsinə mane olma, seçkilərdə (referendumda) 

başqalarının əvəzinə səs verilməsinə şərait yaratma cinayət məsuliyyəti yaradan əməl olaraq göstərilməklə, 

həmin əməllərə görə cərimə cəzası ilə yanaşı, ictimai işlər, islah işləri və ya azadlıqdan məhrumetmə 

növündə cəza tətbiq edilə bilər. 

Cinayət Məcəlləsinin 160-cı maddəsi ilə seçki (referendum) komissiyalarının işinə müdaxilə etmə 

və ya təsir göstərmə, həmçinin seçki komissiyası üzvünün öz vəzifələrini yerinə yetirməsi ilə bağlı 

fəaliyyətinə müdaxilə etmə də cinayət məsuliyyəti yaradan əməl kimi xarakterizə olunmaqla maddənin 

sanksiyasında müvafiq cəza növü nəzərdə tutulub. 

Seçki Komissiyasının üzvü tərəfindən seçki (referendumda iştirak) sənədlərinin saxtalaşdırılması və 

ya saxta sənədlərin təqdim edilməsi, bilə-bilə səslərin düzgün hesablanmaması, səsvermənin nəticələrinin 

düzgün müəyyənləşdirilməməsi və ya səsvermənin gizliliyinin pozulması Cinayət Məcəlləsinin 161-ci 

maddəsi ilə cinayət məsuliyyəti yaradan əməl kimi nəzərdə tutularaq cərimə və ya müəyyən müddətdə islah 

işləri növündə cəza tətbiq edilməsi ilə nəticələnir. 

İnanırıq ki, seçicilər və digər seçki subyektləri qanunvericiliyin tələblərinə dəqiqliklə əməl etməklə, 

qarşıdan gələn seçkilərin azad, ədalətli və şəffaf keçirilməsinə öz töhfələrini verəcəklər. 

Seçkilərdə medianın fəaliyyəti necə tənzimlənir? 

 

Rəşid Qarayev 

 

7 fevral 2024-cü il tarixində Azərbaycanda növbədənkənar prezident seçkiləri keçiriləcək. 

Ümumilikdə 17 nəfərin prezidentliyə namizədliyinin irəli sürülməsi təsdiqlənib. Bəs gəlin görək 

Azərbaycanda seçki mühiti necə formalaşıb, hüquqi normativ baza necə təmin olunub, medianın fəaliyyəti 

necə tənzimlənib və s. SİA olaraq media kapitanları arasında sorğu keçirərək onların fikirlərini aldıq. 

Mətbuat Şurası İdarə Heyətinin sədri Rəşad Məcid: "Ölkənin mütəzəm yayımlanan media 

subyektlərinin seçki kampaniyası dövründəki materiallarının monitorinqi aparılacaq. Seçki prosesi ilə bağlı 

sosial şəbəkələrə diqqət yetirilməsi nəzərdə tutulur. “Qara piar” və bu xüsusda peşə prinsiplərinin 

pozulması hallarına ciddi şəkildə nəzarət ediləcək, belə hal baş verərsə reaksiya bildiriləcək. Seçkilərlə 

bağlı müvafiq tövsiyələrin ünvanlanması da nəzərdə tutulur. Zəruri hallarda açıqlamalar yayılacaq. Mətbuat 

Şurası “qaynar xətt”lə bağlı seçkiyə bir neçə gün qalmış məlumat yayacaq. Məlumatda “qaynar xətt” 

rejimində fəaliyyət göstərəcək şəhər və mobil telefon nömrələri qeyd ediləcək. “Qaynar xətt” seçki günü 

səsvemə başlayan andan bitənədək fəaliyyət göstərəcək. Seçkini işıqlandıracaq jurnalistlər zəng edərək peşə 

vəzifələrinin icrasındakı mümkün maneələrlə bağlı mılumat vermək imkanı əldə edəcəklər. Belə 

məlumatlar olacağı təqdirdə, Mərkəzi Seçki Komissiyası ilə əlaqə yaradılıb, aradan qaldırılması təmin 

olunacaq. 

Seçki günü Mətbuat Şurasının İdarə Heyətinin üzvləri Bakıdakı və bölgələrdəki dairə və məntəqə 

seçki komissiyalarında müşahidə aparacaq, jurnalistlərə prosesi işıqlandırmaları üçün yaradılmış şəraitlə 

tanış olacaqlar”. 

Mətbuat Şurası İdarə Heyətinin üzvü Ceyhun Musaoğlu: “Azərbaycanda bütün növ seçkilərin 

keçirilməsi üçün hüquqi normativ aktlar mövcuddur və obyektiv səbəblərdən zərurət yarandıqda 

qanunvericiliyə - Seçki Məcəlləsinə zaman-zaman əlavə və dəyişikliklər edilir. Seçkilərin açıq, şəffaf 

keçiriləməsini təmin etmək, namizədlərə bərabər şərait yaratmaq, seçicilərin səsvermə hüququndan sərbəst 

şəkildə yararlanmasına nail olmaq, nəticələri obyektiv təqdim etmək Mərkəzi Seçki Komissiyasının əsas 

funksiyasıdır. Seçki prosesinin hər detalı məhz Seçki Məcəlləsi ilə tənzimlənir. 

17 şəxsin prezident seçkisində namizədliyini irəli sürməsinə baxmayaraq, cəmi 7 nəfərin qeydiyyata 

alınması qanunuverciliyin tələblərinə ciddi əməl edilməsini göstərən amillərdəndir.Təbii ki, 10 nəfərin 

MSK-ya təqdim etdiyi sənədlərdə Seçki Məcəlləsinin maddələrinə zidd çatşımazlqlar aşkara çıxıb ki, onlar 

qeydiyyata alınmayıblar. Yanvarın 15-dən növbədənkənar prezident seçkiləri ilə əlaqədar seçkiqabağı 

təşviqatın aparılmasına başlanılıb. Fevralın 6-sı saat 8:00-da təşviqatın aparılması dayandırılacaq. Seçki 

Məcəlləsinə əsasən, qeydə alınmış namizədlər, onların səlahiyyətli nümayəndələri və vəkil edilmiş şəxsləri, 

namizədi qeydə alınmış siyasi partiyalar, siyasi partiyaların blokları, onların səlahiyyətli nümayəndələri və 

vəkil edilmiş şəxsləri tərəfindən seçkiqabağı təşviqatın aparılmasına səsvermə gününə 23 gün qalmış 

başlanmalı və səsvermənin başlanmasına 24 saat qalmış dayandırılmalıdır. 

MSK jurnalistlərin seçki prosesini obyektiv və operativ işıqlandırmalarına daha geniş şərait 

yaradılması məqsədi ilə “Seçki-2024” Müstəqil Media Mərkəzi yaradıb. Yayılan rəsmi məlumatda bildirilir 

ki, MSK sədri yaradılmış şəraitlə yaxından tanış olub, yerli və beynəlxalq media nümayəndələrinin 

prezident seçkiləri ilə bağlı sərbəst və asan məlumat əldə etmələrinin, seçki prosesinin digər iştirakçılarına 

da daha effektiv və keyfiyyətli xidmət göstərilməsinin zəruriliyini vurğulayıb. Jurnalistlər həmişə olduğu 

kimi, bu dəfə də seçki prosesini işıqlandırarkən Seçki Məcəlləsi, “Media haqqında” Qanun”, Jurnalistlərin 

Etik Davranış qaydalarına istinad edəcəklər. Belə olan təqdirdə seçki dövründə və xüsusən səsvermə günü 

– fevralın 7-si və nəticələrin elan olunması ərəfəsndə hazıralanacaq informasiyalar, reportajlar, təhlillər 

obyektiv olmaya bilməz”. 

Mətbuat Şurası İdarə heyətinin üzvü, "Bakı Xəbər" qəzetinin Baş redaktoru Aydın Quliyev: 

“Azərbaycanda ən təkmil, hərtərəfli, hüququ baza yaradılmış proseslərdən biri seçki prosesidir. Artıq 

ölkənin Seçki Məcəlləsi tam şəkildə qəbul olunub. Bu Məcəllə yerli şəraitin, beynəlxalq normaların, milli 

qanunvericiliyin tələblərini özündə əks etdirir. Azərbaycanda seçki prosesinin əsasları birinci növbədə 

konstitusiya ilə müəyyən olunur. İkinci növbədə isə konstitusiyadan çıxan qanunlarla tənzimlənir, bunlar 

müxtəlif adlarda qanunlardır. Sərbəst toplaşmaq, sərbəst birləşmək, "Media Azadlığı" haqqında qanun kimi 

qanunlar müxtəlif formalarda seçki prosesini dolayı da olsa tənzimləyir. Ancaq birbaşa və hərtərəfli 

formada tənzimləyən, normativlər yaradan Seçki Məcəlləsidir. Fikrimcə, Seçki Məcəlləsində ölkədəki 

seçki prosesinin hətta ən incə detallarına qədər hər şey əks olunub. Bu detalların öyrənilməsi, tətbiq 

olunması fikrimcə, sonda Seçki Məcəlləsi əsasında ortaya qoyulmuş nəticəyə hansısa mübahisə yaxud 

şübhənin yaranmasına imkan verməz. Seçki Məcəlləsində normativlər o qədər çoxsaylı və dəqiq 

müəyyənləşib ki, bu Məcəlləyə 100% əməl olunacağı təqdirdə aparılan seçkilərin nəticələri çox çətin ki, 

mübahisə doğursun. Mübahisəni ancaq siyasi nüanslar doğura bilər. Müəyyən siyasi dairələr onsuz da Seçki 

Məcəlləsinin necə tətbiq olunmasından asılı olmayaraq hər zaman seçkilərin əleyhinə gedirlər. Ya 

ümumiyyətlə qatılmayaraq boykot edirlər, ya da seçkinin nəticəsində uduzduqlarını bununla ört-basdır 

etmək üçün seçkinin nəticələrinə müəyyən şübhəli bəyanatlar yayırlar. Amma seçkinin nəticəsinə bu gün 

qüvvədə olan Seçki Məcəlləsinin tam şəkildə yanaşılsa və qiymət verilsə onda seçkinin nəticələrinə hansısa 

şübhənin ola biləcəyini düşünmürəm. Ona görə ki, Seçki Məcəlləsində normativlər ən xırdalardan tutmuş, 

ən böyüklərə qədər hər şeyi özündə əks etdirir. Məntəqələrə gəlmək, seçici siyahılarının 

müəyyənləşdirilməsi, seçkiyə qatılan namizədlərin müəyyənləşdirilməsi proseduru, partiyalararası seçki 

bloklarının yaradılması, təbliğatın qurulması, səsvermə və nəticələri Seçki Məcəlləsində o qədər dəqiq və 

xırda detallarına qədər əks olunub ki, bunlara əməl olunacağı təqdirdə nəticələrin mübahisəli olacağına bir 

qram da olsun inam yoxdur. 

Ölkədə seçki mühiti 3 əsas faktorun təsiri altında formalaşır. Birincisi indiyəqədər Azərbaycanın 30 

illik müstəqillik dövründə həyata keçirdiyi seçkilər nəticəsində qazanılmış təcrübə və ənənə əsasında 

formalaşır. Bu proses təkmilləşməyə doğru gedir. Məsələn 1995-1998-ci illərdə aparılan seçki ilə indiki 

seçki mühitini müqayisə etmək olmaz. Müəyyən ənənə formalaşır ki, bu seçki mühitinin formalaşmasına 

təsir göstərir. İkincisi qüvvədə olan qanunvericilik, təkmilləşdirilmiş konstitusiya və Seçki Məcəlləsinin 

təsiri altında seçki mühiti formalaşır. Üçüncüsü isə Azərbaycanda seçki mühitinin formalaşmasına əsas 

təsirlər məhz beynəlxalq faktorlardan gəlir. Ona görə də ölkədə seçki mühitinin formalaşmasını tək bir 

amilə bağlamaq olmaz. Burada bir neçə faktor rol oynayır. 

Seçkilər dövründə medianın fəaliyyətini tənzimləyən məxsusi sənədlər qəbul olunub. Bildiyim 

qədərilə Mərkəzi Seçki Komissiyası bununla bağlı seçkilər dövründə medianın davranış normalarını 

özündə əks etdirən yaddaş kitabçaları hazırlayıb. Bunlar müəyyən jurnalist dairələrində var. Jurnalistlər 

seçki günündə seçici kimi yox, seçkinin gedişini işıqlandırmalı olan subyektlər kimi özlərini necə 

aparmalıdır sualına həmin kitabçalarda cavab var. Yəni jurnalistlərin bu prosesdə iştirakı artıq ayrıca bir 

institut kimi formalaşıb. Məsələn bir vaxtlar seçkiyə qatılmış seçkiyə qatılmış namizədlərin vəkili kimi 

çıxış edirdilər. Bir haqsızlıqla rastlaşanda az qala namizədin vəkili yaxud özü rolunda çıxış edirdi. Bu əcaib 

bir görüntü idi. Amma indi jurnalistlər xeyli dərəcədə sivilləniblər. Qüvvədə olan qanunları, seçki 

normativlərini yaxşı mənimsəyiblər. Bunlara uyğun olaraq davranışlarını xeyli dərəcədə yaxşı şəkildə 

qurublar. Eyni zamanda MSK- da prosesə medianı çox aktiv cəlb edib. Orada müstəqil media mərkəzi 

yaradılıb, təşviqat kampaniyasının ödənişli mərhələsində iştirak etmək üçün müraciətlər olunub. Artıq xeyli 

sayda media orqanları qeydiyyatdan keçib. Bir sözlə media seçki prosesinin çox vacib bir institudur. Bu 

institut həm seçicilərin iradəsinin ifadə olunmasında önəmli rol oynayır, həm də seçkinin nəticələrinin 

cəmiyyətdə əksəriyyət tərəfindən qəbul olunmasında ideoloji rol oynayır”. 

Mətbuat Şurası İdarə Heyətinin üzvü Azər Həsrət: "Azərbaycanda seçkininin normal keçirilməsi 

üçün ideal bir şərait var. Vətəndaşların öz iradəsini azad şəkildə ifadə etməsi üçün dövlət üzərinə düşən hər 

şeyi edir. Namizədlərin irəli sürülməsi, seçki kampaniyasının aparılması, hətta seçiciləri namizədləri daha 

yaxşı tanıya bilməsi, pulsuz efirin təmin edilməsi, digər tərəfdən də seçki məntəqələrinin bolluğu yəni 

vətəndaşın özünə ən yaxın və uyğun yerdə gedib iradəsini ifadə edilməsi üçün şəraitin yaradılması 

mövcuddur. İndi kimsə bəhanə edə, kölgə sala bilməz ki, “Yox burada seçkinin keçirilməs, yaxud seçicinin 

iradəsini ifadə etməsi üçün şərait yaradılmayıb. Hər bir şərait var, sadəcə vətəndaşın üzərinə düşən vəzifə 

7 fevralda gedib öz iradəsini azad şəkildə ifadə etməkdir. Onun əlindən heç kim tutan, yaxud başının 

üstündə duran deyil. Təbiidir ki, vətəndaşların da bu şəraiti uyğun şəkildə qiymətləndirməsi lazımdır. Yəni 

tənbəllik etəməli, hamılıqla seçkidə iştirak etməliyik". 

 

Səs.-2024.-20 yanvar.-№11.-S.5. 

Seçki dövründə Azərbaycana təzyiqlər və diasporun yeni mərhələdə fəallığı... 

 
İradə Sarıyeva 

 

Xaricdə yaşayan azərbaycanlılar dövlətimizin, dövlətçiliyimizin, mədəni, mənəvi 

dəyərlərimizin dünyada ən önəmli təbliğatçısı, tərənnümçüsü olmalıdır. Dünyanın beş qitəsində 

məskunlaşan azərbaycanlılar tarixin müxtəlif dövrlərində Şimali və Cənubi Azərbaycandan, 

Gürcüstandan, Qərbi Azərbaycandan köçərək xarici ölkələrə üz tutublar. 

 

Təbii ki, bu insanların hər birinin də özünün ayrıca həyat hekayəti, köç tarixçəsi var. Bu insanlar 

illərdir Vətəndən kənarda yaşasalar da, ürəkləri, ruhları və kökləri ilə öz ata yurdlarına bağlıdırlar. Amerika, 

Avropa, Asiya, Afrika və Avstraliya qitələrində yaşayan soydaşlarımız son 30 ildə daha çox fəallıqları, 

Azərbaycan gerçəkliklərini, dövlətimizin ədalətli mövqeyini təbliğ etməyi özlərinə əsas xətt seçiblər. 

Sözsüz ki, 50 milyonluq dünya azərbaycanlılarının artıq formalaşmış diaspor qurumları, lobbi təşkilatları 

da bu xəttin əsas hərəkətverici qüvvəsi kimi görsənir.  

Gizlin deyil ki, bu gün bəlli qara qüvvələr, antiazərbaycançılar Amerikadan, Avropa ölkələrindən 

ölkəmizə qarşı qara piar kampaniyası həyata keçirir. Xüsusən də, Azərbaycanın 7 fevral növbədənkənar 

prezident seçkilərinə hazırlaşdığı, artıq namizədlərin seçki kampaniyasına başladığı  günlərdə Avropada, 

ABŞ-da fəaliyyət göstərən müxtəlid institutlar, icmalar, media qurumları ölkəmizi hədəfə alıblar. Fransa 

Senatının son günlər Azərbaycan əleyhinə qəbul etdiyi qətnamə, ondan əvvəl əleyhimizə qəbul edilən 

sənədlər dünya azərbaycanlılarını, diaspor fəallarını narahat etməyə bilmir. Seçki öncəsi müxtəlif 

məsələləri bəhanə tutub Azərbaycana qarşı hücuma keçənlərin məqsədi açıq düşmənçilikdir. Onlar çalışırlar 

ki, bu çirkin kampaniyaları ilə Azərbaycanla bağlı yanlış imic yaratsınlar və indidəndən seçkinin 

nəticələrini qaralasınlar.  

Heç şübhəsiz, bu gün xaricdəki erməni diasporunun nümayəndələri gecə-gündüz demədən 

Azərbaycan əleyhinə müxtəlif dövlətlərə, beynəlxalq təşkilatlara məktublar göndərir, müraciətlər edirlər. 

Onların müraciət etdikləri bütün ölkələr olmasa da, Fransa kimi qatı ermənipərəst dövlət Azərbaycan 

əleyuhinə öz senatında bədnam qətnamə qəbul edə bilir. Fransa senatının, ABŞ konqresinin, eləcə də başqa 

Qərb təşkilatlarının senatorları, konqresmenləri, deputatları erməni diasporunun əlində oyuncağa çevirilib. 

Elə buna görə də, seçki öncəsi onların bizə qarşı qərəzli, düşmən kampaniyaları davam edir.  

Növbədənkənar prezident seçkiləri öncəsi Azərbaycana qarşı qarayaxma kampaniyalarına 

qarşı dünya azərbaycanlıları nə iş görməlidir?    

Müasir İnkişaf Birliyinin sədri Mübariz Göyüşlü “Bakı-Xəbər”ə bildirdi ki, biz indi çox həssas və 

məsuliyyətli bir mərhələdiyik, ölkəmiz növbədənkənar prezident seçkilərinə hazırlaşır. O, qeyd etdi ki, 

ölkədə keçiriləcək bu seçkilər xaricdə yaşayan soydaşlarımızı da ciddi maraqlandırmalıdır. Müsahibimiz 

vurğuladı ki, antiazərbaycan qüvvələr prezident seçkiləri öncəsi xüsusi təşkilatlanıb və  xarici təşkilatlar 

vasitəsilə dövlətimiz əleyhinə çıxışlar, qətnamə qəbul edirlər. O, hesab edir ki, Fransansanın Qarabağla 

bağlı qəbul etdiyi son qətnamə bu ziyanlı addımlardan biridir. “Xaricdə yaşayan azərbaycanlılar bu 

antiazərbaycan təbliğatına qarşı əlindən gələni etməlidir” deyən M.Göyüşlü  qeyd etdi ki, biz hər bir yeni 

gün mövqeyimizi daha da gücləndirməliyik. “Əvvəla, dünya azərbaycanlıları daha güclü şəkildə 

təşkilatlanmağa çalışmalıdır. Onların təşkilatlanma istiqamətində çalışmaları zəif təsir bağışlayır. Mənə elə 

gəlir ki, yetərli qədər deyil. Güclənmiş Azərbaycan diasporu öz sözünü həm yerli dövlət qurumlarının 

qarşısında deyər, haqq səsini çatdırıb sözünü deyə bilər. Bunu ona görə deyirəm ki, onlar onların nüfuzu 

güclənməlidir. Hər bir dövlət qurumunda, təşkilatda söz sahibi olmağa çalışmalıdırlar.   

Bununla belə, indiyə qədər diasporumuzun Azərbaycan dövlətinin müdafiəsi ilə bağlı diqqət çəkən 

davranışları, hərəkətləri olub. Bilirsiz ki, 44 günlük Vətən müharibəsi günlərində Azərbaycan diasporu 

xaricdəki qara qüvvələrə qarşı mübarizə apardı, sonrakı dönəmlərdə də biz bunun şahidi olduq. Elə 2 il 

əvvəl Fransa senatının qəbul etdiyi üzdəniraq qətnaməyə etiraz olaraq senatın qarşına toplaşıb öz sözlərini 

dedilər. İstəyimiz odur ki, azərbaycanlıların səsləri eşidilsin.  

Dünya azərbaycanlılarından hər zaman fəallıq tələb olunur. Xüsusən də prezident seçkiləri öncəsi 

onların fəaliyyətinin daha da güclənməsinə ehtiyac var” - deyə M.Göyüşlü bildirdi.  

“Diasporumuz hər cür təxribatın qarşısının alınmasında aktiv olmalıdır”  

M.Göyüşlü bildirdi ki, bəzi Avropa ölkələri, Qərb təşkilatları Qarabağdan könüllü köğçən erməniləri 

bəhanə gətirib Azərbaycana qarşı müxtəlif addımlar atırlar. Onların məqsədinin Azərbaycanın nüfuzuna 

xələl gətirmək olduğunu deyən M.Göyüşlü “Diaspor fəallarımız, lobbi təşkilatlarımız xaricdəki 

antiazərbaycan qüvvələrə qarşı aktiv fəaliyyət göstərməlidir. Xüsusən də seçki öncəsi qara qüvvələr daha 

çox aktivləşib. Diasporumuz hər cür təxribatın qarşısının alınmasında aktiv olmalıdır.  2024-cü ildə 

Azərbaycanda çox mühüm tədbirlər həyata keçiriləcək. Növbədənkənar prezident seçkiləri olacaq, 

Azərbaycan COP29-a ev sahibliyi edəcək, həmçinin başqa beynəlxalq tədbirlərə də şahidlik edəcəyik. Bu 

il çox önəmli ildir. Onlar hər zaman Azərbaycanın maraqlarını müdafiə etmək üçün mütamadi olaraq 

tədbirlər keçirmələli, müsahibələr verməli, yazılar hazırlamalıdırlar”-deyə bildirdi. O əlavə etdi ki, dünya 

azərbaycanlıları bizim haqlı işimizin əsas müdafiəçisi kimi daim fəaliyyətdə olmalıdır. Bu sahədə onların 

üzərinə böyük ioşlər düşdüyünü deyən M.Göyüşlü əlavə etdi ki, Azərbaycanda keçiriləcək Prezident 

seçkilərinin obyektivliyinə, demokratikliyinə, xalqımızın iradəsinə, seçiminə heç bir xarici qüvvə ləkə yaxa 

bilməz.  

Bütöv Azərbaycanda Zəfər seçkisi 

 

Demokratik, ədalətli, şəffaf seçkilər üçün bütün şərait yaradılıb 

 

Yasəmən Musayeva 

 

Bu il fevralın 7-də Azərbaycan xalqı müstəqillik tarixində ilk dəfə olaraq qalib ölkənin qalib 

vətəndaşları kimi səs verəcək.  

Eləcə də illərdən sonra Ağdərədə, Kəlbəcərdə, Laçında, Şuşada, Ağdamda, Füzulidə, Qubadlıda, 

Zəngilanda, Cəbrayılda, Xocavənddə, Xocalıda, Xankəndidə - Qarabağ və Şərqi Zəngəzurda Zəfər 

seçkisinin qüruru yaşanacaq. 

Ard-arda qazandığımız parlaq Şuşa, Xankəndi zəfərləri sayəsində xalqımız yeni başlanğıclarla bol 

möhtəşəm bir dövrə qədəm qoyub.  

Cəmi üç il əvvələ qədər arzusunda olduğumuz möcüzəvi hadisələrin hamısı artıq gerçəyə çevrilib. 

Ərazi bütövlüyümüz, suverenliyimiz təmin edilib, Xankəndidə, Xocalıda, Xocavənddə, Əsgəranda, 

Ağdərədə üçrəngli bayrağımız dalğalandırılıb.  

2024-cü il fevralın 7-də Azərbaycanda suverenliyimizin təmin edilməsi kimi tarixi şəraitdə ilk dəfə 

prezident seçkiləri keçirməyimizin özünün də böyük rəmzi mənası var.   

Bu baxımdan, heç şübhəsiz, növbədənkənar prezident seçkilərinin keçiriləcəyi 7 fevral təqvimi 

salnamələrimizə tarixi gün kimi yazılacaq. Çünki Azərbaycan xalqı müstəqillik həyatında ilk dəfə olaraq 

bu seçkilərə - ərazi bütövlüyümüzün tam bərpası fonunda gedəcək. Bu seçkilərin işğaldan azad edilmiş 

yurdlarımızda keçirilməsi isə bir ayrı milli qürurumuzdur.  

 

Böyük qayıdışın yaratdığı zəmin 

 

Azərbaycan dövlətinin qısa müddət ərzində 10 min kvadratkilometr ərazidə apardığı genişmiqyaslı 

tikinti və quruculuq işlərinin nəticəsidir ki, illərboyu erməni vandalları tərəfindən viran qoyulan 

ərazilərimizin də siması tamamilə dəyişir. Bir zamanlar mənfur düşmənin yanmış torpaq siyasəti ilə bütün 

canlı aləmini məhv etdiyi, sularını qurutduğu, meşələrini qırdığı Qarabağ və Şərqi Zəngəzura həyat qayıdır. 

Çoxsaylı yaşayış məntəqəsinin yenidən qurulduğu, "ağıllı kənd və şəhərlər"in salındığı bu ərazilərdə böyük 

infrastruktur layihələri həyata keçirilir, dəmir yolları, avtomobil yolları, tunellər çəkilir, beynəlxalq hava 

limanları tikilib istifadəyə verilir. 

Xatırladaq ki, "Azərbaycan Respublikasının 2022-2026-cı illərdə sosial-iqtisadi inkişaf 

Strategiyası"nda əksini tapan "İşğaldan azad olunmuş ərazilərə Böyük Qayıdış" Milli Prioritetinin icrasının 

təmin edilməsi məqsədilə "Azərbaycan Respublikasının işğaldan azad edilmiş ərazilərinə Böyük Qayıdışa 

dair Dövlət Proqramı" qəbul edilib. 

Artıq Zəngilanın Ağalı, Tərtərin Talış, Laçının Zabux kəndlərinə, eləcə də Füzuli və Laçın 

şəhərlərinə minlərlə insan qayıdıb, əzəli torpağında əbədi yaşamağa başlayıb.  

Qayıdış proqramının böyük müvəffəqiyyətlə icra olunmasının və görülən mühüm işlərin daha bir 

mühüm nəticəsidir ki, işğaldan azad edilən ərazilərimizdə də prezident seçkilərində səsvermə keçiriləcək 

və bunun üçün həmin yerlərdə mühüm hazırlıq işləri görülüb.   

 

26 seçki məntəqəsi təşkil edilib 

 

İşğaldan azad edilən ərazilərdə 26 seçki məntəqəsi təşkil edilib. Bu seçki məntəqələrində 22 minə 

yaxın seçici qeydə alınıb.  

Seçki prosesinin tam şəffaf və demokratik şəraitdə keçməsi üçün bütün seçki məntəqələri lazımi 

texniki və metodiki vəsaitlərlə, yanğın təhlükəsizliyi, fasiləsiz rabitə və elektrik enerjisi ilə təchiz olunub. 

Vətəndaşların seçimlərini sərbəst şəkildə etmələri üçün səsvermə kabinələri quraşdırılıb, məntəqələrə seçki 

qutuları və lazımi inventar paylanılıb, divarlardan seçici siyahıları və məlumat lövhələri asılıb. Seçki 

məntəqələrinə mürəkkəb və ultrabənövşəyi lampalar və digər zəruri vəsaitlər gətirilib. Məntəqə seçki 

komissiyalarının katibləri və üzvləri, habelə seçkini izləyəcək müşahidəçilər üçün yerlər müəyyənləşdirilib. 

Seçki məntəqələrinin ərazisində seçkiqabağı təşviqatın aparılması və təşviqat materiallarının lövhələrdə 

yerləşdirilməsi üçün müvafiq yerlər ayrılıb. 

Bir sözlə, növbədənkənar prezident seçkilərinə işğaldan azad olunmuş ərazilərimizdə də yüksək 

səviyyədə hazırlıq işləri görülüb və lazımi şərait yaradılıb. Və qayıdış karvanları ilə dədə-baba torpağına 

dönən minlərlə keçmiş məcburi köçkün fevralın 7-də öz yurdunda - Qarabağda və Şərqi Zəngəzurda layiqli 

namizədinə səs verərək Prezidentini seçəcək. 

Ölkənin ən yaşlı sakinləri də, gəncləri də qalibiyyət sevinci ilə səs verəcəklər 

 

Zöhrə Fərəcova 

 

Növbədənkənar prezident seçkilərinə hazırlıq davam edir. Azərbaycan xalqı bu il fevralın 7-

də keçiriləcək növbədənkənar prezident seçkilərinə başqa əhvali-ruhiyyədə gedəcək. Artıq nisgilimiz 

bitib, gözümüz yollardan yığışıb. Qalib xalq olmağın qürurunu yaşayırıq. Müstəqilliyinə nail 

olandan bəri ilk dəfə Azərbaycan suverenliyini tam bərpa etmiş ölkə olaraq seçki keçirəcək. 

 

Azərbaycanın ən yaşlı seçicisi 

 

Növbədənkənar prezident seçkiləri işğaldan azad edilmiş Qarabağ və Şərqi Zəngəzur da daxil 

olmaqla bütün ölkə ərazilərini əhatə edəcək. Düşmənin əsarətindən qurtulmuş, böyük quruculuq işləri 

gedən - Laçında, Cəbrayılda, Qubadlıda, Şuşada, Ağdamda, Füzulidə, Zəngilanda, Ağdərədə, Kəlbəcərdə, 

Xocavənddə, Xocalıda, Xankəndidə də qalib xalq dövlət başçısını seçəcək. 

Qeyd edək ki, işğaldan azad edilən ərazilərdə 26 seçki məntəqəsi təşkil olunub. Həmin seçki 

məntəqələrində 22 minə yaxın seçici qeydə alınıb. Seçicilərin 3700 nəfəri qeyd olunan ərazilərə daimi 

yaşamaq üçün qayıdanlardır. 18 min nəfərdən çoxu isə tikinti-quruculuq işlərində çalışan vətəndaşlardır. 

Seçki bülletenlərinin çapına artıq başlanılıb. Mərkəzi Seçki Komissiyasının (MSK) sədri Məzahir 

Pənahov mediaya açıqlamasında seçki bülletenlərinin mətni, forması, sayı və hazırlanma qaydasına dair 

tələblərin Seçki Məcəlləsinə əsasən MSK-nın qərarı ilə müəyyən olunduğunu, prezident seçkiləri ilə 

əlaqədar 6 milyon 524 min 203 seçki bülleteninin çap edilməsinin nəzərdə tutulduğunu diqqətə çatdırıb. 

Bildirib ki, seçki bülletenləri çap olunduqca qanunvericiliyin tələblərinə uyğun qaydada və müddətdə 

MSK-dan dairə seçki komissiyalarına, dairə seçki komissiyalarından isə məntəqə seçki komissiyalarına 

veriləcək. 

Qeyd edək ki, Azərbaycanda ən yaşlı seçicinin 124 yaşı var. O, 1900-cü il təvəllüdlü Nəbiyeva Bari 

Şamı qızıdır. Həmin seçicinin adı 93 saylı Ağdaş seçki dairəsinin 43 saylı məntəqə seçki komissiyasının 

seçici siyahısındadır. 

Azərbaycanın uzunömürlü vətəndaşlarından biri isə Laçın rayonunun 107 yaşlı sakini Mülayim 

Mustafayevadır. Fevralın 7-də baş tutacaq növbədənkənar prezident seçkilərində yaşı əsri adlamış Mülayim 

Mustafayeva da illər sonra qalibiyyət sevinci ilə səs verəcək.  

 

"Seçki könüllüləri" 

 

Növbədənkənar prezident seçkilərində gənclərin fəal iştirak edəcəkləri hazırlıq prosesində də aydın 

görünür. Xatırladaq ki, aktiv seçki hüququna malik olan, 18 yaşına çatmış və seçki gününə qədər 18 yaşı 

tamam olan Azərbaycan Respublikasının vətəndaşları seçkilərdə müşahidəçi qismində iştirak edə bilərlər. 

Azərbaycan könüllüləri də seçki prosesinə töhfə vermək məqsədilə qanunvericiliyə uyğun olaraq 

Azərbaycan Könüllü Təşkilatları İttifaqının təmsilçiləri qismində seçkilərin müşahidəsində iştirak edirlər. 

Bununla bağlı öncə könüllülərin siyahısı hazırlanıb və qaydalara uyğun olaraq Mərkəzi Seçki 

Komissiyasına təqdim edilib. 

Mərkəzi Seçki Komissiyası nümayəndələri "Azərbaycan Respublikası Prezidenti seçkilərində 

seçkiqabağı təşviqata dair ümumi tələblər, onların hüquq və vəzifələri" mövzusunda qrup liderləri üçün 

təlim həyata keçirib, gənc seçicilərdə seçki proseduru və səsverməyə hazırlıqla bağlı yarana biləcək suallar 

ətrafında müzakirələr keçiriblər. 

"Seçki könüllüləri" qrupunun məqsədi gənclər arasında seçki hüququ, seçki mədəniyyəti, seçkidə 

fəal iştirakı ehtiva edən vətəndaşlıq vəzifəsinin təbliği, xüsusilə də seçkilərə ilk dəfə seçici kimi qatılacaq 

gənclərin məlumatlılıq səviyyəsinin və seçici fəallığının artırılmasıdır. 

Azərbaycan Könüllü Təşkilatları İttifaqının təşkilatçılığı ilə könüllülərin növbədənkənar prezident 

seçkiləri ilə bağlı fəaliyyətləri Azərbaycanın bölgələrində  davam edir. Belə ki, seçki könüllüləri paytaxtdan 

başqa, Naxçıvan Muxtar Respublikası, Gəncə, Mingəçevir və Sumqayıt şəhərlərində fəaliyyət göstərirlər. 

Mərkəzi Seçki Komissiyası ilə əməkdaşlıq çərçivəsində həyata keçirilən "Seçki könüllüləri" 

qrupunun fəaliyyəti çərçivəsində könüllülər tərəfindən ölkəmizin ümumi inkişafına böyük töhfə verən və 

ilk dəfə səsvermədə iştirak edəcək gənclərimizə seçki prosedurları barədə maarifləndirici bukletlər 

paylanılır. 

Ağdamda seçki ovqatı yüksəkdir 

 
Lazım Quliyev 

 

Növbədənkənar prezident seçkilərinə hazırlıq Ağdamda əvvəlki seçkilərlə müqayisədə fərqli 

bir məzmunda davam edir. 44 günlük müharibədə ölkəmizin ərazi bütövlüyü təmin olunmuş, erməni 

faşistlərinin odlara qalayıb viran qoyduqları, "ruhlar şəhərinə" çevirdikləri Ağdam azadlığa 

qovuşmuşdur. 

 

Ağdam rayonu ərazisinin dörddə bir hissəsi 30 il düşmən tapdağında qalmışdı. İndi isə Ağdam 

yenidən ağ günə qovuşub rahat nəfəs alır. Daş üstdə daşı qalmayan şəhər və kəndlərin yerində müasir  

tələblərə cavab verən, hər cür infrastruktura malik olan yaşayış məntəqələri inşa olunur. Böyük inşaat 

meydanına çevrilən Qarabağda milli-tarixi ənənələrə malik Ağdam şəhərinin daha möhtəşəm formada 

tikilib qurulmasına böyük önəm verilir. Rayona müasir avtomobil və dəmir yollarının çəkilişində son 

tamamlama işləri görülür. Tikinti-quruculuq işlərində ağdamlılar  xüsusi fəallıqla çalışırlar. 

Qarabağda zəfər sevinci ilə müşayiət olunan quruculuq işləri ölkəmizin ictimai-siyasi həyatında 

mühüm hadisə olan 7 fevral növbədənkənar prezident seçkilərinə hazırlığa da öz təsirini göstərir. Ağdamda 

118 saylı şəhər və 119 saylı kənd seçki dairələri fəaliyyət göstərirlər. Hər iki dairənin əhatə etdiyi ərazilərdə 

seçkilərə hazırlıq Seçki  Məcəlləsinin tələblərinə uyğun aparılır. 119 saylı Ağdam kənd dairə seçki 

komissiyasının sədri Sahil Əliyev bizimlə  söhbətində dedi: 

- Üzərimizə  düşən vəzifənin məsuliyyətini dərk edirik. Çalışırıq ki, Seçki  Məcəlləsində nəzərdə 

tutulan tələblərə, Mərkəzi Seçki Komissiyasının təlimat və tövsiyələrinə ciddi əməl edək. Bizim dairə 53 

seçki məntəqəsindən ibarətdir.  Dairə və məntəqə seçki komissyalarının tərkibi demokratik prinsiplər 

əsasında təşkil olunmuşdur. Seçkilərə hazırlıq, dairə və məntəqələrin texniki təminatı yüksək səviyyədədir. 

Seçici siyahıları diqqətlə tərtib edilmişdir. Artıq bildirişlərin paylanılmasına başlanılıb. Seçki məntəqələri 

sədrləri üçün treninqlər keçirilmişdir. Müşahidəçilərin qeydə alınmasını davam etdiririk. Seçkilərin 

demokratik və şəffaf keçməsi üçün bütün məntəqələrdə ideal mühit və şərait yaradılmışdır. 

Seçkilərə 10 gündən çox qalsa da, indidən demək mümkündür ki, bütün ölkədə olduğu kimi, 

Ağdamda da seçki ovqatı yüksəkdir, hamı səbirsizliklə fevralın 7-ni gözləyir. Gözləyir ki, müstəqil 

Azərbaycan dövlətinin sükanını qarşıdakı 7 ildə layiq bildiyi namizədə etibar etsin. 

Seçki prosesində aşkarlıq institutlarının və veb-kameraların rolu, 

müşahidəçi fəaliyyətinin əsasları 

 
Rəşid Yusifbəyli, 

Mərkəzi Seçki Komissiyası Katibliyinin Beynəlxalq əlaqələr şöbəsinin müdiri 

 

2024-cü il fevralın 7-nə təyin edilmiş növbədənkənar Azərbaycan Respublikası Prezidenti 

seçkilərinin yüksək səviyyədə hazırlanıb azad, ədalətli və şəffaf keçirilməsi üçün ardıcıl və keyfiyyətlə 

çoxsaylı irimiqyaslı layihələr gerçəkləşdirilib. Seçki prosesinin mühüm mərhələləri olan seçici siyahılarının 

dəqiqləşdirilməsi, normativ-hüquqi bazanın təkmilləşdirilməsi, seçicilər də daxil olmaqla, bütün seçki 

subyektlərinin maarifləndirilməsi, prezidentliyə namizədlərin irəli sürülməsi və qeydə alınması, bərabər 

şərtlərə əsaslanan seçkiqabağı təşviqat imkanının yaradılması, müşahidəçilər və media nümayəndələrinin 

sərbəst fəaliyyəti üçün tam sərbəst, maneəsiz şəraitin yaradılması və bütün digər addımlar Mərkəzi Seçki 

Komissiyasının (MSK) hazırlayıb təsdiq etdiyi Təqvim Planına əsasən atılıb. 

Seçkilərin hazırlanması və keçirilməsi zamanı ən önəmli prinsiplərdən biri aşkarlıqdır. Bilavasitə 

şəffaflığa xidmət edən bu meyarın təmin olunması məqsədilə seçki kampaniyası boyunca müxtəlif metod 

və qaydalardan, fərqli müşahidə formalarından istifadə olunur. Aşkarlıq institutunun müxtəlif elementləri - 

yerli və beynəlxalq müşahidəçilərin, media nümayəndələrinin yaxından iştirakı, beynəlxalq metod kimi 

tətbiq olunan “exit-poll” keçirilməsi, seçki komissiyalarının şəffaf fəaliyyəti, eyni zamanda qaynar xətt, 

internet resursları və ölkəmizdə geniş tətbiq olunan veb-kameralar olduqca mühüm əhəmiyyətə malikdir. 

Bütün bu sadalananlar seçki prosesini əvvəldən axıradək izləməyə, geniş və hərtərəfli müşahidə aparmağa 

və aşkarlığın daha dolğun təminatına şərait yaradır. 

Azərbaycanda keçirilən seçkilərin bütün mərhələlərində aşkarlığın təmin olunması üçün beynəlxalq 

hüquq normaları ilə yanaşı, Seçki Məcəlləsində nəzərdə tutulmuş mövcud prosedurlar və konkret hüquqi 

əsaslardan istifadə olunur. MSK seçki qanunvericiliyinin tələblərinə uyğun olaraq, seçki komissiyalarının 

fəaliyyətinin seçicilər və digər seçki subyektləri üçün şəffaflığını daim diqqətdə saxlayır. Müşahidəçi 

statusu olan şəxslərə seçki komissiyalarının iclaslarını, səslərin hesablanması, dairə və məntəqə seçki 

komissiyalarında seçki bülletenləri və səsvermənin nəticələrinə dair protokollar da daxil olmaqla, bütün 

seçki sənədləri ilə aparılan işi müşahidə etmək, həmçinin dairə və məntəqə seçki komissiyalarının 

qərarlarının və digər seçki sənədlərinin (seçici siyahıları, səsvermə üçün qeydiyyatdan çıxma vəsiqələri, 

seçki bülletenləri və imza vərəqələri istisna olmaqla) surətlərini əldə etmək imkanı yaradılır. Müşahidəçi 

statusu olan şəxslərdən seçki komissiyalarının iclaslarında iştirak etmək və yuxarıda sözügedən sənədlərlə 

tanış olmaq üçün seçki komissiyalarından əlavə icazə almaq tələb olunmur və onların seçki sənədləri ilə iş 

aparılan və ya səslər hesablanan yerə sərbəst daxil olmaları təmin edilir. 

Aşkarlıq institutunun əsas formalarından olan müşahidəçilik fəaliyyəti ictimaiyyətin xüsusilə önəm 

verdiyi qarşılıqlı nəzarət funksiyasıdır. Öz mütərəqqiliyi ilə diqqət çəkən Seçki Məcəlləsi həm yerli, həm 

də beynəlxalq müşahidəçilərin seçkilərdə iştirakı və fəaliyyəti üçün geniş imkanlar yaradır. Məmnuniyyətlə 

demək olar ki, Azərbaycan müşahidəçilərin akkreditasiyasına dair Seçki Məcəlləsində nəzərdə tutulan 

prosedurlar baxımından öz sadəliyinə və rahatlığına görə bir çox ölkələrə nümunədir. 

Seçki prosesinin müşahidəsi bir qayda olaraq müşahidəçinin öz təşəbbüsü ilə və ya qeydə alınmış 

namizədin, siyasi partiyanın, siyasi partiyalar blokunun, referendum üzrə təşviqat qrupunun, seçkilər 

sahəsində fəaliyyət göstərən qeyri-hökumət təşkilatının təşəbbüsü əsasında aparılır. Seçki komissiyalarının 

iclaslarında, seçki sənədləri və səslərin hesablanması ilə əlaqədar işin gedişində media nümayəndələrinin 

də eynilə iştirak etmək hüququ var. Ölkənin bütün ərazisində müşahidənin aparılmasına dair ərizə seçkilərin 

elan edildiyi gündən başlayaraq, seçkilərin keçirilməsinə 10 gün qalanadək MSK-ya təqdim edilir. Ərizədə 

müşahidə aparmaq niyyətində olan şəxsin soyadı, adı, atasının adı, yaşayış yerinin ünvanı, şəxsiyyət 

vəsiqəsinin seriya və nömrəsi, zərurət olduqda isə həm də maraqları təmsil olunacaq namizədin adı, qeyri-

hökumət təşkilatının, siyasi partiyanın, siyasi partiyalar blokunun adı və hüquqi ünvanı göstərilir. İki 

fotoşəkil də əlavə olunan hər bir ərizəyə dair qərar onun verildiyi tarixdən başlayaraq 3 gün müddətində 

qəbul edilir. Ərizəçinin müşahidəçi qismində qeydiyyatından imtina olunması halı yalnız ərizədə göstərilən 

məlumatlar yanlış olduqda baş verə bilər. Müşahidənin aparılmasına icazə verildikdə müşahidəçiyə MSK-

nın müəyyən etdiyi formada lövhəcik verilir. 

Seçki dairəsinin ərazisində müşahidənin aparılmasına dair ərizə isə seçkilərin elan edildiyi gündən 

başlayaraq seçkilərin keçirilməsinə 5 gün qalanadək müvafiq dairə seçki komissiyasına təqdim edilir. Bu 

ərizədə də yuxarıda qeyd edilən məlumatlar göstərilir və ərizəyə iki fotoşəkil əlavə olunur. Müşahidənin 

aparılmasına icazə verildikdə dairə seçki komissiyası müşahidəçiyə MSK-nın müəyyən etdiyi formada 

lövhəcik verir. 

Yeri gəlmişkən, aşkarlığın təminatı və ictimaiyyətin məlumatlandırılmasında mühüm yer tutan media 

nümayəndələri də seçki komissiyalarının bütün iclaslarını işıqlandıra, səsvermənin nəticələri və seçkilərin 

yekunları haqqında protokollarla və qərarlarla tanış ola, habelə seçki prosesini maneəsiz, tam sərbəst izləyə 

və müvafiq məlumatları ala bilərlər. 

Müşahidəçilik fəaliyyətində başqa bir məqam isə ondan ibarətdir ki, digər seçki subyektləri ilə 

bərabər yerli və beynəlxalq müşahidəçilər seçki komissiyalarında seçki hərəkətlərinin həyata keçirilməsini, 

səsvermə prosesi və onun yekunlarının müəyyənləşdirilməsi və seçki protokollarının tərtib olunmasını 

müşahidə edə bilərlər. Seçki gününədək seçki komissiyasının iclasını müşahidə etmək hüququna yalnız 

MSK-da qeydiyyatdan keçməklə xüsusi icazə almış müşahidəçilər malikdirlər. Bu qəbildən olan 

müşahidəçilər püşkatma yolu ilə müəyyən edilir və hər bir seçki komissiyası üçün belə müşahidəçilərin 

sayının 10-dan artıq olmaması şərti gözlənilir. 

Seçki Məcəlləsi, həmçinin keyfiyyətli, obyektiv və qərəzsiz müşahidənin aparılması üçün konkret 

prinsiplər müəyyən edir: bir namizədin və ya siyasi partiyanın mənafeləri naminə təsir göstərilməməli, 

müşahidə edilən hərəkətlərə aid olan bütün hallar və faktlar nəzərə alınmalı, müşahidə açıq aparılmalı və 

müşahidənin yekunları faktlara əsaslanmalıdır. Bu, birbaşa seçki prosesinin müşahidəsinin səmərəliliyini 

artırmağa və seçki praktikasının təkmilləşdirilməsinə xidmət edir. 

Qeyd etmək lazımdır ki, müşahidə seçkilər elan olunduğu gündən başlanır və müvafiq məhkəmələrdə 

seçkilərlə əlaqədar bütün mübahisələrə baxıldıqdan sonra seçkilərin yekunlarının rəsmi dərc edildiyi gün 

bitir. Həm yerli, həm də beynəlxalq müşahidəçilər eyni hüquq və vəzifələrə malikdirlər. Onların seçici 

siyahıları ilə tanış olmaq, səsvermə günü istədiyi vaxt müvafiq seçki məntəqəsində olmaq, seçki 

bülletenlərinin verilməsini, səsvermə yerindən kənarda seçicilərin səs verməsini, seçki bülletenlərinin, ləğv 

edilmiş seçki bülletenlərinin sayılmasını müşahidə etmək kimi hüquqları var. Müşahidəçilər, habelə 

seçicilərin səslərinin hesablanmasına, seçicilərin səsləri hesablanarkən doldurulmuş və ya doldurulmamış 

hər bir seçki bülleteninə səsin etibarlılığını yoxlamaq məqsədi ilə baxa, səsvermənin nəticələri və seçkilərin 

yekunları haqqında seçki komissiyasının protokolu və digər sənədlərlə tanış ola, səsvermənin təşkili ilə 

əlaqədar təklif və iradlarla məntəqə seçki komissiyasının sədrinə, o olmadıqda isə onu əvəz edən şəxsə 

müraciət edə bilər. Müşahidəçilər, həmçinin səsvermənin nəticələri və seçkilərin yekunları haqqında 

protokolların surətini əldə etmək hüququna malikdirlər. 

Seçki qanunu müşahidəçilərin fəaliyyəti ilə bağlı bir sıra məsuliyyətləri də özündə ehtiva edir. Belə 

ki, seçicilərə seçki bülletenləri vermək, seçiciyə necə səs verəcəyi və ya necə səs verdiyi haqqında sual 

vermək, seçicinin xahişi ilə onun əvəzinə seçki bülleteninin alınması haqqında imza etmək və bülleteni 

doldurmaq, seçki bülletenlərinin hesablanmasında birbaşa iştirak etmək, seçki komissiyalarının işinə maneə 

törədən hərəkətlər etmək, seçicilər arasında təşviqat aparmaq, hər hansı bir namizədin, siyasi partiyanın, 

siyasi partiya bloklarının dəstəklənməsinə yönəldilən və ya bu cür qiymətləndirilə bilən çağırışlar etmək, 

seçki komissiyasının qərarlarının qəbul olunmasına müdaxilə etmək və öz statusu ilə bağlı suallar istisna 

olmaqla, seçicilərin suallarına cavab vermək müşahidəçilərə qadağan edilir. Qanunvericiliyin bu tələblərini 

pozan müşahidəçinin akkreditasiyası onu qeydə almış seçki komissiyasının müraciəti əsasında müvafiq 

məhkəmə orqanı tərəfindən ləğv oluna bilər. 

Azərbaycanda keçirilən seçkilər daim çoxsaylı yerli və beynəlxalq müşahidəçilərin, eləcə də yerli və 

beynəlxalq media nümayəndələrinin iştirakı ilə xarakterizə olunur. Seçkiləri izləmək üçün sadə və operativ 

həyata keçirilən prosedurlar, ildən-ilə aparılan təkmilləşdirmələr və müasir dünya standartlarına uyğun 

yeniliklərin uğurla tətbiqi bunun başlıca səbəblərindəndir. Yerli müşahidəçilər MSK və ya dairə seçki 

komissiyalarında, beynəlxalq müşahidəçilər isə MSK-da akkreditə olunmaqla müvafiq lövhəcik əldə edir 

və bütün seçki prosesini maneəsiz şəkildə izləmək imkanı qazanırlar. Yalnız belə lövhəciyin olması 

beynəlxalq müşahidəçiyə seçkilərin hazırlanması və keçirilməsi dövründə fəaliyyət göstərmək imkanı verir. 

Həm yerli, həm də beynəlxalq müşahidəçilər bütün fəaliyyətləri zamanı qərəzsiz və bitərəf olmalıdırlar. 

Beynəlxalq media nümayəndələri Azərbaycan Respublikasının Xarici İşlər Nazirliyində müvafiq 

akkreditasiyadan keçdikdən sonra MSK-ya müraciət edir və onlar lövhəciklə təmin edilirlər. Seçkilər 

zamanı yerli media nümayəndələrinin heç bir qeydiyyatdan keçmədən prosesləri izləmələrinə də hərtərəfli 

şərait yaradılır. 

Prezident seçkiləri ilə əlaqədar MSK ardıcıl şəkildə çoxsaylı layihələr həyata keçirib ki, bunların da 

böyük bir qismi məhz seçki prosesində aşkarlığın və şəffaflığın yüksək səviyyədə təmin olunması üçündür. 

Yerli və beynəlxalq müşahidəçilər, xarici və yerli media nümayəndələri üçün seçki prosesini əvvəldən 

axıradək sərbəst müşahidə etmək üçün hər cür şərait yaradılıb. Bütün seçki subyektləri, eləcə də 

müşahidəçilər üçün Azərbaycan, ingilis və rus dillərində müxtəlif maarifləndirmə materialları - “Seçki günü 

üçün yaddaş”, “Müşahidəçilər üçün yaddaş” və s. hazırlanıb, aşağı seçki komissiyalarına və maraqlı 

subyektlərə çatdırılıb, həmçinin MSK-nın internet səhifəsində yerləşdirilib. 

MSK respublikada keçirilən seçkilərdə şəffaflığın yüksək səviyyədə təmin olunması üçün 

informasiya-kommunikasiya texnologiyalarının imkanlarından da geniş istifadə edir. Azərbaycanın seçki 

tarixində artıq 16 ildir tətbiq olunan və seçki prosesini canlı, fasiləsiz izləmə imkanı verən veb-

kameralardan istifadə təcrübəsi həqiqətən böyük nailiyyət olmaqla bərabər, seçki praktikasında yeni bir 

mərhələnin də başlanğıcıdır. Son illərdə keçirilən seçkilərdə olduğu kimi, cari il prezident seçkilərində də 

1000 seçki məntəqəsində veb-kamera quraşdırılacaq. Bu proses MSK-nın Rəqəmsal İnkişaf və Nəqliyyat 

Nazirliyi ilə birgə layihəsi və sıx əməkdaşlığı çərçivəsində gerçəkləşdirilir. Veb-kameralar vasitəsilə 

internet istifadəçiləri istər ölkə daxilindən, istərsə xaricdən MSK-nın internet səhifəsinə daxil olaraq, heç 

bir qeydiyyat tələb olunmadan səsvermə prosesi, səslərin sayılması, nəticələrin müəyyənləşdirilməsi və 

rəsmi protokolların hazırlanmasını arasıkəsilmədən canlı müşahidə etmək imkanı əldə edir. Builki 

seçkilərdə şəffaflığın təmin olunmasında iştirak edən çoxsaylı aşkarlıq institutları ilə yanaşı, veb-

kameraların da tətbiq olunması internet istifadəçiləri tərəfindən seçki günü proseslərin birbaşa izlənməsinə 

və beləliklə, aşkarlığın və şəffaflığın daha yüksək səviyyədə təmin olunmasına şərait yaradacaq. 

MSK-nın 115 nömrəli qaynar xətti də uzun illərdir ki, seçkilərdə iştirak edən tərəflərin etibarlı 

məlumat mənbəyinə çevrilib. Müxtəlif mövzularla bağlı avtomatlaşdırılmış telefon və elektron qaynar 

xətlər vasitəsilə daxil olan sorğular, eləcə də digər hüquqi məsələlər dərhal cavablandırılır və operativ 

şəkildə müvafiq addımlar atılır. 

Seçkilər zamanı səsvermə günü ərzində MSK-ya ötürülən məlumatlar da müxtəlif vasitələrlə birbaşa 

yayılır. Seçki prosesinin digər mərhələlərində olduğu kimi, seçkilər başa çatdıqdan və seçki məntəqələri 

bağlandıqdan sonra maraqlı şəxslərin maneəsiz şəkildə məlumat alması məqsədilə ölkə üzrə bütün seçki 

məntəqələrindən səsvermənin yekunlarına dair daxil olan ilkin məlumatlar Dövlət Avtomatlaşdırılmış 

İnformasiya Sisteminin xüsusi proqram təminatı vasitəsilə birbaşa Komissiyanın internet səhifəsinə 

ötürülməklə bütün yerli və beynəlxalq ictimaiyyətin diqqətinə təqdim olunur. 

MSK-nın internet səhifəsi (www.msk.gov.az, www.cec.gov.az, www.infocenter.gov.az) də seçki 

subyektlərinin maarifləndirilməsi və şəffaflığın təmin edilməsində olduqca əhəmiyyətli vasitələrdən biridir. 

Seçkilərlə bağlı məlumatlar operativ şəkildə səhifədə yerləşdirilir və mütəmadi yenilənir. Azərbaycan 

Respublikasının Konstitusiyası, Seçki Məcəlləsi, MSK tərəfindən qəbul edilmiş bütün təlimat, qayda, izah 

və qərarlar (Komissiyanın iclaslarından dərhal sonra yerləşdirilməklə) Azərbaycan və ingilis dillərində 

internet səhifəsində mövcuddur. Prezidentliyə namizədlərin irəli sürülməsi və qeydiyyatı barədə MSK-nın 

qərarları və məlumatlar iclasdan dərhal sonra Azərbaycan və ingilis dillərində internet səhifəyə qoyulub. 

Bundan başqa seçki dairələrinin və seçki məntəqələrinin dislokasiyası, seçicilərin axtarış sistemi, əvvəlki 

seçkilərlə bağlı məlumatlar, qeydə alınmış namizədlər haqqında məlumat, seçki komissiyalarının tərkibi, 

ünvanı, əlaqə məlumatları, seçki məntəqələrinin ünvanı və xəritəsi, seçicilərin siyahısı, seçkiqabağı 

təşviqatla əlaqədar məlumatlar, MSK-nın mətbuat bülletenləri və ictimaiyyət üçün maraq kəsb edən digər 

informasiyalar da internet səhifəsinə yerləşdirilib. Komissiyanın sosial media platformalarındakı 

səhifələrində də məlumatlar mütəmadi yerləşdirilməklə ictimailəşdirilir. 

Qeyd olunan bütün vasitə və hüquqi əsaslar qarşıdan gələn prezident seçkilərinin də geniş aşkarlıq 

mühitində azad və ədalətli şəkildə keçirilməsinə, proseslərin bütün ictimaiyyət, xüsusilə də Azərbaycan 

xalqı və seçicisi üçün şəffaf olmasına öz layiqli töhfəsini verəcəkdir. 

 

Azərbaycan. - 2024. - 27 yanvar. - № 17.- S. 7. 

Seçkilərə hazırlıq prosesində fəallıq müşahidə olunur 

 
Zöhrə Fərəcova 

 

Növbədənkənar prezident seçkiləri otuz ildən sonra işğaldan azad edilmiş ərazilərimizdə - 

Qarabağımızda, Şərqi Zəngəzurumuzda da keçiriləcək. Bu, hər bir azərbaycanlını fərəhləndirir, 

qürurlandırır. Çünki Azərbaycan xalqı tarixdə ilk dəfə olaraq qalib ölkə vətəndaşı kimi seçkilərdə 

iştirak edəcək. Uzun illər doğma ocaqları üçün darıxan, dədə-baba yurdunun həsrətini çəkən, böyük 

zəfərimizdən sonra başlanan quruculuq, tikinti, abadlıq işləri nəticəsində geri qayıdan sakinlərin 

sevincini təsvir etmək mümkünsüzdür. 

Yurdu, evi işğalçı ermənilər tərəfindən qəsb edilən və otuz il Ermənistan silahlı qüvvələri tərəfindən 

əsarət altında saxlanılan, məcburi köçkün kimi yaşamaq məcburiyyətində qalan bu insanların yuxuları çin 

olub, ən böyük arzuları gerçəkləşib. 

Qəhrəman Azərbaycan Ordusunun işğaldan azad etdiyi Qarabağda, Şərqi Zəngəzurda üç ildir ki, 

genişmiqyaslı, sürətli abadlıq, yenidənqurma işləri həyata keçirilir. Artıq dədə-baba yurdunda tikilmiş yeni 

evlərinə köçürülüb yaşayanlar da var, yır-yığış edib yol gözləyənlər də. Doğma torpaqlarına qayıdan keçmiş 

məcburi köçkünlər üçün dövlətimiz tərəfindən hər cür şərait yaradılıb. 

Yenidən həyatın canlanmağa başladığı Şuşada, Laçında, Cəbrayılda, Qubadlıda, Ağdamda, Füzulidə, 

Zəngilanda, Ağdərədə, Kəlbəcərdə, Xocalıda, Xankəndidə, Xocavənddə də bu il səsvermə keçiriləcək. 

Böyük Qayıdışa dair I Dövlət Proqramı çərçivəsində əhalinin daimi məskunlaşdırıldığı yaşayış 

məntəqələrimizdə seçicilərin yüksək fəallıq nümayiş etdirəcəyi gözlənilir. İşğaldan azad edilən 

ərazilərimizdə artıq 26 seçki məntəqəsi təşkil olunub. Bu seçki məntəqələrində 22 minə yaxın seçici qeydə 

alınıb. Seçicilərin 3700 nəfəri qeyd olunan ərazilərə daimi yaşamaq üçün qayıdanlardır. 18 min nəfərdən 

çoxu isə tikinti-quruculuq işlərində çalışan vətəndaşlardır. 

Fevralın 7-də keçiriləcək növbədənkənar prezident seçkilərində ilk dəfə səs verəcək ölkə 

vətəndaşlarının sevinci isə ikiqatdır. Çünki onlar birinci səsvermə hüquqlarından qalib ölkə vətəndaşı kimi 

istifadə edəcəklər. Hazırda həmin gənclərin maarifləndirilməsi üçün də bir sıra işlər aparılır. Bunlardan biri 

də Azərbaycan Respublikası prezident seçkilərində ilk dəfə səs verəcək tələbələr üçün seçki hüququ ilə 

bağlı təşkil olunan seminarlardır. Bu maarifləndirici seminarlar Azərbaycan Tələbə Gənclər Təşkilatları 

İttifaqının təşkilatçılığı və Mərkəzi Seçki Komissiyasının (MSK) dəstəyi ilə keçirilir. “Secki-2024.az” 

saytının xəbərinə görə, seminarların təşkilində əsas məqsəd tələbə gəncləri seçki sistemi, seçicinin hüquq 

və vəzifələri barədə məlumatlandırmaq, eləcə də fevralın 7-də keçiriləcək seçkilərdə ilk dəfə seçici kimi 

iştirak edəcək gənclərin məlumatlılıq səviyyəsinin və seçici fəallığının artırılmasıdır. 

Bu il yanvarın 12-dən 24-dək təhsil müəssisələrində keçirilən sessiyalarda səsvermə hüququna malik 

ümumilikdə 15 minə yaxın tələbə iştirak edib. 

Mərkəzi Seçki Komissiyasının nümayəndələrinin iştirakı ilə reallaşan görüşlərdə gənclərə səsvermə 

proseduru, eləcə də seçki gününədək və seçkilər zamanı bilməli olduqları zəruri hüquqi məsələlər çatdırılıb, 

onları maraqlandıran suallar cavablandırılıb. 

Məlumatda o da bildirilib ki, mütəmadi təşkil olunan sessiyalara ötən ilin dekabrın 27-dən etibarən 

başlanılıb. İndiyədək 100-dən çox təhsil müəssisəsində görüşlər keçirilib. Genişmiqyaslı maarifləndirmə 

proqramı çərçivəsində baş tutan məlumat sessiyalarının ölkə üzrə fəaliyyət göstərən ali və orta ixtisas təhsili 

müəssisələrinin hər birində davam etdirilməsi nəzərdə tutulub. 

Fevralın 7-nə təyin olunmuş növbədənkənar prezident seçkilərinin bütün ölkə ərazisində yaradılmış 

hər bir seçki məntəqəsində demokratik əsaslarla keçirilməsi üçün işlər aparılır. Şəffaflığın təmin 

edilməsində qeyri-hökumət təşkilatları (QHT) da yaxından iştirak edir. Seçki müşahidəçisi kimi onların 

müraciətlərində yüksək fəallıq qeydə alınıb. “Secki-2024.az” saytının məlumatına görə, artıq ölkədə 

fəaliyyət göstərən QHT-ləri, vətəndaş cəmiyyəti institutlarını, ictimai birlikləri təmsil edən 6045 nəfərə 

prezident seçkilərini izləmək üçün müşahidəçilik vəsiqəsi təqdim edilib. 

Müqayisə üçün bildirilib ki, seçki günü respublikanın bütün ərazisində müşahidə aparacaq QHT-lərin 

sayı bu dəfə 2018-ci ildə keçirilmiş prezident seçkiləri ilə müqayisədə təxminən 4 dəfə artıb. Məlumata 

əsasən, müşahidə prosesinə qoşulacaq QHT-lərin sayında da rekord göstərici qeydə alınıb. Belə ki, hazırkı 

prezident seçkilərinin birbaşa izlənilməsinə qatılan bu kateqoriyadan olan müşahidəçilər ümumilikdə 78 

qeyri-hökumət təşkilatını əhatə edir. 

Azərbaycanda ilk suveren seçki - hüquqi dövlət quruculuğu... 

 
İradə Sarıyeva 

 

Azərbaycanın müstəqillik tarixində ilk dəfədir ki, bütün ərazilərimizdə seçki keçiriləcək. 

Şübhəsiz ki, 7 fevral növbədənkənar prezident seçkiləri ərazi bütövlüyümüzün və suverenliyimizin 

təsbitidir. 

 

Azərbaycanda ilk suveren seçkinin keçirilməsi hüquqi dövlət quruculuğu prosesinin yüksək 

səviyyədə həyata keçirildiyini deməyə əsas verir.  

Belə deyək, 7 fevral seçkiləri hüquqi dövlət quruculuğu sahəsində mühüm rol oynayır. 

Maraqlıdır ki, Azərbaycanda keçiriləcək prezident seçkiləri beynəlxalq aləmdə ciddi müzakirə 

olunur, dünya mediası, dünyanın tanınmış ekspertləri bu seçki ilə bağlı əhəmiyyətli fikirlər səsləndirirlər. 

Ekspertlərin fikrincə,  prezident seçkilərinin ilk dəfədir ki, Azərbaycanın bütün ərazisində 

suverenliyinin qorunması şəraitində keçirilməsi beynəlxalq aləmdə də diqqət çəkir, dünya mediası da buna 

diqqət yetirir, müraciət edir. Bu prosesin hüququ çərçivəsinin daha yetərli və daha geniş olacağını göstərir.  

Əksər ekspertlər qeyd edirlər ki, seçkilərin nəticələri Azərbaycanın siyasi təhlükəsizliyi üçün xüsusi 

rola malik olmaqla, yanaşı həm də Cənubi Qafqazın həyatında da mühüm hadisədir.  

Qeyd edək ki, Gürcüstan, Özbəkistan, Bolqarıstan, Avropa mediasında Azərbaycanda keçiriləcək 

seçkilər barədə geniş təhlili məqalələr çap olunub. Bundan başqa  xaricdəki Azərbaycan icmalarının 

nümayəndələri, eləcə də xarici ölkə ekspertləri ilk dəfə Azərbaycanın bütün ərazisində keçiriləcək seçkilər 

barədə çox müsbət fikirlər açıqlayıblar. Bu da şübhəsiz ki, Azərbaycanın ərazi bütövlüyünün, suverenliyinin 

beynəlxalq aləmdə qəbul edilməsi, təsdiqlənməsi deməkdir. 

Bu seçkinin ölkəmizdə yeni bir dövrün başlanğıcı olacağını qeyd edən ekspertlər bildirir ki, bu 

dəstək dövlətimizə qarşı qara piar kampaniyası aparanların iflasa uğradığını göstərir.  

Bəli, müstəqillik dövrü tariximizdə ilk dəfə olaraq bu seçkilər ərazi bütövlüyü və suveren hüquqları 

bərpa olunmuş Azərbaycan ərazisində keçiriləcək və bu seçkilərin nəticəsi bundan sonrakı tarixi mərhələdə 

Azərbaycanın yeni inkişafını təyin edəcək.  

Azərbaycanın dövlət suverenliyi və konstitusiya quruluşu tam bərpa edildi. 

44 günlük Vətən müharibəsi və antiterror tədbirləri nəticəsində əldə olunan Qələbə sayəsində 

dövlətimizin Əsas Qanunu olan Azərbaycan Respublikası Konstitusiyasının hüquqi qüvvəsi işğaldan azad 

edilmiş bütün torpaqlarımızda şərtsiz bərpa olundu və bununla da Konstitusiyada təsbit edilmiş insanların 

hüquq və azadlıqlarının tam şəkildə həyata keçirilməsi üçün real hüquqi zəmin yarandı. 

Bolqarıstan mediası seçki haqda nə yazıb... 

Bolqarıstan mediasında bu il fevralın 7-ə təyin edilmiş Azərbaycan Prezidenti seçkilərinin 

mahiyyətinə və səbəblərinə dair materiallar dərc olunub. Secki-2024.az saytı xəbər verir ki, yerli mətbu 

orqanlarında yayılan məlumatlarda  prezident seçkilərinin keçirilməsinin əsas səbəbi kimi onun 

Azərbaycanın bütün ərazisini əhatə edəcək ilk seçkilər olacağı göstərilir. Diqqətə çatdırılır ki, Vətən 

müharibəsində qazanılmış Qələbənin, Azərbaycanın iqtisadi yüksəlişinin və beynəlxalq uğurlarının xalqın 

yürüdülən siyasi xəttin davam etdirilməsinə səs verəcəyini göstərir. 

Yazılarda bu seçkilərin Azərbaycanın ərazi bütövlüyünün və bütün torpaqları üzərində 

suverenliyinin bərpası ilə əlamətdar olan yeni bir mərhələnin əsasını qoyacağı vurğulanır, son 20 il ərzində 

Azərbaycanın dinamik inkişaf edən dövlətə çevrildiyi, müxtəlif sahələrdə böyük uğurlar qazandığı bildirilir. 

"Azərbaycan qalib bir ölkə olaraq bütün dünyaya sübut etdi ki..."  

"Novoye vremya" qəzetinin baş redaktoru Şakir Ağayev "Bakı-Xəbər"ə şərhində "Təbii ki, 7 

fevralda müstəqil Azərbaycan dövlətinin tarixində ilk dəfə olaraq 86,6 kvadrat kilometr ərazisində, yəni 

bütün ərazimizdə seçki keçiriləcək. Bu prezident seçkiləridir. Azərbaycan qalib ölkə olaraq ilk dəfə olaraq 

belə bir seçki keçirilir. Diqqət çəkən əsas məqamlardan biri odur ki, seçki vaxtilə ermənilərin işğalında 

olan, lakin sonradan azad edilən ərazimizi də əhatə edir. Artıq orada seçki məntəqələri də yaradılıb. Artıq 

rəsmi olaraq elan edilib ki, azad ərazilərdə seçkiyə hazırlıq prosesi başa çatıb. Orada yaşayan insanlar artıq 

öz torpaqlarında, vətənlərində səs verəcəklər. Bu seçkinin ilk növbədə əhəmiyyəti ondan ibarətdir, 

Azərbaycan  qalib bir ölkə olaraq bütün dünyaya sübut etdi ki, öz gücü hesabına ərazilərini işğaldan azad 

edib,  öz bütün suveren ərazilərində, bütün torpaqlarında azad seçki keçirəcək" - deyə bildirdi.  

Ş.Ağayevin sözlərinə görə, Azərbaycan həm də onu sübüt edir ki, BMT tərəfindən  tanınan bütün 

ərazilərində ilk dəfə azad şəraitdə seçki prosesi baş tutacaq. 

"Bu seçki eyni zamanda xalqımıza böyük stimul verəcək"  

O hesab edir ki, Azərbaycan dövlətinin bütün ərazilərində prezident seçkilərinin keçirilməsi çox 

vacib idi, bu həm daxili, həm regional həm də beynəlxalq müstəvidə zəruri bir tələb kimi qarşıda dururdu. 

Azərbaycanın öz suverenliyini təmin və ərazi bütövlüyünü bərpa etməsi, o cümlədən də bütün ərazilərində 

seçkilər keçirməsi onun beynəlxalq hüquqla təsbit edilmiş haqqıdır. Azərbaycanın müstəqil, suveren, 

hüquqi dövlət olduğunu vurğulayan Ş.Ağayev bildirdi ki, seçki Azərbaycanın daxili işi olsa da, amma 

beynəlxalq müstəvidə diqqət çəkməsi təbii qarşılanmalıdır. "Azad ərazilərdə, suverenliyini tam bərpa etdiyi 

torpaqlarında ilk dəfədir ki, seçki keçirməklə hüquqi dövlət olduğunu bir daha ifadə edəcək. Azərbaycan 

xalqı öz iradəsini ifadə edib öz prezidentinə səs verəcək. Bu seçki eyni zamanda xalqımıza böyük stimul 

verəcək. Bunun siyasi, hüquqi baxımdan əlavə çox mühüm mənəvi, psixoloji tərəfləri var. Siyasi tərəfi 

hamıya məlumdur. Mənəvi və psixoloji üstünlüyü odur ki, biz "məğlub xalq" libasında çıxıb qalib xalq kimi 

seçkilər keçiririk, bütün ərazilərinə sahib olan bir xalq olaraq seçkilərdə iştirak edirik. Biz xalq olaraq 

dünyaya sübut edirik ki, bəzi beynəlxalq təşkilatların bizim torpaqlarımızın ərazi bütövlüyünə qarşı 

çağırışları bizim bütövlüyümüzü, seçkiyə getmək iradəmizi sındıra bilməz.  

Baxmayaraq ki, Avropa, birləşmiş qərb, AŞPA və başqa təşkilatlar, onların əlində olan media 

resursları Azərbaycanın öz ərazi bütövlüyünü bərpa etməsinə qısqanclıqla yanaşırlar, Azərbaycanın 

qalibiyyətini, öz torpaqları üzərində suverenliyini təmin etməsini həzm edə bilmirlər. Əlbəttə, bunu həzm 

edə bilməyənlər, qəbul etməyənlər üçün də bu tutarlı bir cavabdır, aksiyadır. Dost ölkələr sevinir, 

Azərbaycanı istəyən dövlətlər bu bizim qalibiyyətimizə, keçirilən seçkilərə müsbət yanaşır, bizimlə həmrəy 

olduqlarını ifadə edirlər. Bizim uğrumuzu həzm edə bilməyən dövlətlər də təbii ki, öz münasibətlərini, əsl 

simalarını göstərirlər. Bu eyni zamanda onlara da tutarlı bir cavab olacaq ki Azərbaycan müstəqil, hüquqi, 

güclü bir dövlət olaraq qarşısına qoyduğu hədəflərə,  məqsədlərə bu seçkini keçirməklə nail olur, bundan 

sonra da bu belə davam edəcək" - deyə Şakir Ağayev qeyd etdi.  

Media və seçkilər 
Rəşad Məcid, 

Mətbuat Şurasının sədri 

 

Mətbuat Şurasının missiyası 

 

Prezident İlham Əliyevin bildirdiyi kimi, Azərbaycan yeni dövrə başlayarkən, Prezident 

seçkiləri də bu dövrün başlanğıcı olmalıdır. Torpaqlarımızın işğaldan azad edilməsindən və 

suverenliyimizin tam bərpasından sonra ilk dəfə reallaşacaq prosesi medianın obyektiv 

işıqlandırması isə demokratik dövlət, hüquqi cəmiyyət quruculuğunun dərinləşməsinə töhfə 

baxımından son dərəcə vacibdir. Buna görə də seçki media orqanları kimi, Mətbuat Şurasının 

qarşısında da məsuliyyət müəyyənləşdirir.  

Ümumən, Mətbuat Şurası seçki proseslərində medianın iştirakı ilə bağlı ayrı-ayrı məqamları hər 

zaman diqqət mərkəzində saxlayıb. 7 fevral Prezident seçkiləri də bu baxımdan istisna ola bilməz. Əvvəlki 

dövrlərin təcrübəsinə istinad etsək, deyə bilərik ki, seçki media və jurnalistika üçün, bir növ, sınaqdır.  

Məlum olduğu kimi, seçkilər zamanı cəmiyyətdə aktivlik artır. Bu aktivlikdə müxtəlif qütblər olur. 

Onlar öz aralarında rəqabət aparırlar. Üstəlik, Azərbaycan təcrübəsini nəzərə alsaq, aktivliyin xarici 

seqmentinə də rast gəlirik. Bilirsiniz ki, ölkəmizdən kənardakı qüvvələr fəallaşırlar və onlar bəzən lokal, 

bəzən qlobal, bəzən də regional maraqlarından irəli gələn mənafelərinin yerinə yetirilməsinə çalışırlar. 

Bütün bunlar yekunda media fəaliyyətinə təsirini göstərir.  

Əlbəttə, hazırda Azərbaycan mediasında siyasiləşmə, demək olar, yoxdur. Media orqanlarının ayrı-

ayrı siyasi qrupların təsirinə düşüb hərəkət etmələri halları da həmçinin. Bu sevindiricidir. Çünki fərqli 

durumun yaşanması, istər-istəməz, peşə prinsiplərinə etinasızlıq hallarını doğururdu və bu, hər birimizin 

yaxşı xatirindədir. Mövcud xüsusda yaranmış gərginlik isə bütövlükdə, cəmiyyətin ahənginə neqativ təsir 

göstərirdi.  

Ancaq hazırkı durum da arxayınlıq üçün əsas vermir. Başlıca vəzifə əldə edilmiş sabit ab-havanın 

qorunub saxlanmasıdır. Mətbuat Şurası da məsələyə məhz bu prizmadan yanaşır. Şura media subyektlərinin 

seçkidə peşəkar şəkildə iştirakını iki cəhətdən vacib sayır. Birincisi, onların özlərini təsdiqləmələri məsələsi 

var. Nəzərə alaq ki, hər seçki həm də bir hesabatdır, əvvəldə bildirdiyim kimi sınaqdır. İkinci məqam ictimai 

maraqların qorunmasıdır. Gərginlik dövründə bu maraqlardan çıxış etmək faizinin yüksəkliyi, bütövlükdə 

ölkənin gələcək inkişafı baxımından mühüm indikatordur. Əlbəttə, peşəkarlıq ön planda olmalıdır. Şura 

mövcud istiqamətdə hər zaman tövsiyələr verib və verəcək.  

Media və seçkilər mövzusunda bir sıra məsələlərin üzərində dayanmaq mümkündür. Hesab edirik ki, 

onlar həm Mətbuat Şurasının tövsiyələrində, həm Mərkəzi Seçki Komissiyasının təlimatlarında, həm yerli 

qanunvericilikdə, həm də beynəlxalq sənədlərdə, kifayət qədər, geniş əksini tapıb. Bir sözlə, onu deyim ki, 

jurnalistlər seçki prosesinin taleyüklülüyünü nəzərə almalı, həssas davranmalıdırlar. Unutmaq olmaz ki, 

həssaslığın özü ən böyük peşəkarlıqdır.  

Mətbuat Şurasının 7 fevral Prezident seçkiləri ilə bağlı konkret fəaliyyətinə gəlincə, proseslə əlaqədar 

iki ənənəvi xətti əsas götürürük. Birincisi, seçki kampaniyası dövrünün diqqətdə saxlanılması, ikincisi isə 

seçki gününə hesablanmış fəaliyyət. Şura birinci istiqamət üzrə ölkənin müntəzəm yayımlanan media 

subyektlərinin materiallarına diqqət yetirməkdədir. Hazırkı dövrün reallıqlarını düşünsək, sosial şəbəkələrə 

də nəzər salmaq şərtdir. Bəzən görürük ki, ayrı-ayrı sosial şəbəkə profillərində yayımlanmış bilgilər media 

və jurnalistlər üçün xəbərə çevrilir. Media bu bilgiləri nə dərəcədə dəqiqləşdirir, hesab edirik ki, məsələ son 

dərəcə önəmlidir. Jurnalistlər “qara piar” aparmamalı, alətə çevrilməməlidirlər. 

Mətbuat Şurasının bilavasitə seçki günü ilə bağlı fəaliyyətində də iki istiqamət olacaq. Əvvəlcədən 

onu deyim ki, hər iki istiqamət jurnalistlərin seçkini sərbəst işıqlandırmaları üçündür. İlk növbədə, MŞ-də 

seçki günü yaradılacaq “qaynar xətt”i vurğulamaq istərdim. Bu, 2005-ci ildən indiyədək keçirilmiş bütün 

seçkilərdə əsas götürülmüş fəaliyyətdir. Şuranın əvvəlcədən elan ediləcək mobil və şəhər telefon nömrələri 

“qaynar xətt” rejimində çalışacaq. Seçki prosesini işıqlandıracaq jurnalistlər həmin nömrələrlə əlaqə 

saxlamaq imkanı əldə edəcəklər.  

Əlbəttə, biz bilirik ki, jurnalistlərin seçkini işıqlandırmalarına hər zaman şərait yaradılır. Ancaq bəzən 

müəyyən anlaşılmazlıqların yaranması mümkündür. Məqsədimiz həm də bu cür durumların ümumi axara 

təsir göstərməsinin qarşısını almaqdır. Belə situasiyalarda media təmsilçiləri “qaynar xətt”ə müraciət edə 

biləcəklər. Müraciətlər olacağı təqdirdə, Mətbuat Şurası tərəfindən yaranmış çətinliyin aradan qaldırılması 

üçün operativ tədbirlər gerçəkləşdiriləcək. Təbiidir ki, bu zaman müvafiq instansiyalarla əlaqəli iş 

aparılacaq.  

İkinci istiqamət Mətbuat Şurası İdarə Heyətinin üzvlərinin paytaxtda və bölgələrdə dairə və məntəqə 

seçki komissiyalarındakı monitorinqləridir. Onlar jurnalistlərin peşə fəaliyyətlərini gerçəkləşdirmələri üçün 

yaradılmış vəziyyəti müşahidə edəcəklər.  

İnanıram ki, həm Mətbuat Şurası, həm də Azərbaycan mediası qarşıya qoyulmuş vəzifələri yerinə 

yetirə biləcək. Ona da əminəm ki, Azərbaycan mediası bütün sınaqlardan üzüağ, alnıaçıq çıxdığı kimi, bu 

seçki prosesinə münasibətdə də layiqli mövqe tutacaq, özünün peşəkarlığı ilə cəmiyyətin, ümumən, 

xalqımızın maraqlarını uzlaşdırmağı bacaracaq. 

 

Xalq qəzeti. - 2024. - 31 yanvar. - № 20.- S. 5. 

Zəfər seçkisi yeni mərhələnin əsasını qoyacaq 

 

Nəzakət Ələddinqızı 

 

Son 20 ildə Azərbaycanda Prezident İlham Əliyevin siyasi iradəsi əsasında ölkənin inkişafının 

ardıcıllığını təmin etmək, milli iqtisadiyyatın rəqabətqabiliyyətliliyini gücləndirmək məqsədilə həyata 

keçirilən genişmiqyaslı islahatların uğurlu nəticələri göz önündədir. Bu siyasətin mərkəzində Azərbaycan 

vətəndaşı və onun sosial rifahı dayanır. Xalq, birmənalı olaraq, Prezident İlham Əliyevin həm daxili, həm 

də xarici siyasətini müdafiə edir. Dövlət başçısı da yalnız milli maraqlara söykənən müstəqil siyasət həyata 

keçirir. Azərbaycan Prezidenti, Yeni Azərbaycan Partiyasının Sədri İlham Əliyevin rəhbərliyi ilə ölkədə 

aparılan siyasət, islahatlar onu göstərir ki, Azərbaycanda bundan sonra da uzun müddətli, dayanıqlı inkişaf 

təmin olunacaq. 

7 fevral 2024-cü ildə keçiriləcək növbədənkənar prezident seçkilərinin Zəfər seçkiləri adlandırılması 

əlbəttə ki, təsdadüfi deyil. Müstəqil Azərbaycanın tarixində ilk dəfə olaraq seçkilər bütün ölkə ərazisində 

keçirilir. Bu seçkilər ərazi bütövlüyümüzün və suverenliyimizin təsbitidir. Bu seçkilər əvvəlkilərdən daha 

qürurverici və fəxarət hisi ilə yaradan seçklərdir. Tam əminliklə demək olar ki, 7 fevral seçkilərində əhalinin 

fəallığı əvvəlki seçkilərdən fərqlənəcək. İnsanlar daha kütləvi və aktiv şəkildə seçkilərdə səsvermədə iştirak 

edəcəklər. Fakt budur ki, Prezident, Müzəffər Ali Baş Komandan İlham Əliyev xalqa verdiyi bütün vədləri 

və sözləri yerinə yetirib. Başlıcasısı Azərbaycanın ərazi bütövlüyünü və suverenliyini bərpa etdi, üçrəngli 

bayrağımızı Xankəndində, Şuşada, Xocalıda, Laçında, Kəlbəcərdə, Cəbrayılda, Zəngilanda, Füzulidə və 

digər rayonlarda şərəflə dalğalandırdı. 

 

DÖVLƏT QURUCULUĞUNA SƏDAƏT 

 

Birmənalı şəkildə qeyd olunmalıdır ki, xalqın iradəsinin ifadəsi sayılan seçkilərin azad və demokratik 

şəraitdə keçirilməsi ölkənin dövlətin hüquqi, demokratik dövlət quruculuğuna sədaəti ilə bağlıdır. Təbii ki, 

seçkilər zamanı ictimai fəallıq ən yükksək formada olur və seçicilər inadıqları və etibar etdikləri namizədə 

səs verməklə taleyini müəyyənləşdirmiş olur. 2024-cü il fevralın 7-də keçirilməsi nəzərdə tutulan 

növbədənkənar prezident seçkiləri də azad və şəffaf şəritdə xalqın iradəsi əsasında keçirləcək. Bu seçkilrəin 

önəmi ondan ibarətdir ki, xalqımız 30 ildən sonra ilk dəfə bütöv Azərbaycanın hər yerində seçkiləri 

keçirəcək. Bunun üçün dövlət hər cür imkan və şəraiti yaradıb. Artıq işağaldan azad edilmiş ərazilərdə 

məntəqələr yaradılıb, seçki siyahıları tam şəkildə formalaşdırılıb. Azərbaycan öz dövlət suverenliyini tam 

bərpa etdikdən sonra ölkəmizin bütün ərazisində ilk dəfə olaraq keçiriləcək prezident seçkilərinin azad, 

demokratik və şəffaf şəkildə təşkili üçün şəhər və rayonlarda böyük hazırlıq işləri aparılır. Azərbaycan 

vətəndaşlarının bütün ölkə ərazisində olduğu kimi, işğaldan azad olunmuş ərazilərdə də rahat səs verməsi 

üçün hər cür şərait yaradılıb. Seçkilərin azad, demokratik və şəffaf şəkildə keçirilməsi təmin olunacaq. 

Növbədənkənar prezident seçkilərini çoxsaylı yerli və xarici müşahidəçi izləyəcək. 

7 fevral növbədənkənar prezident seçkilərində səsvermədən sonra bütün proseslərin aşkar həyata 

keçirilməsi üçün Müstəqil Media Mərkəzi də yardılıb. Media Mərkəzinin normal və hər cür texniki 

avadanlıqlar təchiz olunmaqla fəaliyyət göstərilməsi üçün geniş imkanlar yaradılıb. Əhalinin seçki 

fəallığının artırılması üçün paytaxt Bakı şəhərində və bölgələrdə maarifləndirici tədbirlər keçirilir, çağırışlar 

edilir. Eyni zamanda, dairə seçki komissiyalarında məntəqə seçki komissiyalarının sədr, katib və üzvləri 

üçün treninqlər də təşkil olunur. 

 

SÜLHÜN, TƏRƏQQİNİN VƏ ƏMİN-AMANLIĞIN TƏZAHÜRÜ 

 

Azərbaycan xalqı 20 il öncə Cənab İlham Əliyevi prezident seçməklə sülhün, tərəqqinin, inkişafın, 

əmin-amanlığın və sabitliyin tərəfində olduğunu nümayiş etdirdi. Ulu Öndər Heydər Əliyevin siyasi 

kursunu layiqincə təmsil edən Azərbaycan Prezidenti İlham Əliyev sadiq və layiqli varisi olduğunu siyasi 

fəaliyyətində, əməlində təsdiqlədi. Azərbaycanın maraqlarına xidmət edən layihələri ilə dünyada 

Azərbaycanın söz, əməl sahibi olduğunu nümayiş etdirdi. Şərqdən, Qərbdən Azərbaycana müəyyən 

təzyiqlər olsa da, ölkə başçısının rəhbərliyi ilə bütün problemlər müsbət həllini tapmış olur. Azərbaycanın 

nə qədər çətin geosiyasi xəritədə yerləşməsinə baxmayaraq, ölkəmizdə sabitlik hökm sürür. 

Azərbaycan Prezidenti İlham Əliyevin ölkəmizə rəhbərlik etdiyi 20 il ərizində nümayiş etdirdiyi 

yüksək idarəçilik məharəti, qətiyyəti və milli maraqlara söykənən daxili və xarici siyasəti nəticəsində 

ölkəmiz güclü iqtisadiyyata, dinamik inkişafa, dünya dövlətləri sırasında xüsusi imicə malik olan dövlətə 

çevrilib. Dövlət siyasətinin müasir modelini yaradan Cənab İlham Əliyev Prezidentliyi dövründə ölkənin 

həyatının bütün sahələrində verdiyi vədlərin hamısının yerinə yetirilməsinə nail olmuşdur. 2003-cü il 

oktyabrın 1-də Ulu Öndər Heydər Əliyev Azərbaycan xalqına müraciət edərək, namizədliyini siyasi varisi 

Cənab İlham Əliyevin xeyrinə geri götürdüyünü elan edərkən bildirmişdi: "İnanıram ki, Mənim axıra 

çatdıra bilmədiyim taleyüklü məsələləri, planları, işləri Sizin köməyiniz və dəstəyinizlə İlham Əliyev başa 

çatdıra biləcək. Mən ona özüm qədər inanıram və gələcəyinə böyük ümidlər bəsləyirəm". Keçirilən 

seçkilərində seçicilərin 76 faizdən çoxu Cənab İlham Əliyevin lehinə səs verdi və 2003-cü il oktyabrın 15-

də Azərbaycan Prezidenti İlham Əliyevin dövlət başçısı seçilməsindən ötən dövr ərizində ölkəmizin 

qazandığı uğurlar hər bir vətəndaşın diqqətindədir. 2008-ci il oktyabrın 15-də, 2013-cü il oktyabrın 9-da və 

2018-ci il aprelin 11-də keçirilən prezident seçkilərində xalqımız Ulu Öndər Heydər Əliyev siyasətinin 

layiqli davamçısına, əmin-amanlığa, tərəqqiyə və quruculuğa səs verdi. 

 

YENİLƏŞƏN VƏ MÜASİRLƏŞƏN GÜCLÜ DÖVLƏT 

 

Bu gün Azərbaycanın uğurlarından əminliklə söz açarkən qeyd etməliyik ki, bütün sahələrdə əldə 

olunan nailiyyətlərin kökündə müdrik siyasət, möhkəm siyasi iradə və xalq-dövlət birliyinin real əsasları 

dayanır. Reallaşan kompleks islahatlar, geniş quruculuq işləri və yaradılan güclü iqtisadiyyat Azərbaycanın 

əsas inkişaf göstəriciləri sırasında olan amillərdir. Azərbaycanın dinamik inkişafının göstəriciləri sırasında 

ardıcıl həyata keçirilən islahatlar nəticəsində bütün istiqamətlərdə olduğu kimi sosial-iqtisadi sahədə də 

uğurlu nəticələr əldə edilib, sahibkarlığın inkişafı istiqamətində də bir sıra önəmli addımlar atılıb. Dövlət 

başçısının dəfələrlə bəyan etdiyi kimi, ölkədə həyata keçirilən siyasətin mərkəzində, məhz Azərbaycan 

vətəndaşları, onların maraqları dayanır. Azərbaycan dövlətinin siyasətinin əsasında xalqın rifahının 

yüksəlməsi dayanır. Ölkəmizdə sosial sahədə həyata keçirilən islahatlar miqyasına görə heç bir ölkədə 

müşahidə olunmur. Şəhid ailələrinə, müharibə veteranlarına, əlillərə dövlətimizin diqqət və qayğısı 

davamlıdır. Ölkəmizin istənilən bir sahəsində uğurları görmək mümkündür ki, bu da insanların 

firavanlığının təminində mühüm rola malikdir. Görülən işlər deməyə əsas verir ki, Cənab İlham Əliyev hər 

bir Azərbaycan vətəndaşının Prezidentidir ordu və xalqın etimadını doğruldub. 

Həyata keçirilən çoxtərəfli və balanslaşdırılmış xarici siyasət nəticəsində, Azərbaycan regionun ən 

güclü və nüfuzlu dövlətinə çevrilib. Bu gün dünya dövlətləri ilə qarşılıqlı etimad səviyyəsində qurulan 

diplomatik əlaqələr yüksək mərhələdədir. Mərkəzi və Şərqi Avropa ölkələri ilə müxtəlif sahələri əhatə edən 

ikitərəfli əməkdaşlıq Azərbaycanın xarici siyasətinin məntiqidir. 

Qətiyyətlə deyə bilərik ki, ötən 20 il ərizində Azərbaycan dünyanın ən sürətlə inkişaf edən, yeniləşən, 

müasirləşən, demokratikləşən ölkəsi kimi yüksək imicə sahibdir. 

Əldə olunan qələbələr, nailiyyətlər 7 fevral növbədənkənar prezident seçkilərindən sonra daha sürətlə 

davam etdiriləcəyi şübhəsizdir. Çünki Ulu Öndərimiz Heydər Əliyevin əsasını qoyduğu siyasət yalınız və 

yalnız xalqın rifahının daha da yaxşılaşmasına, dövlətin tərəqqisinin daha möhtəşəm şəkildə inkişaf 

etdirilməsinə hesablanıb. 

 

Səs.-2024.-31 yanvar.-№18.-S.3. 

İlham Əliyev Zəfər seçkilərinin də qalibi olacaq! 

 

Müsahibimiz Milli Məclisin deputatı İmamverdi İsmayılov 

 

- İmamverdi müəllim, fevralın 7-də ölkəmizdə prezident seçkiləri keçiriləcək. Zəfər seçkiləri 

dövlət suverenliyinin tam bərpası kimi milli prioritetin qətiyyətlə reallaşması və Azərbaycanın yeni 

tarixi dövrə qədəm qoyması fonunda keçirilir. Bu seçkilərin müasir dövlətçilik tariximizdə yeri və 

gələcək hədəflərin gerçəkləşməsi kontekstində əhəmiyyəti barədə nə deyə bilərsiniz? 

- Müzəffər Lider İlham Əliyevin şəxsi liderlik qabiliyyəti, siyasi əzmi, qətiyyəti, iradəsi nəticəsində 

ölkəmizin keçdiyi dinamik inkişaf yolundan, iqtisadi müstəqilliyimizin tam təmin olunmasından başlamış, 

respublikamızın beynəlxalq mövqelərinin daha da möhkəmlənməsinə, qlobal nüfuzunun yüksəlməsinə 

qədər bir çox möhtəşəm uğurlara nail olmuşuq. Ərazi bütövlüyümüzün tam bərpa edilməsi, respublikamızın 

hər yerində konstitusiya quruluşunun bərqərar olunması, 200 illik dövrdə bütün faciələrimizin səbəbi olmuş 

erməni separatizminin məhv edilməsi isə bu nailiyyətlərimizin zirvə nöqtəsidir. Bununla da xalqımız 

tariximizin torpaqlarımızın azadlığı uğrunda mübarizə mərhələsini tarixi Zəfərlə layiqincə başa 

vurdu.  Azərbaycanın qarşısında yeni üfüqlər açıldı.  Qarşıda isə dövlət və xalq olaraq bizi yeni inkişaf 

hədəfləri gözləyir, yeni dövrə qədəm qoymağa hazırlaşırıq. İnkişafın yeni hədəflərə uyğun tempdə 

davamlılığına, yeni milli prioritetlərə doğru ilkin siyasi addımlardan birincisinin məhz prezident seçkiləri 

olması tamamilə məntiqlidir.  

Fevralın 7-də ölkəmizin ictimai-siyasi həyatında çox əlamətdar hadisəyə - Zəfər seçkilərinin 

keçirilməsinə şahidlik edəcəyik. Təbii ki, fevralın 7-nə təyin edilən prezident seçkiləri ilk növbədə dövlət 

müstəqilliyimizi əldə etdikdən sonra bütün ölkə ərazisində keçirilən seçkilər kimi xüsusi əhəmiyyətə 

malikdir. Zəfər seçkiləri kimi tarixi düşəcək 7 fevral seçkilərində iştirak etməklə bütöv Azərbaycanın 

vətəndaşı olmağın qürurunu yaşacaqlar. Əlbəttə ki, seçkilərin nəticələri mövcud reallıqları 

möhkəmləndirəcək və dünya ictimaiyyətinə cəmiyyətimizin möhkəmliyini və onun qonşularımız da daxil 

olmaqla sülh və təhlükəsizlik şəraitdə yaşamaq istəyini nümayiş etdirəcək. Bu isə həm beynəlxalq hüquq 

normalarına, həm də ölkəmizin milli maraqlarına tam cavab verir.  Nəhayət, bu seçkilər qalib Lider İlham 

Əliyevin 20 illik prezidentlik fəaliyyətinə qalib xalqın verəcəyi qiymət və dəstək baxımından da olduqca 

vacibdir. 

- Reallıqlar göstərir ki, cənab İlham Əliyev son 20 ildə bütün vədlərini, qarşıya qoyduğu 

vəzifələri uğurla yerinə yetirib və Azərbaycan xalqının 2003-cü ildə verdiyi qərarın nə qədər müdrik 

olduğunu isbatlayıb. Ölkəmiz üçün əsrə bərabər son 20 illik dönəmə nəzər salmağınızı xahiş 

edərdik... 

 - Azərbaycan xalqı Ulu Öndər Heydər Əliyev ideyalarına sədaqətini 2003-cü il seçimlərində 

nümayiş etdirdi. Xalq Heydər Əliyev kursunu uğurla davam etdirmək iqtidarında olan yeni Liderini – İlham 

Heydər oğlu Əliyevi özünə rəhbər seçdi. İlham Əliyevin əvvəlki dövrdə çalışdığı rəhbər vəzifələrdə özünü 

doğrultması, ən başlıcası isə Ümummilli Lider Heydər Əliyev dühasından bəhrələnərək novator siyasətçi 

kimi yetişmək imkanlarını səfərbər etməsi onu qısa bir zamanda Azərbaycanın siyasi səhnəsində önə 

çıxarmışdı.  

Prezident İlham Əliyevin ali dövlət vəzifəsində ilk günlərdən başlayaraq nümayiş etdirdiyi yüksək 

idarəçilik məharəti, qətiyyətli və milli maraqlara söykənən daxili və xarici siyasəti çox keçmədən öz müsbət 

nəticələrini verdi. Xalqın öz Liderinə inam və etimadı son dərəcədə artdı. Məhz buna görə də 2008-ci, 2013-

cü və 2018-ci illərdə keçirilən prezident seçkilərində də İlham Əliyev yenidən inamlı qələbələr qa-

zandı. Yeni əsrin yeni Lideri İlham Əliyev 20 ildən artıqdır ki, Azərbaycanı bu dövlətin qurucusu 

Ulu Öndər Heydər Əliyevin yolu ilə inamla irəli aparır, xalqımıza tarixi uğurlar qazandırır. 

2003-cü ildən ölkədə yeni sosial-iqtisadi inkişaf modelinə keçidə start verildi. Bu model çərçivəsində 

iqtisadiyyatın şaxələndirilməsi və rəqəmsallaşdırılması, özəl sektorun rolunun gücləndirilməsi və 

investisiyaların cəlb olunması üçün əlverişli mühitin yaradılması, sosial məsələlərin həlli üzrə sürətli 

addımlar atıldı. Dövlət başçısının həyata keçirdiyi uzunmüddətli iqtisadi inkişaf strategiyasına əsasən 

ölkənin regionlarının davamlı inkişafının təmin olunmasını, o cümlədən yerlərdə dayanıqlı inkişaf 

prinsiplərinə əsaslanan rəqabətqabiliyyətli iqtisadiyyat, yüksək standartlara cavab verən sosial rifah, təbii 

resursların səmərəli istifadəsini və ətraf mühitin etibarlı mühafizəsini təmin edən ekoloji təhlükəsizlik 

sisteminin formalaşdırılmasına imkan verən əlverişli mühit yarandı. Cənab İlham Əliyevin prezidentliyi 

dövründə Azərbaycan nəinki dünyanın ən dinamik inkişaf edən dövləti kimi tanındı, həm də daha sürətlə 

dəyişən ölkə imici qazandı. 

Əsası Heydər Əliyev tərəfindən qoyulmuş enerji strategiyasının uğurla həyata keçirilməsi 

Azərbaycanın əldə etdiyi iqtisadi uğurların başlıca səbəbi oldu, ölkəmizin güclü enerji infrastrukturu 

təşəkkül tapdı və onun qlobal əhəmiyyəti daha da artdı. Nəticədə ölkəyə sabit maliyyə axını təmin edildi, 

ölkənin valyuta ehtiyatları dəfələrlə yüksəldi, çoxsaylı sosial-iqtisadi proqramların icrası təmin edildi. Bu 

gün Azərbaycan regionun aparıcı iqtisadi gücünə çevrilib. Azərbaycanın təşəbbüskarı olduğu və tərəfdaşları 

ilə birgə həyata keçirdiyi bir sıra irimiqyaslı layihələr təkcə bizim deyil, qonşu regionların da inkişafına 

mühüm töhfəsini verir. Bu layihələr arasında Bakı–Tbilisi–Ceyhan neft kəməri, Bakı–Tbilisi–Ərzurum qaz 

kəməri, eləcə də Avropanın enerji təhlükəsizliyinin təminatında başlıca rol oynamaq qabiliyyətinə malik 

Cənub Qaz Dəhlizi kimi nəhəng layihə yer alır. Cənub Qaz Dəhlizi layihəsi çərçivəsində Trans-Anadolu 

(TANAP) və Trans-Adriatik (TAP) boru kəmərləri tikilib istismara verilib. Bundan başqa, iki nəqliyyat 

meqalayihəsini – Bakı–Tbilisi–Qars dəmir yolu xəttinin tikintisini və “Şimal–Cənub” beynəlxalq nəqliyyat 

dəhlizi layihəsi çərçivəsində işləri xatırlatmaq lazımdır. 

Ölkə rəhbərinin sosial sahəyə xüsusi qayğısı ötən 20 ildə dövlətimizin sosial siyasətinin ildən-ilə 

güclənməsinə, dayanıqlı və əhatə dairəsi daim genişlənən etibarlı sosial müdafiə sisteminin formalaşmasına 

imkan verib. Sosial-iqtisadi siyasətin əsas istiqamətlərindən biri də əhalinin məşğulluğunun təminatıdır və 

ölkədə yeni iş yerlərinin açılması, məşğulluq imkanlarının artırılması davamlı xarakter alıb. Bu günə qədər 

həyata keçirilmiş uğurlu sosial siyasətin ardıcıllığı və dönməzliyi ölkədə yoxsulluq səviyyəsinin 

azaldılmasına və əhalinin sosial rifah səviyyəsinin yüksəlişinə səbəb oldu.  

Prezident İlham Əliyev dövlət strukturlarının fəaliyyətinin təkmilləşdirilməsi və şəffaflığın 

artırılması, vətəndaşlara yüksək səviyyəli xidmətlərin göstərilməsi istiqamətində bir çox islahatların 

müəllifidir. Prezident yanında Vətəndaşlara Xidmət və Sosial İnnovasiyalar üzrə Dövlət Agentliyini – 

"ASAN xidmət" mərkəzlərini buna misal göstərmək olar. “ASAN xidmət” və “ASAN Kommunal” 

mərkəzlərində xidmətlərin operativlik, şəffaflıq, nəzakətlilik, məsuliyyət və rahatlıq prinsipləri əsasında 

həyata keçirilməsinə və vətəndaş məmnunluğunun daim yüksək səviyyədə saxlanılmasına nail olunub. 

2018-ci ildən Əmək və Əhalinin Sosial Müdafiəsi Nazirliyinin tabeliyindəki Dayanıqlı və Operativ Sosial 

Təminat Agentliyi – DOST Agentliyi yaradılıb. DOST Agentliyinin missiyası əhalinin rifah halının 

yaxşılaşdırılmasından, həssas qruplara dövlət qayğısının artırılmasından və vətəndaş məmnunluğunu təmin 

etməkdən ibarətdir.  

Bu dövrdə Azərbaycanın xarici siyasət sahəsində qazandığı uğurlar onu beynəlxalq siyasi sistemin 

ən fəal subyektlərindən birinə çevirdi. Azərbaycan özünün və daxil olduğu regionun təhlükəsizlik 

maraqlarını qoruya bilmək, cürbəcür təhdid və avantüraları zərərsizləşdirmək bacarığını nümayiş etdirdi və 

nəticədə dünya birliyində etibarlı tərəfdaş nüfuzu qazandı.  2003-cü ildən bəri Azərbaycan dünyada həm 

də mühüm beynəlxalq tədbirlərin, yarışların keçirildiyi ölkə kimi tanınıb. Bakı "Eurovision" mahnı 

müsabiqəsinə, ilk Avropa Oyunlarına, IV İslam Həmrəyliyi Oyunlarına, "Formula 1" yarışlarına sahibliyi 

edib. Ötən dövr Azərbaycanda bütün sahələrin inkişaf etməsi ölkəmizin bölgədə və dünyada mövqelərini 

gücləndirməsi ilə müşayiət olunub. Prezident İlham Əliyevin yürütdüyü siyasət Azərbaycanın 

müttəfiqlərinin və dostlarının sayını artırıb. Ölkəmiz BMT Təhlükəsizlik Şurasının qeyri-daimi üzvü 

seçilib. Özündə 120 ölkəni birləşdirən və BMT-dən sonra dünyada ən böyük siyasi təsisat olan Qoşulmama 

Hərəkatına sədrlik edib. Təşkilata sədrlik müddətinin daha bir il artırılması Prezident İlham Əliyevin qlobal 

liderlik səylərinə verilən yüksək qiymətdir. Bu gün Azərbaycan beynəlxalq mövqeyi tarixində heç zaman 

olmadığı qədər güclü və sarsılmazdır. Eyni zamanda, regional müstəvidə göstərilən təşəbbüslər, həyata 

keçirilən iri layihələr Azərbaycanı regionunun lider dövlətinə çevirdi.  

Ötən 20 ildə Azərbaycan Ordusunun döyüş qabiliyyətinin artırılması, silahlı qüvvələrin maddi-texni-

ki bazasının möhkəmləndirilməsi sahəsində ardıcıl tədbirlər həyata keçirildi. Müstəqilliyimizin, 

suverenliyimizin qarantı olan ordumuzun daha da güclənməsi, döyüş qabiliyyətinin artırılması, 

gənclərimizin vətənpərvərlik ruhunda tərbiyəsi istiqamətində atılan addımların uğurlu nəticələri özünü 44 

günlük İkinci Qarabağ müharibəsində nümayiş etdirdi. Planlı və ardıcıl şəkildə görülmüş işlər Azərbaycan 

Ordusunu dünyanın ən güclü 50 ordusu sırasına yüksəltdi. Azərbaycan Silahlı Qüvvələri Müzəffər Ali Baş 

Komandan İlham Əliyevin rəhbərliyi ilə  44 gün davam edən Vətən müharibəsində düşmən üzərində qələbə 

çalaraq şanlı Qələbəyə imza atdı. Ərazi bütövlüyümüzün bərpası və xalqımızın mədəniyyət beşiyi hesab 

olunan Şuşanın azad olunması Prezident İlham Əliyevin əsrə bərabər 20 illik fəaliyyətin Zəfər zirvəsidir. 

Ulu Öndərin Qarabağla bağlı vəsiyyətini böyük məharətlə gerçəkləşdirən qalib Lider itirilmiş 

torpaqlarımızı geri qaytardı və suverenliyini qətiyyətlə bərpa etdi. Prezident, Müzəffər Ali Baş Komandan 

İlham Əliyevin rəhbərliyi ilə qazanılmış Zəfər xalqımızın qəhrəmanlıq tarixinə qızıl hərflərlə yazıldı. 

Azərbaycan qalib ölkəyə, xalqımız qalib xalqa çevrildi. Bu gün qalibiyyət rəmzi olan üçrəngli bayrağımız 

Xankəndidə, Xocalıda, Ağdərədə, Xocavənddə, Şuşada, Laçında, işğaldan azad edilmiş bütün 

torpaqlarımızda dalğalanır. Hazırda Qarabağ və Şərqi Zəngəzur yenidən qurulur, bərpa edilir, 

soydaşlarımızın gələcəkdə daha rahat yaşayışı üçün  bütün şərait yaradılır. 

- İmamverdi müəllim, Azərbaycanı daha işıqlı sabahlara aparmaq, zəfərlərimizin 

davamlılığını təmin etmək üçün seçicilərə hansı çağırışları etmək istərdiniz? 

-  Hər bir uğurlu addım üçün stimul olmalıdır. Bu stimul, təbii ki, xalq-iqtidar birliyinin 

sarsılmazlığıdır. Azərbaycandakı ictimai-siyasi sabitlik mühiti, vətəndaşların dövlətə, dövlət rəhbərliyinin 

həyata keçirdiyi islahatlar kursuna dəstəyi Azərbaycanın milli dövlətçilik tarixində yeni uğurlar üçün zəmin 

yaranır. Uğurlar biri-birini əvəzlədikcə sabaha inam daha da artır, yeni-yeni hədəflər gündəmə gəlir, onların 

gerçəkləşdirilməsi üçün səylər göstərilir. Reallıqlar göstərir ki, Azərbaycan milli dövlətçilik tarixinin heç 

bir mərhələsində indiki qədər qüdrətli olmayıb. Bu inkişafı, sabitliyi, tərəqqini təmin edən amil ölkəmizdə 

Heydər Əliyev siyasətinin Prezident İlham Əliyev tərəfindən uğurla davam etdirilməsidir. Ulu Öndər 

Heydər Əliyevin dövlətçilik strategiyasına sadiq qalan qalib Lider qərarları ilə ümumxalq sevgisini 

qazandı. Azərbaycanı yenidən dünyaya yeni imicdə, qalib libasında və ləyaqət zirvəsində təqdim edən 

Liderə xalqımız yüksək sevgi və sədaqət nümayiş etdirir. Bu Xalq–Lider birliyi ölkəmizin hərtərəfli və 

davamlı inkişafının təməlidir. Bütün bunlara görə Azərbaycan xalqının tərəddüdsüz və alternativsiz seçimi 

məhz cənab İlham Əliyevdir. 

Müdrik, qətiyyətli, cəsarətli Azərbaycan xalqı hər zaman seçim məqamı yetişəndə doğru qərar 

verməyi bacarıb. Bizim xalqımız müdrik xalqdır, bunu dəfələrlə seçkilərdə də sübut edib. Əminliklə deyə 

bilərəm ki, bu dəfə də xalqımız müdrik qərar verəcək və doğru seçim edəcək. Təbii ki, bu doğru seçim də 

bizi dünyada qalib xalq kimi tanıdan, nəinki Azərbaycanın, eyni zamanda, bütün Türk dünyasının qürur 

mənbəyinə çevrilən Qarabağ Zəfərinin memarı, Yeni Azərbaycan Partiyasının prezidentliyə namizədi 

cənab İlham Əliyevə növbəti müddət üçün etimadın göstərilməsidir. Xalqımız bu etimadı göstərməklə yeni 

dövrdə bizi gözləyən yeni uğurlara səs verərək ölkəmizin gələcəyini etibarlı Liderə əmanət edəcək. Qalib 

xalqımızın səsi və iradəsi qalib Lideri Zəfər seçkilərinin də qalibi edəcək. 

 

Yeni Azərbaycan.-2024.-1 fevral.-№19.-S.5. 

Zəfər seçkisi daha möhtəşəm uğurların və yeni qələbələrin başlanğıcı olacaq 

 

Müsahibimiz Milli Məclisin deputatı Ağalar Vəliyevdir 

- Ağalar müəllim,  müstəqil Azərbaycan mühüm siyasi proses ərəfəsindədir. Fevralın 7-də 

ölkəmizdə prezident seçkiləri keçiriləcək. Yeni Azərbaycan Partiyası seçkilərə “Qalib Xalqın Qalib 

Lideri!” şüarı ilə gedir və namizədimiz  partiyamızın Sədri, Müzəffər Ali Baş Komandan İlham 

Əliyevdir. Bu seçkilər həm də ötən dövrdə görülən işlərin, əldə edilən nəticələrin hesabatıdır. İlk 

olaraq, son 20 ildə ölkəmizin sosial-iqtisadi inkişaf mənzərəsini necə dəyərləndirərdiniz? 

- Fevralın 7-də qalib Azərbaycanda prezident seçkilərinin keçirilməsinə sayılı günlər qalır. Hazırda 

seçkilərə hazırlığın çox mühüm mərhələsindəyik. Bütün ölkə boyunca namizədlərin seçkiqabağı təşviqat 

kampaniyası davam edir. Bu günlərdə ölkənin ictimai-siyasi həyatında yüksək aktivlik müşahidə edilir. 

Yerlərdə seçicilərlə keçirilən görüşlər açıq dialoq şəraitində baş tutur. Təşviqat kampaniyası çərçivəsində 

keçirilən görüşlərdə müşahidə edilən aktivlik ondan xəbər verir ki, seçkilərdə vətəndaşlarımızın iştirakı 

yüksək səviyyədə olacaq. Bu, özlüyündə çox müsbət bir haldır. Ölkəmizdə son 20 ildə Prezident İlham 

Əliyevin siyasi iradəsi əsasında vətəndaş cəmiyyətinin davamlı şəkildə dəstəklənməsi, institusional 

islahatların aparılması və innovativ texnologiyaların tətbiqi yolu ilə şəffaflığın yüksəldilməsinin məntiqi 

nəticəsi olaraq güclü ictimai aktivlik formalaşıb. Biz son illərdə ölkəmiz, xalqımız üçün müstəsna önəm 

daşıyan müxtəlif məsələlərə cəmiyyətimizin, xüsusilə də gənclərin çox həssas yanaşmalarının şahidi oluruq 

ki,  bu da sevindiricidir. Ölkənin müasir mənzərəsini belə səciyyələndirə bilərik ki, Azərbaycan iqtidarı 

ölkənin gündəliyinin, inkişaf perspektivlərinin müəyyənləşməsində cəmiyyətdən gələn  sosial sifarişləri 

mütləq nəzərə alır. Eyni zamanda, vətəndaşlar da  onların mənafeyi, ölkənin milli maraqları əsas 

götürülməklə reallaşdırılan siyasəti birmənalı şəkildə dəstəkləyərək proseslərdə yer almağa çalışırlar. 

Seçkiqabağı dövrdə, o cümlədən də təşviqat mərhələsində  bütün ölkə boyunca müşahidə edilən mənzərə 

buna ən son nümunədir. 

Yarandığı vaxtdan - 21 noyabr 1992-ci il tarixindən cəmi bir neçə ay sonra iqtidar partiyasına 

çevrilən və iştirak etdiyi bütün seçkilərdə qalib gələn Yeni Azərbaycan  Partiyası qarşıdan gələn prezident 

seçkilərinə partiyanın Sədri, Müzəffər Ali Baş Komandan İlham Əliyevin namizədliyi ilə gedir. 20 il 

bundan əvvəl - 2003-cü ilin 15 oktyabr tarixində keçirilmiş seçkilərdə  İlham Əliyev seçicilərin böyük inam 

və etimadı ilə ilk dəfə ölkənin dövlət başçısı seçildi. Ötən dövrdə İlham Əliyev xalqın etimadını yüksək 

səviyyədə doğrultdu. O, 2003-cü il oktyabrın 31-də dövlət başçısı kimi ilk dəfə and içəndə bildirmişdi ki, 

hər bir azərbaycanlının Prezidenti olacaq. Son 20 ilin nəticələri təsdiqləyir ki, cənab İlham Əliyev verdiyi 

vədə əməl edərək hər bir azərbaycanlının Prezidenti olduğunu sübuta yetirib. 

Siz doğru olaraq diqqəti respublikamızın Prezident İlham Əliyevin rəhbərliyi ilə sosial-iqtisadi 

sahədə əldə etdiyi nailiyyətlərə yönəldirsiniz. Hər bir ölkənin durumunu səciyyələndirmək baxımından 

onun iqtisadi inkişaf göstəriciləri və həyata keçirdiyi sosial siyasətin məzmunu çox önəmlidir. İlk növbədə 

onu vurğulayaq ki, dövlətlərin siyasi müstəqilliyi məhz iqtisadi amillərlə şərtlənir. Son 20 ildə 

Azərbaycanın iqtisadi müstəqilliyi və bu əsasda siyasi müstəqilliyi yüksək səviyyədə təmin edilib. Hazırda 

Azərbaycan iqtisadi baxımdan heç bir beynəlxalq maliyyə qurumundan asılı deyil,  əksinə respublikamız 

bir sıra xarici ölkələrdə fəal investisiya siyasəti həyata keçirir. Bu gün Azərbaycan Cənubi Qafqaz 

coğrafiyasında ən böyük iqtisadiyyata malik olan ölkədir. Özünün enerji müstəqilliyini tam təmin edən 

respublikamız hazırda Avropanın yeni enerji xəritəsini formalaşdırmaqdadır. Prezident İlham Əliyevin 

Azərbaycana rəhbərlik etdiyi 2003-2023-cü illərdə qazanılan iqtisadi uğurlar ölkəmizin ardıcıl yüksəlişini 

təmin edib. Həyata keçirilən islahatlar nəticəsində yüksək rəqabət qabiliyyətinə malik iqtisadiyyat qurulub, 

Azərbaycan iqtisadiyyatı 3,6 dəfə artaraq 123 milyard manatı ötüb. Milli iqtisadiyyatın strukturu 

əhəmiyyətli dərəcədə yaxşılaşıb, qeyri-neft-qaz sektoru 3,5 dəfə, qeyri-neft-qaz sənayesi 4,3 dəfə, kənd 

təsərrüfatı isə 2,1 dəfə böyüyüb. Paralel şəkildə maliyyə imkanlarımız əhəmiyyətli dərəcədə artıb. 2003-cü 

ildə 1,6 milyard ABŞ dolları təşkil edən strateji valyuta ehtiyatları 43 dəfə artaraq 68,5 milyard dollara 

çatıb. Bəhs olunan dövrdə dövlət büdcəsi 29 dəfədən çox artıb, ölkə iqtisadiyyatının müxtəlif sahələrinə 

318,9 milyard ABŞ dollarına yaxın investisiya cəlb edilib, xarici ticarət dövriyyəsi 10 dəfəyə yaxın 

genişlənib. 

Azərbaycanın dinamik iqtisadi inkişafından bəhs edərkən ölkəmizdə sosial siyasətin məzmunca 

genişlənməsini də qeyd etmək lazımdır. Respublikamızda iqtisadi inkişafla sosial siyasətin dərinləşməsi 

paralel şəkildə aparılır. Başqa sözlə desək, respublikamızın iqtisadi-maliyyə imkanlarının genişlənməsi 

bilavasitə sosial siyasətdə öz əksini tapır. İmkanlar artdıqca vətəndaşların rifah halının yaxşılaşmasına daha 



Azərbaycan Respublikası Prezidentinin İşlər İdarəsinin 

P R E Z İ D E N T   K İ T A B X A N A S I 

Növbədənkənar Prezident seçkiləri. 

7 fevral 2024-cü il 

 

118 
 

böyük həcmlərdə vəsaitlər ayrılır. Eyni zamanda, Prezident İlham Əliyevin tapşırığına uyğun olaraq 

müvafiq xidmətlərin xətti ilə büdcəyə gələn bütün əlavə vəsaitlər də sosial islahatların reallaşdırılmasına 

yönəldilir. Fikirlərimin təsdiqi olaraq mən yenə də bəzi rəqəmləri diqqətə çatdırmaq istərdim. 2003-2023-

cü illərdə dövlətin sosial müdafiə və sosial təminat xərcləri 20 dəfədən çox artıb, orta aylıq nominal 

əməkhaqqı isə 12 dəfə yüksələrək 923,1 manata çatıb. Son beş ildə 4 milyon vətəndaşı əhatə edən 4 sosial 

islahat paketi icra olunub, minimum pensiya məbləği 2,5 dəfə, orta pensiya məbləği 2,1 dəfə, sosial 

müavinət və təqaüd ödənişləri 5 dəfəyə yaxın artıb. 2023-cü ildə 2003-cü ilə nisbətən işsiz əhalinin sayı 

28,6 faiz, yoxsul əhalinin sayı isə 7 dəfə azalıb. 

Azərbaycanın dərinməzmunlu sosial siyasətini səciyyələndirən ən mühüm cəhətlərdən biri ondan 

ibarətdir ki, respublikamızda ədalətli resurs bölgüsü təmin edilir. Ölkəmizdə bütün həssas qruplardan olan 

vətəndaşların dövlət tərəfindən dəstəklənməsi bunun əyani təzahürüdür. Qeyd edim ki, ötən dövrdə şəhid 

ailələrinə, müharibə ilə əlaqədar əlilliyi olan şəxslərə 14,8 min mənzil və fərdi ev, 7600 avtomobil verilib. 

- 7 fevral prezident seçkiləri yeni dövrün başlanğıcı kimi dəyərləndirilir. Nəzərə alaq ki, 

ölkəmizin ərazi bütövlüyü və suverenliyinin təmin olunması fonunda qarşıda yeni hədəflər dayanır. 

Zəfər seçkisinin yeni hədəflərə çatmaq baxımından önəmi nədən ibarətdir? 

- Fevralın 7-də keçiriləcək seçkilərin Zəfər seçkisi kimi səciyyələndirilməsinin məntiqi əsasları var. 

Biz müstəqilliyimizin ilk illərində daxili çətinliklərlə yanaşı, həm də xarici hərbi təcavüzlə üzləşdik. 

Havadarlarının dəstəyinə arxalanan Ermənistan respublikamızdakı hərc-mərclikdən istifadə etməklə 

torpaqlarımızın 20 faizini işğal altına aldı. Ancaq Azərbaycan işğal faktı ilə heç vaxt barışmadı. Ulu Öndər 

Heydər Əliyevin uzaqgörənliklə 1994-cü ilin mayında imzalanmasına nail olduğu atəşkəs müqaviləsi 

ölkəmizin toparlanmasına, potensialını səfərbər etməsinə imkanlar yaratdı. Prezident İlham Əliyev son 20 

ildə işğal faktına son qoyulmasını, ərazi bütövlüyümüzün bərpa olunmasını bir nömrəli məsələ kimi 

ölkəmizin gündəliyinin mərkəzində saxladı. Dövlətimizin başçısı tarixi ədalətin bərpasına nail olmaq üçün 

həm siyasi müstəvidə gərgin diplomatik fəaliyyət sərgiləyir, həm də milli iqtisadiyyatın güclənməsi üçün 

zəruri olan bütün şərtləri təmin edir, müasir ordu quruculuğunu diqqət mərkəzində saxlayırdı. Aparılan 

danışıqlar beynəlxalq təşkilatların selektiv yanaşmalarının və Ermənistanın daim “yeni ərazilər uğrunda 

yeni müharibə” iddialarının nəticəsi olaraq iflasa uğradı. Belə olan halda, iqtisadiyyatını və Ordusunu 

gücləndirən Azərbaycan ərazi bütövlüyünü öz gücünə bərpa etmək məcburiyyətində qaldı. 44 günlük 

müharibənin nəticəsində ərazilərimizin hərbi-siyasi yolla işğaldan azad edilməsi son 200 illik tariximizdə 

qazandığımız ən böyük Zəfərdir. 

İşğalçı Ermənistan 10 noyabr 2020-ci il tarixində bu ölkə üçün kapitulyasiya aktı sayılan üçtərəfli 

Bəyanatı imzalasa da, onun şərtlərini yerinə yetirmək istəmir və 10 mindən çox kontingentə malik hərbi 

hissələrini ərazilərimizdə saxlamaqda davam edirdi. Separatçıların və qanunsuz erməni hərbi 

birləşmələrinin ərazilərimizdə qalması Azərbaycanın suverenliyi üçün təhdid mənbəyi idi. Təsadüfi deyil 

ki, separatçılar aldıqları təlimatlar əsasında vaxtaşırı genişmiqyaslı təxribatlara, o cümlədən mina terroruna 

əl atırdılar. Qalib Azərbaycan öz ərazisində separatizm yuvasının qalmasına dözə bilməzdi. Bütün 

xəbərdarlıqların nəticə verməməsinə görə ordumuz Prezident, Müzəffər Ali Baş Komandan İlham Əliyevin 

tapşırığı əsasında ötən ilin sentyabrında 23 saatlıq lokal xarakterli antiterror tədbirləri həyata keçirdi. Bu 

tədbirlərin nəticəsi olaraq separatçılar “ağ bayraq” qaldırmaq məcburiyyətində qaldılar. Bir vaxtlar 

separatçıların liderləri iddialı danışaraq Bakıyadək gələcəklərini bildirirdilər. Bəli, onlar və erməni tankları 

indi Bakıdadırlar. Ancaq erməni tankları paytaxtımıza qənimət kimi gətirilib. Separatçıların liderləri isə 

Bakıda dəmir barmaqlıqlar arxasında onlara layiq olduqları cəzanın verilməsini gözləyirlər. Bunlar bir 

tərəfdən tarixin ironiyasıdır, digər tərəfdən isə “miatsum” xəyalları quran ermənilər üçün ibrət dərsi 

olmalıdır. Qələbələrimiz asanlıqla əldə olunmayıb, onları heç kəs bizə hədiyyə etməyib. “Dəmir yumruq” 

bizim gücümüzün və birliyimizin rəmzidir və həmişə də torpaqlarımıza göz dikən düşmənin başını əzməyə 

hazır vəziyyətdə olacaqdır. 

Vətən müharibəsində, antiterror tədbirlərində qazanılan qələbələr tariximizin şanlı səhifələridir və 

daim xalqımızın qürur mənbəyi olaraq qalacaq. Ancaq biz şanlı zəfərlərimizin eyforiyası ilə yaşaya 

bilmərik. Zəfərlərimiz qürurlu olduğu qədər də böyük məsuliyyət yaradır. Həyat bir yerdə dayanmır. 

Qarşıda yeni dövrün yeni hədəfləri var. Yeri gəlmişkən, Yeni Azərbaycan Partiyasının prezidentliyə 

namizədi, partiyanın Sədri İlham Əliyevin seçki platformasında respublikamızın növbəti mərhələ üçün 

inkişaf prioritetləri göstərilib. Həmin hədəflərə çatmaqla Azərbaycanı inkişafın keyfiyyətcə yeni 

mərhələsinə yüksəltmək mümkün olacaq. Bir nömrəli ümummilli ideyanın - ərazi bütövlüyünün və 

suverenliyin təmin edilməsinə nail olan Azərbaycan üçün yeni bir dönəm başlayır və bu mənada, Zəfər 

seçkisi xüsusi məna kəsb edir. 

- Yeni mərhələdə qarşıda duran mühüm strateji hədəflərdən biri “Böyük Qayıdış”ın həyata 

keçirilməsidir. Bu kontekstdə nə deyə bilərsiniz? 

- Vətən müharibəsində qazanılan böyük Qələbə sayəsində təxminən 11 min kvadratkilometr ərazimiz 

işğaldan azad edildi. Təəssüf ki, 30 illik işğal dövründən bizə çox kədərli miras qalıb. Prezident İlham 

Əliyevin təbirincə desək, sanki bu yerlərdən vəhşi tayfalar gəlib keçiblər və onlar yolları üstündə hər şeyi 

dağıdıblar. Yüzlərlə kənd, tarixi mədəni-dini irs nümunələri talanıb və viran qoyulub, onlara qarşı əsl 

urbisid və kultursid törədilib. 

Müharibə başa çatandan sonra Ermənistan mətbuatında “Azərbaycanın işğaldan azad olunmuş 

əraziləri bərpa etməyə gücü çatmayacaq və yaxud bundan ötrü uzun illər tələb olunacaq” kimi iddialar 

dövriyyəyə buraxılırdı. Ancaq güclü dövlət olan Azərbaycan qarşı tərəfin bu iddialarını da alt-üst etdi. Belə 

ki, Prezident İlham Əliyevin müvafiq tapşırığına uyğun olaraq bərpa və quruculuq işlərinə müharibə başa 

çatandan dərhal sonra başlanıldı. Ötən üç ildə işlər o qədər intensivləşib, o qədər geniş miqyas alıb ki, indi 

bizim üçün yeganə rəqib zamandır. Göz önündə yeni bir Qarabağ formalaşır. Prezident İlham Əliyevin 

siyasi iradəsinə uyğun olaraq işğaldan azad olunmuş ərazilərə Böyük Qayıdış hazırkı strateji mərhələ üçün 

ölkəmizin beş milli prioritetindən biri kimi müəyyənləşdirilib. Dövlətimizin başçısının 16 noyabr 2022-ci 

ildə imzaladığı Sərəncamla “Azərbaycan Respublikasının işğaldan azad edilmiş ərazilərinə Böyük Qayıdışa 

dair I Dövlət Proqramı” təsdiqlənib. Hazırda bu proqram uğurla icra olunur. Ötən müddət ərzində işğaldan 

azad edilmiş ərazilərin bərpasına dövlət büdcəsindən 12 milyard manat vəsait yönəldilib, mühüm yol-

nəqliyyat, enerji təminatı və digər infrastruktur layihələri gerçəkləşdirilib, onlarla yaşayış məntəqəsinin 

təməli qoyulub və artıq bir sıra şəhər, kənd və qəsəbələrdə yüzlərlə ailənin məskunlaşması təmin edilib. 

Yeni Azərbaycan Partiyasının namizədi cənab İlham Əliyevin seçki platformasında “Böyük 

Qayıdış”la bağlı qarşıya qoyulan hədəflər də əksini tapıb. Vurğulanıb ki, Böyük Qayıdışa dair I Dövlət 

Proqramına uyğun olaraq 2026-cı ilədək 34500 ailənin doğma torpaqlarda layiqli şəkildə yaşayışı təmin 

ediləcək, həmin ərazilərin ölkənin ümumi iqtisadiyyatına reinteqrasiyası istiqamətində mühüm addımlar 

atılacaq. Onu da qeyd edim ki, işğaldan azad olunmuş ərazilər Prezident İlham Əliyevin tapşırığına əsasən 

yeni yanaşmalar, “Ağıllı kənd” və “Ağıllı şəhər” konseptlərinin tətbiqi yolu ilə bərpa olunur. Bütövlükdə, 

həmin ərazilər dövlət başçısı tərəfindən “yaşıl enerji” zonası elan olunub. 

- Ağalar müəllim, bütün sahələrdə möhtəşəm uğurların əldə olunması Azərbaycan 

vətəndaşlarının Prezident İlham Əliyevin rəhbərliyi ilə həyata keçirilən siyasətə mütləq inam və 

etimad bəsləmələrini şərtləndirib. Sizcə, bu amil özünü seçkilərin nəticələrində necə göstərəcək? 

- Xalqımızın gözəl bir deyimi var: elin gözü tərəzidir. Tarixə nəzər salsaq, görərik ki, müdrik 

Azərbaycan xalqı həmişə doğru seçim edib. Mən fevralın 7-də seçicilərin yenə də doğru seçim edərək 

səslərini YAP-ın namizədi İlham Əliyevə verəcəklərinə əminəm. Cənab İlham Əliyevin növbəti dəfə 

Azərbaycanın dövlət başçısı seçilməsinə əsaslar yaradan, həm də bunu zərurətə çevirən səbəblər çoxdur. 

Əlbəttə, onların hamısını bir müsahibə daxilində əhatə etmək mümkün deyil. Mən bir daha ölkəmizin 

üzləşdiyi işğal faktına diqqət çəkmək istərdim. 30 il ərzində işğal faktı yalnız ərazi itkisi anlamında qəbul 

olunmurdu. Bu, xalqımız üçün böyük dərəcədə mənəviyyat, ləyaqət, şərəf məsələsi idi. Cəmiyyətdə belə 

bir qənaət formalaşmışdı ki, hansı lider  Qarabağı işğaldan azad edəcəksə, ölkəyə rəhbərlik etmək haqqı da 

ona çatır. Bunu Müzəffər Lider İlham Əliyev bacardı! Şuşanın işğal altında qalması hər bir azərbaycanlı 

üçün böyük iztirab, sıxıntı idi. Bizləri bu mənəvi işgəncədən Ata vəsiyyətinə əməl edən İlham Əliyev 

qurtardı! Onilliklər ərzində Xankəndidə Azərbaycan Bayrağının ucaldılmasını təsəvvür etmək belə çətin 

idi. Mümkünsüz görünəni məhz Prezident İlham Əliyev reallığa çevirərək 15 oktyabr 2023-cü il tarixində 

- dövlət başçısı seçilməsinin 20 ilinin tamamında Azərbaycan Bayrağını Xankəndidə ucaltdı və bizlərə bir 

daha sonsuz qürur  hissi yaşatdı! 

Bütün bunlardan çıxış edərək və Azərbaycan cəmiyyətinin ovqatına əsaslanaraq əminliklə bildirmək 

istəyirəm ki, 7 fevral seçkilərinin qalibi də məhz İlham Əliyev olacaq! Seçicilər İlham Əliyevin lehinə səs 

verməklə ölkəmizə qələbələr gətirən siyasətin bundan sonra da davam etdirilməsini dəstəkləmiş olacaqlar! 

 

Yeni Azərbaycan.-2024.-3 fevral.-№ 21.-S.7. 

İlk səs! 

 

Doğma yurdumu - Ağdamı azad edən lideri seçəcəyəm 

 

Günel ABBAS 

 

Numeroloqlar 7 rəqəminin xassələrini həyatın gizli ritmləri ilə əlaqələndirirlər. Bəzi faktlarda 7 

rəqəminin zaman və məkanı idarə etdiyi də bildirilir. Məsələn, eramızdan əvvəl 2500-ci ildə hökmdarlıq 

etmiş Şumer padşahı Luqulannemundu ölkəsinin Adabe şəhərində ilahə Nintu məbədi tikdirmişdi. Məbədin 

yeddi darvazası, yeddi qapısı var idi. Tikinti işi qurtarandan sonra bu münasibətlə yeddi buğa və yeddi 

qoyun qurban kəsmişdilər. İslam ənənələrində cənnətin yeddi qapısı, cəhənnəmin yeddi pilləsi ifadələri 

məlumdur. Məkkəyə həcc ziyarəti zamanı zəvvarlar müqəddəs Kəbənin ətrafına yeddi dəfə dolanırlar. 

Müxtəlif kəlamlarda, atalar sözlərində, habelə tarixi faktlarda bu rəqəmə tez-tez rast gəlirik. Bununla 

yanaşı, işıq spektri yeddi əsas rəngdən ibarətdir, həftənin yeddi günü var və musiqidə səs sırasının yeddi 

tonu mövcuddur. 

Mənim də bu rəqəmlə xüsusi bağım var. Yeddinci ayın yeddinci günündə dünyaya göz açmışam, 

uğurlu rəqəmim 7-dir və həyatda nail olduğum uğurların əksəriyyətinin tarixi bu rəqəmlə əlaqədardır. Ona 

görə də, vaxtım olduqca bu barədə araşdırmalar edirəm. Öyrəndiklərimə əsasən deyə bilərəm ki, 7 

rəqəminin ən önəmli xüsusiyyətlərindən biri istiqamətverici olmasıdır. Elə ilk dəfə prezident seçkilərində 

seçici kimi iştirak edəcəyim və öz həlledici səsimdən istifadə etməyim də bu tarixə təsadüf etdi. Ancaq mən 

düşünürəm ki, bu hadisə - ölkəmizdə prezident seçkilərinin fevral ayının 7-nə təyin edilməsi xalqımızın 

üçün bir o qədər də təsadüfi deyil. Çünki bütün sahələrdə öz dərin bilgisi və uzaqgörən siyasəti ilə Lider 

olan İlham Əliyev bununla həm dövlətin idarəsində və atılan addımlarda daim xalqın istiqamətinə 

güvəndiyini göstərdi. Həm də öz liderini seçmək, öz müqəddəratını təyin etmək, istiqamətini 

müəyyənləşdirməyin xalqın səsinə bağlı olduğunu və xalqın təyin edəcəyi istiqamətə arxalandığını bir daha 

sübuta yetirdi. 

Az öncə İlham Əliyev haqqında istifadə etdiyim uzaqgörən ifadəsinin izahını qısa bir xatırlatma ilə 

vermək istərdim. Hələ hakimiyyətinin ilk onilliyində - 2011-ci ildə xarici mediaya verdiyi 

müsahibələrindən birində ən böyük istəyi barədə ünvanlanan suala cavab olaraq həmin tarixdən on il 

sonranı görmək istədiyini demişdi. Sevindiricidir ki, məqsədləri böyük dövlətlərin gözündə iddialı görünən 

İlham Əliyevin fikirləri zamanla öz təsdiqini tapdı, Azərbaycan qoyulan hədəflərin hər birinə çatdı. Düz on 

il sonra, 2021-ci ildə o, dünya mediasına yenidən müsahibə verdi. Bu dəfə qalib ordunun, qalib xalqın qalib 

lideri kimi regionda da lider olduğunu dünyaya nümayiş etdirdi. 

İlham Əliyev bu zirvəyə bir günə çatmamışdı. O, xalqın hər bir nümayəndəsinin qəlbində ucalaraq 

zamanla liderə çevrilmişdi. Bu yerdə tarixə qısa bir ekskursiya etmək istərdim. Əslən ağdamlı olsam da, 

biz Ağcabədi rayonunda yaşayırıq. Yaxşı yadımdadır ki, 2011-ci il dekabrın 24-də 50 yaşı tamam olan 

İlham Əliyev Ağcabədi rayonuna səfər edərək, Taxtakörpü qəsəbəsində məskunlaşmış Laçından olan 

məcburi köçkün ailələrlə görüşmüş, yubileyini onlarla birlikdə qeyd etmişdi. O tarixdən artıq 13 il keçir. 

Ötən müddət ərzində Azərbaycanın da, Prezidentin də, onunla görüşən məcburi köçkünlərin də statusu 

dəyişib. İndi İlham Əliyev ərazi bütövlüyünü bərpa etmiş qalib ölkənin Prezidentidir, onunla görüşən Laçın 

sakinləri isə artıq məcburi köçkün deyillər... 

Bəli, İlham Əliyev ölkəmizə 20 illik rəhbərliyi dövründə həmişə öz ata-baba yurdlarından didərgin 

düşmüş vətəndaşların yanında olub. O, torpaqlarımızı azad etməklə bu gün bizim təkcə səsimizə yox, həm 

də nəfəsimizə çevrildi. Hər birimizin 30 il əvvəlki tarixdə tutulub qalan nəfəsimizi bizə qaytardı, Qarabağda 

sönən ocaqlarımızı yenidən qaladı. Ən önəmlisi dünyanın “böyük güclər”inin az qala bir qərinədə həll edə 

bilmədiyi məsələni 44 günə həll etdi. Bununla da ədalətsizliyin hökm sürdüyü bir zamanda ədaləti bərpa 

edən lider kimi gənclərə əsl ədalət nümunəsi oldu. Hər gün incələrək üzülməkdə olan inamımızı, düşmən 

tapdağında qalan imanımızı bərpa etdi. 

Həqiqətən də övladlar bu və ya digər mənada öz valideynlərinin yolunu gedirlər. 20 il əvvəl 

valideynlərim İlham Əliyevi Heydər Əliyevə və onun etimadına görə seçmişdi. Bu gün səslərimizin ünvanı 

eyni olsa da, səbəbi fərqlidir. Çünki mən İlham Əliyevə bizi illərin boyunduruğundan azad edən, doğma 

torpaqlarımıza - Ağdama qaytaran bir lider kimi səs verəcəyəm! 

 

Yeni Azərbaycan.-2024.-3 fevral.-№ 21.-S.7. 

Tarixi Qələbədən Zəfər seçkilərinədək... 

 

Mübariz Abdullayev 

 

Xalqımız keşməkeşli tariximizdə misli-bərabəri olmayan əlamətdar hadisələrə şahidlik edir. 2020-ci 

il sentyabrın 27-dən noyabrın 10-dək davam edən 44 günlük müharibədə tarixi Qələbəyə imza ataraq üç 

onillik ərzində davam edən işğala son qoyduq, ölkəmizin ərazi bütövlüyü təmin olundu. Qarşıdan isə saylı 

günlər qalan Zəfər seçkiləri gəlir. Tarixi Qələbədən Zəfər seçkilərinədək bizi cəmi üç illik zaman məsafəsi 

ayırır. Ancaq ötən üç ildə də Azərbaycan dayanmadı, Prezident, Ali Baş Komandan İlham Əliyevin 

rəhbərliyi ilə Qarabağda suverenliyimizin tam təmin olunması məqsədilə inamlı və qətiyyətli addımlar 

ataraq özünün müqəddəs, ali istəyinə çatdı. Son üç ildə baş verən möhtəşəm hadisələr tariximizin qızıl 

səhifələridir. 

 

Azərbaycan ərazi bütövlüyünün bərpasına öz gücü ilə nail oldu 

 

İşğalçı Ermənistan ötən əsrin 90-cı illərinin əvvəllərində torpaqlarımızın 20 faizini o zaman 

müstəqilliyini yenicə bərpa etmiş Azərbaycanda AXC-“Müsavat” cütlüyünün xəyanəti nəticəsində baş 

verən mənfi proseslərdən, hakimiyyət boşluğundan, hərc-mərclikdən, həmrəyliyin təmin olunmamasından 

istifadə etməklə və havadarlarının dəstəyindən bəhrələnməklə işğal altına almışdı. 

Təbii ki, Azərbaycan dövləti və xalqı ölkə ərazisinin bir hissəsinin işğal altına düşməsi faktı ilə heç 

vaxt barışmadı. Ölkəmizin ərazi bütövlüyünün təmin olunması məsələsi Azərbaycanın siyasi gündəliyinin 

mərkəzində dayandı. Prezident İlham Əliyev yerli və xarici auditoriyalar qarşısında çıxışlarında ölkəmizin 

keçmiş Dağlıq Qarabağ münaqişəsi ilə bağlı tarixi ədalətə və beynəlxalq hüquqa əsaslanan prinsipial 

mövqeyini qətiyyətlə və yüksək diplomatik məharətlə dünya ictimaiyyətinin diqqətinə çatdırırdı. 

Prezident İlham Əliyev, eyni zamanda, ölkəmizin milli gücünün artırılmasına hesablanan ardıcıl 

siyasət həyata keçirirdi. Bu siyasət, ilk növbədə, müharibə vəziyyətində olan respublikamızın iqtisadi 

gücünün və maliyyə imkanlarının artırılmasına hesablanmışdı. Prezident İlham Əliyevin qətiyyətli siyasi 

iradəsi əsasında reallaşdırılan islahatlar sayəsində Azərbaycan bütün dünya üzrə ən dinamik templərlə 

inkişaf edən ölkələr sırasına yüksəldi. Özünün iqtisadi müstəqilliyinə nail olan Azərbaycan, həmçinin 

istənilən xarici təhdidi dəf etməyə və düşmənin başını əzməyə qadir olan güclü ordu qurmağa nail oldu. 

Azərbaycan düşməni məhz özünün güclü Ordusu ilə cəzalandırdı. Müzəffər Ordumuz Vətən 

müharibəsində 300-dən çox yaşayış məntəqəsini bilavasitə döyüş meydanında işğaldan azad etdi. Noyabrın 

8-də Şuşanın, ertəsi gün isə daha 70-dən artıq yaşayış məntəqəsinin işğaldan azad edilməsindən sonra 

düşmən onun üçün kapitulyasiya aktı sayılan üçtərəfli Bəyanatı imzalamaq məcburiyyətində qaldı. Vətən 

müharibəsində qazanılan şanlı Qələbəmizi dəyərləndirən Prezident İlham Əliyev “Müzəffər xalq kimi 

gəldik. Danışıqlar yolu ilə yox, Ermənistan tərəfindən edilə biləcək hansısa güzəşt nəticəsində yox, döyüş 

meydanında qan tökərək, şəhidlər verərək, fədakarlıq göstərərək gəldik, öz ərazi bütövlüyümüzü bərpa 

etdik və milli ləyaqətimizi bərpa etdik”, - deyə vurğulayıb. 

Xatırladaq ki, 2020-ci il 10 noyabr tarixində Azərbaycanın, Rusiyanın prezidentlərinin və 

Ermənistanın baş nazirinin imzaladıqları bəyanat respublikamızın şərtləri əsasında formalaşdırılıb. İşğalçı 

Ermənistan həmin bəyanatla üzərinə götürdüyü öhdəliklərə uyğun olaraq sonrakı mərhələdə Ağdam, 

Kəlbəcər və Laçın rayonlarını ölkəmizə döyüşsüz təslim etdi. Beləliklə, qüdrətli Azərbaycan ərazi 

bütövlüyünü öz gücü ilə hərbi-siyasi yolla bərpa etməyə nail oldu. 

 

10 noyabrdan 23 aprelədək 

 

Öz siyasətində daim humanizm prinsiplərindən çıxış edən Azərbaycan üçtərəfli Bəyanata uyğun 

olaraq 44 günlük müharibədən sonra Ermənistanla Xankəndi arasında kommunikasiya əlaqəsinin, erməni 

əsilli əhalinin gediş-gəlişinin təmin olunmasına etiraz etmədi.  Məğlub Ermənistan isə üçtərəfli 

Bəyanatdakı digər şərtlər  kimi, Laçın yolu ilə bağlı öhdəliyini də yerinə yetirmək istəmir və 

manipulyasiyalara əl atırdı. Belə ki, öz ərazisinə düşən 7 kilometrlik yolun inşasını süni şəkildə ləngidir, 

təxribatlarla prosesi uzatmağa çalışdı. Baş verənlər İrəvanın oyun oynadığını, Bakının isə qətiyyətli 

addımlarla bu oyunu pozduğunu tarixə yazdı. Azərbaycan yeni yolu nəzərdə tutulan 3 ilə yox, bir il yarıma 

inşa etdi və sülhməramlıların yeni marşruta köçməsi tələbini irəli sürdü. Ermənistanın davranışları üçtərəfli 

Bəyanata və Azərbaycanın humanizm prinsiplərinə əsaslanan siyasətinə adekvat deyildi. Bu ölkə Laçın 

yolundan istifadə etməklə Qarabağdakı təbii ehtiyatlar yataqlarının qeyri-qanuni istismarını həyata keçirir, 

sərvətlərimizi talayır, eyni zamanda, ərazilərimizə minalar və digər silah-sursat daşıyırdı. Bütün bunlarla 

bağlı Ermənistana edilən xəbərdarlıqlar nəticəsiz qalırdı.   

2023-cü il aprelin 23-də dünya Azərbaycanın gücünə və əzminə bir daha şahidlik etdi. Həmin tarixdə 

Laçın-Xankəndi yolunun başlanğıcında Azərbaycan-Ermənistan sərhədində nəzarət-buraxılış məntəqəsi 

quraşdırıldı. Xatırladaq ki, qeyd olunan ünvanda nəzarət-buraxılış məntəqəsinin qurulmasının zəruriliyi ilə 

bağlı fikirlərini Prezident İlham Əliyev müxtəlif auditoriyalarda hələ əvvəlcədən səsləndirmişdi. Nəhayət, 

dövlət başçımızın gündəmə gətirdiyi məsələ reallığa çevrildi. Azərbaycanın Laçın-Xankəndi yolunun 

başlanğıcında - öz ərazisində nəzarət-buraxılış məntəqəsi qurması ölkəmizin müstəsna hüququ idi. 

Beləliklə, respublikamız Qarabağ iqtisadi rayonunda özünün nəzarətini de-yure və de-fakto təmin etmək 

istiqamətində daha bir mühüm addım atmış oldu. 

 

Laçında dalğalanan Zəfər bayrağı 

 

Ötən əsrin doxsanıncı illərinin əvvəllərində təcavüzkar Ermənistanın əsas məqsədlərindən biri 

Dağlıq Qarabağla coğrafi bağlantı yaratmaq idi. AXC-“Müsavat” cütlüyünün xəyanətkar əməlləri düşmənə 

bu fürsəti verdi. İşğalçı Ermənistan Kəlbəcər və Laçın rayonlarını zəbt etməklə 500 kilometr məsafədə 

uzanan sərhədlərimizi bütünlüklə öz nəzarəti altına keçirmişdi. Laçın rayonu 1992-ci ilin mayında, 

Kəlbəcər rayonu isə 1993-cü ilin aprelində işğal altına düşmüşdü. Bununla da düşmən öz istəyinə çatmışdı. 

Belə ki, sözügedən rayonların, həmçinin Qubadlının işğal altına düşməsi nəticəsində Ermənistanla Dağlıq 

Qarabağ arasında coğrafi bağlantı yaranmışdı. Ermənilər elə hesab edirdilər ki, bu torpaqlarda əbədi 

yaşayacaqlar. Buna görə də işğal dövründə hərbi cinayət törədərək ərazilərimizdə qanunsuz məskunlaşma 

siyasəti həyata keçirirdilər. 

Ancaq ermənilərin arzusu gözlərində qaldı və Ordumuz üçtərəfli Bəyanatın müddəalarına uyğun 

olaraq əvvəlcə Kəlbəcərdə, 2022-ci il avqustun 26-da isə Laçın şəhərində, eləcə də Zabux və Sus 

kəndlərində yerləşdi. 2022-ci il sentyabrın 21-də isə Prezident, Müzəffər Ali Baş Komandan İlham Əliyev 

Laçın şəhərinin mərkəzində üçrəngli bayrağımızı ucaltmaqla bizə sonsuz qürur hissi yaşatdı. 

 

Qarabağda Azərbaycanın suverenliyinin tam bərpası 

 

Üçtərəfli Bəyanatda Ermənistanın üzərinə götürdüyü öhdəliklərdən biri də silahlı birləşmələrini 

Azərbaycan ərazilərindən çıxarmaqla bağlı idi. Ancaq havadarlarına arxalanan və revanşizm mövqeyindən 

çıxış edən məğlub ölkə bu öhdəliyini də yerinə yetirməyərək silahlı birləşmələrinin təxminən 15 minədək 

kontingentə malik hissəsini ərazilərimizdə saxlamaqda davam edirdi. Həmin hərbi birləşmələr tez-tez 

mövqelərimizi atəşə tutur və digər təxribatlara əl atırdılar. Ermənistan silahlı qüvvələrinin Azərbaycanın 

Qarabağ bölgəsindəki birləşmələri sentyabrın 19-da növbəti dəfə mina terroruna əl atdılar. Nəticədə, polis 

əməkdaşları və mülki şəxslər həlak oldular. Buna cavab olaraq Azərbaycan lokal xarakterli antiterror 

tədbirləri görmək məcburiyyətində qaldı. 

Sentyabrın 19-da başlayan antiterror tədbirləri də Azərbaycan Ordusunun gücünün və 

hərbçilərimizin peşəkarlığının növbəti təzahürü oldu. Ermənistan ordusunun qalıqları çətin keçilən coğrafi 

ərazilərdə istehkamlar qurmuşdular və ayrı-ayrı yüksəkliklərdə möhkəmlənmişdilər. Bütün bunlara 

baxmayaraq,  hərbiçilərimiz  böyük qəhrəmanlıq, şücaət, peşəkarlıq göstərərərək qarşı tərəfin 

müqavimətini qırmağa nail oldu. Qısa müddət ərzində bütün istiqamətlər üzrə əhəmiyyətli dərəcədə hərbi 

uğurlar əldə olundu. O cümlədən qanunsuz hərbi birləşmələrin  böyük hissəsi tamamilə məhv edildi. Cəmi 

bir gün davam edən antiterror tədbirlərinin nəticəsi olaraq separatçılar ağ bayraq qaldırmaq 

məcburiyyətində qaldılar. Azərbaycanın şərtlərinə uyğun olaraq qəbul edilən razılaşmaya əsasən 

Azərbaycan Respublikasının Qarabağ bölgəsində yerləşən Ermənistan silahlı qüvvələrinin birləşmələri, 

qeyri-qanuni erməni silahlı dəstələri silahı yerə qoydular və tam şəkildə tərk-silah olundular. 23 saatlıq 

antiterror tədbirləri nəticəsində Qarabağda suverenliyimiz  tam bərpa edilib. Bu, Azərbaycanın hərbi və 

diplomatik müstəvidə qazandığı növbəti böyük qələbəsidir. 

 

Xankəndidə bayrağımızın ucaldılması 

Tarixi Qələbəmizlə Zəfər seçkiləri arasında olan üçillik dövrdə baş verən ən möhtəşəm hadisələrdən 

biri isə 2023-cü il 15 oktyabr tarixində Prezident İlham Əliyevin Xankəndidə Azərbaycan Bayrağını 

ucaltması oldu. Tarixi Azərbaycan şəhəri olan Xankəndi onilliklər ərzində separatizmin yuvasına 

çevrilmişdi. Bir vaxtlar biz burada Azərbaycan gerbinin asılmasını, bayrağımızın dalğalanmasını ancaq 

xəyal edə bilərdik. Xəyal saydığımızı Müzəffər Lider olan İlham Əliyev gerçəyə çevirdi. Özü də 

Azərbaycan xalqına bu sevinci Onun üçün əlamətdar olan bir tarixdə - dövlət başçısı seçilməsinin 20 ilinin 

tamamında yaşatdı. 

Qarabağda qalan Ermənistan silahlı qüvvələrinin birləşmələrinin təslim olmağa məcbur edilməsi, 

oktyabrın 15-də isə Xankəndidə Azərbaycan bayrağının ucaldılması öz tarixi əhəmiyyətinə görə 44 günlük 

müharibdə qazanılan Zəfərə bərabər növbəti parlaq Qələbə idi. Qarağda suverenliyi bərpa edən Azərbaycan 

bununla mahiyyət etibarı ilə 10 Noyabr Zəfərini tamamlamış oldu. İndi tam əminliklə demək olar ki, bu 

gün bütün həyatını Azərbaycan xalqına həsr etmiş və ölkəmizin ərazi bütövlüyünün bərpası ən böyük 

arzusu olan Ümummilli Lider Heydər Əliyevin ruhu şaddır. Şanlı bayrağımızın Xankəndidə məhz “Heydər 

Əliyev İli”ndə ucaldılması da böyük rəmzi məna daşıyır. 

 

Ölkənin bütün ərazisində keçiriləcək ilk Prezident seçkiləri 

 

Prezident İlham Əliyev ötən üç ildə ərazi bütövlüyümüzün və suverenliyimizin bərpasını epoxal 

hadisələr kimi səciyyələndirib. Həqiqətən də son 200 illik tariximizdə belə qələbələrimiz heç vaxt olmayıb. 

Əksinə zaman-zaman torpaq itkilərinə məruz qalmışıq, sərhədlərimiz daralıb, tarixi ərazilərimizdə indiki 

Ermənistan dövləti yaradılıb. Düşmən və onun havadarları İrəvandan, Qərbi Zəngəzurdan sonra Qarabağı 

da Azərbaycandan qoparmaq niyyəti güdürdü. Məhz Müzəffər Liderimiz İlham Əliyev bu planın qarşısını 

aldı. Ərazi bütövlüyümüzün, suverenliyimizin təmin olunmasının baş memarı məhz İlham Əliyevdir. 

Müstəqil Azərbaycan 7 fevral Zəfər seçkilərinə yeni reallıqlar şəraitində gedir. İlk dəfədir ki, 

Prezident seçkiləri müstəqil Azərbaycanın bütün ərazisində baş tutacaq. Bu, ölkəmiz və xalqımız üçün 

növbəti bir məsuliyyətli mərhələnin başlanğıcıdır. Yeni Azərbaycan Partiyası (YAP) ölkə Prezidentliyinə 

namizədi qismində partiyanın Sədri İlham Əliyevi müəyyənləşdirib. Bu, yalnız YAP-ın seçimi deyil, həm 

də bütün Azərbaycan cəmiyyətinin  yekdil istəyidir. Üç onilliyi əhatə edən işğal dövründə cəmiyyətimizdə 

belə bir qənaət formalaşmışdı ki, torpaqlarımızı işğaldan hansı lider azad edəcəksə, Azərbaycan dövlətinin 

başında dayanmağa da həmin liderin haqqı çatır. Beləliklə, tam əminliklə deyə bilərik ki, Zəfər seçkilərinin 

qalibi də məhz son üç ildə bizlərə tarixi qələbələrin böyük sevincini və qürurunu yaşadan İlham Əliyev 

olacaq! 

